
ეს წიგნი არ არის გამოცემული 
იმისთვის რომ ცოდვის 
არსებობაში და მის დამანგრეველ 
ძალაში დაგარწმუნოთ; ეს ფაქტი 
უდავოა. როგორც სიკეთისა და 
ბოროტების, სიცოცხლესა და 
სიკვდილს შორის, ამ 
შეურიგებელი დაპირისპირების 
იძულებით მონაწილეს, ოდესმე 
გაგჩენიათ კითხვა:  
 

როგორ დაიწყო ეს დიდი 
ბრძოლა? 
რა პრინციპებზე დაყრდნობით 
მიმდინარეობს? 



რამდენ ხანს გაგრძელდება? 
როგორ დასრულდება? 
როგორ არ მოვტყუვდე? 
როგორ შეიძლება ჩემი 
გულისთვის  ბრძოლა  სიკეთის 
გამარჯვებით დავასრულო? 
შეგვიძლია თუ არა 
გარდაცვლილებთან კონტაქტი? 
რა არის ჩემი არსებობის მიზანი? 
როგორ გავიგებ რომ აღსასრული 
ახლოსაა? 
არსებობს თუ არა ტკივილისგან, 
ტანჯვისგან, უსამართლობისგან 
და სიკვდილისაგან თავისუფალი 
მომავლის იმედი? 

 
მოიკრიბე სიმამაცე! ღმერთმა, 
რომელმაც შექმნა თქვენში უკეთესი 
არსებობისთვის და 
ჭეშმარიტებისთვის ლტოლვა, არ 
დაგიმალათ თქვენ ეს 
მაცოცხლებელი ცოდნა. 
 
თქვენ დაპატიჟებული ხართ, 
საოცარ მოგზაურობაში, სადაც 
შეისწავლით ბიბლიას, „დიადი 
ბრძოლის“ ბიბლიის სასწავლო 
სახელმძღვანელოს დახმარებით. 
როგორც კი ზემოთ ჩამოთვლილ 
კითხვებზე მიიღებთ პასუხებს, 
თქვენ შეგექმნებათ წარმოდგენა 



უკანასკნელი დღის 
უმნიშვნელოვანეს მოვლენებზე, 
რომლებიც დაგეხმარებათ იმ 
გადაწყვეტილებების მიღებაში, 
რომლებიც თქვენი მარადიული 
ბედის განმსზაღვრელი გახდება.  

თავი 1 
ბოროტების წარმოშობა 

 
(1) რატომ არ არის ღმერთი ჩვენს 
ცოდვებზე პასუხისმგებელი? 

 
ნურავინ  იტყვის განსაცდელში: 
ღვთისგან ვიცდებიო, რადგან 
ღმერთი არ იცდება ბოროტით და 
არც ვინმეს სცდის. (იაკობი 1:13)  
 
 ცოდვის წარმოშობა და მისი 
არსებობის მიზეზები ბევრისათვის 
ამოუხსნელ ამოცანად რჩება. 
ცოდვის წარმოშობისა და მისი 
საბოლოო აღმოფხვრის 
განხილვისას შეიძლება სრულად 
შევიცნოთ ის სამართლიანობა და 
მოწყალება, რომელსაც ღმერთი 
ავლენს ბოროტეულთან 



დამოკიდებულებაში. წერილი 
სრულიად ნათლად გვასწავლის, 
რომ ღმერთი არავითარ 
შემთხვევაში არ აგებს პასუხს 
ცოდვის წარმოშობაზე, 
თვითნებურად არ შეუწყვეტია მას 
ღვთიური მადლი, არც რაიმე 
ხინჯი ყოფილა მის 
მმართველობაში, რასაც შეეძლო, 
ზეცაში აჯანყება გამოეწვია. 
 
(2)  რა არის ცოდვის ბიბლიური 
განმარტება? 
 
ყოველი ცოდვის ჩამდენი 
ურჯულოებასაც სჩადის, და ცოდვა 
ურჯულოებაა. (I იოანე 3:4)  
 
    ცოდვა - დაუპატიჟებელი 
სტუმარია, რომლის გამოჩენას 
არავითარი ახსნა არა აქვს. ეს 
ჩვენთვის მიუწვდომელი 
საიდუმლოა. ცოდვის გამართლება 
ნიშნავს მის დაცვას. და რომ 
შესაძლებელი ყოფილიყო ცოდვის 
წარმოშობის მიზეზის მოძებნა ან 
მისი გამოჩენის გამართლება, მაშინ 
ის უკვე ცოდვა აღარ იქნებოდა. 
ჩვენთვის ცოდვის ერთადერთი 
განსაზღვრებაა წმიდა წერილის 



სიტყვები: -“ცოდვა ღმერთის 
კანონის დარღვევაა”. ცოდვა ჩნდება 
სიყვარულის უდიდეს მცნებებთან 
(რომლებზედაც დაფუძნებულია 
ღვთიური მმართველობა) 
შეურიგებელ წინააღმდეგობაში 
მყოფი პრინციპების გატარების 
შედეგად. 
 
(3) რომელი ოთხი ძირითადი 
პრინციპი ახასიათებს ღვთიურ 
მმართველობას?  
 
სიმართლე და მართლმსაჯულებაა 
შენი ტახტის საფუძველი, წყალობა და 
ჭეშმარიტება წინ გეგებებიან. 
(ფსალმუნები 88:15)  
 
    იმდენად, რამდენადაც ღვთიური 
მმართველობა დაფუძნებული იყო 
სიყვარულის კანონზე, მის მიერ 
შექმნილი ყოველი არსების 
ბედნიერება დამოკიდებული იყო 
იმაზე, თუ როგორ შეეთვისებოდა 
იგი სიმართლის უდიდეს 
პრინციპებს. უფალს სურს, რომ მისი 
შექმნილი არსებები სიყვარულით 
ემსახურებოდნენ მას, ე.ი. მოწიწების 
გრძნობით, რომელიც მისი 
ხასიათის გონივრული 



შემეცნებიდან გამომდინარეობს. 
უფალს არ აკმაყოფილებს 
იძულებითი მსახურება. იგი 
ყველას აძლევს მოქმედების 
თავისუფლებას, რათა 
ადამიანები კეთილი ნებით 
ემსახურონ მას. მაგრამ 
გამოჩნდა ვიღაც, რომელმაც 
ბოროტად გამოიყენა ეს 
თავისუფლება. 
 

(4)  ვინ დაარღვია ღმერთის კანონი და 
გახდა ცოდვის ავტორი? 
 

“როგორ ჩამოემხე ციდან, მთიებო, 
ძეო განთიადისა! მიწას 
დაენარცხე, ხალხთა მტარვალო! 
(ესაია 14:12) 
 
       ცოდვამ პირველად დაიბუდა 
მასში, ვინც მეორე იყო ქრისტეს 
შემდეგ, ვინც დიდად 
პატივცემული იყო ღმერთის 
მიერ და თავისი ძლიერებითა და 
დიდებით ყველა ზეციურ 
არსებაზე მაღლა იდგა. 
 
(5)  როგორი შექმნა ღმერთმა 
ლუციფერი? 



სრული იყავი შენს გზებზე 
შექმნის დღიდან, ვიდრე 
უკეთურება არ გამოგაჩნდა 
(ეზეკიელი 28:15) 
 
      დაცემამდე ლუციფერი 
პირველი ნათლის ქერუბიმი იყო, 
წმიდა და უნაკლო. 
 
(6)  რომელი თვისება აირჩია 
ლუციფერმა, რომელმაც ის 
საბოლოოდ ცოდვით სავსე 
ამპარტავნების სურვილამდე 
მიიყვანა?  
 
“გადიდგულდი შენი მშვენების 
გამო და წარყვენი შენი სიბრძნე 
სიამპარტავნით; ამიტომაც დაგამხე 
მიწაზე მეფეთა წინაშე ... (Ezekiel 
28:17) 
 
      ყოველთვის შეეძლო ესარგებლა 
ციური მხედრობის პატივისცემითა 
და სიყვარულით, ასევე უფლის 
წყალობითაც, თუკი თავის 
ძლიერებას სხვათა კურთხევისათვის 
და შემოქმედის სადიდებლად 
გამოიყენებდა . . . . ლუციფერში 
თანდათან გამოიკვეთა სწრაფვა 
თვით განდიდებისაკენ . . . იმის 



ნაცვლად, რომ განედიდებინა 
ღმერთი და მისი ღვთიური 
დიდებისაკენ მიემართა შექმნილ 
არსებათა მთელი სიყვარული და 
ერთგულება, ლუციფერი შეეცადა, 
აეძულებინა ისინი, მისთვის ეცათ 
თაყვანი და ემსახურათ. მას სურდა 
იმავე პატივით ესარგებლა, 
როგორითაც მამა ღმერთმა შემოსა 
თავისი ძე და მან, ციური 
მხედრობის მბრძანებელმა, 
ჩაიფიქრა იმ ძალაუფლების ხელში 
ჩაგდება, რომელიც მხოლოდ 
ქრისტეს ეკუთვნოდა. 
 
(7)  რა არის ღვთის კანონის 
წინააღმდეგ ცოდვის - აჯანყების 
შედეგი? 
 

ვინაიდან ცოდვის საზღაური 
სიკვდილია, ხოლო ღვთის მადლი - 
მარადიული სიცოცხლე ჩვენს 
უფალში, ქრისტე იესოში. 
(რომაელთა 7:23) 
 
      მთელ ზეცას განსაკუთრებულ 
სიხარულს hგვრიდა უფლისადმი 
მსახურება იმით, რომ ეჩვენებინათ 
შემოქმედის ძალა და ქებადიდება 
შეესხათ მისთვის. სანამ ღმერთი 
პატივდებული იყო, მანამ ყველა 



ცხოვრობდა სიმშვიდეში და 
სიამეში. მაგრამ ციური ჰარმონია 
დაირღვა. თვითგანდიდება და 
თვითმსახურება მკვეთრად 
ეწინააღმდეგებოდა შემოქმედის 
ჩანაფიქრს, რამაც ბოროტი 
გრძნობები და სურვილები 
ჩაუნერგა გონებაში მათ, ვისთვისაც 
ადრე ღვთისადმი მსახურება 
ყველაზე დიდი სიხარული იყო.          
     ლუციფერს ზეციურ შეკრებებზე 
იწვევდნენ. უფლის ძე არწმუნებდა მას 
შემოქმედის სამართლიანობაში, 
სიკეთესა და სიდიადეში, მისი 
მცნებების სიწმიდესა და 
მარადიულობაში. ზეციური კანონები 
თვით ღმერთმა დააწესა, ხოლო მათი 
უარყოფით ლუციფერმა შეურაცხყო 
თავისი შემოქმედი, რითაც საკუთარი 
თავი თავადვე გადაჩეხა სიკვდილის 
უფსკრულში. უსაზღვრო 
სიყვარულითა და მოწყალებით 
გამოწვეული ყოველი გაფრთხილება 
მასში წინააღმდეგობის სულს 
აღძრავდა. ლუციფერმა გულის კარი 
გაუხსნა შურის გრძნობას, 
რომელიც უფრო და უფრო 
სასტიკს ხდიდა მას. 
 

(8)  რის სურვილამდე მიიყვანა 
ლუციფერი ამპარტავნებამ? 



გუშინ ამბობდი: ცად ავხდები, 
ღვთის ვარსკვლავთა ზემოთ ტახტს 
დავიდგამ და დავჯდები 
საკრებულო მთაზე, ჩრდილო 
კალთებზე. მაღლა ღრუბლებში 
ავიჭრები, უზენაესს 
გავუტოლდებიო! (ესაია 14:13-14) 
 
     ამაყობდა რა თავისი 
წარმოშობით, მას უმაღლესი 
ძალაუფლება სწყუროდა. 
სათანადოდ ვერ შეაფასა ის 
უდიდესი პატივი, რომლითაც 
შემოსა უფალმა და არ გამოხატა 
მადლიერების გრძნობა თავისი 
შემქმნელის მიმართ. იგი ამაყობდა 
სხვა ციურ არსებებზე თავისი 
უპირატესობით და მიზნად 
დაისახა, ღმერთის თანასწორი 
გამხდარიყო. ციური მხედრობა 
სიყვარულითა და პატივისცემით 
ეპყრობოდა მას. ანგელოზები 
სიხარულით ასრულებდნენ მის 
ბრძანებებს. იგი უდიდესი 
სიბრძნით იყო დაჯილდოებული 
და ყველაზე დიდებული იყო მათ 
შორის... მაგრამ ზეცის მბრძანებლად 

მიიჩნიეს ღვთის ძე, რომელიც 
მფლობელი იყო ისეთი 
ძალაუფლებისა და ავტორიტეტისა, 



როგორიც მამას hქონდა. ქრისტე 
თანამზრახველი იყო მამის 
ჩანაფიქრისა, ლუციფერისთვის კი 
დაფარული იყო ღვთის გეგმები. 
რატომ უნდა hქონდეს ქრისტეს 
უმაღლესი ძალაუფლება? - 
ფიქრობდა ძლიერი ანგელოზი. - 
რატომ უნდა იდგეს იგი ჩემზე, 
ლუციფერზე მაღლა? 
 
(9)  რა რეპუტაცია მოუტანა 
ლუციფერს მისმა  სიცრუის 
შეთქმულოებამ? 
 
თქვენი მამა არის ეშმაკი და 
მამათქვენის გულისთქმის 
შესრულება გწადიათ. ის კაცის 
მკვლელი იყოთავიდან და 
ჭეშმარიტებაში ვერ დადგა, რადგან 
არაა მასში ჭეშმარიტება. როცა 
სიცრუეს ამბობს, თავისას ამბობს, 
რადგან ცრუა იგი და სიცრუის მამაა. 
(იოანე 8:44) 
 
     ლუციფერმა უგულვებელყო 
თავისი ადგილი ღვთის წინაშე და 
ანგელოზთა შორის იწყო 
უკმაყოფილების სულის თესვა. 
ღრმად ჩაიდო გულში სხვებისგან 
დაფარული საიდუმლო და 



უფლისადმი დიდი მოწიწების 
ნიღბით შეიმოსა, რათა ვერავინ 
მიმხვდარიყო მის ნამდვილ 
ზრახვებს. ცდილობდა 
უკმაყოფილების გამოწვევას იმ 
კანონების მიმართ, რომლებსაც 
ყოველი ციური არსება 
ემორჩილებოდა. ის 
არაორაზროვნად მიუთითებდა 
იმაზე, რომ მათში ჩადებული 
შეზღუდვები სულაც არაა საჭირო. 
რადგანაც ანგელოზები თავისი 
ბუნებით წმიდანი არიან, - 
შთააგონებდა მათ, - აქედან 
გამომდინარე, ისინი უნდა 
დაემორჩილონ საკუთარ ნებას და 
არა ღმერთის კანონებს 
     იმედოვნებდა, რომ გამოიწვევდა 
ანგელოზთა თანაგრძნობას და 
განაცხადა, თითქოს ღმერთმა 
უსამართლობა გამოიჩინა მის 
მიმართ მაშინ, როცა უმაღლესი 
პატივი და ძალაუფლება ქრისტეს 
მიაკუთვნა. არწმუნებდა მათ, რომ 
ისწრაფვის მეტი ძალაუფლებისაკენ 
და უფრო მაღალი თანამდებობისაკენ 
არა თვითგანდიდების, არამედ იმის 
გამო, რომ ყოველ ციურ ბინადარს 
მისცემოდა უფრო დიდი 
სიმაღლეების დაპყრობის 
შესაძლებლობა. 



(10)  ხასიათის რა თვისებები 
გამოავლინა ღმერთმა ლუციფერთან 
ურთიერთობაში, რომლებსაც ის 
ჩვენთანაც იყენებს? 
 
თუ უგულებელყოფ მისი 
სახიერების, თვაშეკავებისა და 
სულგრძელობის სიმდიდრეს და 
ვერ შეგიგნია, რომ ღვთის 
სახიერებას მონანიებისკენ 
მიჰყავხარ? (რომაელთა 2:4) 
 
     უფალი დიდ მოწყალებასა და 
მოთმინებას იჩენდა ლუციფერის 
მიმართ. მართალია, იგი 
უკმაყოფილების სულს თესავდა, 
მაგრამ არც მაშინ წაერთვა თავისი 
უმაღლესი მდგომარეობა, როდესაც 
ერთგულ ანგელოზთა წინაშე თავის 
უკანონო მოთხოვნებს აყენებდა. 
იგი კვლავ დიდხანს იყო ზეცაში. 
მრავალჯერ შესთავაზეს მიტევება 
იმ პირობით, თუ მოინანიებდა და 
უფლის მორჩილი გახდებოდა. 
უსაზღვრო სიყვარულისა და 
სიბრძნის მქონე უფლის დიდი 
ძალისხმევა მიმართული იყო იქით, 
რომ მისთვის აეხსნა მისი შეცდომები. 
მანამდე განხეთქილების სული 
უცნობი იყო ზეცაში. 



თავდაპირველად, თვით 
ლუციფერმაც ვერ განჭვრიტა, 
სადამდე მიიყვანდა ყოველივე ეს. 
მას არ ესმოდა თავისი გრძნობების 
ჭეშმარიტი ბუნება. მაგრამ 
როდესაც აუხსნეს, რომ 
უკმაყოფილებისათვის არ არსებობს 
საფუძველი, ლუციფერი 
დარწმუნდა, რომ ცდებოდა, ხოლო 
უფლის მოთხოვნები სამართლიანი 
იყო. მას ეს მთელი ზეცის წინაშე 
უნდა ეღიარებინა და მართლაც ასე 
რომ მოქცეულიყო, იხსნიდა თავსაც 
და მრავალ ანგელოზსაც. იმ 
პერიოდში იგი ჯერ კიდევ 
რამდენადმე ექვემდებარებოდა 
ღმერთს, მიუხედავად იმისა, რომ 
ჩამოერთვა მფარველი ქერუბიმის 
მდგომარეობა; მას ჯერ კიდევ 
შეეძლო ღმერთთან ნებაყოფლობით 
დაბრუნებულიყო, ეღიარებინა 
შემოქმედის სიბრძნე და 
დაკმაყოფილებულიყო იმ 
მდგომარეობით, რომელიც უფლის 
უდიდეს გეგმაში მისთვის იყო 
განკუთვნილი. მაშინ იგი 
დაიბრუნებდა თავის ადრინდელ 
ძალაუფლებას. მაგრამ სიამაყემ არ 
მისცა ნება, დამორჩილებილიყო. 
იგი ჯიუტად იცავდა თავის აზრს 



და მოქმედებას, ამტკიცებდა, რომ 
არაფერი აქვს მოსანანიებელი და 
საბოლოოდ, თავისი შემოქმედის 
წინააღმდეგ დიდი ბრძოლის გზა 
აირჩია. 
      
(11)  რამდენი ანგელოზის მოტყუება 
შეძლო სატანამ აჯანყების დროს? 
 
მისმა კუდმა ციდან წამოათრია 
ვარსკვლავების მესამედი და 
მოისროლა დედამიწაზე. გველეშაპი 
კი დადგა დედაკაცის წინ, 
რომელსაც უნდა ემშობიარა, რათა 
როგორც კი შობდა, გადაეყლაპა 
მისი ბავშვი (გამოცხადება 12:4) 
 
 და მთელი თავისი გონიერება 
მიმართა იმ ანგელოზთა 
ცდუნებისაკენ, რომელნიც მისი 
მმართველობის ქვეშ იმყოფებოდნენ. 
თავისი მოღალატე გეგმების 
აღსასრულებლად ქრისტეს 
გაფრთხილება და რჩევებიც კი 
გააყალბა. მათ, ვისაც იგი 
განსაკუთრებით უყვარდა, 
ლუციფერი შესჩიოდა, რომ არ სცემენ 
სათანადო პატივს, რომ უხეშად 
არღვევენ მის თავისუფლებას და 
უსამართლოდ ექცევიან. 



 მან გააყალბა ქრისტეს 
სიტყვები, მიმართავდა სხვადასხვა 
ხერხს და პირდაპირ 
ცილისწამებასაც კი, რათა უფლის 
ძე დაედანაშაულებინა იმაში, რომ 
თითქოსდა მას ლუციფერის 
შეურაცხყოფა და ზეციურ 
მცხოვრებთა წინაშე შერცხვენა 
სურდა. ცდილობდა ერთგული 
ანგელოზებისათვის ცრუდ 
წარმოედგინა თავისი უთანხმოება. 
ყველას, ვისი ცდუნება და თავის 
მხარეზე გადმობირება ვერ შესძლო, 
ზეცის ბინადართა ინტერესებისადმი 
გულგრილობაში ადანაშაულებდა. 
მათ, ვინც ღმერთის ერთგული დარჩა, 
ბრალს დებდა იმაში, რასაც თავად 
ჩადიოდა და ისინი რომ მის მიმართ 
ღმერთის უსამართლო 
დამოკიდებულებაში დაერწმუნებინა, 
ცრუდ განმარტავდა შემოქმედის 
სიტყვებსა და მოქმედებებს.       
     მისი მზაკვრული პოლიტიკა 
იმაში მდგომარეობდა, რომ 
სხვადასხვა ეშმაკური ფანდებით 
ანგელოზთა შორის დაბნეულობა 
დაეთესა და ეჭვი გამოეწვია უფლის 
გეგმების მიმართ. ღმერთის წმიდა 
სიტყვებს ოსტატურად აყალბებდა 
და ეჭვის ჩრდილით ფარავდა. 



ლუციფერის უმაღლესი 
თანამდებობა და მისი ღვთიურ 
ხელმძღვანელობაში მონაწილეობა 
უფრო მეტ ძალას მატებდა მის 
ყველა მტკიცებას და ბევრმა 
ცდუნებულმა მხარი დაუჭირა მას 
ზეციური მმართველობის 
წინააღმდეგ აჯანყებაში. 
 
(12)  რატომ მისცა უსასრულოდ 
ბრძენმა ღმერთმა სატანას უფლება, 
გამოემჟღავნებინა თავისი 
ჭეშმარიტი ხასიათი? 
 
უმწიკვლოდ მოარული 
დარწმუნებით დადის, ხოლო თავისი 
გზების გამამრუდებელი ნამხილები 
იქნება. (იგავნი 10:9) 
 
 უფალმა თავისი სიბრძნით ნება 
დართო სატანას, გაეგრძელებინა 
თავისი საქმიანობა მანამ, სანამ 
უკმაყოფილების სული აშკარა 
აჯანყებაში არ გადაიზარდა. ეს 
აუცილებელი იყო იმისათვის, რომ 
სრულად ახდოდა ფარდა სატანის 
გეგმებს და ყველას დაენახა მისი 
ჭეშმარიტი არსი და მიზანი. 
ლუციფერს, როგორც ცხებულ 
ქერუბიმს, მაღალი თანამდებობა 



ეკავა, ციურ ბინადართა დიდი 
სიყვარულით სარგებლობდა და 
მათზე ძლიერი ზეგავლენა hქონდა. 
უფალი მართავდა არა მარტო 
ზეცის ბინადართ, არამედ თავის 
შექმნილ მთელ სამყაროს და სატანა 
იმედოვნებდა, რომ თუკი იგი 
შეძლებდა ზეციური ანგელოზების 
გახვევას აჯანყებაში, მაშინ მისთვის 
შესაძლებელი გახდებოდა სხვა 
სამყაროების ცდუნებაც. იგი 
ძალიან ოსტატურად და 
ხელოვნებით აყალიბებდა თავის 
არგუმენტებს, რისთვისაც 
სხვადასხვაგვარ სიყალბესა და 
მზაკვრობას იყენებდა. ძალზე 
დიდი იყო მისი ცდუნების ძალა და 
სიცრუის მანტიაში გამოხვეულმა, 
წარმატებას მიაღწია. თვით 
ერთგული ანგელოზებიც კი ვერ 
ჩაწვდნენ მის ხასიათს და ვერ 
მიხვდნენ, საით იყო მიმართული 
მისი ქმედებანი. 
 
(13)  რატომ არ გაანადგურაღმერთმა 
სატანა მისი აჯანყების 
დასაწყისშივე? 
 
 ვერ ვწვდებით ყოვლადძლიერს, ის 
აღმატებულია ძალით და 



სიმართლით; მრავალმოწყალეა, 
არავის ჩაგრავს. (იობი 37:23) 
 
 მაშინაც კი, როდესაც მისი 
ზეციდან გაძევება გადაწყდა, 
უსასრულოდ ბრძენმა ღმერთმა არ 
გაანადგურა იგი. უფალი 
ღებულობს მხოლოდ სიყვარულზე 
დაფუძნებულ მსახურებას, ამიტომ 
მის შექმნილთა ერთგულება 
დამყარებული უნდა ყოფილიყო 
მისი სამართლიანობისა და 
სიკეთის რწმენაზე. ცისა და სხვა 
სამყაროს ბინადარნი, რომელთაც 
არ შეეძლოთ ცოდვის წიაღში და 
მის შედეგებში ჩაწვდომა, ვერ 
ჩათვლიდნენ ღმერთს 
სამართლიანად და მოწყალედ, 
თუკი იგი მაშინვე მოსპობდა 
სატანას. სატანა მაშინვე რომ 
განადგურებულიყო, შემდგომში 
ცის ბინადართა ღვთისმსახურება 
დაფუძნებული იქნებოდა არა 
სიყვარულზე, არამედ შიშზე, 
მზაკვარი ბოლომდე არ 
დამარცხდებოდა და 
წინააღმდეგობის სული სრულად 
ვერ აღმოიფხვრებოდა. 
     ბოროტება უნდა 
მომწიფებულიყო. მთელი სამყაროს 



კეთილდღეობისათვის საჭირო იყო, 
სატანას მისცემოდა თავისი 
პრინციპების აღსრულების ნება 
მომავალ უსასრულო საუკუნეებში, 
რათა ღვთიური მმართველობის 
მიმართ მისი ბრალდება ჭეშმარიტ 
ნათელში გამოჩენილიყო უფლის 
შექმნილ ყოველი არსების წინაშე - 
მაშინ უფლის სიმართლე, 
მოწყალება და მისი კანონის 
ურყევობა უეჭველად საუკუნოდ 
დამტკიცდებოდა.  
 სატანის ამბოხება უნდა 
ყოფილიყო გაკვეთილი და 
მომავალ საუკუნეთა განმავლობაში 
ცოდვის არსისა და მისი საშინელი 
შედეგების მარადიული მოწმობა. 
სატანის მოქმედებისა და ზეგავლენის 
შედეგი იმის მაჩვენებელი უნდა 
ყოფილიყო, თუ რა დამღუპველია 
ღვთიური ძალაუფლების წინააღმდეგ 
ამბოხება. ყველაფერი ეს უნდა 
ყოფილიყო იმის დამადასტურებელი, 
რომ უფლის შექმნილი ყოველი 
არსების კეთილდღეობა 
დამოკიდებულია უფლის კანონის 
დაცვაზე და ღვთიური პრინციპების 
გატარებაზე. ამგვარად, ეს 
საშინელი ამბოხება გააცხადებდა 
ურჯულოების ჭეშმარიტ არსს და 
მარადიული გაფრთხილება 



იქნებოდა ყოველი წმიდა 
არსებისათვის, რათა თავი 
შეეკავებინა ცოდვის ჩადენისა და 
მისგან გამომდინარე გარდაუვალი 
ტანჯვისა და სასჯელისაგან. 
 
(14)  რომელი კატასტროფული 
მოვლენა გამოიწვია სატანას 
აჯანყებამ? 
 
შეიქნა ცაში ომი: მიქაელი და მისი 
ანგელოზები ებრძოდნენ გველეშაპს. 
შეებრძოლნენ გველეშაპი და მისი 
ანგელოზები, მაგრამ ვერ გაუძლეს 
და აღარც ადგილი აღმოჩნდა 
მათთვის ცაში. გადმოგდებულ იქნა 
დიდი გველეშაპი, ძველი გველი, 
რომელსაც ეშმაკი და სატანა ჰქვია, 
მთელი წუთისოფლის 
მაცდუნებელი. და მისი 
ანგელოზებიც გადმოყრილ იქნენ 
მასთან ერთად.  (გამოცხადება 12:7-9) 
 
 უდიდესი გაიძვერა კვლავ 
განაგრძობდა თავის მართლებას 
ბოლომდე, ზეცაში ომის 
დამთავრებამდე. როდესაც 
ცნობილი გახდა, რომ სატანას მის 
თანამოაზრეებთან ერთად ზეციდან 
გააძევებდნენ, მეამბოხემ მაშინვე 



აშკარად გამოავლინა და 
გამოაცხადა თავისი სიძულვილი 
შემოქმედის კანონების მიმართ; 
გაიმეორა თავისი მტკიცება იმის 
შესახებ, რომ ანგელოზები 
არავითარ კონტროლს არ 
საჭიროებენ და რომ ისინი უნდა 
ხელმძღვანელობდნენ თავიანთი 
ძალაუფლებით, რომელიც 
ყოველთვის აღძრავს მათში 
სიკეთის გრძნობას. მან 
განაცხადა, რომ ღვთიური კანონი 
ზღუდავს მათ თავისუფლებას და 
საჭიროა მისი გაუქმება, რათა 
მისი ბორკილებიდან 
გათავისუფლებულმა ციურმა 
მხედრობამ შეძლოს, მიაღწიოს 
უფრო მეტ სიმაღლეებსა და 
დიდებულებას. 
 
(15)  სამოთხიდან გაძევების შემდეგ, 
სად ცდილობდა სატანა თავისი 
სამეფოს დამკვიდრებას? 
 
გადმოგდებულ იქნა დიდი 
გველეშაპი, ძველი გველი, 
რომელსაც ეშმაკი და სატანა ჰქვია, 
მთელი წუთისოფლის 
მაცდუნებელი. და მისი 



ანგელოზებიც გადმოყრილ იქნენ 
მასთან ერთად. (გამოცხადება 12:9) 
 

 იგივე სული, რომელმაც 
აჯანყება მოახდინა ზეცაში, 
დღემდე განაგრძობს იმავე საქმის 
კეთებას დედამიწაზე. 
ადამიანებთან მიმართებაში სატანა 
იგივე ხრიკებს მიმართავს, 
რომელიც ანგელოზთა 
საცდუნებლად გამოიყენა. მისი 
სული დღესაც ბატონობს უფლის 
ურჩ შვილებში. მის მსგავსად, 
ადამიანებიც ცდილობენ, 
გაანადგურონ უფლის კანონის 
შეზღუდვები და მისი მცნებების 
უარმყოფელ ადამიანებს 
თავისუფლებას პირდებიან. 
ცოდვის მხილება იგივე 
წინააღმდეგობასა და სიძულვილს 
იწვევს ხალხში. როდესაც უფალი 
აფრთხილებს ადამიანებს, სატანა 
მათ შთააგონებს, თავი გაიმართლონ 

და თავისი დანაშაულებრივი 
საქმეებისადმი თანაგრძნობა 
სხვებთან ეძებონ. თავისი შეცდომების 
გამოსწორების ნაცვლად ადამიანები 
მიდიან მამხილებლის წინააღმდეგ, 
თითქოსდა იგია წარმოქმნილი 
უსიამოვნების ერთადერთი მიზეზი. 
მართალი აბელის დროიდან ასე 



უყურებენ ყოველ ადამიანს, ვინც 
გაბედავს ცოდვის მხილებას. 
 სატანა დედამიწაზეც იმავე 
მეთოდებით მოქმედებს, 
რომლითაც ზეცაში. იგი ადამიანებს 
უქმნის ცრუ წარმოდგენას 
უფალზე, როგორც მკაცრ და სასტიკ 
ტირანზე, შეცდომაში შეჰყავს 
ადამიანები და უბიძგებს ცოდვის 
ჩადენისაკენ, წარმატებას აღწევს 
ამაში და აცხადებს, რომ სწორედ 
ღმერთის უსამართლო 
მოთხოვნებმა მიიყვანა კაცობრიობა 
დაცემამდე ისევე, როგორც 
ოდესღაც მას უბიძგა აჯანყებისკენ. 
 

(16)  როგორია ღმერთის ხასიათის 
ჭეშმარიტი ბუნება? 
 

ჩაიარა უფალმა მის წინ და 
შეჰღაღადა მოსემ: უფალო, უფალო! 
ღმერთო მწყალობელო და 
შემბრალებელო, სულგრძელო, 
დიდმადლიანო და ჭეშმარიტო. 
შემნახავო სიყვარულისა ათასთა 
მიმართ, დანაშაულთა, ცოდვათა და 
ბრალთა მიმტევებელო...’’     
(გამოსვლა 34:6-7) 
 
(17)  როგორ ავლენდა ღმერთი თავის 
დიდ სიყვარულსა და წყალობას? 



ვინაიდან ისე შეიყვარა  ღმერთმა 
წუთისოფელი, რომ მისცა თავისი 
მხოლოდშობილი ძე, რათა ყოველი 
მისი მორწმუნე არ დაიღუპოს, 
არამედ ჰქონდეს საუკუნო 
სიცოცხლე. (იოანე 3:16) 
 
 სატანას ზეციდან გამოძევებით 
ღმერთმა დაამტკიცა თავისი 
სამართლიანობა და ამით 
შეინარჩუნა თავისი ტახტის 
ავტორიტეტი. ხოლო როდესაც 
ადამიანი ამ ჭეშმარიტების 
უარმყოფელი სულის ზეგავლენის 
ქვეშ მოექცა და შესცოდა, უფალმა 
იმით დაამტკიცა თავისი 
სიყვარული, რომ დაცემული 
კაცობრიობის გადასარჩენად 
სასიკვდილოდ გასწირა თავისი 
მხოლოდშობილი ძე. ამით უფალმა 
გაგვიხსნა თავისი ბუნების 
ჭეშმარიტი არსი. ჯვარი - ეს არის 
უდიდესი მოწმობა იმისა, რომ 
ლუციფერის მიერ არჩეული 
ცოდვის გზა არავითარ 
შემთხვევაში არ არის ღვთიური 
მმართველობის შედეგი. 
 

(18)  როგორ განახორციელეს 
ბოროტმა ადამიანებმა სატანას 
განზრახვა, გაენადგურებინა იესო? 



მათ კვლავ იყვირეს: „ჯვარს აცვი 
იგი!“ (მარკოზი 15:13) 
 
 მაცხოვრის დედამიწაზე 
მსახურების დროს უდიდესმა 
მაცდურმა ქრისტესა და სატანას 
შორის ბრძოლაში სრულად ამხილა 
საკუთარი თავი. მხოლოდ 
კაცობრიობის მხსნელთან მის 
სასტიკ ბრძოლას შეეძლო 
გამოევლინა სატანის ბოროტი 
სული. ამის დამნახველ უფლის 
ერთგულ ზეციურ ანგელოზებსაც 
შესაძლებლობა მიცემოდათ, ზურგი 
ექციათ სატანისათვის და დაეგმოთ 
იგი. სატანის თავხედური 
ღვთისგმობა, როდესაც მან 
მოსთხოვა ქრისტეს, თაყვანი ეცა 
მისთვის, მისი ქედმაღლური 
ტრაბახი, როდესაც იესო აიყვანა 
მთის მწვერვალზე და ტაძრის 
ქიმზე; ბოროტული განზრახვა, 
რომელიც გამოჩნდა მის 
წინადადებაში - თავბრუდამხვევი 
სიმაღლიდან ქრისტე ძირს 
გადავარდნილიყო; მუდმივი 
ბოროტება, რომლითაც იგი 
სდევნიდა მას და აიძულებდა, 
ერთი ადგილიდან მეორეზე 
გადასულიყო და რომლითაც 



შთააგონებდა მღვდლებს და 
აიძულებდა ადამიანებს, არ 
მიეღოთ მისი სიყვარული და 
ბოლოს მოეთხოვათ:“ჯვარს აცვი, 
ჯვარს აცვი!” - ყოველივე ამან 
მთელი სამყაროს გაოცება და 
აღშფოთება გამოიწვია. 
 ამის შემდეგ სატანის 
დანაშაულის გამართლება 
შეუძლებელი გახდა. მან გააშიშვლა 
თავისი ჭეშმარიტი არსი - 
თვალთმაქცისა და მკვლელის 
ხასიათი. ახლა ყველამ დაინახა, 
რომ იმავე მეთოდებით, 
როგორითაც იგი წარმართავდა 
ადამიანთა ცხოვრებას, 
იმოქმედებდა ზეციურ 
მაცხოვრებელთა შორისაც. იგი 
ამტკიცებდა, რომ უფლის 
კანონების დარღვევა ადამიანებს 
თავისუფლებას მოუტანს და 
სულიერად აამაღლებს, მაგრამ, 
როგორც აღმოჩნდა, ამან მათ 
მხოლოდ ნგრევა და მონობა 
მოუტანა. 
 
(19)  რას მიაღწია ღმერთმა თავისი 
შვილის შეწირვით, რომელმაც მისი 
წუთისოფლის მიმართ 
დამოკიდებულება გამოამჟღავნა? 



ყოველივე ღვთისაგან არის, 
რომელმაც შეგვირიგა იესო ქრისტეს 
მეშვეობით და მოგვცა შერიგების 
მსახურება (2 კორინთელთა 5:18) 
 

 ღმერთმა აჩვენა ამბოხების 
პრინციპებისადმი თავისი 
უარყოფითი დამოკიდებულება. 
მთელმა ზეცამ დაინახა მისი 
სამართლიანობა, რაც სრულად 
გამოვლინდა როგორც სატანის 
გასამართლებაში, ასევე ადამიანის 
ცოდვისაგან გამოსყიდვაში. 
ლუციფერმა განაცხადა, რომ თუკი 
ღმერთის კანონი უცვლელია და 
მისი დარღვევისათვის არ არსებობს 
მიტევება, მაშინ არც ერთ მის 
დამრღვევს არ უნდა hქონდეს 
ღვთისგან შეწყალება. იგი 
ამტკიცებდა, რომ ცოდვილი 
კაცობრიობის გამოსყიდვა არ 
მოხდება და აქედან გამომდინარე, 
წუთისოფელი მისი კანონიერი 
ნადავლი გახდა. მაგრამ ქრისტეს 
სიკვდილი ისეთი არგუმენტი იყო 
ადამიანის სასარგებლოდ, რომლის 
უარყოფაც შეუძლებელია. კანონით 
გათვალისწინებული სასჯელი 
დაედო მას, ვინც ღვთის სწორი იყო 
და ადამიანმა მოიპოვა უფლება, 



ქრისტეს სიმართლის მიღებითა და 
თავისი მორჩილი, ღვთისმოსაური 
ცხოვრებით გაემარჯვა ცოდვაზე 
ისევე, როგორც უფლის ძემ გაიმარჯვა 
სატანის ძალაუფლებაზე. 
 
(20)  რა იყო ქრისტეს კონკრეტული 
მისია? 
 
“არ იფიქროთ, თითქოს რჯულის ან 
წინასწარმეტყველთა გასაუქმებლად 
მოვედი. გასაუქმებლად კი არა, 
აღსასრულებლად მოვედი. (მათე 5:17) 
 
 მაგრამ ქრისტე მარტო 
იმისთვის არ მოსულა ამ ქვეყნად, 
რომ თავისი ტანჯვისა და 
სიკვდილის ფასად გამოესყიდა 
ადამიანი. მას უნდა ”აემაღლებინა 
და დიდებით შეემკო კანონი”. 
უფლის კანონისა და მისი 
უცვლელობის შესახებ სწორი 
წარმოდგენა უნდა hქონოდა არა 
მარტო დედამიწის მკვიდრთ, 
არამედ სხვა სამყაროების ყოველ 
წარმომადგენელს. კანონის შეცვლა 
შესაძლებელი რომ ყოფილიყო, 
მაშინ სულაც არ იქნებოდა საჭირო 
უფლის ძის სიცოცხლის განწირვით 
კანონის დამრღვევთა გამოსყიდვა. 
ქრისტეს სიკვდილი ამტკიცებს 



რჯულის უცვლელობას და ეს 
მსხვერპლი, რომელიც მამამ და 
შვილმა ცოდვილისადმი 
უსაზღვრო სიყვარულის გამო 
გაიღეს, მოწმობაა მთელი სამყაროს 
წინაშე იმ სამართლიანობისა და 
მოწყალებისა, რომელიც უფლის 
მმართველობისა და მისი კანონის 
საფუძველია. 
 
(21)  დიადი ბრძოლის დასრულების 
შემდეგ, რას მოინანიებს 
თითოეული ქმნილება?  
 
რათა იესოს სახელის წინაშე მუხლი 
მოიდრიკოს ყოველმა ზეციერმა, 
მიწიერმა და ქვესკნელმა, ყოველმა 
ენამ აღიაროს, რომ იესო ქრისტე 
არის უფალი, მამა ღვთის 
სადიდებლად. (ფილიპელთა 2:10-11) 
 
 სამსჯავროს დასრულებისას 
ყველასათვის ნათელი გახდება, 
რომ ცოდვის აღმოცენების 
არავითარი მიზეზი არ არსებობდა. 
როდესაც დედამიწის 
მსჯავრმდებელი მოსთხოვს პასუხს 
სატანას: “რატომ აჯანყდი ჩემს 
წინააღმდეგ და გადაიბირე ჩემი 
სამეფოს ქვეშევრდომნი?” 



ბოროტების სათავე ვერაფერს 
იტყვის თავის გასამართლებლად. 
ვერავინ ამოიღებს ხმას, მთელი 
ამბოხებული მხედრობა 
დადუმდება. 
 
(22)  რა გამოძახილმა გამოავლინა 
სატანას განაჩენი? 
 
...თქვა: „აღსრულდა!“  დახარა თავი 
და სული განუტევა. (იოანე 19:30) 
 
  გოლგოთის ჯვარი მტკიცებაა 
კანონის ურღვევობისა და 
უცვლელობისა, რომელმაც მთელ 
სამყაროს უჩვენა, რომ ცოდვის 
სასჯელი - სიკვდილია. სიკვდილის 
წინ მაცხოვრის წარმოთქმული 
სიტყვა”აღსრულდა!” 
სატანისათვის სასიკვდილო 
განაჩენის გამოტანას ნიშნავდა. 
უკვე გამოჩნდა დიდი ბრძოლის 
დასასრული, რომელიც ამდენ ხანს 
გრძელდებოდა და რითაც 
შესაძლებელი გახდა ბოროტების 
საბოლოოდ აღმოფხვრა. უფლის ძე 
მოკვდა,“რათა სიკვდილით 
გააქარწყლოს ის, ვისაც სიკვდილის 
ხელმწიფება აქვს, ესე იგი ეშმაკი” 



(23)  როგორია სატანას საბოლოო 
ბედისწერა და ყველასი ვინც სიამაყეს 
და ბოროტებას ებღაუჭება? 
 
“რადგან, აჰა, მოდის დღე, 
თონესავით ავარვარებული და 
ყველა ამპარტავანი და ავისმოქმედი 
ჩალა იქნება და გადაბუგავს მათ 
მომავალი დღე, ამბობს ცაბაოთ 
უფალი; ისე რომ არ შეარჩენს არც 
ძირს და არც რტოს. (მალაქია 4:1) 
 
  განდიდების სურვილმა 
ლუციფერს ათქმევინა:“ღვთის 
ვარსკვლავთა ზემოთ ტახტს 
დავიდგამ... უზენაესს 
გავუტოლდები” (ეს. 14:13,14). 
უფალი ამბობს:“ნაცრად გაქცევ 
მიწაზე... და აღარ იქნები 
უკუნისამდე” (ეზ. 28:18,19).” 
 
(24)  დიადი ბრძოლის შემდეგ, რა 
ელოდება გამოსყიდულ და 
მომავლის მომლოდინე სამყაროს? 
 
რა განუზრახავთ უფლის 
წინააღმდეგ? ბოლოს მოუღებს 
ყველაფერს და ვეღარ აღდგება 
მტერი. (ნაუმ 1:9) 
 



      მთელი სამყარო დაინახავს, თუ 
რა არის ცოდვა და როგორია მისი 
შედეგები. მისი სრულად მოსპობა 
თავიდანვე რომ მომხდარიყო, 
შეაშინებდა ანგელოზებს და 
შელახავდა უფლის ავტორიტეტს, 
ახლა კი უფლის სიყვარულის 
დადასტურება იქნება და 
აამაღლებს მას სამყაროს ყოველი 
მკვიდრის თვალში, რომელნიც 
უდიდეს ნეტარებს hპოვებენ მისი 
ნების აღსრულებაში და 
რომელთა გულებშიც 
ჩაბეჭდილია მისი კანონი. 
არასოდეს, არსად, არ იარსებებს 
ბოროტება. ღვთის სიტყვა 
ამბობს:“და უბედურება აღარ 
განმეორდება” 
 უფლის კანონი, რომელიც 
სატანამ მონურ ტვირთად 
წარმოადგინა, დაფასდება, 
როგორც თავისუფლების კანონი. 
სამყაროს უკვე გამოცდილი 
მცხოვრებნი, რომელთაც 
გაუძლეს გამოცდას, არასოდეს 
დაეჭვდებიან და მარად 
ერთგული დარჩებიან მისი, ვინც 
სრულიად ნათლად გამოავლინა 



თავისი უსაზღვრო სიყვარული 
და უსასრულო სიბრძნე. 
 
მე ვხვდები, რომ საკუთარი 
ამპარტავნების გამო გაჩნდა 
ლუციფერის გულში ცოდვა. და 
ასევე ვიცი რომ ღმერთს მაშინვე  
შეეძლო მისი განადგურება, მაგრამ 
ასე რომ მოქცეულიყო ყველა არსება 
მას შიშის გამო დაემორჩილებოდა. 
 
დიახ                   ვერ გადამიწყვეტია 
 
მე განვიცადე ის უბედურება, 
რომელიც ღმერთის სიყვარულზე 
დაფუძნებული პრინციპების 
დარღვევას მოაქვს. მე ვხედავ 
სიყვარულს, სამართლიანობას და 
წყალობას, რომელიც მათი 
შესრულებისას ვლინდება.   
 

დიახ               ვერ გადამიწყვეტია 
 

ახლა  მე ვხვდები, რომ ღმერთმა 
თავისი სიბრძნით დაუშვა ცოდვის 
მომაკვდინებელი გავრცელება, რათა 
მთელი მსოფლიო გახდეს მისი 
საშინელი შედეგის მომსწრე და 
დაინახოს სატანას რეალური სახე.  
 
დიახ             ვერ გადამიწყვეტია 



მე მინდა აღვნიშნო უდიდესი 
წყალობა, რომელიც ღმერთმა, ჩვენ, 
თავისი შვილის შეწირვით გვიბოძა. 
თავისი სიბრძნით ის რჩება 
სამართლიანი ყველას მიმართ, 
ვისაც სწამს.  
 
დიახ            ვერ გადამიწყვეტია 
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________

თავი 2 
მტრობა ადამიანსა და 

სატანას შორის 
 

(1) რა დიდი დაპირება მისცა 
ღმერთმა დაცემულ ადამიანებს?  
 
მტრობას ჩამოვაგდებ შენსა და 
დედაკაცს შორის, შენს თესლსა და 
დედაკაცის თესლს შორის: ის თავს 
გიჭეჭყავდეს, შენ კი ქუსლს 
უგესლავდე!.” (დაბადება 3:15) 
 
      ადამიანის დაცემის შემდეგ 
სატანის მიმართ გამოტანილი 
ღვთიური განაჩენი - ეს იყო 
წინასწარმეტყველება, რომელიც 



მოიცავდა მთელ საუკუნეებს ბოლო 
ჟამამდე და რომელიც დედამიწაზე 
მცხოვრებ ყველა თაობის დიდ 
ბრძოლას მოასწავებდა. ღმერთი 
ამბობს: “მტრობას ჩამოვაგდებ”. ეს 
მტრობა არ არის ბუნებრივად 
გამოწვეული გრძნობა. როდესაც 
ადამიანმა დაარღვია ღვთიური 
კანონი, მისი ბუნება ცოდვით 
გაუწმიდურდა და ამ გზით 
დამყარდა ერთობა სატანასა და მას 
შორის. რა თქმა უნდა, ცოდვილ 
ადამიანსა და ცოდვის მთავარ 
წყაროს შორის არ არსებობს 
არავითარი მტრობა. ერთიც და 
მეორეც ცოდვილი გახდა 
განდგომილების შედეგად. 
 და მას შემდეგ მოღალატემ 
დაკარგა სიმშვიდე, რომელსაც 
კვლავ იბრუნებდა მხოლოდ მაშინ, 
როდესაც მის მიერ ცდუნებულნი 
და მოტყუებულნი მის მაგალითს 
ბაძავდნენ. სწორედ ამიტომ 
დაცემული ანგელოზები და 
უწმიდური ადამიანები 
ურჯულოთა კავშირში 
ერთიანდებიან. უფლის 
განსაკუთრებული ჩარევა რომ არა, 
სატანა და ადამიანი ზეცის 
წინააღმდეგ საბრძოლველად 



გაერთიანდებოდნენ და სატანასთან 
დაპირისპირების მაგიერ 
კაცობრიობა ღმერთის წინააღმდეგ 
საბრძოლველად დაირაზმებოდა. 
 
(2)  რა იყო ღმერთის კონკრეტული 
მცნება და გაფრთხილება 
ადამისთვის და ევასთვის? 
 
მხოლოდ კეთილის და ბოროტის 
შეცნობის ხის ნაყოფი არ შეჭამო, 
რადგან როგორც კი შეჭამ, 
მოკვდებით..” (დაბადება 2:17) 
 
(3)  რომელმა დაუმორჩილებლობამ 
გამოიწვია დედამიწის განადგურება 
და სრულიად კაცობრიობის დაცემა?  
 

როცა დაინახა დედაკაცმა, რომ კარგი 
იყო საჭმელად ის ხე, რომ 
თვალწარმტაცი და საამური სანახავი 
იყო, მოწყვიტა ნაყოფი და შეჭამა. 
მისცა თავის კაცს და კაცმაც შეჭამა . 
(დაბადება 3:6) 
 

(4)  რა არის ცდუნება? 
 

ყოველივე სიხარულად ჩათვალეთ, 
ჩემო ძმებო, როდესაც სხვადასხვა 
განსაცდელში ცვივდებით. რაკი 
იცით, რომ თქვენი რწმენის გამოცდა 
მოთმინებას შობს. (იაკობი 1:2-3) 



(5)  ვინ არის ყველა ცდუნების 
სათავე? 
 
როცა დაამთავრა ყველა გამოცდა, 
ეშმაკი დრომდე გაშორდა მას. 
(ლუკა 4:13) 
 

 სატანამ ისევ უბიძგა ადამიანებს 
დანაშაულის ჩადენისაკენ, როგორც 
თავის დროზე აცდუნა ანგელოზები, 
რათა მიეღო მათგან მხარდაჭერა 
ზეცის წინააღმდეგ ბრძოლაში. 
სატანას და მის დაცემულ 
ანგელოზებს ერთნაირი ძალით 
სძულდათ ქრისტე. თუმცა სხვა 
დანარჩენ საკითხებში მათ 
განსხვავებული თვალსაზრისი 
გააჩნდათ, მაგრამ სამყაროს გამგებლის 
ძლიერების წინააღმდეგ ბრძოლამ 
დიდად შეაკავშირა ისინი. როდესაც 
სატანამ მოისმინა იმ მტრობის 
შესახებ, რომელიც დედაკაცსა და მას 
შორის, მის თესლსა და დედაკაცის 
თესლს შორის იარსებებდა, მიხვდა, 
რომ მის მიერ კაცობრიობის 
გარყვნის მცდელობას ოდესმე 
ზღვარი დაედებოდა და ადამიანს 
მიეცემოდა შესაძლებლობა, წინ 
აღდგომოდა მის გავლენას და 
ძლიერება. 
 



(6)  ვის ხატად შეიქმნა ადამიანი და 
რატომ უნდა სატანას კაცობრიობის 
განადგურება?  
 

შექმნა ღმერთმა კაცი, თავის ხატად 
შექმნა იგი, მამაკაცად და 
დედაკაცად შექმნა ისინი.. 
(დასაწყისი 1:27) 
 

 ადამიანის მიმართ სატანის 
სიძულვილი კიდევ უფრო 
გაძლიერდა მას შემდეგ, როდესაც 
დაინახა, თუ როგორ დაეხმარა 
ქრისტე ადამიანებს ღვთიური 
სიყვარულისა და გულმოწყალების 
შეძენაში. სატანას სურს, ხელი 
შეუშალოს ადამიანის 
გამოსყიდვის ღვთიურ გეგმას 
იმით, რომ რყვნის და 
აუწმიდურებს უფლის ამ 
ჩინებული შემოქმედების ნაყოფს, 
რათა ამგვარად ჩრდილი 
მიაყენოს შემოქმედის სახელს და 
ზეცაზე უდიდესი მწუხარება 
გამოიწვიოს, დედამიწა 
ტანჯვითა და უბედურებით 
აივსოს, შემდეგ კი გამოაცხადოს, 
რომ ყველა ამ უბედურებაში 
ადამიანის შემქმნელი ღმერთია 
დამნაშავე. 



(7)  რომელი ძვირფასი დაპირება 
შეგვიძლია მოვითხოვოთ და 
მივიღოთ ქრისტეს სახელით? 
 
რომელთა მიერაც მოგვენიჭა 
უაღრესად დიდი და ძვირფასი 
აღთქმანი, რათა მათ მიერ გახდეთ 
ღვთიური ბუნების ზიარნი და ამ 
წუთისოფელში განერიდოთ 
გულისთქმით გამოწვეულ 
გახრწნილებას. (2 პეტრე 1:4) 
 

 ქრისტეს მიერ ბოძებული 
მადლით ადამიანი წინააღმდეგობას 
უწევს სატანას. ამ გარდამქმნელი 
წყალობისა და განმაახლებელი 
ძალის გარეშე ადამიანი 
სამუდამოდ დარჩებოდა სატანის 
ტყვედ, მის მონად და მორჩილ 
მსახურად. მაგრამ ღვთის მადლი 
ადამიანის სულს ბრძოლისაკენ 
მოუწოდებს. ქრისტე მას აძლევს 
ძალას, რომლითაც შეძლებს 
წინააღმდეგობა გაუწიოს ამ ტირანს 
და უზურპატორს. და მაშინ, 
სიყვარულის ნაცვლად, იგი 
სიძულვილს გრძნობს ცოდვის 
მიმართ და იმარჯვებს თავის 
ადრინდელ ვნებებზე - ასე 
მოქმედებს ადამიანში ზემოდან 
მოცემული ძალა. 



(8)  ქრისტეს ცხოვრების რომელმა 
ღვთიურმა თვისებამ გააჩინა 
ურწმუნოთა გულებში ისეთი 
მტრობა, რომ ის ჯვარზე გააკრეს?  
 
თქვენ იცით, რომ იგი გამოჩნდა, 
რათა იტვირთოს ჩვენი ცოდვები, და 
რომ მასში არ არის ცოდვა.          
(1 იოანე 3:5) 
 
  ქრისტეს სულსა და სატანას 
სულს შორის წინააღმდეგობა 
განსაკუთრებით ნათლად გამოჩნდა 
იმაში, თუ როგორ მიიღო ქრისტე 
წუთისოფელმა. იუდეველებმა 
უფალი უარყვეს არა მხოლოდ 
იმიტომ, რომ იგი მოვიდა ღარიბი 
ადამიანის სახით, ყოველგვარი 
ბრწყინვალებისა და დიდების 
გარეშე. ისინი ხედავდნენ, რომ იგი 
ფლობს ძალას, რომელსაც შეეძლო, 
დაუბრკოლებლად დაებრუნებინა 
მათთვის დაკარგული 
უპირატესობა. მაგრამ ქრისტეს 
სიწმიდემ და უმანკოებამ 
ურჯულოთა სიძულვილი 
გამოიწვია. მისი თავგანწირვითა და 
უსაზღვრო ერთგულებით აღსავსე 
ცხოვრება საყვედური იყო ამ ამაყი 
და პატივმოყვარე ხალხის მიმართ, 



რამაც უფლის ძისადმი 
სიძულვილი აღძრა მათში. სატანა 
და ბოროტი ანგელოზები ერთ 
ძალად გაერთიანდნენ დაცემულ 
ადამიანებთან ერთად. 
განდგომილმა ყველა ძალა და 
ენერგია დარაზმა სიმართლის 
დამცველის წინააღმდეგ 
საბრძოლველად. 
 
(9)  რა დამოკიდებულებას უნდა 
ველოდოთ ჩვენს, როგორც ქრისტეს 
მიმდევრების მიმართ?  
 
და ყველა, ვისაც სურს ქრისტე 
იესოში იცხოვროს ღვთისმოსაობით, 
დევნილი იქნება. (2 ტიმოთე 3:12) 
 
  შემოქმედისადმი მტრული 
დამოკიდებულება მის მიმდევართა 
მიმართაც ვლინდება. ყოველი 
ადამიანი, რომელიც შეიცნობს 
ცოდვის სისაძაგლეს და ზემოდან 
მოცემული ძალის დახმარებით 
იწყებს ცდუნებასთან ბრძოლას, 
აუცილებლად იწვევს სატანისა და 
მის ხელქვეითთა მრისხანებას. 
წმიდა ჭეშმარიტების პრინციპთა 
მიმართ სიძულვილი, მის 
დამცველთა მიმართ ბრალდება და 



ღვთის ერთგულთა დევნა 
იარსებებს მანამ, სანამ არსებობს 
ცოდვა და ცოდვილი. ქრისტეს 
მიმდევართა და სატანის მსახურთა 
შორის არ შეიძლება არსებობდეს 
რაიმე თანხმობა. ქრისტეს ჯვარი 
დღესაც შეურაცხყოფს სატანას და 
უწმიდურ ადამიანებს. 
 
(10)  რომელ ორ წესს უნდა 
მივდიოთ, რომ სატანას ძალები 
დავამარცხოთ? 
 
ამიტომ დაემორჩილეთ ღმერთს, 
წინაღუდექით ეშმაკს და გაიქცევა 
თქვენგან.  (იაკობი 4:7) 
 
 სატანა ძალას იკრებს ამ 
ბრძოლისათვის და მთელ ენერგიას 
ახმარს მას. რატომ არ ხვდება იგი 
სერიოზულ წინააღმდეგობას? 
რატომ არის ქრისტეს მხედრობა 
ასეთი სუსტი და გულგრილი? 
იმიტომ, რომ ისინი ფაქტიურად 
შორს არიან ქრისტესგან და მათში 
არ არის მისი სული. ისინი ცოდვას 
არ თვლიან ისეთ სისაძაგლედ და 
ამაზრზენად, როგორიც იგი 
შემოქმედის თვალშია. ისინი არ 
უწევენ მას ისეთ მტკიცე და 



გადამწყვეტ წინააღმდეგობას, 
როგორც ამას ქრისტე აკეთებდა; 
ისინი ღრმად ვერ აცნობიერებენ 
ბოროტების დამღუპველობას, 
ცოდვის ვერაგობას და კარგად არ 
იცნობენ ბნელეთის მეფეს. სატანის 
საქმეებს არ ხვდება სათანადო 
წინააღმდეგობანი იმის გამო, რომ 
მეტად მცირე რამ არის ცნობილი 
მისი ძალისა და ვერაგობის, 
შესაძლებლობებისა და 
ბრძოლისუნარიანობის შესახებ, 
რომელიც ქრისტესა და მისი 
ეკლესიის წინააღმდეგ არის 
მიმართული. მათ არ იციან, რომ 
მათი მტერი ძლიერი 
მხედართმთავარია, მეფე ბოროტი 
ანგელოზებისა, რომელიც 
გულმოდგინედ მოფიქრებული 
გეგმებითა და ოსტატური 
სტრატეგიით იბრძვის ქრისტეს 
წინააღმდეგ, რათა ხელი შეუშალოს 
მას ადამიანთა გადარჩენის საქმეში. 
მორწმუნენი და თვით სახარების 
მსახურნიც კი, ძალზე ცოტას 
ლაპარაკობენ სატანის საქმეებზე და 
იშვიათად და შემთხვევით 
ახსენებენ მას. ისინი ყურადღების 
გარეშე ტოვებენ მისი მუდმივი 
მოღვაწეობისა და წარმატებების 



მტკიცებებს. ადამიანები თავს 
არიდებენ გაფრთხილებებს მისი 
ვერაგობის შესახებ და ისეთი 
შთაბეჭდილება რჩება, რომ 
საერთოდ ყურადღებას არ აქცევენ 
მის არსებობას. 
  
(11)  რა არი სატანას მუდმივი 
მიზანი? 
 
ურწმუნოთათვის, რომელთაც ამ 
წუთისოფლის ღმერთმა დაუბრმავა 
გონება, რათა მათთვის არ ებრწყინა 
სახარებისეულ ნეთელს ქრისტეს 
დიდებისა, იმისი ვინც უხილავი 
ღვთის ხატია. (2 კორინთელთა 4:4) 
 
 ადამიანებმა არაფერი იციან იმ 
ვერაგი მტრის ხრიკების შესახებ, 
რომელიც ყოველ ნაბიჯზე თან 
სდევს მათ. იგი იჭრება ოჯახურ 
ცხოვრებაში; მასთან შეხვედრა 
ქალაქის ნებისმიერ ქუჩაზე 
შეიძლება; იგი ესწრება 
სამლოცველო შეკრებებს, 
სახელმწიფო თათბირებს, 
სასამართლო სხდომებს და ყველგან 
შეაქვს არეულობა, შფოთი და 
ცდუნება. იგი ღუპავს სულს და 
სხეულს, ანგრევს ოჯახებს და 
თესავს სიძულვილს, მტრობას, 



განხეთქილებასა და სიკვდილს. 
ხოლო ქრისტიანები ღებულობენ 
ყოველივე ამას, როგორც ღვთისაგან 
განწესებულს. 
  სატანა გამუდმებით ცდილობს 
დაამარცხოს ღვთის ხალხი იმ 
წინააღმდეგობათა დანგრევით, 
რომელიც მას წუთისოფლისაგან 
hყოფს. ძველმა ისრაელმა შესცოდა, 
არ შეისმინა უფლის სიტყვა და 
წარმართებთან აკრძალულ 
ურთიერთობებში შევიდა. ამგვარ 
ცდუნებას ვერსად გაექცა 
თანამედროვე ისრაელიც. 
”ურწმუნოთათვის, რომელთაც ამ 
წუთისოფლის ღმერთმა დაუბრმავა 
გონება, რათა მათთვის არ ებრწყინა 
სახარების ნათელს ქრისტეს 
დიდებაზე, რომელიც უხილავი 
ღვთის ხატია” (2კორ. 4:4). ყოველი 
ადამიანი, რომელიც მთელი 
გულით არ უერთგულებს ქრისტეს, 
სატანის მსახურია. თუკი ადამიანის 
გულში ჭეშმარიტების ნათელმა ვერ 
შეაღწია, იგი აუცილებლად 
მიილტვის ცოდვისაკენ, მალავს და 
ამართლებს მას. განახლებული 
გულის მქონე ადამიანს სძულს 
ცოდვა და მტკიცე წინააღმდეგობას 
უწევს. 



 როდესაც მორწმუნე ადამიანი 
უპირატესობას ანიჭებს უწმიდურთა 
და ურჯულოთა საზოგადოებას, 
დიდია ცდუნების საშიშროება. 
ფარული, დახვეწილი ხრიკების 
მეშვეობით იგი ვეღარ არჩევს 
ჭეშმარიტებას სიცრუისაგან, რადგან 
სატანა თვალს უბრმავებს და იგი 
ვერ ხვდება, რომ ასეთი 
საზოგადოება მხოლოდ ზიანს 
აყენებს, წუთისოფლისადმი 
წამხედურობა კი უფრო აბრმავებს 
მას. და ასეთი ადამიანისათვის სულ 
უფრო ძნელი ხდება სიმართლის 
გარჩევა სიცრუისაგან. 
 
(12)  როგორ დავიცვათ თავი 
მსოფლიო კონფორმიზმისგან? 
 
ბოროტეულთა კვალზე არ იარო, 
უკეთურთა გზას არ დაადგე. (იგავნი 
4:14) 
 
 ამქვეყნიური ადათწესების 
მიღებით ეკლესია თავად ხდება 
მისი მსგავსი და ამით სულაც არ 
აახლოვებს წუთისოფელს 
ქრისტესთან. ცოდვისადმი 
ლოიალური დამოკიდებულება 
აუცილებლად მიგვიყვანს იქამდე, 



რომ იგი ნაკლებად საძულველი 
მოგვეჩვენება. სატანის 
მსახურებთან ურთიერთობის მქონე 
ადამიანს მალე მათი ბატონისაც 
აღარ შეეშინდება. როდესაც ჩვენი 
მოვალეობის აღსრულებისას 
განსაცდელს ვაწყდებით, როგორც 
ეს დანიელს შეემთხვა მეფის კარზე, 
ეჭვი არ უნდა შეგვეპაროს, რომ 
უფალი დაგვიცავს; მაგრამ თუკი 
ჩვენ თავად მივისწრაფით 
ცდუნებისაკენ, ადრე თუ გვიან 
დაცემა გარდაუვალია. 
 
(13) ვინაა ის ვისაც არ უნდა 
გავყვეთ, ან გავაღმერთოთ?  
 
ნუ გშურს ბოროტი ხალხისა და 
მათთან ყოფნას ნუ ინდომებ: 
(იგავნი 24:1) 
 
     მაცდური ხშირად დიდი 
წარმატებით მოქმედებს მათი 
მეშვეობით, ვისშიც ეჭვს ვერავინ 
შეიტანს, რომ იგი სატანის 
მსახურია. ნიჭიერი და 
განათლებული ადამიანები, რა თქმა 
უნდა, პატივისცემითა და 
ყურადღებით სარგებლობენ, 
თითქოს მათი ეს ღირსება შეცვლის 



ღვთისადმი მოწიწებას ან 
გამოიწვევს უფლის კურთხევას. 
ნიჭი და კულტურა თავისთავად 
ღვთის ნაბოძვარია, მაგრამ როდესაც 
უფლის ამ ძღვენით ღვთისმოსაობის 
შეცვლას ცდილობენ და ამ 
თვისებებით ადამიანთა უფალთან 
დაახლოების ნაცვლად, მათ 
დაშორებას უწყობენ ხელს, მაშინ 
იგი წყევლა და თავგზის აბნევაა. 
  ბევრს hგონია, რომ მაღალი 
კულტურა და დახვეწილი მანერები 
მათი მფლობელის ქრისტიანობაზე 
მეტყველებს. ეს უდიდესი 
შეცდომაა. ასეთი თვისებებით 
უნდა იყოს შემკული ყოველი 
ქრისტიანი, რადგან იგი ხელს 
შეუწყობს ადამიანის ჭეშმარიტი 
რელიგიისაკენ მოქცევას. მაგრამ ეს 
ღირსებანი უფლისადმი უნდა იყოს 
მიძღვნილი; წინააღმდეგ 
შემთხვევაში იგი ბოროტ ძალად 
იქცევა. 
 ხშირია შემთხვევა, როდესაც 
უნიჭიერესი და მაღალი კულტურის 
მქონე ადამიანი უზნეო საქციელს 
სჩადის და სატანის ხელში ჩინებულ 
იარაღად იქცევა. ასეთი ადამიანი - 
მრავალ ცდუნებათა წყარო, ქრისტეს 
უფრო საშიშ მტრად იქცევა, ვიდრე 



მისი გაუნათლებელი და 
უკულტურო მოწინააღმდეგენი. 
 
(14)  ვინ არის სიბრძნის და 
სულიერი სიძლიერის ერთადერთი 
წყარო? 
 
ღმერთია ჩვენი მფარველი ძალა, 
შემწე გაჭირვებაში, საძებარი 
ფრიად.  (ფსალმუნები 46:1) 
 
      ლოცვებითა და ღმერთთან 
გულწრფელი ურთიერთობით 
მიაღწია სიბრძნეს მეფე 
სოლომონმა, რომელიც მთელ 
მსოფლიოს აკვირვებდა და 
აოცებდა. მაგრამ როდესაც იგი 
დაშორდა თავისი ძლიერების 
წყაროს და საკუთარ ძალას 
დაეყრდნო, ცდუნების ლუკმა 
გახდა. და ღვთისაგან ბოძებულმა 
ამ უდიდესმა ნიჭმა სატანის 
მოქმედ იარაღად აქცია იგი. 
 
(15)   რა სტრატეგიას იყენებდა 
სატანა დიადი ბრძოლის 
მოსაგებად? 
 
მღვიძარენი იყავით, იფხიზლეთ, 
რადგან თქვენი მოწინააღმდეგე 
ეშმაკი დაძრწის როგორც 



მბრდღვინავი ლომი და ეძებს, ვინ 
ჩაყლაპოს.  (1 პეტრე 5:8) 
 
       ადამის დროიდან დღემდე 
კაცობრიობის მტერი არ 
დაღლილა ნგრევით, დაღუპვითა 
და განადგურებით. ახლა იგი 
ეკლესიის წინააღმდეგ თავისი 
უკანასკნელი ბრძოლისათვის 
ემზადება. ქრისტეს ყველა 
მიმდევარი ჩაებმება ამ ბრძოლაში 
საშიში და მოულოდნელი მტრის 
წინააღმდეგ. რაც უფრო მეტად 
ბაძავს ქრისტიანი ღვთის 
ხატებას, მით უფრო სავარაუდოა, 
რომ იგი სატანის სამიზნედ 
იქცეს. ქრისტეს სახელით 
მშრომელი ყოველი ადამიანი, 
რომელიც ამხილებს ეშმაკის 
მზაკვრობას და ხალხის წინაშე 
მოწმობს მაცხოვარს, შესძლებს 
შეუერთდეს პავლე მოციქულის 
მოწმობას, რომელიც ამტკიცებს, რომ 
ღმერთის მსახურება 
დაკავშირებულია მრავალ 
შეურაცხყოფასთან, ცრემლებთან და 
ცდუნებასთან. 
 

(16) რა დაგვიცავს ჩვენ ეშმაკის 
ხლართებისგან? 
 



შეიმოსეთ ღვთის სრული 
საჭურველი, რათა შესძლოთ 
წინაღუდგეთ ეშმაკის მზაკვრობას. 
(ეფესელთა 6:11) 
 
      სატანა მზაკვრული 
ცდუნებებითა და ეშმაკობით 
მიუდგა ქრისტეს, მაგრამ იგი 
მუდამ მარცხდებოდა. იესო ჩვენი 
კეთილდღეობისათვის იბრძოდა: 
მისი გამარჯვებით ჩვენც 
გავიმარჯვეთ. ქრისტე დახმარების 
ხელს უწვდის ყველა მთხოვნელს. 
სატანა ვერ დაამარცხებს ადამიანს 
მისი ნების გარეშე. მაცდური ვერ 
აიძულებს ადამიანს, შესცოდოს. მას 
შეუძლია ბევრი ტკივილი მიაყენოს 
ადამიანს, მაგრამ ვერ 
გააუწმიდურებს მას. ქრისტეს 
გამარჯვებით შთაგონებულმა მისმა 
მიმდევრებმა მამაცურად უნდა 
იბრძოლონ ცოდვისა და სატანის 
წინააღმდეგ. 
  
(17)  როგორ შეიძლება ჩვენი 
ცხოვრება გარყვნისგან დავიცვათ? 
 
რით შეინახოს ყმაწვილმა სიწმინდე 
თავისი გზისა? დაიცვას შენი 
სიტყვისამებრ. (ფსალმუნები 119:9) 



(18)  ღმერთის რომელი დაპირებაა 
იმედის მომცემი? 
 
არ შეგმთხვევიათ განსაცდელი, 
გარდა ადამიანურისა.და სარწმუნო 
ღმერთი, რომელიც არ დაუშვებს, 
რომ თქვენს შესაძლებლობაზე 
მეტად გამოიცადოთ, არამედ 
განსაცდელში გამოსავალსაც 
მოგცემთ, რომ შესძლოთ გადატანა. 
(1კორინთელთა 10:13) 
 
მე მადლობელი ვარ იმისთვის, რომ 
ღმერთმა პირობა დადო, რომ 
თავისი შვილების გულებში სატანის 
მიმართ შუღლს გააჩენდა. 
 
დიახ            ვერ გადამიწყვეტია 
 
მე ვლოცულობ სულიერი 
სიბრძნისთვის და ღვთის 
სიტყვისკენ უფრო დიდი 
მისწრაფებისთვის და მისი მადლით 
მე მზად ვარ შევეწინააღდეგო 
ეშმაკის ძალებს. 
 
დიახ            ვერ გადამიწყვეტია 
 
მე ვადასტურებ იმას რომ ღმერთი 
პირობას დებს, არ დაუშვას ჩემთვის 
იმაზე დიდი განსაცდელი, ვიდრე მე 



შემიძლია ავიტანო, ხოლო მე 
ვლოცულობ სიბრძნესთვის, რათა 
სწორი ხსნის გზა ავირჩიო.  
 
დიახ            ვერ გადამიწყვეტია 
 
მე ვაცნობიერებ, რომ ყველამ ვინც 
ქრისტესთვის ცხოვრობს, შესაძლოა 
დევნილ იქნეს და მე მზად ვარ ეს 
ავიტანო მისდამი სიყვარულის 
სახელით.  
 
დიახ            ვერ გადამიწყვეტია 
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________
_________________________________ 



 

 

თავი 3 
ვინ არიან ანგელოზები? 

 
(1)  როგორ ასახავს საღვთო წერილი 
ბოროტ ძალებს „დიად ბრძოლაში“? 
 
რადგან ჩვენი ბრძოლა არ არის 
სისხლისა და ხორცის წინააღმდეგ, 
არამედ მთავრობათა წინააღმდეგ, 
ხელმწიფებათა წინააღმდეგ, ამ 
წუთისოფლის სიბნელის 
მპყრობელთა წინააღმდეგ, 
ცისქვეშეთის ბოროტების სულთა 
წინააღმდეგ.  (ეფესელთა 6:12) 
 
 წმიდა წერილში ნათლად არის 
აღწერილი კაცობრიობის 
ისტორიისაგან განუყოფელი 
მოვლენები - ხილული სამყაროს 



კავშირი უხილავთან, ღვთის 
ანგელოზთა მსახურება და ბოროტ 
ძალთა საქმიანობა. თანამედროვე 
ადამიანებს არანაკლებად სჯერათ 
ბოროტ სულთა არსებობისა და 
წმიდა ანგელოზთა მსახურებისა, 
რომელნიც არიან”მათდა 
სამსახურად წარმოგზავნილნი, 
ვინც ხსნა უნდა დაიმკვიდროს” 
(ებრ. 1:14) და მათ მიცვალებულთა 
სულებად მიიჩნევენ. მაგრამ წმიდა 
წერილი არა მხოლოდ მოწმობს 
როგორც კეთილ, ასევე ბოროტ 
ანგელოზთა შესახებ, არამედ 
უდავოდ ამტკიცებს, რომ ისინი არ 
არიან მიცვალებულთა უსხეულო 
სულები. 
 
(2)  სად დაივანა ყველა ანგელოზმა 
დიადი ბრძოლის დაწყებამდე? 
 
ვიხილე და მოვისმინე მრავალი 
ანგელოზის ხმა ტახტის, 
ცხოველებისა და უხუცესების 
ირგვლივ, და მათი რიცხვი იყო 
ათიათასჯერ ათიათასი და ათასჯერ 
ათასი.  (გამოცხადება 5:11) 
 

(3)  რა სახელია გამოყენებული 
ბიბლიაში დაცემული ანგელოზების 
მოსახსენიებლად? 



შენ გწამს, რომ ღმერთი ერთია: 
კარგს შვრები. მაგრამ ეშმაკებსაც 
სწამთ იგი და კანკალებენ.  
(იაკობი 2:19) 
 
(4) სად არიან ახლა ის დაცემული 
ანგელოზები? 
 
გადმოგდებულ იქნა დიდი 
გველეშაპი, ძველი გველი, 
რომელსაც ეშმაკი და სატანა ჰქვია, 
მთელი წუთისოფლის 
მაცდუნებელი. და მისი 
ანგელოზებიც გადმოყრილ იქნენ 
მასთან ერთად. (Rev 12:9) 
 
(5)  რა მსგავსება არსებობს 
ანგელოზებსა და ადამიანებს 
შორის? 
 
 ბევრად არ დაგიმცირებია იგი 
ანგელოზებზე; დიდება და ღირსება 
დაადგი გვირგვინად.  (ფსალმუნნი 
8:5) 
 
  ანგელოზები არსებობდნენ ჯერ 
კიდევ ადამიანის შექმნამდე, 
როდესაც დაიდო დედამიწის 
ქვაკუთხედი და”როცა გალობდნენ 
დილის ვარსკვლავები და 
ყიჟინობდნენ ღვთისშვილები” 



(იობ. 38:7). ადამიანთა დაცემის 
შემდეგ ანგელოზები გაგზავნილ 
იქნენ ”სიცოცხლის ხის” დასაცავად 
მაშინ, როდესაც დედამიწაზე არც 
ერთი ადამიანი ჯერ არ 
მომკვდარიყო. ანგელოზნი 
თავიანთი არსით ადამიანზე 
ძლიერნი არიან, რადგან 
მეფსალმუნე ამბობს:“ბევრად არ 
დამიმცირებია იგი ანგელოზებზე” 
 

(6)  როგორაა აღწერილი ბიბლიაში, 
ღმერთის შექმნილი ანგელოზების 
რაოდენობა? 
 
ვიხილე და მოვისმინე მრავალი 
ანგელოზის ხმა ტახტის, 
ცხოველებისა და უხუცესების 
ირგვლივ, და მათი რიცხვი იყო 
ათიათასჯერ ათიათასი და ათასჯერ 
ათასი. (გამოცხადება 5:11) 
 
  წმიდა წერილი გვესაუბრება 
ციურ არსებათა ძალისა და 
დიდების შესახებ, იმაზე, თუ რა 
დამოკიდებულება აქვთ მათ 
ღვთიურ მმართველობასთან და 
გამოსყიდვის მსახურებასთან  
უფალმა ცაში დაიდგა ტახტი თვისი 
და მეუფება მისი ფლობს 
ყოველივეს”, წინასწარმეტყველიც 



ამბობს:“ვიხილე და მოვისმინე 
მრავალი ანგელოზის ხმა ტახტის 
ირგვლივ”. და ადიდებენ 
უფალს”ანგელოზნი მისნი, ძალით 
ძლიერნი, მისი სიტყვის 
შემსრულებელნი... მსახურნი მისნი, 
მისი ნების შემსრულებელნი, 
რომელნიც ემორჩილებიან მის 
ნათქვამს” (ფს. 102:19,21). დანიელმა 
ათასობით და ათიათასობით 
ზეციური მაცნე იხილა. პავლე 
მოციქული გვიამბობს:“აურაცხელ 
ანგელოზთა” შესახებ (იხ. დან. 7:10; 
ებრ. 12:22). 
 
(7)  რამდენმა ანგელოზმა აირჩია 
ეშმაკის გზა? 
 
მისმა კუდმა ციდან წამოათრია 
ვარსკვლავების მესამედი და 
მოისროლა დედამიწაზე... 
(გამოცხადება 12:4) 
 
(8)  ფიზიკურად როგორ 
გამოიყურებიან ანგელოზები? 
 
 ეს ცხოველები შესახედაობით 
გავარვარებულ მუგუზლებს 
ჰგვანდნენ; რაღაც ალივით 
მიმოდიოდა ცხოველებს შორის, 



ნათება იყო ცეცხლის ირგვლივ და 
ელვა გამოდიოდა ცეცხლიდან. 
ცხოველები ელვასავით 
მიმოდიოდნენ წინ და უკან. 
(ეზეკიელი 1:13-14) 
 

 უფლის ნების აღსასრულებლად 
ანგელოზები ელვის მსგავსად 
დაფრინავენ (ეზეკ. 1:14). რა 
დიდებულნი არიან ისინი, რა 
სწრაფად მოძრაობენ! ქრისტეს 
სამარხთან ზეცით მოსული 
ანგელოზის ”შესახედაობა 
ელვასავით იყო და მისი 
ტანისამოსი - თოვლივით სპეტაკი” 
(მათ. 28:3). ”მისი შიშით 
შეძრწუნდნენ საფლავის მცველნი 
და მკვდრებს დაემსგავსნენ.” 
 
(9)  ამ ტექსტში რომელი მოვლენა 
ამჟღავნებს ღმერთის ერთი 
ანგელოზის ძალას? 
 
იმ ღამით იყო, რომ გავიდა უფლის 
ანგელოზი და მუსრი გაავლო აშურის 
ბანაკში ასოთხმოცდახუთ ათას კაცს. 
ადგნენ დილით და, აჰა, მკვდარი იყო 
ყველა. (4მეფეთა 19:35) 
 
 როდესაც სანhერიბი, 
ამპარტავანი ასირიელი, ლანძღავდა 



და დასცინოდა ღმერთს და 
დაღუპვით ემუქრებოდა 
ისრაელს,“იმ ღამით იყო, რომ 
გავიდა უფლის ანგელოზი და 
მუსრი გაავლო აშურის მეფის 
ბანაკში ასოთხმოცდახუთ ათას 
კაცს”.”მოავლინა უფალმა 
ანგელოზი და ამოწყვიტა აშურის 
მეფის ბანაკში ყველა მაგარი 
ვაჟკაცი, წინამძღოლი და 
სარდალი” სანhერიბის 
მეომრებიდან.”შერცხვენილი 
გაბრუნდა იგი თავის ქვეყანაში” 
(4მეფ. 19:35; 2ნეშტ. 32:21). 
 
(10) რა როლი მიანდო ღმერთმა თავის 
ანგელოზებს ადამიანის დაცემის 
შემდეგ? 
 
განა ყველა მომსახურე სულები არ 
არიან, მათდა სამსახურად 
წარმოგზავნილნი, ვინც ხსნა უნდა 
დაიმკვიდროს? ((ებრაელთა 1:14) 
  
 ანგელოზებს ღვთის 
შვილთათვის წყალობა და 
თანაგრძნობა მოაქვთ. სწორედ მათ 
ამცნეს აბრაამს აღთქმული 
წყალობის შესახებ; დასაღუპად 
განწირული სოდომის კარიბჭესთან 



მართალი ლოტის გადასარჩენად 
მტკიცე გადაწყვეტილებით 
მოვიდნენ ისინი; მათ მოინახულეს 
ელია იმ დროს, როდესაც იგი 
გატანჯული, შიმშილისაგან სულს 
ღაფავდა უდაბნოში; ელისესთან 
გაიგზავნა ცეცხლის ეტლი და 
მეომარნი იმ ქალაქში, სადაც იგი 
მტრებმა ალყაში მოაქციეს; 
ანგელოზები დაეხმარნენ დანიელს 
მაშინ, როდესაც იგი ღვთიურ 
სიბრძნეს ითხოვდა წარმართი 
მეფის კარზე და მაშინაც, როდესაც 
ხაროში ლომებს ჩაუგდეს 
შესაჭმელად; ანგელოზები 
გამოეცხადნენ პეტრეს, რომელიც 
სიკვდილს ელოდა hეროდეს 
საპყრობილეში, ხოლო 
დატყვევებულთ - ფილიპეში; ისინი 
დაეხმარნენ პავლეს და მის 
თანამგზავრთ ქარიშხლის დროს და 
მათვე აუხილეს თვალი 
კორნელიუსს სახარების 
ჭეშმარიტებაზე; სწორედ მათ 
გააგზავნეს პეტრე ხსნის სახარების 
საქადაგებლად წარმართთა ოჯახში. 
ამგვარად, წმიდა ანგელოზები 
ყოველთვის ემსახურებოდნენ 
ღვთის ხალხს. 
 



(11) რას აკეთებენ ჩვენთვის 
ანგელოზები? 
 
რადგან უმიზეზოდ მომიმზადეს 
ორმო თავიანთი ხაფანგით, 
უმიზეზოდ არცხვენდნენ ჩემს 
სულს. (ფსალმუნნი 34:7) 
 
 ყოველ ქრისტიანს hყავს თავისი 
დამცველი ანგელოზი. ზეციური 
მცველები იცავენ მართლებს 
მაცდურის ხრიკებისაგან. თვით 
სატანაც აღიარებს ამას, როდესაც 
ამბობს:“მერედა ტყუილად არის 
იობი ღვთიმოშიში? განა შენ არ 
გყავს დაცული მთელი მისი 
სახლკარითა და საბადებლითურთ? 
(იობ. 1:9,10). მეფსალმუნის 
სიტყვებით, უფალი ასე იცავს 
თავის ხალხს:“დაიბანაკებს 
ანგელოზი უფლისა მის მოშიშთა 
ირგვლივ და გადაარჩენს მათ” (ფს. 
33:8). მაცხოვარი ზრუნავს ყოველ 
მასზე მინდობილის 
ბედზე:“აბუჩად არ აიგდოთ არც 
ერთი ამ მცირეთაგანი. გეუბნებით 
მე თქვენ, რომ მათი ანგელოზები 
ზეცაში ყოველთვის ხედავენ ჩემი 
ზეციერი მამის სახეს” (მათ. 18:10). 
ღვთისშვილთა სამსახურისათვის 



გამოგზავნილ ანგელოზებს 
ყოველთვის ხსნილი აქვთ გზა 
ზეციერი მამის სავანეში. 
 ბნელეთის მეფის ყველა 
მზაკვრული ცდუნება და 
უთვალავი ხრიკი, ყველა ბოროტი 
ძალა ღვთის ხალხის წინააღმდეგ 
არის მიმართული, მაგრამ ისინი 
ზეციური ანგელოზების მუდმივი 
დაცვის ქვეშ იმყოფებიან. 
მორწმუნეებს ნამდვილად 
სჭირდებათ ეს. ღმერთი თავის 
შვილებს აძლევს მადლისა და 
მფარველობის აღთქმას, რადგან 
იცის, თუ რა ძლიერ, ბოროტ 
ძალებთან ექნებათ საქმე - 
მრავალრიცხოვან, მტკიცე 
გადაწყვეტილებების მქონე და 
დაუღალავად მოქმედ ძალებთან, 
რომელთა ძლიერების უარყოფა არ 
შეიძლება. 
 
(12)  რამ გარდაქმნა წმინდა 
ანგელოზები დემონებად? 
 
რადგან თუკი ღმერთმა ის 
ანგელოზები არ დაინდო, 
რომელთაც შესცოდეს, არამედ 
ჩაყარა ტარტაროზში და წყვდიადის 
უფსკრულოებს გადასცა 



სამსჯავროსთვის შესანახად. (2 
პეტრე 2:4) 
 
     თავდაპირველად ეს ბოროტი 
ძალები უცოდველნი იყვნენ და 
თავიანთი ბუნებით, ძალითა და 
დიდებით იმ წმიდა არსებებს 
უტოლდებოდნენ, რომელთაც 
დღეს უფლის მაცნეები hქვიათ. 
მაგრამ შესცოდეს და უფლის 
ცილისწამებისა და ადამიანის 
განადგურების მიზნით 
გაერთიანდნენ; მხარი დაუჭირეს 
სატანას ამბოხებაში, რის შემდეგაც 
თავიანთ წინამძღოლთან ერთად 
გააძევეს ზეციდან. შემდგომ 
საუკუნეთა განმავლობაში ისინი 
ღვთიური ძალაუფლების 
წინააღმდეგ იბრძოდნენ. წმიდა 
წერილი მოგვითხრობს 
შეთქმულებების, ამბოხების, ასევე 
სხვადასხვა რანგის ბოროტ სულთა 
ძლიერებისა და მათი მზაკვრული 
ხრიკების შესახებ, რომელნიც 
ცდილობენ, ადამიანს ტანჯვა და 
მწუხარება მოუტანონ. 
 
(13)  რა მეთოდებს იყენებს სატანა 
კაცობრიობის მოსატყუებლად და 
სამართავად? 



ესენი ეშმაკის სულები არიან. ისინი 
ახდენენ სასწაულებს, გამოდიან 
მთელი მსოფლიოს მეფეებთან, რათა 
შეკრიბონ ისინი საომრად 
ყოვლისმპყრობელი ღვთის დიდი 
დღისთვის.  (გამოცხადება 16:14) 
 
  ძველ აღთქმაში ბევრი რამ არ 
არის დაწერილი მათი არსებობის 
შესახებ. ბოროტი სულების ძალისა 
და ძლიერების გამოვლენა უფრო 
თვალსაჩინო გახდა ქრისტეს 
დედამიწაზე მსახურების დროს. 
ქრისტე მოვიდა წუთისოფელში 
ადამიანის გადარჩენის გეგმის 
განსახორციელებლად, მაგრამ 
სატანამ ბრძოლა გააჩაღა 
დედამიწაზე თავისი უფლების 
დაცვისათვის. 
 
(14) სად დამკვიდრდება ბოროტი 
ძალა თუ ცოდვილი ადამიანი ამას 
დაუშვებს?  
 
როცა მოსაღამოვდა მრავალი 
ეშმაკეული მოიყვანეს მასთან და მან 
სიტყვით განდევნა სულები და ყველა 
სნეული განკურნა.  (მათე 8:16) 
 

 ახალი აღთქმა გასაგებად 
ამბობს, რომ არსებობდნენ 



ეშმაკეულით შეპყრობილი 
ადამიანები, რომლებიც არა 
მხოლოდ ფიზიკურად 
იტანჯებოდნენ. ქრისტემ სრული 
შეგნებით იცოდა, ვისთან hქონდა 
საქმე, რადგან ხედავდა ბოროტ 
სულთა უშუალო არსებობას და მათ 
მოქმედებას. 
  წმიდა წერილში ჩვენ ვხვდებით 
ბოროტ ანგელოზთა 
მრავალრიცხოვნობას, ძალასა და 
მზაკვრობას. ვხვდებით ქრისტეს 
ძლიერებასა და მოწყალებას, 
რომელიც გენესარეთის ქვეყანაში 
ეშმაკეულთა განკურნებაში 
გამოიხატა. ეს უბედური ეშმაკეულები 
ნებისმიერ ბორკილებს წყვეტდნენ, 
პირზე ქაფმორეულები ისე 
მრისხანებდნენ, რომ მათი ყვირილი 
hაერს აზანზარებდა. თავისი ველური 
ქცევებით ვნებას აყენებდნენ 
საკუთარ თავს და საფრთხეს 
უქმნიდნენ ყველას, ვინც მათ 
მიუახლოვდებოდა. მათი 
გასისხლიანებული და 
დაწყლულებული სხეული, მათი 
დაბნელებული გონება დიდ 
სიხარულს გვრიდა ბნელეთის მეფეს. 
 
(15)  რამდენმა დემონმა გამოაძევა 
ადამიანი გადარენის ქვეყნიდან?   



ჰკითხა მას: „რა არის შენი სახელი? „ 
მან უპასუხა: „ლეგიონია ჩემი 
სახელი, ვინაიდან ბევრნი ვართ.“ 
(მარკოზი 5:9) 
 
      რომის არმიაში ლეგიონი სამი ან 
ხუთი ათასი კაცისაგან შედგებოდა. 
სატანის მხედრობაც დაყოფილია 
ჯგუფებად და ჯგუფი, რომელსაც 
ეს ეშმაკეული მიეკუთვნებოდა, 
ლეგიონს ითვლიდა. 
 
(16)  ვისი სახელის ძალით 
გაიფანტება ბოროტი ძალა? 
 

სიხარულით დაბრუნდნენ 
სამოცდაათნი და უთხრეს: „უფალო, 
შენი სახელით ეშმაკებიც კი 
გვემორჩილებიან.“  (ლუკა 10:17) 
 

     დაემორჩილნენ რა იესოს 
ბრძანებას, ბოროტმა სულებმა 
დატოვეს თავიანთი მსხვერპლი, ის 
კი დამშვიდებული და 
გონსმოსული, წყნარად იჯდა 
მაცხოვრის ფერხთით. . . . 
. . . მას აგრეთვე სურდა, რომ ამ 
ქვეყნის მცხოვრებთ დაენახათ 
უფლის ძალა, რომელსაც შეუძლია 
სატანის ბორკილების დამსხვრევა 
და მის ტყვეთა განთავისუფლება. 



და თუმცა იესო იძულებული იყო, 
დაეტოვებინა ეს მხარე, მაგრამ მის 
მიერ გათავისუფლებული 
ადამიანები დარჩნენ იქ, რათა 
დაემოწმებინათ თავიანთ 
კეთილისმყოფელზე. 
 

(17) რა იყო ელიმას არჩეული 
პროფესია, რომელმაც გამოავლინა 
რომ ეშმაკეულით შეპყრობა 
შესაძლოა არჩევითიც იყოს? 
 
მაგრამ წინაღუდგა მათ ელიმას 
მოგვი, ვინაიდან ასე ითარგმნება 
მისი სახელი, და ცდილობდა 
რწმენისაგან გადაეცდინა 
პროკონსული. (საქმეები 13:8) 
  
      უწმიდური სულით 
შეპყრობილნი ძლიერ იყვნენ 
გატანჯული, მაგრამ იყვნენ 
გამონაკლისებიც. ზებუნებრივი 
ძალის მიღების მიზნით 
ზოგიერთი ნებაყოფლობით 
შედიოდა სატანის 
მფლობელობაში. რა თქმა უნდა, 
მათ არავითარი უთანხმოება არ 
გააჩნდათ ეშმაკებთან. ასეთები 
იყვნენ გრძნეული სიმონი, 
ჯადოქარი ელამი და ერთი 



ასული, რომელიც ფილიპეში 
მიმავალ პავლეს და სილას 
კვალდაკვალ დაჰყვებოდა. 
 

(18)  როგორაა აღწერილი ამ 
ნაწყვეტში ლუციფერის ფიზიკური 
გარეგნობა - რომელსაც ახლა 
სატანას ვეძახით? 
 

“გადიდგულდი შენი მშვენების გამო 
და წარყვენი შენი სიბრძნე 

სიამპარტავნით; ამიტომაც 
დაგამხე მიწაზე მეფეთა წინაშე და 
მათი საყურებელი გაგხადე.  
(ეზეკიელი 28:17) 

 
 უდიდეს მზაკვარს ყველაზე 
მეტად თავისი ხრიკების 
გამოაშკარავების ეშინია. თავისი 
ნამდვილი ხასიათისა და 
ზრახვების უფრო უკეთესად 
შენიღბვისათვის იგი ცდილობს, 
ადამიანებს ისეთი სახით 
წარუდგეს, რომ მათში მხოლოდ 
დამცინავი ღიმილი გამოიწვიოს. 
იგი მეტად კმაყოფილია, როცა 
თავისი მისამართით უხეშ და 
დამცინავ ხუმრობებს ისმენს 
ადამიანებისაგან, რომელნიც თავს 
ყოვლისმცოდნე და გონიერ 
პიროვნებად თვლიან. 



(19)  ბიბლიის მიხედვით რომელი 
საქმე გვაძლევს სიბრძნეს 
ტყუილისთვის თავის 
ასაცილებლად? 
 
შეიმოსეთ ღვთის სრული 
საჭურველი, რათა შესძლოთ 
წინაღუდგეთ ეშმაკის მზაკვრობას. 
(ეფესელთა 6:11) 
 
ეცადე შენი თავი წარუდგინი 
ღმერთს ღირსეულად, 
შეურცხვენელ მუშაკად, 
ჭეშმარიტების სიტყვის სწორად 
გადამცემად. (2 ტიმოთე 2:15) 
 
 და სწორედ იმის გამო, რომ მან 
ასეთი დიდი დახვეწილი 
ოსტატობით შესძლო დაეფარა 
თავისი ჭეშმარიტი არსი, ყველგან 
ერთი და იგივე კითხვა 
გაისმის:“ნუთუ იგი მართლა 
არსებობს?” რელიგიურმა სამყარომ 
მიიღო მოძღვრება, რომელიც 
ძირშივე ეწინააღმდეგება ღვთის 
სიტყვის ნათელ მოწმობას და ესეც 
სატანის წარმატებულ მოღვაწეობას 
მოწმობს. და სწორედ იმიტომ, რომ 
მაცდური ასე ადვილად იპყრობს 
ადამიანთა გულს, რომელთაც 



შესაძლოა, არაფერი იციან მისი 
ზეგავლენის შესახებ, წმიდა 
წერილში გაშუქებულია სატანის 
ბოროტმოქმედების მრავალი 
მაგალითი, რომელიც ფარდას ხდის 
მის ფარულ ძალას და გვეხმარება 
მისი იერიშების მოგერიებაში. 
 
(20)  რომელი დაცვის დიდი 
დაპირების იმედი შეგვიძლია 
გვქონდეს, როდესაც ბოროტი 
ძალები გვიტევენ? 
 
უფლის მოყვარულნო, შეიძურიეთ 
ბოროტება; ის იცავს მის წმიდათა 
სულებს, ბოროტთა ხელიდან 
იხსნის მათ. (ფლამუნნი 97:10) 
 
 სატანისა და მისი მხედრობის 
სისასტიკე და ძალა კანონიერად 
გამოიწვევდა ჩვენში მღელვარებასა 
და შფოთს, რომ არა ჩვენი 
ყოვლისშემძლე მაცხოვრის ძალით 
ჩვენი გადარჩენის შესაძლებლობა. 
ჩვენ საგულდაგულოდ ვკეტავთ 
სახლებს ურდულებითა და 
კლიტეებით ჩვენი ქონებისა და 
სიცოცხლის ბოროტი ადამიანების 
მიერ ხელყოფისაგან, მაგრამ რა 
იშვიათად გვახსენდება ბოროტი 



სულები, რომლებიც გამუდმებიც 
ცდილობენ ჩვენში შემოჭრას და 
რომელთაგან თავის დაცვა 
საკუთარი ძალებით არ შეგვიძლია. 
მათ რომ უფლება მიეცეთ, 
ბეჯითად იმოქმედებდნენ ჩვენს 
გონებაზე, დაგლეჯდნენ ჩვენს 
სხეულებს, გაანადგურებდნენ ჩვენს 
ქონებასა და სიცოცხლეს.  
 ტანჯვა და ნგრევა - უდიდესი 
სიხარულია ბოროტი 
სულებისათვის. რა საშინელი 
საფრთხე ელით მათ, ვინც 
ეწინააღმდეგება უფლის სიტყვას 
და სატანის ცდუნებებს უღებს 
გულის კარს, ვიდრე უფალი არ 
დატოვებს მათ უწმიდურ ძალთა 
მფლობელობაში. მაგრამ ქრისტეს 
ერთგულნი ყოველთვის დაცული 
არიან მისგან. თვით უზენაესი 
აგზავნის უძლიერეს ანგელოზთ 
მათ დასაცავად და მაშინ მზაკვარს 
ძალა აღარ შესწევს იმ კედლის 
გადასალახავად, რომლითაც 
უფალი თავის ხალხს იფარავს 
 
წმნიდა წერილიდან მე გავიგე, რომ 
ვარ კეთილსა და ბოროტს შორის, 
კოსმოსური ბრძოლის მონაწილე.  მე 
ვაცნობიერებ რომ დემონური 



ძალები არ არიან გარდაცვლილი 
ადამიანების სულები, არამედ 
დაცემული ანგელოზები, რომლებიც 
ჩემს განადგურებას ცდილობენ, 
რადგან მე უფლის მადლის მწამს.  
 
დიახ            ვერ გადამიწყვეტია 
 
მე მადლობელი ვარ ღმერთის, რომ ის 
აგზავნის თავის ზეციურ მაცნეებს, 
რათა დამეხმარონ და დამიცვან ამ 
დიადი ბრძოლის დროს.  
 
დიახ            ვერ გადამიწყვეტია 
 
მე ვაცნობიერებ რომ ვერ 
გავუმკლავდები სატანას 
აზროვნებას, ძალასა და 
შესაძლებლობებს. მე მადლობას 
ვუხდი უფალს, რომ შემიძლია 
ქრისტეს სახელით იმედი მქონდეს 
ზებუნებრივი ძალის, რომელიც 
ბოროტისგან დამიცავს. 
 
დიახ            ვერ გადამიწყვეტია 
 
მე ვიცი, რომ ბოლო დღეებში 
სიბნელის ძალა გამოიყენებს 
სასწაულებრივ ნიშნებსა და 
სასწაულებს, ჩამს მოსატყუებლად. 
მე ვლოცულობ, რომ სულიწმინდამ 



წარმართოს ჩემი ღვთის სიტყვის 
შესწავლა, რათა არ მოვტყუვდე.  
 
დიახ            ვერ გადამიწყვეტია 

თავი 4 
სატანის ქსელი  

 

(1)  რა არის სატანის საბოლოო 
მიზანი ამ დიად ბრძოლაში? 
 
უფსრულში ჩააგდო და შიგ 
გამომწყვდეული ბეჭდით დაბეჭდა, 
რათა აღარ აცთუნებდეს ხალხებს, 
ვიდრე არ გასრულდება ათასი წელი, 
რის შემდეგაც მცირედი ხნით 
დაიხსნის თავს . (გამოცხადება 20:3) 
 
  დიადი ბრძოლა სატანასა და 
ქრისტეს შორის, რომელიც აგერ 
უკვე ექვსი ათასი წელი 
გრძელდება, დასასრულს 
უახლოვდება და სატანაც 



აორკეცებს თავის მცდელობას, 
რათა ჩაშალოს ადამიანის ხსნის 
გეგმა და თავის ქსელში გაახვიოს 
ქრისტეს მიმდევარნი. მისი მიზანია 
- ამყოფოს ადამიანები ბნელში, 
რათა არ მოინანიონ ცოდვები 
ქრისტეს შუამდგომლური 
მსახურების დასრულებამდე, 
როდესაც მსხვერპლი ცოდვისათვის 
უკვე აღარ იქნება. 
 
(2)  რა ორ საფეხურიანი 
ინსტრუქცია მოგვეცა ჩვენ, სატანის 
ცდუნებისგან დასაცავად? 
 

მაშ, დაემორჩილეთ ღმერთს, წინ 
აღუდექით ეშმაკს და უკუიქცევა 
თქვენგან. (იაკობი 4:7) 
 

 როდესაც ადამიანები არავითარ 
ძალისხმევას არ იჩენენ მისი 
ძალაუფლების წინააღმდეგ, როდესაც 
ეკლესიაში და ერში გულგრილობისა 
და უზრუნველობის სულია 
გამეფებული, სატანა დამშვიდებულია 
- მას არ ემუქრება თავის ტყვეთა 
დაკარგვის საშიშროება. მაგრამ 
როდესაც ადამიანები ფიქრობენ 
პრობლემებზე, რომელნიც 
მარადიულობასთანაა 
დაკავშირებული და მათ სულებში 
იბადება კითხვა:“როგორ მოვიქცე, 



რომ გადავრჩე?”, სატანა მაშინვე 
ფხიზლდება და ცდილობს თავისი 
ძალაუფლების გამოყენებას ქრისტეს 
ძალის წინააღმდეგ, რათა 
გაანადგუროს სულიწმიდის გავლენა. 
 

(3)  რომელი ბიბლიური რჩევა 
დაგვეხმარება ჩვენ, გადავლახოთ 
ხორციელი სურვილები? 
 

ჰოდა, მე ვამბობ: სულიერად იარეთ 
და ნუ ცდილობთ აღასრულოთ 
ხორცის სურვილი, (გალათელთა 5:16) 
 

 სატანა ხედავს, რომ ადამიანთა 
სულიერი სიბნელე მეტად აწუხებს 
ღვთის მსახურთ. მას ესმის მათი 
გულწრფელი ლოცვა, რათა უფლის 
მადლმა და ძალამ გაფანტოს 
გულგრილობის წყვდიადი, 
ადამიანთა უზრუნველობა და 
საზეიმო განწყობილება. და იგი 
განახლებული ენერგიით იწყებს 
ახალი ცდუნების ქსელის ქსოვას. 
იგი შთააგონებს ადამიანებს, რომ 
მთავარია საკუთარი სურვილების 
ასრულება და საკუთარი 
თავისადმი პატივისცემა. და ამას 
იმიტომ აკეთებს, რომ ისინი 
გულგრილი დარჩნენ იმ საკითხის 
მიმართ, რაც ყველაზე 
მნიშვნელოვანია მათთვის. 



(4)  რომელ სამ ძირითად ძალას 
იყენებს სატანა, ჩვენი ფიქრების 
მარადიული პრობლემებისგან 
ყურადღების გადასატანად? 
 
რომლებშიაც სოფლის საზრუნავი, 
სიმდიდრის საცდური და სხვა 
გულისთქმანი, მათში შესვლისას, 
აშთობენ სიტყვას და უნაყოფოს 
ხდიან მას.. (მარკოზი 4:19) 
 
  სატანას მშვენივრად ესმის, რომ 
ყველა, ვისი ყურადღებაც შეასუსტა 
და მოწყვიტა ლოცვასა და წერილის 
კითხვას, მის ნადავლად იქცევა. 
ამიტომ იგი ყველა ღონეს ხმარობს 
ადამიანთა გონების 
დაპყრობისათვის. 
 
(5)  როგორ იყენებს სატანა მათ, 
ვინც ამბობს რომ ქრისტიანია 
მაგრამ სინამდვილეში არ არის? 
 
შეგაგონებთ, ძმანო, ერიდეთ მათ, 
ვინც განხეთქილებას და საცდურს 
ნერგავს იმ მოძღვრების 
წინააღმდეგ, რომელიც გისწავლიათ, 
და თავიდან მოიშორეთ ისინი. 
(რომაელთა 16:17) 



 და მართლაც, ყველგან 
გვხვდებიან ადამიანები, რომელნიც 
თავიანთ თავს ღვთისმოშიშს 
უწოდებენ, მაგრამ დაკავებული 
არიან არა ჭეშმარიტებათა 
შემეცნებით, არამედ სხვათა 
ნაკლისა და შეცდომების 
გამოკვლევებით. ეს ადამიანები 
სატანის მარჯვენა ხელს 
წარმოადგენენ. სხვისი განკითხვის 
მოყვარული ადამიანები მრავლად 
არიან და ისინი განსაკუთრებულ 
აქტიურობას მაშინ იჩენენ, 
როდესაც უფალი აუწყებს თავის 
ნებას, ჭეშმარიტი მორწმუნენი კი 
ცდილობენ მის აღსრულებას. 
სატანის ნების აღმსრულებელნი 
ცრუდ ასახავენ უფლის ნების 
მორჩილთა საქმეებს. ქრისტეს 
ყველაზე გულწრფელ, ერთგულ და 
თავგანწირულ მსახურთ ისინი 
მოტყუებულს ან მატყუარას 
უწოდებენ. ისინი უკუღმა 
წარმოადგენენ ყოველგვარ 
კეთილშობილურ და კარგ 
საქციელს, რათა ეჭვი დაბადონ 
უბრალო ადამიანებში და ხელიდან 
არ უშვებენ არც ერთ ხელსაყრელ 
მომენტს, რომ არ წაბილწონ 
ყველაფერი წმიდა და მართალი და 



დამახინჯებულად და ცრუდ არ 
წარუდგინონ იგი ხალხს. 
 
(6)  როგორ აღწერს საღვთო 
წერილი ამ მატყუარებს? 
 
 თავიანთი ნაყოფით იცნობთ მათ; 
განა ეკალზე კრეფენ ყურძენს, ან 
ნარზე ლეღვს? (მათე 7:16) 
 
 მაგრამ არავინ არ უნდა დარჩეს 
უმეცარი ასეთ ადამიანთა მიმართ. არ 
არის ძნელი მათი შეცნობა: ვისი 
მიმდევრები არიან და ვის დავალებას 
ასრულებენ. . . ისინი ემსგავსებიან 
სატანას, ვერაგ მკვლელს,“ძმათა 
ცილისმწამებელს” (გამოცხ. 12:10). 
 ამ უდიდეს მზაკვარს მრავალი 
დამქაში hყავს, რომელნიც ყოველ 
წუთს მზად არიან სულთა 
საცდუნებლად. ისინი იგონებენ 
სხვადასხვა ცრუ მოძღვრებებს მათი 
ინტელექტის შესაბამისად, ვისაც 
სატანა დასაღუპავად ეძებს. მისი 
მიზანია, მოიყვანოს ეკლესიაში 
არაგულწრფელი, გაუნათლებელი 
ადამიანები, ვინც ურწმუნოებისა 
და ეჭვის სათავედ იქცევიან და 
ხელს შეუშლიან უფლის საქმის 
წარმატებით განხორციელებას. არც 
თუ ისე ცოტაა ადამიანები, 



რომელთაც არა აქვთ ღვთისა და 
მისი სიტყვის მიმართ ჭეშმარიტი 
რწმენა, მაგრამ მიუხედავად ამისა, 
აღიარებენ ჭეშმარიტების ზოგიერთ 
პრინციპს და იმის გამო, რომ თავს 
მორწმუნეებად თვლიან, აქვთ 
შესაძლებლობა, თავიანთი მცდარი 
თვალსაზრისი სულიერ 
ჭეშმარიტებად წარადგინონ. 
 
(7)  რა შედეგი აქვს სიმართლის 
აღიარებას?  
 
შეიცნობთ ჭეშმარიტებას და 
ჭეშმარიტება გაგათავისუფლებთ 
თქვენ. (იოანე 8:32) 
 
 განსაკუთრებით დიდ 
წარმატებას მიაღწია სატანამ მაშინ, 
როდესაც ადამიანს შთააგონა, რომ 
მისი რწმენის საგანს არა აქვს მაინცა 
და მაინც დიდი მნიშვნელობა. 
მაცდურმა იცის, რომ სიყვარულით 
მიღებული ჭეშმარიტება ანათლებს 
სულს, ამიტომ ყოველთვის 
ცდილობს მათ შეცვლას ცრუ 
თეორიებით, მითებითა და ცრუ 
სახარებით. დასაბამიდანვე ღვთის 
მსახურნი ებრძვიან ცრუ 
მასწავლებლებს, ვინაიდან მათ არა 



მხოლოდ ცოდვილებად, არამედ 
ადამიანისათვის დამღუპველ 
სიცრუის წყაროდ თვლიან. ელია, 
იერემია და პავლე მოციქული 
გამუდმებით და უშიშრად 
გამოდიოდნენ მათ წინააღმდეგ, 
ვინც ადამიანს ხელს უშლიდა 
ღვთის სიტყვის მიღებაში. 
ჭეშმარიტებათა ეს წმიდა 
დამცველნი ყოველთვის 
ილაშქრებდნენ იმ სულიერი 
თავაშვებულობის წინააღმდეგ, 
რომლის დროსაც, სულ ერთია, 
რისი რწმენა აქვს ადამიანს. 
 
(8) რა მოუვა მათ ვინც ცდილობს 
ბიბლია თავის რწმენას მოარგოს?  
 
ამასვე გწერთ ყველა წერილში, სადაც 
ზოგი რამ ისე ძნელი გასაგებია, რომ 
უმეცარნი და უმტკიცონი სხვა 
წერილების მსგავსად ამახინჯებენ 
მათ, რათა წარიწყმიდონ თავიანთი 
თავი.. (2 პეტრე 3:16 ) 
 
 წმიდა წერილის ბუნდოვანი 
განმარტება, რელიგიური რწმენის 
მრავალრიცხოვანი 
ურთიერთსაწინააღმდეგო 
თეორიები, რომელიც დღეს 



არსებობს ქრისტიანულ სამყაროში - 
ყოველივე ეს შედეგია უდიდესი 
თვალთმაქცის მოღვაწეობისა, 
რომელიც ამ გზით ცდილობს 
ადამიანის ცდუნებას და მის 
ჭეშმარიტებისაგან დაცილებას. 
 
(9) რა გაფრთხილება ეძლევათ მათ 
ვინც უფლის სიტყვის შეცვლას 
მოინდომებს? 
 
ვუმოწმებ ყველას, ვინც ისმენს ამ 
წიგნის წინასწარმეტყველების 
სიტყვებს: თუ ვინმე რამეს 
დაურთავს მათ, ღმერთი დაურთავს 
მას წყლულებს, რომლებიც წერია ამ 
წიგნში. ხოლო თუ ვინმე რამეს 
მოაკლებს ამ წიგნის 
წინასწარმეტყველების სიტყვებს, 
ღმერთი მოაკლებს მას წილს 
სიცოცხლის ხიდან, წმიდა 
ქალაქიდან და იქიდან, რაც 
ჩაწერილია ამ წიგნში. 
(გამოცხადება 22:18-19 ) 
  
(10)  რას უშვება უფლის რწმენა 
უბრალო გონებას? 
 
რჯული უფლისა სრულყოფილია, 
სულს განამტკიცებს; მცნება 



უფლისა ჭეშმარიტია, გააბრძნობს 
გულუბრყვილოებს.;  
(ფსალმუნნი 19:7) 
 
  ბიბლია არის სახელმძღვანელო 
ყველასათვის, ვინც უფლის ნების 
შეცნობას ისწრაფვის. ღმერთმა 
ადამიანებს მისცა”ჭეშმარიტი 
წინასწარმეტყველური სიტყვა”, 
ანგელოზებმა და თვით უფალმა 
იესომაც განუმარტეს დანიელს და 
იოანეს ის, რაც მალე უნდა მოხდეს. 
ჩვენს გადარჩენასთან 
დაკავშირებული უმნიშვნელოვანესი 
ჭეშმარიტებანი არ არის 
საიდუმლოებით მოცული და 
დაფარული. ისინი იმგვარადაა 
გახსნილი ჩვენთვის, რომ 
ჭეშმარიტების მძებნელი არ დაიბნეს 
და არაფერში შეცდეს. უფალმა აბაკუმ 
წინასწარმეტყველის მეშვეობით 
განაცხადა:“ჩაწერე ხილვა და 
ფიქალებზე ამოკვეთე, რომ 
სწრაფად წაიკითხოს მკითხველმა” 
(აბაკ. 2:2). უფლის სიტყვა გასაგებია 
ყველასათვის, ვინც ლოცვით 
შეისწავლის მას. და ყოველი 
ერთგული, პატიოსანი სული მივა 
ამ ჭეშმარიტების ნათელთან:“შუქი 
იღვრება წმიდისათვის” (ფს. 96:11). 
ვერც ერთი საზოგადოება ვერ 



მიიღებს სულიერ ზრდას, თუკი 
მისი წევრები არ დაუწყებენ 
ძებნას ჭეშმარიტებას, 
როგორც”დაფარულ განძს”. 
 
(11)  როგორ ხედავს უფალი ამ 
სამყაროს სიბრძნეს? 
 
რადგანაც სიბრძნე ამა ქვეყნისა 
სიშლეგეა ღვთის წინაშე, როგრრც 
წერია: „მათსავ ცბიერებაში 
ატყვევებს ბრძენთ“.  
(1 კორინთელთა 3:19) 
 
 ბევრისთვის წყევლაკრულვად 
იქცა მეცნიერული აღმოჩენები. 
უფალმა დაუშვა, რომ სინათლის 
ნაკადი წუთისოფელზე მეცნიერული 
აღმოჩენებისა და ხელოვნების 
მეშვეობით გადმოფენილიყო, მაგრამ 
ყველაზე უმაღლესი გონებაც კი, 
თუკი იგი ღვთის სიტყვით არ 
ხელმძღვანელობს, გამოუვალ 
მდგომარეობაში ვარდება 
მეცნიერებასა და გამოცხადებას 
შორის დამოკიდებულების 
შესწავლის მცდელობისას. 
 
(12)  როგორი შეხედულება აქვს 
ბიბლიას საერო მეცნიერებაზე? 



ო, ტიმოთე, გაუფრთხილდი, რაც 
მოგენდო, ერიდე უკეთურ 
ფუჭსიტყვაობას და 
ცრუმეცნიერების უკუღმართობას, 
(1 ტიმოთე 6:20) 
 

 ადამიანის ცოდნა მატერიალური 
და სულიერი სამყაროს შესახებ 
არასრულყოფილია. ამის გამო ბევრი 
თავის მეცნიერულ თვალსაზრისს ვერ 
უფარდებს ბიბლიურ ჭეშმარიტებას. 
ბევრი თეორიებსა და ვარაუდს 
მეცნიერულ ფაქტებად მიიჩნევს და 
ფიქრობს, რომ ღვთის სიტყვა უნდა 
შემოწმდეს ამ ”ეგრეთწოდებული 
მოძღვრებით” (1ტიმ. 6:20). მათ არ 
ძალუძთ, ჩაწვდნენ შემოქმედს და 
მის საქმეებს, არ შეუძლიათ, 
ყველაფერი ახსნან ბუნებრივი 
კანონებით და ამის გამო ბიბლიურ 
ისტორიას ეჭვის თვალით უყურებენ. 
მას, ვინც ეჭვს თესავს ძველი და ახალი 
აღთქმის ჭეშმარიტი მოწმობის 
ირგვლივ, ეჭვი ეპარება ღმერთის 
არსებობაშიც და მისი 
ძალაუფლების უსასრულობასაც 
ბუნებრივ მოვლენებად მიიჩნევს, 
ხელიდან უშვებს რწმენის ღუზას 
და ურწმუნოების უფსკრულში 
იჩეხება. 
 



(13)  რატომ ბოლომდე ვერასდროს 
გაუგებს ადამიანი ღმერთს? 
 
ეჰა, ღმერთის სიუხვის, სიბრძნისა 
და ცოდნის სიღრმე! რაოდენ 
გონებამიუწვდომელნი არიან მისი 
მსჯავრნი და მიუკვლეველი მისი 
გზანი! (რომაელთა 11:33) 
 
 ამგვარად, ის, ვინც უარყოფს 
რწმენას და ღებულობს მცდარ 
თვალსაზრისს, სატანის ტყვე ხდება. 
ადამიანებს სურთ, შემოქმედზე 
მაღლა იდგნენ თავიანთი სიბრძნით; 
ადამიანური ფილოსოფია ცდილობს, 
ჩაწვდეს და ამოხსნას საიდუმლო, 
რომელიც მარადიულობაშიც არ 
იქნება გახსნილი. ადამიანებს რომ 
hქონდეთ სურვილი იმის შემეცნებისა, 
რაც უფალმა განაცხადა თავისი 
არსისა და თავისი ზრახვის შესახებ, 
ისინი ჩაწვდებოდნენ ღვთის 
დიდებას, ყოვლისშემძლეობასა და 
ძალას, აღიარებდნენ თავიანთ 
უძლურებას, არარაობას და 
დაკმაყოფილდებოდნენ მხოლოდ 
იმით, რაც გახსნილია მათთვის და 
მათი შვილებისათვის. 
 სატანის ყველაზე დახვეწილი 
ცდუნება იმაში მდგომარეობს, რომ 
იგი შთააგონებს ადამიანებს, 



იმსჯელონ ცოდნის იმ ნაწილის 
შესახებ, რომლის გამოცხადება და 
გახსნა უფალს არ სურს. სწორედ ამ 
მიზეზის გამო დაატოვებინეს 
ლუციფერს ზეცა. უკმაყოფილომ 
იმით, რომ უფალმა არ გაანდო 
ყველა თავისი საიდუმლო, მან 
ბოლოს და ბოლოს, უგულვებელყო 
ისიც, რაც მიანდეს. ლუციფერმა 
უკმაყოფილების სული აღძრა 
მასთან დაახლოებულ ანგელოზებში 
და მათი დაცემის მიზეზიც გახდა. 
იგი დღესაც იმავე სულით 
ცდილობს ადამიანთა ცდუნებას, 
რათა აიძულოს, ურჩობა 
გამოავლინონ უფლის ნების წინაშე. 
 

(14) ვის ემუქრება დიდი სიცრუის 
დაჯერებით საფრთხე? 
 

ისევე, როგორც უსამართლობის ყველა 
საცდურით - წარწყმედილთათვის, 
რადგანაც არ შეიწყნარეს 
ჭეშმარიტების სიყვარული, რომელსაც 
შეეძლო ეხსნა ისინი. ამიტომაც 
ღმერთი საცდურის ქმედებას 
მოუვლენს მათ, რათა ირწმუნონ 
სიცრუე და განკითხული იქნეს ყველა, 
ვინც არ იწამა ჭეშმარიტება, არამედ 
უსამართლობა შეიტკბო.  
(2 თესალონიკელთა 2:10-12) 
 



 ისინი, ვისაც ბიბლიურ 
ჭეშმარიტებათა ნათელი 
გამოცხადების მიღება არ სურთ, 
სხვადასხვა მსუბუქ ხერხებს 
იგონებენ თავიანთი სინდისის 
დასამშვიდებლად. და ამა თუ იმ 
მოძღვრებაში რაც უფრო მცირეა 
სულიერება, თავგანწირვა და 
მორჩილება, მით უფრო ადვილად 
ღებულობენ მას. თავიანთ 
ინტელექტს საკუთარ სურვილთა 
დასაკმაყოფილებლად იყენებენ. ეს 
ამპარტავანი ადამიანები მეტად 
დაბრძენებულად თვლიან თავს 
იმისათვის, რომ მონანიებითა და 
გულწრფელი ლოცვებით 
შეისწავლონ წმიდა წერილი 
უფლის ხელმძღვანელობის შესახებ, 
ამიტომ ბნელეთის ძალებს ვერ 
უმკლავდებიან. სატანა კი მზად 
არის, დააკმაყოფილოს მათი 
სურვილები და სარგებლობს ყველა 
შემთხვევით, რათა ჭეშმარიტების 
ნაცვლად სიყალბე შეაჩეჩოს მათ. . . 
სწორედ ამ გზით დაიპყრეს პაპის 
ერთგულებმა ადამიანთა გონება და 
პროტესტანტებიც, უარყვეს რა 
ჭეშმარიტება მისი აღიარების 
სიმძიმის გამო, იმავე გზას 
დაადგნენ. ყველა, ვინც უარყოფს 



ღვთის სიტყვას ამქვეყნიური 
კომფორტისა და სიმშვიდის 
მოპოვების მიზნით და იმისათვის, 
რომ არაფრით გამოირჩეოდეს 
წუთისოფლისაგან, მზადაა, 
ყველაზე საშინელი ერესი 
ბიბლიურ ჭეშმარიტებად მიიღოს. 
ვინც შეგნებულად უარს ამბობს 
ჭეშმარიტებაზე, მიიღებს მისთვის 
მოსაწონ ნებისმიერ სიცრუეს. ერთ 
შეცდომას კი მეორე მოჰყვება. 
 უდიდესი თვალთმაქცის 
ყველაზე ნაყოფიერ ცდუნებათა 
შორის პირველი ადგილი 
სპირიტიზმის მოძღვრებასა და 
მის სასწაულებს უჭირავს. 
ნათლის ანგელოზის სახით 
სატანა ქსოვს თავის მაცდურ 
ქსელს იქ, სადაც ეს ნაკლებადაა 
მოსალოდნელი. თუ ადამიანებიც 
გულმოდგინედ და ლოცვებით 
რომ შეესწავლათ ღვთის სიტყვა, 
მაშინ არ დარჩებოდნენ ბნელში 
და არ გაიტაცებდა ყოველგვარი 
ცრუმოძღვრება. მაგრამ 
ჭეშმარიტების უარყოფის გამო 
ისინი სიცრუის მსხვერპლნი 
ხდებიან. 
 



(15)  რას უნდა მოვერიდოთ? 
 

და ამრიგად, თქვენგანვე მომდინარე 
გადმოცემით აუქმებთ ღმერთის 
სიტყვას და მრავალ ამნაირ რასმე 
სჩადიხართ. (მარკოზი 7:13) 
 

 რამდენი ცრუმოძღვრება და 
ადამიანის მიერ მოგონილი იდეებია 
გაბატონებული დღეს ქრისტიანულ 
ეკლესიებში! შეუძლებელია ღვთის 
სიტყვის მიერ დადგენილი მხოლოდ 
ერთი პრინციპის უგულვებელყოფის 
დამღუპველი შედეგის წარმოდგენაც 
კი! ასეთი გაბედული ნაბიჯის 
გადამდგმელი იშვიათად 
კმაყოფილდება მხოლოდ ერთი 
ჭეშმარიტების დარღვევით. 
უმრავლესობა ერთიმეორის 
მიყოლებით უარყოფს 
ჭეშმარიტების ყველა პრინციპს 
მანამ, სანამ საბოლოოდ ნამდვილი 
უღმერთო არ გახდება.  
  პოპულარული თეოლოგიის 
შეცდომებმა მრავალი მიაბრუნა 
ბიბლიიდან სკეპტიციზმისაკენ. 
სამართლიანობა, მოწყალება და 
სიკეთე - ეს უმაღლესი ფასეულობანია 
და როდესაც ადამიანს შთააგონებენ, 
რომ თითქოს ყოველივე ეს 
გათვლილია ბიბლიაში, იგი საერთოდ 
ზურგს აქცევს ღვთის სიტყვას. 



(16)  რა საშიშროება ახლავს თან 
ადამიანთა ტრადიციების 
შენარჩუნებას?  
 

 და უთხრა მათ: მერედა, კარგია, რომ 
აუქმებთ ღმერთის მცნებას, რათა 
დაიცვათ თქვენი გადმოცემა? 
(მარკოზი 7:9) 
 
   ამ მიზნის განხორციელებისათვის 
იბრძვის სატანაც. მისი უდიდესი 
სურვილია, მოუსპოს ადამიანს 
ნდობა ღმერთისა და მისი სიტყვის 
მიმართ. სატანა სათავეში უდგას იმ 
ადამიანთა დიდ არმიას, რომელთაც 
ეჭვი ეპარებათ ღვთის სიტყვაში და 
მაცდურიც მთელი ძალით ცდილობს 
მათ დატყვევებას. ურწმუნოება 
მოდად იქცა. ადამიანთა 
უმრავლესობა ეჭვის თვალით 
უყურებს ღვთის სიტყვას და მის 
ავტორს, რადგან იგი ამხელს და 
კიცხავს ცოდვას. ადამიანებს არ 
სურთ დაემორჩილონ უზენაესის 
მოთხოვნებს და ცდილობენ მისი 
ავტორიტეტის შელახვას. ასეთი 
ადამიანები კითხულობენ ბიბლიას 
ან უსმენენ მქადაგებელს მხოლოდ 
იმ მიზნით, რომ რაიმე შეცდომა 
იპოვონ წერილში ან ქადაგებაში. 
მრავალი ადამიანი ურწმუნო ხდება 
მხოლოდ იმიტომ, რომ 



გაამართლოს თავისი გულგრილი 
დამოკიდებულება საკუთარი 
მოვალეობის მიმართ. ზოგი 
ურწმუნოებასთან სიამაყესა და 
უზრუნველობას მიhყავს. ზოგს კი, 
ცხოვრების ფუფუნებისაგან 
განებივრებულს, არ hყოფნის ძალა, 
გადადგას რაიმე ღირსეული 
ნაბიჯი, რომელიც ძალისხმევასა 
და თავგანწირვას მოითხოვს. იგი 
აკრიტიკებს ბიბლიას და 
ცდილობს, ბრძენის სახელი 
დაიმკიდროს. ჩვენს შეზღუდულ, 
ღვთიური სიბრძნით 
გაუნათლებელ გონებას ბევრი 
რამის შემეცნება არ ძალუძს. 
ამიტომ ასეთი ადამიანები 
ყოველთვის პოულობენ კრიტიკის 
მიზეზს. სხვები კი უბრალოდ, 
ამაყობენ თავიანთი 
ურწმუნოებით, სკეპტიციზმითა 
და ურჯულოებით. ამ ადამიანების 
მოჩვენებითი გულწრფელობა 
მალავს თავდაჯერებულობასა და 
სიამაყეს. ბევრი განსაკუთრებულ 
სიამოვნებას ღებულობს წმიდა 
წერილის ტექსტების ძებნაში, 
რომელთაც ადამიანები ჩიხში 
შეhყავთ. ზოგი კი თავიდან 
კრიტიკას უბრალოდ, იმიტომ 



იწყებს, რომ კამათის მოყვარულია 
და არ ესმის, რომ ამით თავად 
ეხვევა ცდუნების ბადეში. 
საკმარისია, განაცხადო შენი 
ურწმუნოების შესახებ და შემდეგ 
იძულებული ხარ აღარ გადათქვა 
შენი სიტყვა. ამგვარად 
აღმოჩნდები ურწმუნოთა ბანაკში 
და თავად დახურავ შენს წინაშე 
სამოთხის კარს. 
 

(17)  ვის დაეხმარება სულიწმინდა? 
 

ხოლო თუ თქვენ, უკეთურთ, 
შეგიძლიათ კეთილ მისაცემელთა 
მიცემა თქვენი შვილებისათვის, განა 
მამაზეციერი უფრო მეტ წმიდა 
სულს არ მისცემს იმათ, ვინცა 
სთხოვს? (ლუკა 11:13) 
 

 უფალმა თავის სიტყვაში 
თავისი ღვთიური არსის 
საკმარისი მტკიცებები მოიყვანა. 
ჩვენს გამოსყიდვასთან 
დაკავშირებული უდიდესი 
ჭეშმარიტებანი მასში გასაგებად 
და დამაჯერებლადაა 
გადმოცემული. სულიწმიდის 
მეშვეობით, რომელიც მიეცემა 
ყველას, ვინც გულწრფელად ეძებს 
მას, ყოველ ადამიანს შეუძლია, 



დამოუკიდებლად ჩაწვდეს ამ 
ჭეშმარიტებებს. უფალმა ადამიანებს 
უბოძა მტკიცე საფუძველი, 
რომელზედაც მათ შეუძლიათ 
თავიანთი რწმენის შენება. 
 
(18)  რომელი დიდი შეპირება 
შეგვიძლია ვითხოვოთ ამ 
ნაწყვეტიდან?  
 
უკეთესია დაყრდნობა უფალზე, ვიდრე 
დაიმედება ადამიანზე.  
(ფსალმუნნი 118:8) 
 
 მაგრამ ადამიანის შეზღუდულ 
გონებას არ ძალუძს უზენაესის 
გეგმებისა და ზრახვათა სრული 
შეცნობა. გონებით ჩვენ ვერასოდეს 
ვიპოვით ღმერთს. არც ღირს 
თავდაჯერებული და თავის თავში 
დარწმუნებული ადამიანი უფლის 
საიდუმლოთა ფარდის ახდას 
ცდილობდეს. . . . ჩვენ შეგვიძლია 
დარწმუნებული ვიყოთ მხოლოდ 
ერთში: მას ამოძრავებს მხოლოდ 
უსაზღვრო სიყვარული და 
მოწყალება, შერწყმული მის 
უსასრულო ძლიერებასთან. ჩვენი 
ზეციერი მამა ბრძენი და 
სამართლიანი მმართველია და ჩვენ 
არ გაგვაჩნია უიმედობისა და 



უნდობლობის საფუძველი მის 
მიმართ, არამედ მოწიწებით 
თაყვანი უნდა ვცეთ მას. იგი 
გამოგვიცხადებს და გაგვიხსნის 
თავის ჩანაფიქრს იმდენად, 
რამდენადაც ეს ჩვენი 
კეთილდღეობისთვისაა საჭირო, 
ხოლო რაც”მის მიღმაა”, ამაში უნდა 
მივენდოთ მის ყოვლისშემძლე 
გულსა და ხელს, სიყვარულით 
გამოწვდილს. 
 
(19)  რას გვეუბნება ეს საღმრთო 
წერილი ცოდვის და ურწმუნოების 
სახიფათო შედეგებზე?  
 
ფხიზლეთ, ძმანო, რომ არცერთ 
თქვენგანს არ ჰქონდეს უკეთური და 
ურწმუნო გული, რათა არ განუდგეს 
ცოცხალ ღმერთს. არამედ 
ყოველდღე შეაგონეთ ერთმანეთს, 
ვიდრე არ ითქმის „დღესო“, რათა 
არცერთი თქვენგანი არ გაქვავდეს 
ცოდვის საცდურით.  
(ებრაელთა 3:12-13) 
 
 მიუხედავად იმისა, რომ 
უფალმა მოგვცა მტკიცე 
საძირკველი და საკმარისი 
მტკიცებანი რწმენისათვის, იგი 



მაინც არ წაშლის ურწმუნოების 
ყველა საბაბს. ვინც ეძებს კაუჭს, 
რომ თავისი ეჭვები ზედ წამოაგოს, 
აუცილებლად იპოვის მას. და ვინც 
უარს იტყის ღვთის სიტყვის 
მიღებაზე, მის მორჩილებაზე მანამ, 
სანამ ეს წინააღმდეგობა არ 
მოისპობა და ეჭვების ყოველგვარი 
შესაძლებლობა არ გაქრება, 
ვერასოდეს მიიღებს ნათელს. 
 
(20)  რა პასუხი აქვს ხორციელზე 
ორიენტირებულ გონებას? 
 

მყისვე გაუწოდა ხელი იესომ, 
ჩასჭიდა მას და უთხრა: მცირედ 
მორწმუნეო, რამ შეგაეჭვა?  
(მათე 14:31) 
 

 უფლისადმი უნდობლობა 
ბუნებრივი შედეგია გაუნათლებელი, 
მის მიმართ მტრულად განწყობილი 
გულისა. რწმენა - სულიწმიდის 
ზემოქმედების შედეგია, ხოლო 
იზრდება და მტკიცდება მხოლოდ 
ადამიანის ძალისხმევით. არავის 
შეუძლია თავისი რწმენის 
განმტკიცება შეგნებული ძალისხმევის 
გარეშე. ურწმუნოება ფესვს იდგამს 
მაშინ, როდესაც ადამიანი ზრუნავს 
ამაზე. თუ ვინმე, ვინც იმის ნაცვლად, 
რომ იფიქროს რწმენის 



განსამტკიცებლად უფლის მიერ 
მოცემულ მტკიცებებზე, ეჭვობს და 
ეძებს ყოველგვარ უარყოფით 
მხარეებს, ის დროთა განმავლობაში 
უფრო გაამყარებს თავის ეჭვებს. 
 
(21)  რომელი ბიბლიური პრინციპი 
თან სდევს მათ, ვისაც ეჭვი ეპარება 
და არ სწამს ღმერთის? 
 
ნუ შეცდებით, ღმერთს ვერ 
შეურაცხყოფთ, რადგანაც ვინც რას 
დასთესს, მასვე მოიმკის.  
(გალატელთა 6:7) 
 
 მაგრამ ვისაც ეჭვი ეპარება 
უფლის აღთქმაში, მის მადლს არ 
ენდობა, უპატივცემულობას იჩენს 
უზენაესის მიმართ, ის ნაცვლად 
იმისა, რომ ადამიანები საკუთარი 
მაგალითით ქრისტესკენ მოაქციოს, 
პირიქით, დათვურ სამსახურს 
უწევს მათ. ასეთი ადამიანები 
ემსგავსებიან უნაყოფო ხეებს, 
რომლებიც თავიანთი მძიმე 
ტოტების ჩრდილით ეფარებიან 
სხვა მცენარეებს და მზის სხივებს 
არ უშვებენ მათთან, რითაც ხელს 
უწყობენ მათ ჭკნობას. ამ ადამიანთა 
მთელი ცხოვრება მტკიცე მოწმობა 
იქნება თვით მათ წინააღმდეგ. 



ისინი თესავენ ეჭვისა და 
უნდობლობის თესლს და 
ეჭვსგარეშეა, შესაბამის მოსავალსაც 
მოიმკიან. 
 

(22)  რა არის პირველი ნაბიჯი 
ეჭვებისგან განსათავისუფლებლად? 
 

ვისაც სურს აღასრულოს მისი ნება, 
შეიცნობს, ვისია ეს მოძღვრება: 
ღმრთისაგან არის თუ ჩემით 
ვლაპარაკობ. (იოანე 7:17) 
 
 მათთვის, ვისაც 
გულწრფელად სურს ეჭვებისაგან 
გათავისუფლება, მხოლოდ ერთი 
გზა არსებობს: იმის ნაცვლად, 
რომ ეჭვი შეიტანონ და 
გააკრიტიკონ ის, რაც მათთვის 
გაუგებარია, გზა უნდა მისცენ 
ნათელს, რომელსაც უფალი უკვე 
აძლევს მათ და პირდება, რომ 
შემდგომში უფრო დიდი ნათელი 
მიეცემათ. მათ უნდა შეასრულონ 
მათთვის გასაგები მოვალეობანი, 
რაც ხელს შეუწყობს იმ 
ჭეშმარიტების შემეცნებას, 
რომელიც ჯერ კიდევ ეჭვს იწვევს 
მათში, შემდეგ კი იცხოვრონ ამ 
ჭეშმარიტებით 



(23)  რომელი ორი გასაღებია 
ჩვენთვის ხელმისაწვდომი ძლიერი 
რწმენის ჩამოსაყალიბებლად? 
 

ამრიგად, რწმენა - სმენისაგან, 
ხოლო სმენა - ქრისტეს სიტყვისგან. 
(რომაელთა 10:17) 
 
ბავშვის მამამ მყისვე შეჰღაღადა 
ცრემლების ფრქვევით: მწამს, 
უფალო; შეეწიე ჩემს ურწმუნოებას. 
(მარკოზი 9:24) 
 

(24) რა ელოდება მათ ვინც ეძებს? 
 

ითხოვეთ და მოგეცემათ; ეძებეთ და 
ჰპოვებთ; დააკაკუნეთ და 
გაგიღებენ. (მათე 7:7) 
 

  სატანას ისე შეუძლია 
წარადგინოს ოსტატურად 
შენიღბული სიყალბე, რომ ყოველი 
ადამიანი, ვისთვისაც უცხოა 
თავგანწირვა და მსხვერპლის 
გაღება და ვინც მზად არის 
მოიტყუოს თავი, მას ჭეშმარიტებად 
მიიღებს; მაგრამ დაპყრობა გულისა, 
რომელიც ჭეშმარიტებისა და 
სიმართლის შემეცნებისაკენ 
ისწრაფვის, მას არ ძალუძს. ქრისტე 
არის ჭეშმარიტება და”ნათელი 
ჭეშმარიტი, რომელიც გაუნათებს 



წუთისოფლად მომსვლელ ყველა 
ადამიანს” (იოან. 1:9). დედამიწაზე 
გამოგზავნილ იქნა ჭეშმარიტების 
სული, რათა ადამიანებს 
ჭეშმარიტება ასწავლოს. 
 

(25)  რატომ გვაძლევს ღმერთი 
უფლებას გამოვცადოთ ცდუნება?  
 
მაგრამ მან იცის ჩემი ასავალ-
დასავალი; გამომცადოს და 
ოქროსავით გამოვდნები.  
(იობი 23:10) 
 

 ქრისტიანებისათვის მცირე რამ 
არის ცნობილი იმ შეთქმულებათა 
შესახებ, რომელთაც მათ წინააღმდეგ 
აწყობენ სატანა და მისი 
ქვეშევრდომნი. მაგრამ სამყაროს მეფე 
მის ვერაგულ ხრიკებს თავისი ღრმა 
ჩანაფიქრის აღსრულებისათვის 
იყენებს. უფალი უშვებს თავისი 
ხალხის ცხოვრებაში გამოცდას მეტად 
მძიმე განსაცდელებით არა იმიტომ, 
რომ იგი სიამოვნებას ღებულობს 
ადამიანთა სასოწარკვეთილებითა და 
მწუხარებით, არამედ იმიტომ, რომ 
ტანჯვა აუცილებელია ცოდვაზე 
საბოლოო გამარჯვებისათვის. უფალს 
არ შეუძლია თავისი ძალითა და 
დიდებით დაიცვას ისინი 
ცდუნებისაგან, რადგან თვით 



გამოცდის მიზანია - ადამიანებს 
ცდუნების წინააღმდეგ ბრძოლა 
ასწავლოს. 
 
(26) ვისგან წამოსული ძალა 
შეძლებს ცდუნებასთან 
გამკვლავებას? 
 
მომიგო და მითხრა: ეს არის უფლის 
სიტყვა ზერუბაბელის მიმართ 
ნათქვამი: არა ძალითა და 
ძლიერებით, არამედ ჩემი სულითო, 
ამბობს ცაბაოთ უფალი.. (ზაქარია 
4:6) 
 
  არც ერთ ბოროტმოქმედს და 
ნაძირალას, არც ერთ დემონს არ 
ძალუძს ხელი შეუშალოს უფლის 
საქმეს და არ შეუძლია ჩვენი 
უფალთან დაშორება, თუკი 
მორჩილებითა და მონანიებით 
მივალთ მასთან, ვითხოვთ 
მიტევებას და მთელი გულით 
ვირწმუნებთ მის აღთქმას. ყოველ 
ცდუნებას, ყოველგვარ 
წამბილწველ ზეგავლენას, 
ხილული იქნება იგი თუ 
დაფარული, შეიძლება 
წარმატებით გავუწიოთ 
წინააღმდეგობა. 



(27)  რატომ არ უნდა გვეშინოდეს 
ბოროტი ძალების? 
აჰა, მოგცემთ თქვენ ხელმწიფებას 
გველთა და მორიელთა 
დათრგუნვისა და მტრის ყოველი 
ძალისა; და ვერაფერი გავნებთ 
თქვენ  (ლუკა 10:19) 
 

 სატანამ კარგად იცის, რომ 
ყველაზე უძლურ სულს, მაგრამ 
ქრისტეს ერთგულს, წარმატებით 
შეუძლია ბრძოლა ბნელ ძალთა 
წინააღმდეგ და მოვლენებში თვით 
მისი ჩარევის შემთხვევაშიც კი, 
დამარცხება გარდაუვალია. 
ამიტომ იგი ცდილობს ქრისტეს 
მხედრობის გამოყვანას მიუვალი 
ციხესიმაგრიდან, თვითონ კი, 
მიმალული ელის და მზადაა, რომ 
ნებისმიერ მომენტში ყველა, ვინც 
კი ფეხს შემოდგამს მის 
ტერიტორიაზე, დაღუპოს. ჩვენ 
თავს უსაფრთხოდ ვიგრძნობთ 
მხოლოდ მაშინ, როდესაც 
მორჩილად ვენდობით უფალს და 
ვიცავთ მის მცნებებს. 
 

(28)  რომელი ორი დებულება 
გაგვანდო იესომ, ცდუნების 
თავიდან ასაცილებლად?  



იფხიზლეთ და ილოცეთ, რათა არ 
შეხვიდეთ საცდუნებელში: სული 
მხნეა, მაგრამ ხორცია უძლური. 
(მათე 26:41) 
 
 ადამიანი ვერ იგრძნობს თავს 
უსაფრთხოდ, თუკი იგი 
ყოველდღიურად, გამუდმებით არ 
ლოცულობს. უფალს 
განსაკუთრებით უნდა ვთხოვოთ 
სიბრძნე მისი სიტყვების გასაგებად, 
რომელშიც მხილებულია 
მაცდურის ყოველი ხრიკი და 
ნაჩვენებია ის საშუალებანი, 
რომელთა მეშვეობითაც შეგვიძლია 
წარმატებით გავუწიოთ 
წინააღმდეგობა მას. სატანამ კარგად 
იცის წმიდა წერილი, თავისებურად 
განმარტავს ყველა ტექსტს და ამით 
ჩვენი ცდუნების იმედი აქვს. ჩვენ 
ბიბლია უნდა შევისწავლოთ 
მორჩილი გულით და არასოდეს 
დავივიწყოთ, რომ დამოკიდებული 
ვართ ღმერთზე. მუდამ მზად უნდა 
ვიყოთ, სატანის ცდუნებანი 
მოვიგერიოთ რწმენის ლოცვებით: 
“ნუ შეგვიყვან ჩვენ განსაცდელში”. 
  
მე ვაცნობიერებ რომ სატანის 
მიზანია სამყაროს მოტყუება და ის 



გამოიყენებს ყველა მისთვის 
ხელმისაწვდომ მეთოდს ჩემს 
გასანადგურებლად. მე მადლობელი 
ვარ დაპირებისთვის, რომ თუ 
გულწრფელად ვილოცებ სიბრძნესა 
და ჭეშმარიტებისთვის,  მე მათ 
აუცილებლად ვიპოვი და არ 
წამოვეგები მის ტყუილებს. 
 
დიახ             ვერ გადამიწყვეტია 
 
მე ვხვდები რომ სატანა თანაბრად 
იყენებს როგორც მორწმუნეებს, ისე 
ურწმუნოებს თავის 
ინსტრუმენტებად, ჩემი გზიდან 
გადაცდენის მიზნით. ჩემი ლოცვა 
ასეთია: „უფალო მომეცი სიბრძნე, 
დემონური გავლენის ამოსაცნობად.“ 
 
დიახ              ვერ გადამიწყვეტია 
 
მე ვლოცულობ რომ ყოველთვის 
გაბედულად გავითვალისწინო 
ქრისტეს გაფრთხილება და არ 
ავყვე ფული სიყვარულის 
ცდუნებას, რომელიც უფლისგან 
დამაშორებს.  
 

დიახ             ვერ გადამიწყვეტია 
მადლობელი ვარ, რომ უფალი 
ძალას გვაძლევს ბოროტების 



დასამარცხებლად და არასდროს არ 
მომივლენს ისეთ განსაცდელს, 
რომლის გადატანასაც მე ვერ 
შევძლებ. 
 
დიახ              ვერ გადამიწყვეტია 

თავი 5 
უკვდავების საიდუმლო 

 

 კაცობრიობის ისტორიის 
დასაწყისშივე გამოავლინა სატანამ 
თავისი ცბიერება და შეუდგა 
ადამიანის ცდუნებას. მან, ვინც 
პირველმა მოაწყო ამბოხება ზეცაში, 
მოისურვა დედამიწის მცხოვრებთა 
იძულება, მხარი დაეჭირათ მისთვის 
ღვთის მმართველობის წინააღმდეგ 
ბრძოლაში. ადამი და ევა სრულიად 
ბედნიერნი იყვნენ იმ დროს, 
როდესაც უფლის კანონებს 
ემორჩილებოდნენ, ეს კი ხელს არ 
აძლევდა სატანას, რომელიც 
ამტკიცებდა, რომ ღმერთის კანონი 
ამონებს ადამიანს და სიხარულს 
ართმევს უფლის ყოველ ქმნილებას. 



და როდესაც სატანამ დაინახა, თუ 
რა მშვენიერი სახლი მოუმზადა 
უფალმა ამ უცოდველ წყვილს, 
შურმა მოიცვა. მან გადაწყვიტა, 
ცდუნებაში შეეყვანა ისინი, რათა 
ღმერთისგან გაშორებულნი, თავისი 
ძალაუფლებისთვის 
დაექვემდებარებინა და ამგვარად 
დედამიწის ბატონპატრონი 
გამხდარიყო, შეექმნა თავისი 
სამეფო, რომელიც უზენაესის ნებას 
არ დაემორჩილებოდა. 
 
(1) რატომაა უშუალო და მუდმივი 
ღმერთის მორჩილება 
აუცილებელი?  
 
ნუთუ არ იცით, რომ ვისაც თავს 
მისცემთ მორჩილებისთვის, მისი 
მონები ხართ, ვისაც ჰმორჩილებთ: 
ან ცოდვის მონები 
სიკვდილისათვის, ან მორჩილების 
მონები სიმართლისათვის. 
(რომაელთათვის 6:16) 
 
 სატანას რომ თავისი ჭეშმარიტი 
არსი დაუფარავად 
გამოემჟღავნებინა, მტკიცე 
წინააღმდეგობას წააწყდებოდა, 
რადგან ადამი და ევა 
გაფრთხილებული იყვნენ ამ საშიში 



მტრის შესახებ. მაგრამ იგი 
დაფარულად მოქმედებდა და 
დასახული მიზნის მისაღწევად 
თავის ნამდვილ ზრახვებს მალავდა. 
გამოიყენა რა შუამავლად გველი, 
რომელსაც მაშინ საკმაოდ 
მიმზიდველი გარეგნობა hქონდა, მან 
ევას მიმართა:“მართლა გითხრათ 
ღმერთმა, ბაღის არცერთი ხის 
ნაყოფი არ შეჭამოთო?” (დაბ. 3:1). 
ევას რომ მაშინვე უარი ეთქვა 
მაცდურთან საუბარზე, 
გადარჩებოდა, მაგრამ გაბედა მასთან 
დალაპარაკება და მისი მზაკვრული 
ხრიკების მსხვერპლი გახდა. დღესაც 
ამავე გზით ცდუნდება ბევრი. მათ 
ეჭვი ეპარებათ უფლის მცნებებში და 
უარყოფენ მათ. იმის ნაცვლად, რომ 
უფლის კანონებს დაემორჩილონ, 
ისინი ეთანხმებიან ადამიანურ 
თეორიებს, რომლებიც სატანის 
გამოგონებაა და სხვა არაფერი. 
 
(2)  რომელი დიდი ტყუილი 
დაიჯერეს ადამმა და ევამ? 
 
უთხრა გველმა დედაკაცს: არ 
მოკვდებით. (დაბადება 3:4) 
 
 `მიუგო დედაკაცმა გველს: რაც 
კი ბაღშია, ყველა ხის ნაყოფი 



გვეჭმევა, ოღონდ შუაგულ ბაღში 
რომ ხე დგას, იმის ნაყოფს ნუ 
შეჭამთ, გვითხრა ღმერთმა, არ 
გაეკაროთ, თორემ მოკვდებითო. 
უთხრა გველმა დედაკაცს, არ 
მოკვდებით. მაგრამ იცის ღმერთმა, 
რომ როგორც კი შეჭამთ, თვალი 
აგეხილებათ და შეიქნებით 
ღმერთივით კეთილისა და ბოროტის 
შემცნობელნი” (დაბ. 3:2-5). გველი 
ამტკიცებდა, რომ ადამიანები 
გახდებიან ღმერთის მსგავსნი, 
აღივსებიან სიბრძნით და მიაღწევენ 
უმაღლეს განვითარებას. ევამ ვერ 
გაუძლო ამ ცდუნებას და ადამიც 
შეცდომაში შეიყვანა. მათ დაუჯერეს 
გველის სიტყვებს, რომ ღმერთმა 
მოატყუა ისინი. მათ ეჭვი შეეპარათ 
თავიანთ შემოქმედში და დაიჯერეს, 
რომ უფალი ხელყოფს მათ 
თავისუფლებას და მისი მცნებების 
დაუმორჩილებლობით 
განდიდდებოდნენ და უდიდეს 
სიბრძნეს შეიძენდნენ. 
 

(3)  რა იყო მათი დანაშაულის 
მომენტალური შედეგი? 
 

მხოლოდ თქვენი უკეთურებანი იყო 
გამყოფი თქვენსა და თქვენს 
ღმერთს შორის და თქვენმა 
ცოდვებმა დაფარეს მისი სახე 



თქვენგან და აღარ ესმოდა მას, 
(ესაია 59:2) 
 
თქვა უფალმა ღმერთმა: აჰა, გახდა 
ადამი როგორც ერთი ჩვენთაგანი, 
შემცნობელი კეთილისა და 
ბოროტისა. არ გაიწოდოს ახლა 
ხელი და არ მოწყვიტოს სიცოცხლის 
ხის ნაყოფიც, არ შეჭამოს და 
მარადიულად არ იცოცხლოს. 
გაუშვა იგი უფალმა ღმერთმა 
ედემის ბაღიდან, რომ 
დაემუშავებინა მიწა, საიდანაც იყო 
აღებული. (დაბადება 3:22-23) 
 
(4)  რა არის ცოდვა? 
 
ცოდვის ყოველი ჩამდენი 
ურჯულოებასაც სჩადის, და ცოდვა 
არის ურჯულოება. (1იოანე 3:4) 
 

(5)  რა არის ცოდვის შედეგი? 
 
ვინაიდან ცოდვის საზღაური არის 
სიკვდილი, ხოლო ღვთის მადლი 
- საუკუნო სიცოცხლე, ჩვენი 
უფლის იესო ქრისტეს 
მიერ.(რომაელთა 6:23) 
 
  და აი, ადამმა შესცოდა, 
მაგრამ შემდეგ მიხვდა უფლის 



მიერ ნათქვამი სიტყვების 
ჭეშმარიტ მნიშვნელობას:“რადგან, 
როგორც კი შეჭამთ, 
მოკვდებითო”. ავიდა თუ არა იგი, 
როგორც სატანა შთააგონებდა 
მათ, ყოფიერების უმაღლეს 
საფეხურზე? ამ შემთხვევაში 
ღვთის კანონების დარღვევა 
უდიდესი კურთხევა იქნებოდა, 
სატანა კი სიკეთის მომტანი 
გახდებოდა მთელი 
კაცობრიობისათვის. მაგრამ ადამი 
მიხვდა, რომ უფლის განაჩენში 
სულ სხვა აზრი იყო ჩაქსოვილი. 
ღმერთმა თქვა, რომ ცოდვისათვის 
ადამიანი უნდა დაისაჯოს და 
იქცეს ისევ მიწად, რისგანაც იგი 
შეიქმნა.”რადგან მტვერი ხარ და 
მტვრადვე მიიქცევი” (დაბ. 3:19). 
სატანის სიტყვები:“თვალი 
აგეხილებათ”, გამართლდა იმ 
გაგებით, რომ ადამსა და ევას, 
რომლებმაც დაარღვიეს უფლის 
სიტყვა, თავიანთ შეცდომებზე 
აეხილათ თვალი: მათ შეიცნეს 
ბოროტება და იგემეს 
ურჯულოების მწარე ნაყოფი. 
 ედემის ბაღში იდგა სიცოცხლის 
ხე, რომლის ნაყოფი უკვდავებას 
ანიჭებდა. ადამი რომ უფლის 



ერთგული დარჩენილიყო, მას 
შემდგომშიც ექნებოდა უფლება 
სიცოცხლის ხესთან თავისუფლად 
მისვლისა და მარადიული 
სიცოცხლისა. მაგრამ რაკი შესცოდა, 
მას ჩამოერთვა ეს უფლება და 
გახდა მოკვდავი. უფლის 
განაჩენი:“მტვერი იყავ და 
მტვრადვე მიიქცევი” - 
მიგვითითებს სიცოცხლის 
სრულად შეწყვეტაზე. 
 
(6)  რა არის ადამიანის ერთად ერთი 
იმედი უკვდავების 
დასაბრუნებლად?  
 
ახლა კი გამოჩნდა ჩვენი მხსნელის 
ქრისტე იესოს გამოცხადებით, ვინც 
განაქარა სიკვდილი და გაანათლა 
სიცოცხლე და უხრწნელება 
სახარებით; (2 ტიმოთე 1:10) 
 

 უკვდავებამ, რომელიც უფალმა 
მისი მორჩილების პირობებში 
აღუთქვა ადამიანს, ძალა დაკარგა 
მისი დაცემის შემდეგ. ადამს არ 
შეეძლო თავისი 
შთამომავლობისთვის გადაეცა ის, 
რაც თვითონ არ გააჩნდა. 
დაცემული ადამიანისათვის აღარ 
იყო არავითარი იმედი, უფალს რომ 



თავისი ძის მსხვერპლად შეწირვით 
არ დაებრუნებინა მისთვის 
უკვდავების უფლება.”სიკვდილიც 
გადავიდა ყველა კაცში მის მიერ, 
ვისთვისაც ყველამ სცოდა”, მაგრამ 
ქრისტემ” “გააბათილა სიკვდილი 
და სახარებით გაანათლა სიცოცხლე 
და უკვდავება” (რომ. 5:12; 2ტიმ. 
1:10). უკვდავება მხოლოდ ქრისტეს 
მეშვეობით შეიძინება. იესო 
ამბობს:“ვისაც ძე სწამს, საუკუნო 
სიცოცხლე აქვს, ხოლო ურჩი ძისა 
ვერ იხილავს სიცოცხლეს” (იოან. 
3:36). ყოველ ადამიანს შეუძლია 
გახდეს ამ უძვირფასესი კურთხევის 
მფლობელი, თუკი მოცემულ 
პირობას შეასრულებს. ყველა,“ვინც 
კეთილი საქმის გამუდმებული 
კეთებით ეძებს დიდებას და 
პატივსა და უხრწნელობას”, 
მიიღებს საუკუნო სიცოცხლეს 
(რომ. 2:7). 
 

(7)  რა ემართება ცოდვილის 
სულს? 
 
მხოლოდ კეთილის და ბოროტის 
შეცნობის ხის ნაყოფი არ შეჭამო, 
რადგან როგორც კი შეჭამ, 
მოკვდებით. (დაბადება 2:17) 
 



 ხოლო ის ერთადერთი, ვინც 
ადამს დაუმორჩილებლობის 
შემთხვევაში სიცოცხლე აღუთქვა, 
გაიძვერა იყო. არსებითად, გველის 
მტკიცება ედემში:“არ მოკვდებით”, 
- პირველი ქადაგებაა სულის 
უკვდავების შესახებ. მაგრამ 
სატანის ავტორიტეტზე 
დაფუძნებული ეს სიტყვები 
დღესაც გაისმის თითქმის ყველა 
ქრისტიანულ ეკლესიაში და 
ადამიანთა უმეტესი ნაწილი 
ისეთივე მზადყოფნით ღებულობს 
მათ, როგორც ჩვენმა წინაპრებმა 
მიიღეს. ღვთიური 
განაჩენი:“ცოდვილი სული უნდა 
მოკვდეს” (ეზ. 18:20), - 
დამახინჯებული სახით ასე 
გამოითქმის:“ცოდვილი სული არ 
მოკვდება, არამედ საუკუნოდ 
იცოცხლებს”. ჩვენ გაოცებას ვერ 
ვმალავთ, თუ როგორი ბრმა 
ნდობით ეკიდებიან ადამიანები 
სატანის ნათქვამს და რაოდენ 
უნდობლობას იჩენენ უფლის 
სიტყვებისადმი. 
 
(8) როგორ შეუშალა ხელი ღმერთმა 
ცოდვათა და ცოდვილთა 
უკვდავყოფას? 



 განდევნა ადამი, ედემს კი 
აღმოსავლეთით ქერუბიმები და 
ცეცხლოვანი, მბრუნავი მახვილი 
დაუყენა, რათა სიცოცხლის ხესთან 
მისასვლელი დაეცვათ. (დაბადება 
3:24) 
 
 უკვე ცოდვაში ჩავარდნილ 
ადამიანს, სიცოცხლის ხესთან 
მისვლის უფლება რომ მისცემოდა, 
მას ექნებოდა საუკუნო სიცოცხლე 
და ამგვარად, ცოდვაც მარადიული 
გახდებოდა. მაგრამ უფალმა 
ქერუბიმები და ცეცხლოვანი 
მახვილი დაუყენა სიცოცხლის 
ხესთან მისასვლელ გზას 
დასაცავად (დაბ. 3:24) და ადამის 
არც ერთ შთამომავალს არა აქვს 
უფლება ამ საზღვრის გადალახვისა 
და სიცოცხლის ნაყოფთან 
მიახლოებისა. ამიტომ ცოდვილი არ 
შეიძლება იყოს უკვდავი. 
 

(9)  რა ემართება ცოდვილის 
სხეულსა და სულს უკანასკნელი 
სამსჯავროს შემდეგ? 
 

ნუ გეშინიათ მათი, რომელნიც 
ჰკლავენ ხორცს, მაგრამ არ შეუძლიათ 
სულის მოკვლა; არამედ უფრო 
გეშინოდეთ იმისა, ვისაც შეუძლია 
სულიცა და ხორციც წარწყმიდოს 
გეენას. (მათე 10:28) 



(10) რას გრძნობს უფალი იმ 
ადამიანთა განადგურებაზე, ვინც 
გადარჩენას უარყოფს? 
 

უთხარი მათ: ცოცხალიმც ვარ, 
ამბობს უფალი ღმერთი! თუ 
მინდოდეს ბოროტეულის 
სიკვდილი, თუ ბოროტეულის 
მოქცევა თავისი გზიდან და მისი 
გადარჩენა არ მინდოდეს! 
მოიქეცით, მოიქეცით თქვენი 
გზიდან, ბოროტეულნო! რისთვის 
უნდა დაიხოცოთ, ისრაელის 
სახლო! (ეზეკიელი 33:11) 
 
არ აყოვნებს უფალი აღთქმის 
აღსრულებას, როგორც ზოგიერთს 
ჰგონია, არამედ სულგრძელია 
თქვენს მიმართ, რადგანაც ვისიმე 
დაღუპვა კი არა სურს, არამედ ის, 
რომ ყველა მოიქცეს სინანულად.  
(2 პეტრე 3:9) 
 
 მაგრამ ადამიანთა დაცემის 
შემდეგ სატანამ თავის ანგელოზებს 
უბრძანა, დაერწმუნებინათ ისინი 
ადამიანის ბუნებრივ უკვდავებაში 
და შეძლო კიდეც მათი დარწმუნება 
იმაში, რომ ცოდვილს ჯოჯოხეთის 
მარადიული ტანჯვაწამება ელის. 
ახლა ბნელეთის მეუფე, მოქმედებს 



რა თავისი მიმდევრებით, ღმერთს 
ახასიათებს, როგორც შურისმგებელ 
ტირანს და ამტკიცებს, რომ იგი 
ცეცხლის ტბაში ყრის ყველას, ვინც 
მას არ მოსწონს და ამით აიძულებს, 
საუკუნოდ იტანჯონ მისი 
რისხვისაგან. სატანა ამტკიცებს, რომ 
ცოდვილთა მარადიულ ცეცხლში 
ენით აუწერელი ტანჯვა შემოქმედს 
სიამოვნებას ჰგვრის. 
 ეს ვერაგი მტერი შემოქმედს - 
კაცობრიობის ყოველგვარი 
კეთილდღეობის სათავეს, თავის 
თვისებებს აკუთვნებს. სისასტიკე - 
ეს სატანის ხასიათია. ღმერთი არის 
სიყვარული და ყველაფერი, რაც მან 
შექმნა, წმიდა და მშვენიერი იყო, 
სანამ პირველმა უდიდესმა 
მეამბოხემ ცოდვა არ შემოიტანა 
სამყაროში. მტერი, რომელიც 
ადამიანს აცდუნებს და ცოდვისაკენ 
უბიძგებს, შემდეგ კი, თუ შეძლებს, 
საბოლოოდ ღუპავს მას, - ეს არის 
სატანა. შეიპყრობს რა ადამიანს, იგი 
განაგრძობს თავის დამანგრეველ 
მუშაობას და რაოდენ დიდ 
სიხარულს გვრის მას მისი 
მსხვერპლის დაღუპვა! მისი ნება 
რომ იყოს, მთელ კაცობრიობას 
თავის ქსელში გახვევდა. უზენაესის 



ძალის ჩარევა რომ არა, ადამის არც 
ერთ შთამომავალს არ ექნებოდა 
გადარჩენის იმედი. 
 
(11) რომელი ოთხი თვისება აღწერს 
უფლის ჭეშმარიტ ხასიათსა და 
მმართველობის ფორმას?  
 
უკუნისამდე გავამაგრებ შენს 
შთამომავლობას და თაობიდან 
თაობამდე დავაფუძნებ შენს ტახტს. 
სელა. (ფსალმუნნი 89:4 ) 
 
  სატანა დღესაც იმავე ხერხით 
ცდილობს ადამიანთა ცდუნებას, 
რომლითაც თავის დროზე 
აცდუნა ჩვენი წინაპარი, დათესა 
რა მასში შემოქმედისადმი 
უნდობლობის თესლი და 
აიძულა, ეჭვი შეეტანა უფლის 
მმართველობის სიბრძნესა და 
მისი კანონების სამართლიანობაში. 
სატანა თავის მომხრეებთან 
ერთად ცდილობს, ადამიანები 
უფლისადმი უფრო ცუდად 
განაწყოს, ვიდრე მის მიმართ; 
ხატავს რა მუქ ფერებში უზენაესს, 
ამით ცდილობს, თავისი სიმდაბლე 
და დაუმორჩილებლობა 



გაამართლოს. უდიდესი 
თვალთმაქცი ცდილობს ჩვენი 
ზეციერი მამა დაადანაშაულოს 
სისასტიკეში, რომელიც თვით მისი 
თვისებაა. ცდილობს, თავი 
მოგვაჩვენოს მსხვერპლად და 
მოწამედ, რომელიც ზეციდან 
იმისათვის გამოაძევეს, რომ არ 
დაემორჩილა ასეთ უსამართლო 
მმართველს. იგი სამყაროს წინაშე 
ხატავს თავისუფლების მაგალითს, 
რითაც ადამიანები, თითქოსდა, 
დატკბებოდნენ მისი რბილი, 
ზომიერი მმართველობისას, 
რომელიც სულაც არა ჰგავს ღმერთს 
თავისი მკაცრი ბრძანებებით. და 
კიდეც ახერხებს ადამიანთა 
ცდუნებას და ღვთისადმი 
ერთგულების გზიდან გადაცდენას. 
 

(12)  რა დარჩება ცოდვილისგან, 
როცა სასჯელს მიიღებს? 
 
გათელავთ ბოროტთ, ვინაიდან 
ნაცრად იქცევიან ისინი თქვენს 
ფერხთა ქვეშ იმ დღეს, მე რომ 
ვამზადებ - ამბობს ცაბაოთ უფალი. 
(მალაქია 4:3) 
 
  რა შორს არის სიყვარულისაგან, 
მოწყალებისაგან და, ჩვენი გაგებით, 



სამართლიანობისგანაც კი სწავლება 
იმის შესახებ, რომ მკვდარი 
ცოდვილნი მარადიული ცეცხლის 
ალში იტანჯებიან და რომ 
თავიანთი ხანმოკლე, მიწიერი 
ცხოვრების შეცდომებისათვის 
საუკუნოდ უნდა იტანჯონ. მაგრამ 
სწორედ ამ სწავლებას ქადაგებენ 
ყველგან და იგი მრავალ 
ქრისტიანულ დოქტრინაშიც კი 
არის შესული. 
 
(13)  რა აღსასრული ხვდება 
სატანას? 
 
ბევრი დანაშაულით და უსამართლო 
მოხვეჭით შელახე შენი საწმიდარები, 
ამიტომაც გამოვიყვან შენგან ცეცხლს 
და შეგჭამს ის, და ნაცრად გაქცევ 
მიწაზე ყოველი მხილველის თვალწინ.  
(ეზეკიელი 28:18) 
 
 თუკი ერთი წუთით დავუშვებთ 
იმ აზრს, რომ უფალს სიამოვნებს 
ცოდვილის ტანჯვა, მათი კვნესა და 
ვაება, ვინც ჯოჯოხეთის ცეცხლში 
hყავს ჩაყრილი, მაშინ ისმის 
კითხვა: რა აზრია ჩადებული ამ 
ტანჯვაწამებაში? განა შეიძლება, 
რომ ეს საშინელი გმინვა ტკბილი 
მუსიკა იყოს უსაზღვრო 



სიყვარულისთვის? ამტკიცებენ, 
რომ ურწმუნოთა გაუთავებელი 
ტანჯვა მოწმობს უფლის 
სიძულვილს ცოდვისადმი, 
რომელიც არღვევს სიმშვიდეს და 
მშვიდობას მთელ სამყაროში! ო, რა 
საშინელი მკრეხელობაა! მაშინ 
გამოდის, რომ ცოდვისადმი 
ღმერთის სიძულვილი არის მისი 
უკვდავყოფის მიზეზი. ბევრი 
ღვთისმეტყველი ამტკიცებს, რომ 
მუდმივი ტანჯვა მოწყალების 
იმედის გარეშე უფრო აბოროტებს 
ამ უბედურებს, რომლებიც 
საშინელებას განიცდიან 
წყევლისაგან და მკრეხელობისაგან 
და ამით უფრო მეტ დანაშაულს 
ჩადიან. საუკუნეთა მანძილზე 
ცოდვის მუდმივი მატება არ 
განადიდებს უფლის სახელს 
 ადამიანი ვერც კი წარმოიდგენს 
იმ ბოროტების მთელ სიღრმეს, რაც 
მარადიული ტანჯვის ერეტიკულმა 
დოქტრინამ მოიტანა. 
სიყვარულით, სიკეთით და დიდი 
თანაგრძნობით აღსავსე ბიბლიური 
სწავლება ცრურწმენისა და 
საშინელების ჩრდილმა დააბნელა. 
და თუკი იმასაც 
გავითვალისწინებთ, თუ როგორ 



ცრუდ სახავს სატანა უფალს, განა 
უნდა გაგვიკვირდეს, რომ ჩვენი 
მოწყალე უფლის ეშინიათ და 
ხშირად სძულთ კიდეც? ღმერთზე 
ასეთმა საშინელმა წარმოდგენამ, 
რომელიც ეკლესიური ქადაგებების 
მეშვეობით მთელი დედამიწის 
ზურგზე ვრცელდება, ათასობით 
და მილიონობით სკეპტიკოსი და 
უღმერთო ადამიანი წარმოშვა. 
 
(14)  რა აღწერაა ამ ნაწყვეტში 
მოცემული, რომელიც არასწორ 
სწავლებას აღწერს?    
 
მას მოჰყვა მეორე ანგელოზი, 
რომელიც ამბობდა: დაემხო, 
დაემხო ბაბილონი, დიდი ქალაქი, 
რომელმაც ასვა ყველა ხალხს ღვინო 
თავისი სიძვის რისხვისა.  
(გამოცხადება 14:8) 
 
 მარადიული ტანჯვის თეორია, - 
ეს არის ერთერთი ცრუ სწავლება, 

ბაბილონის საძაგელი ღვინო, 
რომელიც შეასვა მან ყველა ხალხს 
(გამოცხ. 14:8; 17:2). ის, რომ 
ქრისტეს მსახურებმა მიიღეს ეს 
ერესი და ავრცელებენ მას, 
მართლაც საიდუმლოა. . . . თუკი 



ჩვენ უარს ვიტყვით უფლის 
სიტყვის მოწმობაზე და ცრუ 
სწავლებას მივიღებთ მხოლოდ 
იმიტომ, რომ ასე გვასწავლიდნენ 
მამები, მაშინ განაჩენი, რომელიც 
უფალმა ბაბილონს გამოუტანა, 
ჩვენი განაჩენიც იქნება, რადგან 
ჩვენც შევსვით მისი 
ურჯულოების ღვინო. 
 
(15)  რას ზლევს უფალი ორივეს, 
უცოდველსაც და ცოდვილსაც? 
 
აჰა, მოვალ მალე. ჩემთანაა 
ნაცვლისგება ჩემი, და მისი 
საქმისამებრ მივაგებ ყოველს. 
(გამოცხადება 22:12) 
 
      ბევრი ადამიანი, აღშფოთებული 
საუკუნო ტანჯვის შესახებ 
სწავლებით, სხვა, საწინააღმდეგო 
ცდუნებაში ვარდება. ისინი 
ხედავენ, რომ უფალი, რომელსაც 
წმიდა წერილი წარმოგვიდგენს, 
აღსავსეა სიყვარულითა და 
მოწყალებით და ვერ იჯერებენ, 
რომ იგი თავის შექმნილ არსებას 
საუკუნო ტანჯვისათვის გაიმეტებს. 
მაგრამ იზიარებენ რა აზრს, რომ 
სული თავისი ბუნებით უკვდავია, 



იმ დასკვნამდე მიდიან, რომ 
ბოლოს და ბოლოს, მთელი 
კაცობრიობა გადარჩება. ბევრი 
ბიბლიაში მოცემულ 
გაფრთხილებებს უყურებს, 
როგორც დაშინებისა და 
დამორჩილების საშუალებებს, 
მაგრამ მათი სიტყვასიტყვით 
ასრულება არ სჯერათ. გამოდის, 
რომ ცოდვილს შეუძლია 
იცხოვროს, როგორც მას 
სიამოვნებს, უგულვებელყოს 
ღმერთის კანონები და ამავე დროს 
იმედი hქონდეს მისდამი უფლის 
კეთილგანწყობისა. ასეთი 
სწავლება, რომელიც აღიარებს 
უფლის მადლს, მაგრამ უარყოფს 
მის სამართლიანობას, მისაღებია 
მხოლოდ”ხორციელი” 
ადამიანისათვის და 
ურჯულოებისაკენ უბიძგებს მას. 
 უფალმა თავის სიტყვაში 
დამაჯერებელი მტკიცება მოგვცა 
იმისა, რომ მისი კანონების 
დამრღვევნი დაისჯებიან. მან, ვინც 
თავს იმშვიდებს იმ აზრით, რომ 
უფალი უსასრულოდ კეთილია და 
არ მიაგებს ცოდვილს 
სამართლიანად, შეხედოს 
გოლგოთის ჯვარს. უფლის 



უცოდველი ძის სიკვდილი 
მოწმობს იმაზე, რომ”ცოდვის 
საზღაური - სიკვდილია”, რომ 
უფლის კანონის ყოველ დარღვევას 
უნდა მოhყვეს შესაბამისი 
საზღაური. უცოდველი ქრისტე 
ცოდვილი გახდა ადამიანის 
გადარჩენისათვის. მან თავის 
თავზე აიღო დანაშაული 
ურჯულოების გამო, ხოლო როცა 
მამამ სახე მოარიდა, მისმა გულმა 
ეს ვერ აიტანა და სიცოცხლემ 
დატოვა იგი. ეს უდიდესი 
მსხვერპლი გაღებულ იქნა 
ცოდვილთა გამოსასყიდად. 
არანაირი სხვა გზით არ შეეძლო 
ადამიანს, გათავისუფლებულიყო 
ცოდვის სასჯელისაგან. და 
ყოველი სული, რომელიც უარს 
ამბობს შემორიგებაში 
მონაწილეობის მიღებაზე, 
რომელიც ასეთ დიდ ფასადაა 
მიღწეული, თავის თავზე იღებს 
ცოდვის დანაშაულსაც და 
სასჯელსაც. 
 
(16) რა ძირითადი მოთხოვნები 
უნდა იყოს გათვალისწინებული 
სულის გადარჩენისთვის? 



კვლავ მითხრა მე: აღსრულდა. მე 
ვარ ანი და ჰაე, დასაბამი და 
დასასრული. და უსასყიდლოდ 
ვასმევ მწყურვალს სიცოცხლის 
წყლის წყაროს. მძლეველი 
დაიმკვიდრებს ამას, და მე ვიქნები 
მისი ღმერთი, ხოლო ის იქნება ჩემი 
ძე. (გამოცხადება 21:6-7) 
 
      მხოლოდ ისინი, ვისაც 
ნამდვილად უნდათ სიცოცხლის 
წყალი, ეძებენ მას და სხვა 
დანარჩენი უმნიშვნელოა, მიიღებენ 
მას.... აქ, როგორც ვხედავთ, 
წამოყენებულია პირობები: თუკი 
გვინდა გავხდეთ მემკვიდრენი, 
უნდა ვებრძოლოთ ცოდვას და 
გავიმარჯვოთ მასზე. 
 უფალი ესაია 
წინაწარმეტყველის პირით 
ამბობს:“უთხარით მართალს, რომ 
სიკეთეს ეწევა, რომ ყველა თავის 
ნამოქმედარს შეჭამს. ვაი უკეთურს, 
ბოროტეულს, რადგან მოიმკის 
თავისი ხელის ნამოქმედარს!” (ეს. 
3:10,11).”ცოდვილმა კაცმა ასჯერაც 
რომ ჩაიდინოს ბოროტი საქმე, 
მიეტევება”. - ამბობს სოლომონ 
ბრძენი. -“მე ისიც ვიცი, რომ 
მიეგებათ მადლი ღვთისმოსავთ, 



რომელთაც ეშინიათ ღვთისა. არ 
მიეგებათ მადლი ბოროტეულთ” 
(ეკლ. 8:12,13). პავლე მოციქულიც 
მოწმობს:“შენი სიკერპისა და 
მოუნანიებელი გულის გამო, 
თვითონვე იხვეჭ რისხვას ღვთის 
რისხვისა და ღმერთის მართალი 
მსჯავრის გამოცხადების დროს, 
როდესაც იგი მათი საქმისამებრ 
მიაგებს ყველას. ჭირი და ვიწროება 
ყველა ბოროტმოქმედი კაცის 
სულს” (რომ. 2:5,6,9). 
 

(17)  როგორ გაუმკლავდება ღმერთი 
აჯანყებასა და ცოდვას?  
 

ჩაიარა უფალმა მის წინ და 
შეჰღაღადა მოსემ: უფალო, 
უფალო! ღმერთო მწყალობელო 
და შემბრალებელო, სულგრძელო, 
დიდმადლიანო და ჭეშმარიტო. 
შემნახავო სიყვარულისა ათასთა 
მიმართ, დანაშაულთა, ცოდვათა 
და ბრალთა მიმტევებელო და 
შურისმგებელო, მამათა ცოდვის 
მომკითხავო შვილთაგან და 
შვილთაშვილთაგან მესამე და 
მეოთხე თაობაში.  
(გამოსვლა 34:6-7 ) 
 



იცავს უფალი ყველა მის 
მოყვარულს და ყველა ბოროტს 
მოსპობს. (ფსალმუნნი 145:20) 
 

 ღმერთმა ადამიანს თავისი 
ხასიათი გაუხსნა და ამავე დროს 
დაანახა ცოდვის მიმართ თავისი 
დამოკიდებულება... უფალი 
გამოიყენებს თავის ძალასა და 
უფლებას ამბოხების საბოლოო 
განადგურებისათვის, მით უმეტეს, 
რომ ყოველი სამსჯავრო 
სამართლიანი იქნება, რაც უფლის 
მოწყალე, მრავლისმომთმენ და 
თანამგრძნობ ხასიათს პასუხობს. 
 
(18) რა არის უფლის სათხოვარი 
ყველა ცოდვილთან? 
 
მერე მოდით და ცილობა ვყოთ, 
ამბობს უფალი: მეწამულიც რომ 
იყოს თქვენი ცოდვები, თოვლივით 
გასპეტაკდება; ჭიაფერივით 
წითელიც რომ იყოს, მატყლის 
ფთილასავით გახდება. (ესაია 1:18) 
 
  უფალი არ მოქმედებს 
ძალდატანებით, არც ვინმეს ნებას 
ხელყოფს. მას სიამოვნებას არ 
hგვრის მონური მორჩილება. სურს, 
რომ მისი ხელით შექმნილ არსებებს 



უყვარდეთ იგი, რადგან ის ღირსია 
სიყვარულისა, სურს, რომ 
ადამიანები ემორჩილებოდნენ, 
რადგან მათ თავისი სიბრძნის 
შემეცნების, სამართლიანობისა და 
სიკეთის შეცნობის შესაძლებლობას 
აძლევს. და ყველა, ვისაც სწორი 
წარმოდგენა აქვს მასზე, აღივსება 
მისი სიყვარულით და თაყვანს 
სცემს მას სიკეთისა და 
თანაგრძნობისათვის. 
 სიკეთის, მოწყალებისა და 
სიყვარულის პრინციპები, 
რომელიც მაცხოვარმა საკუთარი 
მაგალითით გვასწავლა, ზუსტად 
ასახავს უფლის არსს. ქრისტემ 
თქვა, რომ იგი ასწავლის მხოლოდ 
და მხოლოდ იმას, რაც მამისაგან 
მიიღო. ღვთიური მმართველობის 
პრინციპები hარმონიულადაა 
შერწყმული მაცხოვრის 
მცნებასთან:“გიყვარდეს მტერი 
შენი”. უფალი გამოიჩენს თავის 
სამართლიანობას უწმიდურთა 
მიმართ და აღასრულებს მას 
მთელი სამყაროს 
კეთილდღეობისათვის და 
მათთვისაც, ვინც სამსჯავროზე 
წარდგება. უფალს მათი 
ბედნიერება ღვთიური კანონებისა 



და სამართლიანობის თანახმად 
სურდა. იგი გარს ახვევს მათ 
თავისი სიყვარულის ნიშნებს, 
უგზავნის თავისი კანონის ცოდნას 
და მოწყალებას არ აკლებს, ისინი კი 
უარყოფენ მის სიყვარულს, 
დასცინიან მის კანონს და მის 
მოწყალებას, თუმცა კი მუდმივად 
ღებულობენ მისგან წყალობას, 
მაგრამ თავად მომცემს უპატიოდ 
ექცევიან. მათ სძულთ ღმერთი, 
რადგან იციან, რომ უფალს სძულს 
ცოდვა. უზენაესი დიდი 
მოთმინებით ეკიდება მათ 
სიჯიუტეს, მაგრამ ბოლოს და 
ბოლოს, დადგება დრო, როდესაც 
მათი ბედი გადაწყდება. 
გამოიყენებს თუ არა უფალი 
ძალას მეამბოხეთა თავის 
მხარეზე გადასაყვანად? ან 
აიძულებს მათ თავისი ნების 
აღსრულებას? 
 

(19)  რა ყვირილი აღმოხდებათ 
ცოდვილებს, როდესაც უფლის 
არსებობას და სიდიადეს 
შეიგრძნობენ?  
 

და მთებსა და კლდეებს შებღავლეს: 
დაგვემხეთ თავს და ტახტზე  



მჯდომარის სახისა და კრავის 
რისხვისაგან დაგვფარეთ;  
(გამოცხადება 6:16) 
 
 ის, ვინც თავის წინამძღოლად 
სატანა აირჩია და მისი ნების 
მორჩილია, არ არის მზად უფლის 
წინაშე წარსადგომად. ასეთ 
ადამიანებს სიამაყის, სიცრუის, 
გარყვნილებისა და სისასტიკის 
ბეჭედი ადევთ. და განა 
შესაძლებელია მათთვის ზეცაში 
ასვლა და საუკუნოდ მათ გვერდით 
ყოფნა, ვინც სძულდათ და ვისაც 
ამცირებდნენ აქ, დედამიწაზე? 
ჭეშმარიტება ვერასოდეს 
დაეთანხმება სიცრუეს; 
კდემამოსილება - 
თვითდაჯერებულობასა და 
სიამაყეს; სიწმიდე - გარყვნილებას 
და უანგარო სიყვარული - ეგოიზმს. 
ან რა სიხარული უნდა განიცადონ 
ზეცაში მათ, ვინც მხოლოდ 
ამქვეყნიური სარგებლის 
ინტერესებშია ჩაფლული? 
 შეუძლიათ თუ არა მათ, ვინც 
თავისი ცხოვრება უფლის 
წინააღმდეგ ამბოხებას შეალია, 
უცბად აღმოჩნდეს ზეცაში და 
იხილოს მაღალი და წმიდა 



სრულყოფილება იქ, სადაც ყოველი 
არსება სიხარულს ასხივებს, სადაც 
ყოველი სახე სიხარულს გამოსცემს, 
სადაც ღმერთსა და კრავს 
უსასრულო hანგებით ადიდებენ; 
სადაც ტახტზე მჯდომარესაგან 
ასხივებს მარადიული სინათლის 
სხივი, გამოსყიდულთ რომ 
ეფინება; განა შეუძლიათ მათ, ვისი 
გულებიც აღსავსეა უფლისადმი 
სიძულვილით, ჭეშმარიტებისა და 
სიწმიდისადმი უარყოფითი 
დამოკიდებულებით, ამ წმიდა 
არსებებთან ურთიერთობა და 
მათთან ერთად ქებადიდების 
hიმნების გალობა? განა გაუძლებენ 
ისინი ღმერთისა და კრავის 
დიდებას? არა და კიდევ არა; 
მთელი წლები მიეცათ მათ 
გამოსაცდელად, რათა 
მოემზადებინათ თავიანთი 
ხასიათი ზეცისათვის. მაგრამ არ 
შეიყვარეს სისპეტაკე; ვერ 
შეისწავლეს ზეციური ენა, ახლა კი 
უკვე ძალზე გვიანია. უფლის ნების 
საწინააღმდეგო ცხოვრებამ ისინი 
ზეციური სასუფევლისათვის 
გამოუსადეგარ არსებებად აქცია. 
უფლის სისპეტაკე, სიწმიდე და 
სიმშვიდე მათთვის წამება 



იქნებოდა, უფლის დიდება კი - 
მჭამელი ცეცხლი. ისინი ვერ 
გაუძლებდნენ ყოველივე ამას, 
ამიტომ მხოლოდ ერთი სურვილი 
ექნებოდათ: ამ წმიდა ადგილიდან 
გაქცევა. ისინი უმალ სიკვდილს 
აირჩევდნენ, ოღონდ იმის სახეს 
დამალვოდნენ, ვინც მათი 
გამოსყიდვისათვის მოკვდა. 
უწმიდურთა ბედს მათი საკუთარი 
არჩევანი გადაწყვეტს. მათ 
თავიანთი ნებით უარყვეს ზეცა, 
ღმერთი კი კვლავაც უცვლელი 
რჩება: სამართლიანი და მოწყალე. 
 

(20) ღმერთის რომელი განაჩენი, 
ჩაკეტავს სამუდამოდ კაცობრიობის 
ბედისწერას?   
 

უსამართლო კვლავ 
უსამართლობდეს, ბილწი 
კვლავინდებურად ბილწობდეს, 
მართალი კვლავ მართლობდეს და 
წმიდა კვლავაც წმიდობდეს.  
(გამოცხადება 22:11) 
 

 წარღვნის წყლების მსგავსად, 
ურჯულოთა მიმართ უფლის 
განაჩენი განკითხვის დღის ცეცხლი 
იქნება. ცოდვილებმა არ 
გამოამჟღავნეს არავითარი 



სურვილი უფლის ნების 
მორჩილებისა. მათი ნება 
ამბოხებაში გამოიხატა და როდესაც 
სიცოცხლე მთავრდება, აზრებს სხვა 
მიმართულება ვეღარ მიეცემა. უკვე 
ძალზე გვიანია იმისათვის, რომ 
ურჯულოებისაგან 
მორჩილებისაკენ, სიძულვილიდან 
კი - სიყვარულისაკენ მობრუნდე. 
 
(21)  რა შედეგი გამოიღო ღმერთის 
მხრიდან კაენის დანდობამ აბელის 
მკვლელობის შემდეგ?  
 
 დაინახა უფალმა ღმერთმა, რომ 
იმატა ადამიანთა უკეთურებამ 
ამქვეყნად, რომ უკეთური იყო 
მუდამჟამს მათი ყოველი 
გულისთქმა. (დაბადება 6:5) 
 

 შეუნარჩუნა რა სიცოცხლე 
მკვლელ კაენს, ამით უფალმა 
კაცობრიობას დაანახა, თუ რა 
შედეგი შეიძლება მოhყვეს 
ცოდვილის სიცოცხლეს და თავისი 
სურვილისამებრ მოქმედების 
დაშვებას. კაენის საქციელის 
ზეგავლენით, ბევრმა მისი 
შთამომავლობიდან შესცოდა და 
საბოლოო ჯამში”წაირყვნა ქვეყანა 
ღვთის წინაშე და აივსო ქვეყანა 



უსამართლობით” (დაბ. 6:11) 
და”უკეთური იყო მუდამჟამს მათი 
ყოველი გულისთქმა” (მუხ. 5). 
 კაცობრიობისადმი თანაგრძნობის 
გამო გაანადგურა უფალმა სიცოცხლე 
დედამიწაზე ნოეს დღეებში. ამავე 
გრძნობით მოსპო მან სოდომის 
გარყვნილი მოსახლეობა. სატანის 
ცდუნება რჯულის დამრღვევთ ხელს 
უწყობს, ისარგებლონ ხალხის 
მხარდაჭერით და მათი 
თანაგრძნობით, და ამგვარად ისინი 
სხვებსაც ითრევენ ამბოხებაში. ასე 
იყო კაენისა და ნოეს დღეებში, 
აბრაამისა და ლოტის დროს, ასეა 
ახლაც, ჩვენს დროში. სწორედ 
მთელი სამყაროს სიყვარულისა და 
თანაგრძნობის გამო ღმერთი 
საბოლოოდ გაანადგურებს მათ, 
ვინც უარს ამბობს მის მადლზე. 
 
(22) როგორ შეეძლო ქრისტეს 
თავგანწირვას, ყველა 
მომნანიებელის ცოდვების 
გამოსყიდვა?  
 
რადგან თუ ერთის შეცოდებით 
სიკვდილი სუფევდა ერთის მიერ, 
მით უმეტეს, მადლისა და 
სიმართლის ნიჭის უხვად 
მიმღებნი იმეფებენ სიცოცხლეში 



ერთის - იესო ქრისტეს 
მიერ.ვინაიდან, როგორც ერთი 
კაცის ურჩობით მრავალი გახდა 
ცოდვილი, ისე ერთი კაცის 
მორჩილებით მრავალნი 
გახდებიან მართალნი. რჯული კი 
შემდეგ შემოვიდა, რათა ემრავლა 
ცოდვას, ხოლო როცა იმრავლა 
ცოდვამ, მით უფრო მომრავლდა 
მადლი,რათა, როგორც ცოდვა 
სუფევდა სიკვდილში, ასევე 
ყოფილიყო მადლის სუფევაც 
საუკუნო სიცოცხლისათვის 
სიმართლის მეოხებით, ჩვენი 
უფლის იესო ქრისტეს მიერ. 
(რომაელთა 5:17-20) 
 
  ადამის ცოდვის შედეგად 
მთელი მისი შთამომავლობა 
სიკვდილს დაექვემდებარა. 
ყველა ერთნაირად ჩადის 
სამარეში. მაგრამ მეორეს მხრივ, 
გადარჩენის გეგმა ყველას 
სიკვდილისაგან 
გათავისუფლებას გვთავაზობს. 
 
(23) რა განსაზღვრავს დასჯის 
ხარისხს, რომელსაც ცოდვილი 
მიიღებს?  



რადგან მოვა ძე კაცისა მამის თვისის 
დიდებითა და თავის ანგელოზთა 
თანხლებით, და მისი საქმისამებრ 
მიაგებს თვითეულს. (მათე 16:27) 
 
    ”იქნება მკვდრეთით აღდგომა, 
როგორც მართალთა, ისე 
უკეთურთა” (საქ. 24:15).”როგორც 
ადამში კვდება ყველა, ასევე 
გაცოცხლდებიან ქრისტეში” (1კორ. 
15:22). მაგრამ ადამიანთა ამ ორ 
ჯგუფს შორის საზღვარია 
გავლებული.”ყველანი, ვინც 
სამარხებში არიან, მის ხმას 
მოისმენენ, კეთილის მოქმედნი 
სიცოცხლის აღდგომისთვის 
გამოვლენ, სიავის მქნელნი კი - 
სამსჯავროს აღდგომისთვის” (იოან. 
5:28,29).”ნეტარი და წმიდაა ის, 
ვისაც აქვს წილი პირველ 
აღდგომაში; მასზე ხელმწიფება არა 
აქვს მეორე სიკვდილს” (გამოცხ. 
20:6). მაგრამ ისინი, ვინც 
მონანიებითა და რწმენით ვერ 
მიიღო მიტევება, დაისჯებიან 
თავიანთი ურჯულოებისათვის - 
რაც”ცოდვის საზღაურია”. ისინი 
დაისჯებიან თავიანთი საქმეების 
მიხედვით, ხოლო შემდეგ მეორე 
სიკვდილით მოკვდებიან. რადგან, 



თავისი სამართლიანობისა და 
მოწყალების პრინციპების თანახმად, 
უფალს არ შეუძლია ცოდვილის 
გადარჩენა ცოდვებთან ერთად, იგი 
ართმევს მას სიცოცხლეს, რომლის 
უფლებაც ცოდვილმა თვითონ 
დაკარგა და თავისი საქმეებით 
დაამტკიცა, რომ მისი ღირსი არ 
არის. 
 

(24)  როგორია ცოდვილი სულის 
უკანასკნელი მდგომარეობა?  
 

ვინაიდან ცოდვის საზღაური არის 
სიკვდილი, ხოლო ღვთის მადლი - 
საუკუნო სიცოცხლე, ჩვენი უფლის 
იესო ქრისტეს მიერ. (რომაელთა 
6:23) 
 
როგორც თქვენ გისვამთ ჩემს წმიდა 
მთაზე, ისევე შესვამს ყოველი 
ხალხი გამუდმებით, შესვამს და 
ამოხვრეპს, თითქოს არც არაფერი 
ყოფილიყოს. (აბდია 1:16) 
 
 ასე აღმოიფხვრება საბოლოოდ 
ცოდვა მთელი თავისი 
უბედურებითა და სიმწარით, 
მწუხარებითა და ნგრევით. 
მეფსალმუნე ამბობს:“განრისხდი 
ერებზე, მოსპე ბოროტი, მათი 
სახელი ამოშალე უკუნითი 



უკუნისამდე” (ფს. 9:6). იოანე 
წინასწარმეტყველმა მომავალი 
მარადიულობის ხილვისას ისმინა 
მთელი სამყაროს დიდების hიმნი, 
რომლის hარმონიას არც ერთი 
ყალბი ბგერა არ არღვევდა. ყოველი 
ცოცხალი არსება, ზეცაშიც და 
დედამიწაზეც, ადიდებდა ღმერთს 
(იხ. გამოცხ. 5:13). იმ დროს იქ აღარ 
იქნება არც ერთი დაცემული სული, 
რომელიც მკრეხელობას გამოიჩენს 
უფლის მიმართ. და ჯოჯოხეთში 
ტანჯულთა კვნესა გადარჩენილთა 
გალობას არ შეუერთდება. 
 
(25)  რა ემართება მათ ვინც კვდება?  
 
რადგან ცოცხალმა იცის, რომ 
მოკვდება; მკვდრებმა კი არაფერი 
იციან და აღარც საზღაური 
მიეზღვებათ, რადგან მათი ხსოვნა 
დავიწყებას მიეცა. (ეკლესიასტე  9:5) 
 

 დოქტრინამ სულის უკვდავების 
შესახებ დააფუძნა წარმოდგენა 
სიკვდილის შემდეგ სიცოცხლეზე, 
რაც საუკუნო ტანჯვის არსებობის 
მსგავსად, ეწინააღმდეგება 
ბიბლიურ სწავლებას, გონიერებას 
და ჩვენს hუმანურობას. ამ 



პოპულარული სწავლების 
თანახმად, ზეცაში მყოფი 
გადარჩენილნი თვალყურს 
ადევნებენ ყველაფერს, რაც 
დედამიწაზე ხდება, 
განსაკუთრებით კი მათ მიერ 
დატოვებული მეგობრებისა და 
საყვარელი ადამიანების ცხოვრებას. 
მაგრამ როგორ შეუძლიათ 
გადარჩენილთ, ზეცაში ბედნიერად 
იგრძნონ თავი, თუ ისინი ხედავენ 
თავიანთი ახლობლების გასაჭირს, 
მათ ჩადენილ ცოდვებს, მათ 
მწუხარებას, იმედების გაცრუებასა 
და ტანჯვას? შეიძლება კი ისინი 
ბედნიერნი იყვნენ, თუკი ხედავენ 
ყოველივე ამას? და რა საშინელებაა 
იმის დაჯერება, რომ როგორც კი 
სიცოცხლე ტოვებს ადამიანის 
სხეულს, მოუნანიებელი სული 
მაშინვე ჯოჯოხეთის ალში ეხვევა! 
და რა სულიერი ტრავმა უნდა 
განიცადონ მათ, ვინც ხედავს, რომ 
მათ მეგობრებს თავიანთი 
ცოდვებისათვის საუკუნო ტანჯვა 
ელით! ამ საშინელებაზე ფიქრით 
შეიძლება ბევრი ჭკუაზე შეიშალოს. 
  რას ამბობს წმიდა წერილი ამ 
საკითხების შესახებ? დავითი 
ამტკიცებს, რომ სიკვდილის შემდეგ 



ადამიანი კარგავს შემეცნების 
უნარს.”ამოუვა სული, 
დაუბრუნდება თავის მიწას; იმ დღეს 
გაქრება მისი ფიქრები” (ფს. 145:4). 
 

(26) რა შეუძლია ცოცხალს ისეთი 
რაც მკვდარს არ შუძლია? 
 
რადგან შავეთი არ გმადლობს შენ, 
სიკვდილი არ დაგიწყებს დიდებას, 
ქვესკნელში ჩამავალთ აღარა აქვთ 
შენი სიმტკიცის იმედი. ცოცხალი, 
მხოლოდ ცოცხალია, რომ 
გმადლობს შენ, როგორც მე დღეს; 
მამა აუწყებს შვილებს შენს 
სიმტკიცეს. (ესაია 38:18-19) 
 
 როდესაც ხიზკია ლოცვით 
შეევედრა უფალს, მისი სიცოცხლე 
თხუთმეტი წლით გაეგრძელებინა 
და უფალმაც შეუსრულა სურვილი, 
მადლიერმა მეფემ ქებადიდება 
შესწირა უზენაესს ამ უდიდესი 
წყალობისათვის:“რადგან შავეთი 
არ გმადლობს შენ, სიკვდილი არ 
დაგიწყებს დიდებას, ქვესკნელში 
ჩამავალთ აღარა აქვთ შენი 
სიმტკიცის იმედი. ცოცხალი, 
მხოლოდ ცოცხალია, რომ 
გმადლობს შენ, როგორც მე დღეს” 
(ეს. 38:18,19). გავრცელებული 



თეოლოგია მკვდარ მართალს 
წარმოგვიდგენს ზეცაში, სადაც 
მარად ადიდებს ღმერთს, მაგრამ 
ხიზკია ვერ ხედავდა ამ 
ბრწყინვალე პერსპექტივას 
სიკვდილში. მას მეფსალმუნეც 
უმოწმებს:“არ არის შენი გახსენება 
სიკვდილში; ვინღა შეგასხამს 
ქვესკნელიდან ქებადიდებას?” (ფს. 
6:6).”არა თუ მკვდრები აქებენ 
უფალს, და ან ყოველი ქვესკნელს 
ჩასული” (ფს. 115:25). 
 

(27) სად არის მეფე დავითი დღეს? 
 

კაცნო, ძმანო, შეიძლება 
დაბეჯითებით გითხრათ 
მამამთავარ დავითზე, რომ 
აღესრულა და დაიკრძალა, და მისი 
სამარხი ჩვენს შორისაა დღევანდელ 
დღემდე. (საქმენი 2:29) 
 
 დავითის სამარხში ყოფნა 
მოწმობს იმას, რომ სიკვდილის 
შემდეგ მართლები არ მიდიან 
ზეცაში, მხოლოდ მკვდართა 
აღდგომისას ქრისტეს აღდგომის 
წყალობით მიეცემა დავითს 
უფლის მარჯვნივ დაჯდომის 
შესაძლებლობა. 
 



(28) საიდან მოვლენ 
გარდაცვლილები, მკვდრეთით 
აღდგომი დღეს? 
 

ნუ გაიკვირვებთ ამას, რადგანაც 
მოვა დრო, როცა ყველა, ვინც წევს 
საფლავში, მოისმენს მის ხმას.და 
ამოვლენ კეთილის მოქმედნი 
აღდგომისათვის, რომელსაც 
მოსდევს სიცოცხლე, ბოროტის 
მოქმედნი კი - აღდგომისათვის, 
რომელსაც მოსდევს განკითხვა.  
(იოანე 5:28-29) 
 

(29)  არის თუ არა ქრისტეს მეორედ 
მოსვლის არსი იმაში, რომ მათთვის 
ვინც მოკვდა, გარდაიცვალა არ არის 
ლოგიკური სამოთხეში ან ჯოჯოხეთში 
გადასვლა ქრისტეს დაბრუნებამდე?   
 
“აჰა, მოვალ მალე. ჩემთანაა 
ნაცვლისგება ჩემი, და მისი 
საქმისამებრ მივაგებ ყოველს.  
(გამოცხადება 22:12) 
 
 პავლე მოციქული ამბობს: 
“ვინაიდან, თუ მკვდრები არ 
აღდგებიან, არც ქრისტე აღმდგარა. 
ხოლო თუ ქრისტე არ აღდგა, ჩვენი 
რწმენა ფუჭია და კვლავ თქვენს 
ცოდვებში ხართ. მაშინ ისინიც 
დაღუპულან, რომელთაც ქრისტეში 



განისვენეს” (1კორ. 15:16-18). და 
თუკი ოთხიათასი წლის 
განმავლობაში ყველა მართალი 
ზეცად ამაღლდა, მაშინ როგორღა 
თქვა პავლემ, რომ ქრისტეში 
განსვენებულნიც დაიღუპებიან, 
თუკი არ არის აღდგომა? მაშინ ხომ 
აღდგომაც საჭირო აღარ არის? 
 
(30)  რომელი ძვირფასი დაპირება 
დაუტოვა ქრისტემ ამაღლებისას, 
მათ ვინც მისი დაბრუნება ინატრა?  
 
მამაჩემის სახლში ბევრი სავანეა. ასე 
რომ არა, განა გეტყოდით, მივდივარ, 
რათა ადგილი გაგიმზადოთ-
მეთქი?ხოლო როცა წავალ და 
ადგილს გაგიმზადებთ, კვლავ 
მოვალ და ჩემთან წაგიყვანთ, რათა, 
სადაც მე ვიქნები, თქვენც იქვე იყოთ.  
(იოანე 14:2-3) 
 
 მაგრამ, როდესაც იესო თავის 
მოწაფეებს ტოვებდა, არ უთქვამს, 
რომ ისინი მალე მივლენ მასთან. . . . 
პავლე მოციქული კი 
ამბობს:“ვინაიდან თვით უფალი 
გადმოვა ციდან ბრძანების 
სიტყვით, მთავარანგელოზის ხმაზე 
და ღვთის საყვირზე და ჯერ 



ქრისტეში მკვდარნი აღდგებიან, 
შემდეგ კი ჩვენ, ცოცხლად 
დარჩენილები, მათთან ერთად 
ვიქნებით ზეატაცებულნი 
ღრუბლებში, რათა hაერში 
შევეგებოთ უფალს და ამგვარად 
უფალთან ვიქნებით 
სამარადისოდ”. და შემდეგ 
დაუმატა:“ამიტომ ანუგეშეთ 
ერთმანეთი ამ სიტყვებით” (1თეს. 
4:16-18) . . . . პავლე მოციქული კი 
თავის ძმებს ქრისტეს მეორედ 
მოსვლაზე მიუთითებს, 
როდესაც”ქვესკნელის ბორკილები 
დაიმსხვრევიან” და”ქრისტეში 
მკვდარნი” საუკუნო 
სიცოცხლისათვის აღდგებიან. 
 
(31) რომელი დიდი და საზეიმო 
მოვლენა უნდა მოხდეს, სანამ 
მართალნი და ცოდვილნი მიიღებენ 
იმას რაც ეკუთვნით? 
 

და ხმამაღლა ამბობდა: 
გეშინოდეთ ღვთისა და დიდება 
მიაგეთ მას, რადგანაც მოვიდა 
მისი სამსჯავროს ჟამი; თაყვანი 
ეცით მას, რომელმაც შექმნა ცა და 
მიწა, ზღვა და წყალთა წყარონი. 
(გამოცხადება 14:7) 



 სანამ ნეტარების 
სამფლობელოში შევაბიჯებდეთ, 
ყოველი ადამიანის ცხოვრება და 
ხასიათი გულდასმით უნდა იყოს 
გამოკვლეული და თითოეულის 
საქმეები - უფლის მიერ 
შემოწმებული. ყოველი ადამიანი 
გასამართლდება წიგნებში 
ჩანაწერის მიხედვით და 
თითოეული მიიღებს ჯილდოს 
თავისი საქმეებისამებრ. მაგრამ ეს 
სამსჯავრო ადამიანის სიკვდილის 
შემდეგ არ შედგება. მიაქციეთ 
ყურადღება პავლე მოციქულის 
სიტყვებს:“ვინაიდან მან დაადგინა 
დღე, როდესაც ქვეყნიერებას 
განიხილავს სამართლით წინასწარ 
არჩეული კაცის ხელით - ყველა 
დაარწმუნა რა იმით, რომ იგი 
მკვდრეთით აღადგინა” (საქ. 17:31). 
აქ მოციქული პირდაპირ 
მიუთითებს განსაზღვრულ დროზე, 
რომელიც დანიშნულია 
ქვეყნიერების განსაკითხავად 
მომავალში. 
 მოციქული იუდაც ამ დროზე 
მიგვითითებს:“ხოლო ანგელოზნი, 
რომელთაც არ დაიცვეს თავიანთი 
ღირსება, არამედ მიატოვეს 
თავიანთი სავანე, საუკუნო 



ბორკილებისა და წყვდიადის ქვეშ 
შემოინახა, რათა დიად დღეს იქნან 
განკითხულნი”. შემდეგ კი იგი 
იმეორებს ენოქის სიტყვებს:“აhა, 
მოდის უფალი თავის ათეულ 
ათასობით წმიდანთან ერთად, 
რათა ყველა განიკითხოს” (იუდა 
6,14,15). . . . 
 მაგრამ თუკი მკვდართაგან 
ნაწილი ბედნიერია ზეცაში, სხვები 
კი იტანჯებიან ჯოჯოხეთში, მაშინ 
რაღა საჭიროა განკითხვის დღე? 
ღვთის სიტყვა ამ მეტად 
მნიშვნელოვან საკითხებს ნათლად 
და გასაგებად აშუქებს და ყველაზე 
უბრალო ადამიანებსაც კი 
შეუძლიათ ჩაწვდნენ მათ. მაგრამ რა 
სიმართლესა და სიბრძნეს იპოვის 
სერიოზული და მოაზროვნე 
ადამიანი ამ მეტად გავრცელებულ 
თეორიებში? როგორ შეუძლიათ 
მართალთ განაჩენის გამოტანის 
შემდეგ ამ სიტყვების 
მოსმენა:“კარგი, კეთილო და 
ერთგულო მონავ!.. შედი შენი 
ბატონის სიხარულში” (მათ. 25:21), 
თუკი ერთად არიან, შესაძლოა, 
მთელი საუკუნეების 
განმავლობაში? განა შეკრიბავენ 
ჯოჯოხეთის ყოველი კუთხიდან 



უწმიდურთ იმისათვის, რათა 
მოისმინონ განაჩენი მთელი 
დედამიწის მეუფისაგან:“წადით 
ჩემგან, წყეულნო, საუკუნო 
ცეცხლში”? (მათ. 25:41). ო. რა მწარე 
დაცინვაა! უფლის სიბრძნისა და 
სამართლიანობის რა სამარცხვინო 
დამახინჯებაა! 
 
(32) რა მდგომარეობაში რჩება 
გარდაცვლილი? 
 
მრავალი მიწაში მიძინებული 
გამოიღვიძებს, ზოგი საუკუნო 
სიცოცხლისათვის, ზოგი საუკუნო 
გმობისთვის და შერცხვენისთვის. 
(დანიელი 12:2) 
 
  წმიდა წერილში ვერსად 
ვპოულობთ იმის დადასტურებას, 
რომ მართლები 
გარდაცვალებისთანავე ღებულობენ 
თავიანთ ჯილდოს, უწმიდურნი კი 
- თავიანთ სასჯელს. არც 
პატრიარქებს და არც 
წინასწარმეტყველებს არ 
დაუტოვებიათ ჩვენთვის ასეთი 
რწმუნება. ქრისტეს და 
მოციქულებს გადაკვრითაც კი 
არაფერი უთქვამთ რაიმე ამის 



შესახებ. ბიბლია ნათლად 
გვასწავლის, რომ მიცვალებულნი 
სიკვდილისთანავე არ მიდიან 
ზეცაში. მათზე საუბარია, როგორც 
მკვდრეთით აღდგომამდე 
მიძინებულებზე (1თეს. 4:14; იობ. 
14:10:12). იმ დღეს, როდესაც 
წყდება ვერცხლის საბელი და 
ტყდება ოქროს ჭურჭელი (ეკლ. 
12:6), ადამიანის ყოველგვარი 
საფიქრალი ქრება. ქვესკნელში 
ჩასული ადამიანი სიჩუმეშია და მას 
აღარაფერი ესაქმება იმასთან, რაც 
მზის ქვეშ ხდება (იობ. 9:10,12). 
ნეტარი დასვენებაა დაქანცულ 
მართალთათვის! დიდხანს 
იქნებიან ისინი ამ მდგომარეობაში 
თუ ცოტა ხანს, მათთვის ის მაინც 
ერთი წამია. მათ სძინავთ და 
უფლის საყვირი გააღვიძებს მათ 
დიდებული უკვდავებისთვის. 
”ვინაიდან დასძახებს საყვირი და 
მკვდრები აღდგებიან უხრწნელად, 
ხოლო ჩვენ შევიცვლებით. 
ვინაიდან ეს ხრწნადი 
უხრწნელობით შეიმოსება და ეს 
მოკვდავი - უკვდავებით, მაშინ 
ახდება დაწერილი 
სიტყვა:“სიკვდილი შთაინთქა 
ძლევით” 



(33)  რა იქნება აღმდგარ მართალთა 
გამარჯვების გამოძახილი? 
 
სად არის, სიკვდილო, ნესტარი 
შენი? სად არის, ჯოჯოხეთო, ძლევა 
შენი?“ (1კორინთელთა 15:55) 
 
 და ღრმა ძილიდან აღმდგარნი, 
თავიანთ არსებობას დაიწყებენ იმ 
მომენტიდან, როდესაც სიკვდილმა 
შეწყვიტა. მათი ცნობიერების 
უკანასკნელი წამი სასიკვდილო 
ტანჯვით იყო დაბნელებული; მათი 
უკანასკნელი ფიქრი იყო ის, რომ 
საფლავში მიდიან. ხოლო როდესაც 
აღდგებიან, მათი სიხარულით 
აღსავსე პირველი ფიქრი 
გამარჯვების ამოძახილში 
გადაიზრდება:“სად არის, 
სიკვდილო, შენი ნესტარი? სად 
არის, ჯოჯოხეთო, შენი ძლევა?” 
(მუხ. 55).   
 
მე ვხვდები რომ კაცობრიობისთვის 
გაცემული პირველი ტყუილი იყო, 
„თქვენ არ მოკვდებით.“ ნათელია 
ბიბლია გვასწავლის რომ 
მოუნანიებელი ცოდვის შედეგი, 
გარდაუვალი სიკვდილია როგორც 
ხორცისთვის ისე სულისთვის.  



დიახ              ვერ გადამიწყვეტია 
 
უფლის სიტყვაში მე აღმოვაჩინე 
რომ უკვდავების ერთადერთი 
იმედი, ქრისტეს გამომსყიდველი 
მსხვერპლის მიღებაა.  
 
დიახ              ვერ გადამიწყვეტია 
 
მე ვხვდები რომ დიადი ბრძოლის 
მტკიცებულება და სატანას 
ძალისხმევა მიმართულია იმაზე, 
რომ დაარწმუნოს სამყარო ღმერთის 
მმართველობის სიმკაცრესა და 
უსამართლობაში. მაგრამ საღმრთო 
წერილიდან ნათელი ხდება რომ 
უფლის ყველა სამსჯავრო 
სამართლიანი, მართალი და 
მოწყალებით სავსეა.  
 
დიახ             ვერ გადამიწყვეტია 
 
მე ვხედავ ღმერთის წყალობას იმაში 
რომ, მათი სამართლიანი ჯილდოს 
მიღების შემდეგ, ცოდვილნი 
განადგურდებიან ჯოჯოხეთის 
ხანძრებში. არც მათი სხეული და 
არც მათი სული დარჩება საუკუნო 
წამებაში. 
 
დიახ              ვერ გადამიწყვეტია 



წმინდა წერილში აღმოვაჩინე რომ 
გარდაცვლილნი ღმერთს 
სამოთხედან არ ადიდებენ. მათ არ 
აქვთ არავითარი ემოცია, ან რაიმე 
ფიქრი, მათ უბრალოდ სძინავთ 
თავიანთ საფლავებში, აღდგომის 
მოლოდინში.   
 
დიახ              ვერ გადამიწყვეტია 
 
მამშვიდებს ის ფაქტი რომ 
გარდაცვლილები აღარ აკვირდებიან 
თავიანთი ახლობლების ამქვეყნიურ 
განსაცდელებს. მათ უბრალოდ 
სძინავთ საფლავებში აღდგომის 
მოლოდინში ქრისტეს მეორედ 
მოსვლისას.  
 
დიახ              ვერ გადამიწყვეტია 
 
ჩემი ლოცვაა, რომ მე ვიყო იმ 
ერთგული მიმდევრების რიცხვში, 
რომლებიც ყვირიან: ”ო, სიკვდილო, 
სად არის შენი მწუხარება? ო, 
საფლავო, სად არის გამარჯვება? 
 
დიახ              ვერ გადამიწყვეტია 
________________________________
________________________________
________________________________
________________________________ 



 

თავი 6 
შეუძლიათ თუ არა 
მკვდრებს ლაპარაკი? 

 

 წმიდა ანგელოზთა მსახურება, 
რომლის შესახებაც წმიდა წერილი 
გვესაუბრება, ერთერთი ყველაზე 
დამამშვიდებელი და 
ფასდაუდებელი ჭეშმარიტებაა 
ყოველი ქრისტიანისათვის. მაგრამ 
ბიბლიური სწავლება 
დაჩრდილული და 
დამახინჯებულია პოპულარული 
თეოლოგიის შავბნელი ხრიკებით. 
სულის ბუნებრივ უკვდავებაზე 
წარმოდგენამ, რომელიც 
გადმოღებულია წარმართული 
ფილოსოფიიდან და ქრისტიანულ 



რწმენაში დიდი განდგომილების 
შავბნელ პერიოდშია დანერგილი, 
დაიკავა იმ ჭეშმარიტების ადგილი, 
რომელიც ასე გასაგებად და 
ნათლად არის წარმოდგენილი 
წმიდა წერილის ფურცლებზე, 
სახელდობრ: -“მკვდრებმა არაფერი 
იციან”. და ბევრმა დაიჯერა, 
თითქოს”მომსახურე სულები, 
რომლებიც გამოგზავნილები არიან 
მათი მსახურებისათვის, ვინც 
გადარჩენის მემკვიდრენი არიან”, 
გარდაცვლილთა სულებია. ასეთი 
წარმოდგენა განმტკიცდა 
ბიბლიური მოწმობის 
საწინააღმდეგოდ, რომელიც 
ნათლად გვასწავლის ზეციურ 
ანგელოზთა არსებობისა და იმ 
კავშირის შესახებ, რომელიც მათ 
აქვთ ადამიანებთან მთელი 
ცხოვრების განმავლობაში, 
ადამიანის სიკვდილამდე. 
 
(1) რას აღარ გააკეთებენ 
გარდაცვლილები საფლავში 
ჩასვლის შემდეგ?  
       
განქარდება ღრუბელი და მიდის, 
ასე ჩადის შავეთში და აღარ ამოდის. 
(იობი7:9) 



 სწავლებამ ადამიანის 
სიკვდილის შემდეგ სიცოცხლის 
შესახებ, განსაკუთრებით კი იმ 
რწმენამ, რომ მიცვალებულთა 
სულები ემსახურებიან ცოცხლებს, 
გზა გაუხსნა თანამედროვე 
სპირიტიზმს. თუკი მიცვალებულნი 
უფალთან და წმიდა ანგელოზებთან 
ურთიერთობაში არიან და იმაზე 
უფრო მეტი ცოდნა აქვთ მიღებული, 
რაც ადრე hქონდათ, რატომ არ უნდა 
დაბრუნდნენ დედამიწაზე 
ცოცხლების სასწავლებლად? და 
თუკი, როგორც ღვთისმეტყველნი 
ამტკიცებენ, მკვდართა სულები 
დაhქრიან დედამიწაზე მათი 
მეგობრების გარშემო, რატომ არ 
შეუძლიათ, გაესაუბრონ, 
გააფრთხილონ მოსალოდნელი 
უბედურების შესახებ და ნუგეში 
სცენ მათ მწუხარებაში? 
რასაკვირველია, ადამიანებს, 
რომელნიც დარწმუნებული არიან 
ადამიანის სიკვდილის შემდეგ მისი 
შეგნებული ცხოვრების არსებობაში, 
არ შეუძლიათ, უარყონ ეს სულები, 
მით უმეტეს მაშინ, როდესაც 
სჯერათ, რომ სულებს ღვთიური 
ნათელი მოაქვთ. და ამ წმიდა 



(საერთო გაგებით) გზით 
ახორციელებს სატანა თავის გეგმებს. 
დაცემული ანგელოზები, რომლებიც 
მის ბრძანებებს ასრულებენ, 
ადამიანებს ეცხადებიან, როგორც 
სულიერი სამყაროს მაცნეები. სატანა 
ცდილობს, ადამიანები დაარწმუნოს 
მკვდრებთან ურთიერთობის 
შესაძლებლობაში, რითაც მზაკვარი 
ბოროტ ზეგავლენას ახდენს მათ 
გონებაზე. 
 

(2)  რა შესაძლებლობებს იყენებს 
ბოროტი ძალა სამყაროს 
დასაპყრობად? 
 

ესენი არიან ეშმაკთა სულები, 
რომლებიც ახდენენ სასწაულებს და 
გადიან მთელი ქვეყნიერების 
მეფეებთან, რათა თავი მოუყარონ 
მათ საბრძოლველად 
ყოვლისმპყრობელი ღმერთის დიად 
დღეს. (გამოცხადება 16:14) 
  
       სატანას შეუძლია ადამიანებს 
გარდაცვლილი მეგობრები აჩვენოს 
მათი ნამდვილი სახით; საოცარი 
სიზუსტით შეუძლია, შექმნას 
ადამიანის გარეგნობა, თვალთა 
გამომეტყველება, ხმა და საუბრის 
მანერა. და ბევრს უხარია, რომ მათი 



ახლობლები ბედნიერი არიან 
ზეცაში და ვერც კი გრძნობენ 
საშიშროებას, როცა უსმენენ” 
მაცდურ სულებს და ეშმაკის 
მოძღვრებებს”.როდესაც 
ადამიანები იწყებენ იმის 
მტკიცებას, რომ მიცვალებულნი 
ბრუნდებიან მათთან 
ურთიერთობისათვის, სატანას 
შეუძლია, მათ გამოუცხადოს იმათი 
ხატება, ვინც მოუმზადებლად 
ჩავიდა სამარეში. გამოცხადებისას 
ისინი ყვებიან თავიანთ ბედნიერ 
ცხოვრებაზე, იმ უმაღლეს 
დიდებაზე, რომელიც ზეცაში აქვთ 
და ამგვარად, ფართოდ ვრცელდება 
მცდარი აზრი იმის შესახებ, რომ 
სიკვდილის შემდეგ არ არსებობს 
განსხვავება მართალსა და 
უწმიდურს შორის. ეს ცრუ 
სტუმრები, სულების ქვეყნიდან 
მოსულნი, ზოგჯერ მომავალი 
საფრთხის შესახებ აფრთხილებენ 
თავიანთ ახლობლებს და 
შემდგომში მათი სიტყვები 
მართლდება კიდეც. ამგვარად, 
ნდობის მოპოვების შემდეგ, ისინი 
თავს ახვევენ ადამიანებს ისეთ 
აზრებს, რომლითაც ძირს 
უთხრიან წმიდა წერილისადმი 



მათ ნდობას. მიწიერი მეგობრების 
მიმართ დიდი მზრუნველობის 
გამოჩენის მიზნით, ეს სულები 
ცდილობენ, ადამიანებს 
ჩაუნერგონ მეტად საშიში და 
მაცდური აზრები. მათ მტკიცებებს 
დამაჯერებლობას მატებს ისიც, 
რომ ისინი ზოგჯერ სიმართლეს 
ამბობენ, შეუძლიათ მომავლის 
წინასწარმეტყველება და 
ადამიანებიც ამ ცრუ სწავლებას 
ისეთი მზადყოფნითა და მტკიცე 
რწმენით ხვდებიან, როგორც 
წმიდა ბიბლიურ ჭეშმარიტებას. 
და აი, უფლის კანონი 
დავიწყებულია, მადლი 
უარყოფილია და აღთქმის სისხლი 
ამ ადამიანთა თვალში კარგავს 
თავის წმიდა მნიშვნელობას. 
სპირიტები უარყოფენ ქრისტეს 
ღვთიურობას და თვით შემოქმედს 
უტოლებენ თავს. და ამგვარად, 
უდიდესი მეამბოხე ახალი ნიღბის 
ქვეშ კვლავ განაგრძობს უფლის 
წინააღმდეგ ბრძოლას, რომელიც 
ზეცაში დაიწყო და აგერ უკვე 
ექვსი ათასწლეულის 
განმავლობაში გრძელდება 
დედამიწაზე. 



(3) ამ ბიბლიურ მაგალითში, ვინ 
იყო ის ვინც ბოროტმა სულებმა 
განასახიერეს?  
 
ჰკითხა: როგორ გამოიყურება? 
მიუგო: მოხუცებული კაცია, ვინც 
ამოდის, მოსასხამი ბურავს. მაშინ 
მიხვდა საული, რომ სამუელი იყო 
იგი, მიწად დაიხარა და თაყვანისცა. 
(1 მეფეთა 28:14) 
 
     ძალიან ბევრი ადამიანი 
სხვადასხვა სპირიტულ 
გამოვლინებას მხოლოდ და 
მხოლოდ მედიუმის ხელის 
სისწრაფესა და ხრიკებს მიაწერს. 
მართლაც, ძალიან ხშირად, 
ჭეშმარიტებად ღებულობენ 
თაღლითთა ფოკუსებს, მაგრამ 
აღინიშნება ზებუნებრივი ძალის 
აშკარა ჩარევაც. იდუმალი კაკუნი - 
სწორედ ასე გამოვლინდა 
თანამედროვე სპირიტიზმი - ეს იყო 
არა ადამიანთა ეშმაკობისა და 
სიცრუის ფანდები, არამედ 
დემონთა ჩარევის შედეგი, რამაც ამ 
გზით საფუძველი ჩაუყარა 
სიცრუეს, რომელიც წარმატებით 
ღუპავს ადამიანთა სულებს. 
თავდაპირველად სპირიტიზმს 



უყურებენ, როგორც უმნიშვნელო 
ოინებს, მაგრამ, როდესაც პირისპირ 
ხვდებიან ისეთ მოვლენებს, 
რომელთაც მხოლოდ ზებუნებრივი 
ძალის გამოვლინება შეიძლება 
დაერქვას, ადამიანები ტყუვდებიან 
და ღმერთის უდიდეს ძალად 
მიიჩნევენ. 
  
(4)  რომელი სამი კატეგორია აღწერს 
სატანური ძალების გამომჟღავნებას?  
 
მას, ვინც მოვა სატანის მოქმედებით, 
მთელი ძალმოსილებით, ნიშებით 
და ცრუ სასწაულებით,ისევე, 
როგორც უსამართლობის ყველა 
საცდურით - წარწყმედილთათვის, 
რადგანაც არ შეიწყნარეს 
ჭეშმარიტების სიყვარული, 
რომელსაც შეეძლო ეხსნა ისინი.  
(2 თესალონიკელთა 2:9-10) 
 
 ამ ადამიანებს არ შეუმეცნებიათ 
წმიდა წერილის გაფრთხილება 
სატანისა და მის ხელქვეითთა 
სასწაულების შესახებ. სწორედ 
სატანის ჩარევით შეძლეს ფარაონის 
გრძნეულებმა უფლის საქმეების 
მიბაძვა. პავლე მოციქული ამბობს, 
რომ ქრისტეს მეორედ მოსვლის წინ 



გახშირდება სატანის ძალის 
ამგვარი გამოვლინებები. უფლის 
მოსვლის წინ”გამოჩნდება 
ურჯულო... რომელიც მოვა სატანის 
მოქმედებით, ყოველგვარი ყალბი 
ძალით, ნიშნებითა და 
სასწაულებით და უსამართლობის 
ყველა საცდურით 
დაღუპულთათვის” (2თეს. 2:9,10). 
იოანე მოციქული ბოლო ჟამის 
სასწაულების აღწერისას 
ამბობს:“ახდენდა დიდ 
სასწაულებს, ცეცხლიც კი 
ჩამოიტანა ციდან დედამიწაზე 
ადამიანთა წინაშე. აცდუნებდა 
დედამიწის მკვიდრთ 
სასწაულებით, რომლებიც მიეცა მას 
მხეცის წინაშე მოსახდენად” 
(გამოცხ. 13:13,14). მოციქული არ 
თვლის ამ სასწაულებს უბრალო 
სიცრუედ. ეშმაკები ადამიანებს 
ნამდვილი სასწაულებით 
აცდუნებენ და არა უბრალო 
ფანდებით. 
 
(5)  რა იქნება სატანის უმაღლესი 
ცდუნება? 
 
 რადგანაც ასეთნი არიან 
ცრუმოციქულნი, ზაკვის მოქმედნი, 



ქრისტეს მოციქულებად 
გარდასახულნი.თუმცა რა 
გასაკვირია, თვით სატანაც ხომ 
სინათლის ანგელოზის სახეს იღებს. 
(2 კორინთელთა 11:13-14) 
 
 ბნელეთის მეფე, რომელიც 
ამდენი ხნის განმავლობაში ხვეწდა 
თავის ნიჭს მთელი კაცობრიობის 
მოტყუებით, ძალზე ოსტატურად 
აცდუნებს საზოგადოების ყველა 
ფენის ადამიანებს. განათლებულ 
და დახვეწილ პიროვნებათა წინაშე 
იგი სასწაულებს ისეთ 
სრულყოფილ და 
ინტელექტუალურ ფორმებში 
ახდენს, რომ მრავალი ექცევა მის 
ნასროლ ბადეში. სპირიტიზმის 
სიბრძნეზე მოციქული იაკობი ასე 
ამბობს:“ეს არაა მადლით 
გარდმოვლენილი სიბრძნე, არამედ 
მიწიერი, მშვინვიერი, ეშმაკური” 
(იაკ. 3:15). ამას, რასაკვირველია, 
უდიდესი თვალთმაქცი მალავს, 
რათა უფრო ადვილად 
განახორციელოს თავისი გეგმები. 
ის, ვინც ცდუნების უდაბნოში 
ქრისტესთან მივიდა, როგორც 
ნათელი სერაფიმი, ადამიანებს 
უფრო მომხიბვლელ ფორმაში, 



სინათლის ანგელოზის სახით 
ეცხადება. ამაღლებულ თემებზე 
საუბრებით ატყვევებს იგი 
ადამიანთა გონებას; სხვადასხვა 
წარმტაცი სურათებით მოქმედებს 
მის წარმოდგენებზე და 
სიყვარულისა და სულგრძელობის 
მომხიბვლელი აღწერით 
ზეგავლენას ახდენს მის 
გრძნობებზე. იგი ადამიანის 
გონებას კვებავს დიდებული 
წარმოდგენებით და ამით 
თვითაღზევების გრძნობას, 
თვითრწმენისა და საკუთარი 
სიბრძნის განდიდების აზრს 
უნერგავს, რათა მან თავის გულში 
უარყოს უზენაესი. უძლიერესი 
მტერი, რომელმაც ქვეყნის მხსნელი 
ყველაზე მაღალ მთაზე აიყვანა და 
იქიდან აჩვენა დედამიწის ყველა 
სამეფო და მათი დიდება, მონახავს 
საჭირო საშუალებას და გზას, რათა 
მიუახლოვდეს მათ, ვინც ღვთიური 
ძალით არ არიან დაცული. 
 

(6) რა არის აკრძალული ცოდნის და 
პატივმოყვარეობის წყარო, რისკენაც 
ბოროტი ადამიანი მიილტვის?  
 
არ არის ეს ზეგარდმო გადმოსული 
სიბრძნე, არამედ მიწიერია, 



მშვინვიერი და ეშმაკეული. 
(იაკობი 3:15) 
 

 დღესაც სატანა ისევე აცდუნებს 
ადამიანებს, როგორც თავის დროზე 
ედემში აცდუნა ევა - 
ფარისევლობით, აკრძალული 
ცოდნის სურვილის აღგზნებით და 
თვითგანდიდებისკენ სწრაფვით. 
სწორედ ამ ვნებებმა მიიყვანა 
სატანა დაცემამდე და ამ გზებითვე 
ცდილობს იგი ადამიანთა 
დაღუპვას.”შეიქნებით ღმერთივით 
კეთილისა და ბოროტის 
შემცნობელნი” - განაცხადა მან 
(დაბ. 3:5). სპირიტიზმი ასწავლის, 
რომ -“ადამიანი თავისი ბუნებით 
შემოქმედია. იგი მოწოდებულია 
მარადიული თვითგანვითარების 
სწრაფვისაკენ, რათა მიაღწიოს 
ღვთიურობის დონეს”. . . 
 ამგვარად, უსასრულო ღმერთის 
სიმართლისა და სრულყოფილების 
ნაცვლად, რომელიც ერთადერთია 
ღირსი თაყვანისცემისა და 
პატივისცემისა, მისი კანონის 
სრულყოფილი სიმართლის 
ნაცვლად, რომელიც ადამიანთა 
მისწრაფებების ერთადერთი 
საზომია, სატანა გვთავაზობს, 



თაყვანი ვცეთ ცოდვილ, მანკიერ 
არსებას - ადამიანს და ჩავთვალოთ 
იგი ხასიათისა და მსჯელობის 
ერთადერთ საზომად. ეს მართლაც 
პროგრესია, მაგრამ არა წინ, არამედ 
საპირისპირო მხარეს. 
 
(7)  როგორ შეიძლება ამაღლდეს 
კაცობრიობა? 
 
მაგრამ მით უფრო მეტ მადლს 
იძლევა. ამიტომაც თქმულა: 
„ქედმაღალთ მუსრავს ღმერთი, 
მდაბალთ კი მადლით მოსავს“. 
(იაკობი 4:6) 
 
 როგორც სულიერი, ასევე 
ინტელექტუალური კანონის არსი 
იმაში მდგომარეობს, რომ 
შემეცნებისდა მიხედვით ჩვენ 
აუცილებლად ვიცვლებით. 
ადამიანი თანდათანობით 
ემსგავსება იმ საგნებს, რაზეც 
ფიქრობს და უთანაბრდება იმას, 
რაც უყვარს. და იგი ვერასოდეს ავა 
სიწმიდის, ღვთისმოსაობის და 
ჭეშმარიტების საკუთარ 
მაგალითზე მაღლა. თუკი 
უმაღლესი იდეალია საკუთარი”მე”, 
მაშინ ადამიანი ვერასოდეს 



მიაღწევს მასზე უფრო 
ამაღლებულს. პირიქით, იგი 
ნელნელა, მაგრამ აუცილებლად 
დაიწევს დაბლა. მხოლოდ 
ერთადერთს, უფლის მადლს 
შესწევს ძალა ადამიანის 
ამაღლებისა. საკუთარ თავზე 
დაყრდნობით ჩვენ აუცილებლად 
დაცემა გველის. 
 
(8)  რა არის ადამიანის როლი 
ღმერთთან თანამშრომლობისას 
საკუთარი თავი განებივრების 
წინააღმდეგ?  
 
ნუთუ უფლება არა გვაქვს 
მოვიყვანოთ მორწმუნე ცოლი, 
როგორც სხვა მოციქულებს, უფლის 
ძმებსა და კეფას?  
(1 კორინთელთა 9:5) 
 
 სხვადასხვაგვარ გართობათა და 
სიამოვნებათა მოყვარულ 
ადამიანებს, რომელთაც 
განვითარებული მგრძნობიარობა 
აქვთ, სულები უფრო დაბალ 
დონეზე ემსახურებიან, ვიდრე 
დახვეწილ და ინტელექტუალურ 
პიროვნებებს. სატანა ადამიანთან 
მისასვლელ გზას მისი ხასიათის 



თვისებების შესაბამისად ეძებს. იგი 
დაკვირვებით სწავლობს ადამიანის 
ხასიათის ყოველ სუსტ ადგილს; 
კარგად ამჩნევს თითოეული 
ადამიანის მიდრეკილებას ამა თუ 
იმ დანაშაულისაკენ, შემდეგ კი 
ყოველ ღონეს ხმარობს, შეუქმნას 
მას ნაყოფიერი ნიადაგი მანკიერი 
თვისებების განვითარებისათვის; 
ადამიანს უბიძგებს 
ზედმეტობისაკენ, 
თავშეუკავებლობისაკენ და 
ამახინჯებს მის ბუნებრივ 
მოთხოვნილებებს, რაც მათ 
ფიზიკურ, გონებრივ და სულიერ 
ძალთა დაქვეითებას იწვევს. მან 
დაღუპა და კვლავ ღუპავს 
ათასობით სიცოცხლეს ვნებების 
დაკმაყოფილებით, ადამიანის 
ხასიათის სისასტიკის მატებით. იგი 
თავისი დაწყებული საქმის 
დასრულებისათვის სპირიტების 
მეშვეობით აცხადებს:“ჭეშმარიტი 
ცოდნა ადამიანს ყველა კანონზე 
მაღლა აყენებს”, რომ”ყველაფერი, 
რაც ხდება, კეთილდღეობაა”, 
რომ”ღმერთი არ განსჯის”, 
რომ”ჩადენილი ცოდვა დანაშაული 
არ არის”. ადამიანებსაც სჯერათ, 
რომ მათი სურვილები უმაღლესი 



კანონია, რომ თავისუფლება - 
ადამიანის ყოველგვარი სურვილის 
დაკმაყოფილებაა, რომ ადამიანი 
პასუხისმგებელია მხოლოდ 
საკუთარი თავის წინაშე. და განა 
გასაკვირია, რომ ყველგან 
გაბატონებულია მანკიერება და 
უწესობა? ბევრი დიდი 
სიამოვნებით ღებულობს ასეთ 
სწავლებას, რომელიც ნებას რთავს, 
იცხოვროს ხორციელი გულის 
სურვილებითა და სრული 
თავისუფლებით. ამგვარად, 
თავშეკავებას მანკიერება 
ურჩევნიათ, სულიერ და გონებრივ 
ძალებს კი უმორჩილებენ საკუთარ 
სურვილებს, და მოზეიმე სატანა 
თავის ბადეში ახვევს ათასობით 
მსხვერპლს, რომელნიც თავს 
ქრისტეს მიმდევრებად თვლიან. 
 
(9)  რა გაფრთხილებას იძლევა 
საღვთო წერილი სპირიტუალიზმში 
ჩართული ადამიანებისთვის? 
 

ნუ მიმართავთ მესულთანეებს და 
მჩხიბავებს, ნუ გაიუწმიდურებთ 
თავს. მე ვარ უფალი, თქვენი 
ღმერთი! (ლევიანნი 19:31) 
 



 ნუ მოტყუვდებით სპირიტიზმის 
ცრუ ფანდებით! უფალმა საკმარისი 
სინათლე მისცა კაცობრიობას 
იმისათვის, რომ ადამიანებმა 
აღმოაჩინონ ეშმაკის დაგებული მახე. 
როგორც აღნიშნული იყო, 
სპირიტიზმი ძირშივე 
ეწინააღმდეგება წმიდა წერილის 
ნათელ და ჭეშმარიტ სწავლებას. 
ბიბლია გვასწავლის, რომ 
მკვდრებმა არაფერი იციან და 
არაფერზე ფიქრობენ, რომ არა 
აქვთ წილი იმაში, რაც მზის ქვეშ 
ხდება, რომ მათთვის არაფერია 
ცნობილი იმ ადამიანთა 
სიხარულისა თუ მწუხარების 
შესახებ, რომელნიც მათთვის ასე 
ძვირფასი იყვნენ დედამიწაზე. 
 
(10)  სპირიტუალიზმის პრობლემის 
სერიოზულობის გამოსავლენად, რა 
სასჯელი დაუწესა ღმერთმა მათ 
ვინც მას მისდევს? 
 
თუ ვინმე აღმოჩნდა თქვენში 
ჯადოქარი ან მკითხავი, კაცი იქნება 
თუ ქალი, უნდა მოკვდეს, ქვებით 
უნდა ჩაქოლონ. მათზეა მათი 
სისხლი. (ლევიანნი 20:27) 



  უფრო მეტიც: ღმერთმა 
საერთოდ აკრძალა ყოველგვარი 
ურთიერთობა ე.წ. მიცვალებულთა 
სულებთან. იუდეველთა შორისაც 
იყვნენ თანამედროვე სპირიტების 
მსგავსი ადამიანები, რომელნიც 
ამტკიცებდნენ, რომ კავშირი აქვთ 
მიცვალებულებთან. მაგრამ 
ამ”მეგობარ სულებს”, როგორც 
თითქოსდა იმ ქვეყნიდან მოსულთ 
უწოდებდნენ, ბიბლია”ეშმაკის 
სულებს” უწოდებს (რიცხ. 25:1-8; 
ფს. 28; 1კორ. 10:20; გამოცხ. 16:14) 
 ასეთ სულებთან ყოველგვარი 
ურთიერთობა საზიზღრობა იყო 
ღმერთის წინაშე და სასტიკად 
აკრძალული სიკვდილით 
დასჯამდეც კი (ლევ. 19:31; 20:27). 
აწმყოშიც კი სიტყვა”ჯადოქრობა” 
ზიზღით წარმოითქმება, 
მტკიცებებს, რომ ადამიანებს 
შეუძლიათ ურთიერთობის 
დამყარება ბოროტ სულებთან, 
დღეს ღებულობენ, როგორც შუა 
საუკუნეებში შეთხზულ ზღაპრებს. 
მაგრამ სპირიტიზმი, რომელსაც ასი 
ათასობით და მილიონობით 
მიმდევარი hყავს, შეიჭრა 
მეცნიერებაში, ეკლესიაში, 
საკანონმდებლო ორგანოებში და 



მეფეთა სასახლეებშიც კი. ეს 
უდიდესი სიცრუე სხვა არაფერია, 
თუ არა შენიღბული ჯადოქრობის 
აღორძინება, რომელიც ჯერ კიდევ 
უძველესი დროიდან იყო 
გაკიცხული და აკრძალული. 
 სპირიტიზმის ჭეშმარიტი არსის 
სხვა დამადასტურებელი 
მტკიცებებიც რომ არ ყოფილიყო, 
ქრისტიანისათვის საკმარისი უნდა 
იყოს მარტო ის ფაქტიც, რომ 
სპირიტები არ ანსხვავებენ 
მართალს ცოდვილისაგან, ქრისტეს 
კეთილშობილ და წმიდა 
მოციქულებს - სატანის დაცემულ 
და გარყვნილ მსახურთაგან. 
სატანის მტკიცებით, ეს მანკიერი 
ადამიანები ზეცაში იმყოფებიან და 
უდიდეს პატივისცემას 
იმსახურებენ, რითაც მაცდურს 
სურს, თქვას:“არავითარი 
მნიშვნელობა არა აქვს იმას, 
ცოდვილი ხართ თუ არა; გჯერათ 
ბიბლიისა თუ არა; იცხოვრეთ 
თქვენი სურვილისამებრ, ზეცა 
მაინც თქვენი სახლია”. არსებითად, 
სპირიტიზმის მქადაგებელნი 
პირდაპირ აცხადებენ, რომ 
”ყოველი ბოროტმოქმედი 
კეთილად უჩანსო უფალს და ისინი 



უყვარსო მას, სად არისო 
სიმართლის ღმერთი? (მალ. 2:17). 
თუმცა ღვთის სიტყვა ამბობს:“ვაი 
მათ, ვინც ბოროტებას სიმართლეს 
არქმევს და სიკეთეს - ბოროტებას; 
ვინც ბნელს ნათლად სახავს და 
ნათელს - ბნელად” (ეს. 5:20). 
 
(11)  რატომ არის ბიბლია 
ერთადერთი სანდო წყარო 
სპირიტუალიზმის 
განსახილველად?  
 
გაწმინდე ისინი ჭეშმარიტებით, 
რადგანაც ჭეშმარიტია შენი სიტყვა. 
(იოანე 17:17) 
 
 ეს ცრუ სულები, რომელნიც 
თავს მოციქულებად ასაღებენ, 
ეწინააღმდეგებიან ყველაფერს, 
რასაც სულიწმიდით აღვსილი 
ჭეშმარიტი მოციქულები წერდნენ. 
ისინი უარყოფენ ბიბლიის 
წარმოშობის ღვთიურობას და ამით 
საბოლოოდ ანგრევენ ქრისტიანთა 
იმედებსა და ბნელით ფარავენ იმ 
სინათლეს, რომლითაც ზეცაში 
მიმავალი გზაა განათებული. სატანა 
ადამიანებს არწმუნებს, რომ ბიბლია 
ზღაპარია, ადამიანთა მონაგონი, ან, 



უკიდურეს შემთხვევაში, ეს არის 
წიგნი, რომელიც კაცობრიობის 
ჩვილ ასაკს შეეფერებოდა, მაგრამ 
ახლა არ შეიძლება სერიოზულად 
მივუდგეთ მას; ან იქნებ უკეთესია, 
საერთოდ დავივიწყოთ ეს 
მოძველებული წიგნი! ხოლო ღვთის 
სიტყვის ნაცვლად იგი სულების 
გამოცხადებას გვთავაზობს. ეს არის 
ბერკეტი, რომელიც სრულად 
ექვემდებარება მის კონტროლს. ამის 
საშუალებით მას შეუძლია, 
ყველაფერში დაარწმუნოს 
კაცობრიობა, თავისი 
სურვილისამებრ. იგი ჩრდილავს და 
უვარგისად აცხადებს იმ წიგნს, 
რომელმაც უნდა გაასამართლოს 
სატანა და მისი მიმდევრები. 
ქვეყნიერების მხსნელი მან უბრალო, 
ჩვეულებრივ ადამიანად 
წარმოაჩინა. და როგორც იესოს 
საფლავის მცველებმა 
მღვდელმთავართა შთაგონებით 
გაავრცელეს სიცრუე მისი 
აღდგომის უარსაყოფად, ისინიც, 
ვისაც სჯერა სპირიტიზმის 
გამოვლინებებისა, ცდილობენ 
დაამტკიცონ, რომ ჩვენი მაცხოვრის 
ცხოვრებაში არავითარი სასწაული 
არ ყოფილა. და იესოს უკანა პლანზე 



გადაწევით ადამიანთა ყურადღებას 
იპყრობენ საკუთარი სასწაულებით, 
რომლებიც, მათი თქმით, ქრისტეს 
საოცარ საქმეებზე მაღალია. 
 
(12)  ძალაუფლების რომელი 
წყაროთი სარგებლობს 
სპირიტუალიზმი?  
 
იმავე ქალაქში იყო ერთი კაცი, 
სახელად სიმონი, გრძნეულებას რომ 
მისდევდა უწინ, აცვიფრებდა 
სამარიელებს და დიდ ვინმედ 
მოჰქონდა თავი. ყველა, დიდი თუ 
პატარა, უსმენდა და ამბობდა: ეს 
არის ძალა ღვთისა, დიადად რომ 
იწოდებაო.  (საქმენი 8:9-10) 
  
       სიმართლეს შეეფერება ის 
ფაქტიც, რომ თანამედროვე 
სპირიტიზმი იცვლის თავის სახეს, 
ადამიანებში უფრო მეტი 
პროტესტის გამომწვევ საქმეებს 
მალავს და ქრისტიანულ 
სამოსელში ეხვევა. მაგრამ მისი 
მოძღვრების პრინციპები წლების 
განმავლობაში იქადაგება და უფრო 
და უფრო ვრცელდება; ამიტომ, 
მისი ნამდვილი არსის დაფარვა 
შეუძლებელია. ამ სწავლების არც 



შენიღბვა შეიძლება და არც 
უარყოფა. 
 მაგრამ თავისი ჭეშმარიტი 
სახით იგი უფრო საშიშია, რადგან 
მზაკვრული სიცრუის სამოსელში 
უფრო ოსტატურად არის 
გახვეული. თუკი წარსულში 
სპირიტიზმი უარყოფდა ბიბლიას 
და ქრისტეს, ახლა იგი აღარ 
უარყოფს მათ და თითქოს ერთსაც 
და მეორესაც ღებულობს, მაგრამ 
ბიბლიის ახსნა ისეთნაირად ხდება, 
რომ განუახლებელ გულს 
მოეწონოს იმ დროს, როცა მისი 
სწორი და არსებითი 
ჭეშმარიტებანი გაუფასურებული 
და დამდაბლებულია. ღმერთის 
ყველაზე მთავარი თვისება - 
სიყვარული ჩამოფასებულია 
უბრალო სენტიმენტალიზმამდე, 
რომელშიც არ არის განსხვავება 
ბოროტსა და კეთილს შორის. 
უზენაესის სამართლიანობა, 
ცოდვილი ადამიანისადმი 
მიმართული გაფრთხილება, მისი 
წმიდა კანონების დაცვის მოთხოვნა 
- ყოველივე ეს დაფარულია 
ადამიანისაგან. ადამიანებს 
ასწავლიან, რომ ათ მცნებას 
შეხედონ, როგორც მკვდარ 



სიტყვებს. ხალხის შეგნება და 
გრძნობა სასიამოვნო, ჯადოსნური 
ზღაპრების ტყვეობაში იმყოფება, 
რაც მათ აღუძრავს სურვილს, უარი 
თქვან ბიბლიაზე, როგორც რწმენის 
წყაროზე. ქრისტე დღესაც ისევე 
უარყოფილია, როგორც ადრე, 
მაგრამ სატანამ ისე დააბრმავა 
ადამიანი, რომ ამას სრულებით ვერ 
ამჩნევს. 
 
(13)  რა მითითებებს გვაძლევს 
საღვთო წერილი, ჩვენი ცდუნებისგან 
დასაცავად? 
 
ეცადე რჩეულად, პირნათელ 
მუშაკად და ჭეშმარიტების სიტყვის 
სარწმუნო მქადაგებლად წარუდგე 
ღმერთს.. (2 ტიმოთე 2:15) 
 
 მხოლოდ ადამიანთა მცირე 
ნაწილს აქვს სწორი წარმოდგენა 
სპირიტიზმის მაცდუნებელი 
ძალისა და მისი ზეგავლენის 
საშიშროებაზე. სპირიტიზმით 
დაინტერესება ხდება შემთხვევით, 
მხოლოდ ცნობისმოყვარეობის 
გამო. ადამიანებს არ სჯერათ მისი 
რეალობისა და საშინელ 
მდგომარეობაში ჩავარდებოდნენ, 



მათთვის რომ ვინმეს პირდაპირ 
შეეთავაზებინა სპირიტთა 
ძალებისადმი მორჩილება. მაგრამ 
როგორც კი გაბედავენ ამ 
უძლიერესი მზაკვრისა და 
კაცობრიობის დამღუპველის 
კუთვნილ ტერიტორიაზე ფეხის 
დადგმას, მაშინვე მისი 
ძალაუფლების ქვეშ ექცევიან. მან კი 
კარგად იცის, როგორ აიძულოს 
ადამიანები, საკუთარი სურვილის 
წინააღმდეგ ემსახურონ მას. და 
რაკი მაცდურს ერთხელ 
დაუმორჩილებენ თავის გონებას, 
მისი მსახურნი ხდებიან და 
საკუთარი ძალებით ვეღარ აღწევენ 
თავს მის ბოროტ ზემოქმედებას. 
მხოლოდ ღმერთის ძალას, 
რომელიც მათ მიეცემათ ძალზე 
სერიოზული, რწმენით 
წარმოთქმული ლოცვის შედეგად, 
შეუძლია ამ მოტყუებულ სულთა 
გამოხსნა. 
 
(14)  რა შედეგი მოაქვს ყველა 
არსებული ცოდვის ინდულგენციას?  
 
მხოლოდ თქვენი უკეთურებანი იყო 
გამყოფი თქვენსა და თქვენს 
ღმერთს შორის და თქვენმა 



ცოდვებმა დაფარეს მისი სახე 
თქვენგან და აღარ ესმოდა მას, 
(ესაია 59:2) 
 
  ისინი, ვინც აყოლილი არიან 
თავის დანაშაულებრივ სურვილებს 
ან არ სურთ თავი დაანებონ 
საყვარელ ცოდვას, თვითონვე 
იწვევენ სატანას და კარს უხსნიან 
ცდუნებისათვის. ისინი თავს 
აშორებენ ღმერთს; კარგავენ ღვთის 
ანგელოზების დაცვას და როცა 
ეშმაკი იწყებს მათ ცდუნებას, 
ადვილადაც ბატონდება მათზე. 
სატანის ძალის მორჩილთ 
წარმოდგენა არა აქვთ, თუ რით 
შეიძლება დამთავრდეს ყოველივე 
ეს. სატანა იმორჩილებს ამ 
ადამიანებს და შემდეგ სხვების 
საცდუნებლად იყენებს. 
 
(15)  რატომ სჯერა ბევრს „ძლიერი 
ილუზიების“?  
 

ისევე, როგორც უსამართლობის 
ყველა საცდურით - 
წარწყმედილთათვის, რადგანაც არ 
შეიწყნარეს ჭეშმარიტების 
სიყვარული, რომელსაც შეეძლო 
ეხსნა ისინი. 11. ამიტომაც ღმერთი 



საცდურის ქმედებას მოუვლენს მათ, 
რათა ირწმუნონ სიცრუე,  
(2 თესალონიკელთა 2:10-11) 
 

 ესაია წინასწარმეტყველი 
ამბობს:“თუ გითხრეს დაეკითხეთო 
მესულთანებს და ჯადოქრებს, რომ 
ჩურჩულებენ და სტვენენო, განა 
თავის ღმერთს არ ეკითხება ხალხი, 
განა მკვდრებს ეკითხება 
ცოცხალთა გამო? მიმართეთ 
რჯულსა და ანდერძს! თუ არ 
ამბობენ ამ სიტყვის მიხედვით, 
ნათქვამს არა აქვს აზრი” (ეს. 
8:19,20). ადამიანებს რომ hქონდეთ 
სურვილი, მიიღონ წმიდა წერილის 
ფურცლებზე მოცემული 
ჭეშმარიტება ადამიანის ბუნებისა 
და მიცვალებულთა მდგომარეობის 
შესახებ, მიხვდებოდნენ, რომ 
სპირიტიზმი - სატანის ხრიკებია, 
რომელიც ცრუ სასწაულებით 
მოქმედებს, მაგრამ იმის ნაცვლად, 
რომ უარი თქვან იმ 
თავისუფლებაზე და ჩვეულ 
ცოდვებზე, რომელიც ბევრ 
სიამოვნებას გვრის ხორციელ 
გულს, მრავალი ადამიანი უარს 
ამბობს ღვთიურ ნათელზე და 
მიუხედავად გაფრთხილებისა, 



თავისი ამორჩეული გზით დადის 
მანამ, სანამ სატანის ნადავლი არ 
გახდება და მის ბადეში არ გაებმება. 
და”იმის გამო, რომ არ შეიწყნარეს 
ჭეშმარიტების სიყვარული თავის 
სახსნელად, ამისათვის გაუგზავნის 
მათ ღმერთი მაცდურ ქმედებას, 
რათა იწამონ სიცრუე” (2თეს. 
2:10,11). 
  
(16)  როდესაც ჩვენ უფლის სიტყვის 
სიმართლეს ვიცავთ, ვის 
ვეწინააღმდეგებით? 
 
რადგანაც მწამს, რომ ვერც 
სიკვდილი და ვერც სიცოცხლე, 
ვერც ანგელოზნი და ვერც 
მთავრობანი, ვერც ძალნი, ვერც 
აწმყო, ვერც მომავალი, ვერც 
სიმაღლე, ვერც სიღრმე და ვერც 
რაიმე სხვა ქმნილება ვერ 
განგვაშორებს ღვთის სიყვარულს 
ჩვენს უფალ ქრისტე იესოში. 
(რომაელთა 8:38-39 ) 
 
 სპირიტიზმის მოწინააღმდეგენი 
ებრძვიან არა მარტო ადამიანებს, 
არამედ სატანას და მის 
ანგელოზებსაც. ისინი აწარმოებენ 
ბრძოლას”მთავრობათა, 



ხელისუფალთა და უწმიდურ 
ძალთა წინააღმდეგ დედამიწაზე”. 
სატანა მიწის ერთ მტკაველსაც არ 
დათმობს, თუ ზეციურ მაცნეთა 
ძალით არ იქნა გაგდებული. ღვთის 
ხალხი მას მაცხოვრის მსგავსად 
უნდა ხვდებოდეს, 
სიტყვებით:“დაწერილია”. სატანას 
დღესაც, როგორც ქრისტეს 
დღეებში, შეუძლია წმიდა წერილის 
ტექსტების ბიბლიური 
ჭეშმარიტების დამახინჯება და 
თავისი სიცრუის დასამტკიცებლად 
გამოყენება. მათ, ვისაც ამ მეტად 
საშიშ დროს სიმტკიცის 
შენარჩუნება სურს, გონებით უნდა 
შეიმეცნონ წმიდა წერილის 
მოწმობები. 
 

(17)  თუ შევეჩეხებით ბოროტ 
სულებს რომლებიც მკვდრებს 
განასახიერებენ, რა ჭეშმარიტება 
დაგვიცავს ჩვენ მათი ტყუილისგან? 
 

რადგან ცოცხალმა იცის, რომ 
მოკვდება; მკვდრებმა კი არაფერი 
იციან და აღარც საზღაური 
მიეზღვებათ, რადგან მათი ხსოვნა 
დავიწყებას მიეცა. (ეკლესიასტე 
9:5) 



 ბევრ ადამიანს უწმიდური 
სულები თავიანთი გარდაცვლილი 
ნათესავების ან მეგობრების სახით 
ეცხადებიან და მზაკვრულად 
აცდუნებენ მათ. ისინი ეხებიან 
ჩვენს ყველაზე ნაზ გრძნობებს და 
ახდენენ სასწაულებს, რათა 
გამოხატონ ჩვენდამი თანაგრძნობა. 
ჩვენ მზად უნდა ვიყოთ, 
სპირიტიზმს იმ ბიბლიური 
ჭეშმარიტებით შეიარაღებულნი 
შევხვდეთ, რომელიც ამტკიცებს, 
რომ მკვდრებმა არაფერი იციან, 
ხოლო მათი სახით 
გამოცხადებულნი - უწმიდური 
სულები არიან. 
 
(18)   თუ ჩვენ უფლის სიტყვას 
მივდევთ, რომელი დიდი 
დაპირების იმედი შეგვიძლია 
გვქონდეს „ცდუნების საათის“ 
განმავლობაში? 
 
რაკიღა დაიცავი სიტყვა ჩემი 
მოთმინებისა, მეც დაგიცავ 
განსაცდლის ჟამს, რომელიც 
მოიწევა მთელს ქვეყანაზე მიწის 
მკვიდრთა გამოსაცდელად. 
(გამოცხადება 3:10) 



 ჩვენ გველის”განსაცდელის 
ჟამი, რომელიც მოვა მთელ 
მსოფლიოზე, რომ გამოსცადოს 
დედამიწის მკვიდრნი” (გამოცხ. 
3:10). ყველა ის, ვისი რწმენაც არ 
არის დაფუძნებული ღვთის 
სიტყვაზე, ცდუნდება და 
დამარცხდება. სატანა 
მოქმედებს”ყოველგვარი 
უსამართლო ცდუნებით”, რათა 
დაიმორჩილოს მიწის შვილები. 
მისი ცდუნების ძალა 
თანდათანობით სულ უფრო და 
უფრო გაიზრდება, მაგრამ იგი 
მხოლოდ მაშინ მიაღწევს თავის 
მიზნებს, როდესაც ადამიანები 
ნებაყოფლობით მიიღებენ მის 
ცდუნებას. ისინი კი, რომელნიც 
გულწრფელად ისწრაფვიან 
ჭეშმარიტების შემეცნებისაკენ და 
მორჩილებით - თავიანთი გულების 
განწმედისაკენ, ამით ემზადებიან 
მოსალოდნელი ბრძოლისათვის და 
ღვთის ჭეშმარიტებაში კიდეც 
hპოვებენ საიმედო დაცვას. და”რაკი 
შენ დაიცავი სიტყვა ჩემი 
მოთმინებისა, მეც დაგიცავ 
განსაცდელის ჟამისაგან” - ასე 
გვაიმედებს უფლის აღთქმა 
(გამოცხ. 3:10). მას ურჩევნია, ყველა 



ზეციური ანგელოზი გამოგზავნოს 
თავისი ხალხის დასაცავად, ვიდრე 
ერთი მასზე მინდობილი სული 
დატოვოს სატანის კლანჭებში. 
 
(19)  რა საფრთხეს შეიცავს საერთო 
რწმენის ბრმად მიდევნება, 
ჭეშმარიტების ძიების და მიღების 
გარეშე?  
 
მოისპობა ჩემი ერი უმეცრების გამო, 
რადგან შენ უარყავი ღვთის 
შემეცნება, და მეც გადაგაყენებ ჩემი 
მღვდლობიდან; დავიწყებული 
გაქვს ჩემი რჯული და მეც 
დავივიწყებ შენს შვილებს.  
(ოსია 4:6) 
 
 ესაია წინასწარმეტყველი ამბობს, 
თუ რა სასტიკად ცდებიან 
უწმიდურნი, რომელნიც თვლიან, 
რომ უფლის სამსჯავრო მათ არ 
შეეხება.”აღთქმა გვაქვს დადებული 
სიკვდილთან და კავშირი შევკარით 
შავეთთან; როცა წარმხოცელი 
შოლტი ჩამოივლის, ვერ 
მოგვწვდება, რადგან სიცრუე 
გავიხადეთ თავშესაფრად და 
ტყუილი - საფარველად” (ეს. 28:15). 
აქ აღწერილ ადამიანთა რიცხვს 



მიეკუთვნებიან ისინიც, ვინც 
ჯიუტად ჩასჭიდებია ცოდვას და 
თავს იმით იიმედებს, რომ 
ცოდვილთათვის არავითარი 
სასჯელი არ არსებობს; რომ ყოველი 
ადამიანი, როგორი ცოდვილიც არ 
უნდა იყოს, ამაღლდება ზეცად და 
ღვთის ანგელოზთ დაემსგავსება. 
მაგრამ რაც უფრო მეტად არიან 
ცოდვასთან მიჯაჭვულნი ისინი, 
ვინც აღთქმა დაუდო სიკვდილსა და 
ჯოჯოხეთს, ვინც უარყო მწუხრის 
დღეებში მართალთა დასაცავად 
ზეცით შემოთავაზებული 
ჭეშმარიტება და მის ნაცვლად 
სატანის სიცრუე მიიღო, მით უფრო 
სრულად დაემონებიან 
სპირიტიზმის ცდუნებას.   
 
(20)  ედემის ბაღში სატანის 
ნათქვამი რომელი ტყუილი არის 
ყველანაირი სპირიტუალიზმის 
საფუძველი?  
 
 უთხრა გველმა დედაკაცს: არ 
მოკვდებით.  
(დაბადება 3:4) 
 
     სატანა დიდი ხანია ემზადება 
კაცობრიობის საბოლოო 



ცდუნებისათვის. მისი შრომა ჯერ 
კიდევ ედემში დაიწყო, როდესაც 
ევას არწმუნებდა:“არ მოკვდებით, 
მაგრამ იცის ღმერთმა, რომ 
როგორც კი შეჭამთ, თვალი 
აგეხილებათ და შეიქნებით 
ღმერთივით კეთილისა და 
ბოროტის შემცნობელნი” (დაბ. 
3:4.5). იგი თანდათანობით 
მიიწევდა წინ თავისი მზაკვრული 
სიცრუის მწვერვალისკენ - 
სპირიტიზმისაკენ. და თუმცა 
დღემდე ვერ შეძლო თავისი მიზნის 
სრულად განხორციელება, მაგრამ 
დარჩენილ დროში ამასაც მიაღწევს. 
წინასწარმეტყველი ამბობს:“და 
ვიხილე ურჩხულის პირით და 
მხეცის პირით და 
ცრუწინასწარმეტყველთა პირით 
გამომავალი სამი უწმიდური სული, 
გომბეშოს მსგავსნი. ესენი ეშმაკის 
სულები არიან. ისინი ახდენენ 
სასწაულებს და გამოდიან მთელი 
ქვეყნის მეფეთა მიმართ, რათა 
საბრძოლველად შეკრიბონ ისინი 
ყოვლისმპყრობელი ღმერთის იმ 
დიადი დღისათვის” (გამოცხ. 
16:13,14). მთელი მსოფლიო 
ირწმუნებს ამ სიცრუეს, გარდა იმ 
ადამიანებისა, რომელთაც იცავს 



ღმერთის ძალა და მისი სიტყვის 
რწმენა. ბოროტის მიერ 
მიძინებული კაცობრიობა თავს 
უშიშრად გრძნობს და მას მხოლოდ 
ღვთის რისხვის გადმოფრქვევა 
გააღვიძებს. 
 
(21)  როდესაც ეს დიადი ბრძოლა 
დასრულდება, რა გახდება სატანის 
„თავშესაფარი სიცრუისა“ ?   
      
დავდებ სამართალს ლარად და 
სიმართლეს - შვეულდ, და სეტყვა 
წარხოცავს სიცრუის თავშესაფარს 
და წყალი წაიღებს ტყუილის 
საფარველს.. (ესაია 28:17) 
 
შესწავლის შემდეგ მე გავიგე რომ 
უკანასკნელ დღეებში, ბოროტების 
მბრძანებელი შეეცდება 
მომაჯადოებელი ზეგავლენა 
მოახდინოს ჩვენს გონებაზე, იმის 
განცხადებით რომ ცოცხლებსა და 
მკვდრებს შორის კავშირი არსებობს.  
 
დიახ             ვერ გადამიწყვეტია 
 
მე მადლობელი ვარ უფლის, სატანის 
ორი ძირითადი ტყუილის 
გამოაშკარავებაში - რომ სული 



უკვდავია  და რომ სიკვდილის 
შემდეგ ადამიანი ინარჩუნებს 
ცნობიერებას, ამიტომ მე მისი 
სიტყვებით ვეღარ მოვტყუვდები.  
 
დიახ              ვერ გადამიწყვეტია 
 
მე ვხედავ უფლის სიტყვის 
შესწავლის აუცილებლობას. მე 
ვთხოვ უფალს დამანახოს 
ჭეშმარიტება როდესაც მის ძებნას 
დავიწყებ, რათა სატანის ტყუილის 
მსხვერპლი არ გავხდე.  
 
დიახ                ვერ გადამიწყვეტია 
 
მე ვაცნობიერებ, რომ ბიბლია 
გვაფრთხილებს ჩვენ რთული 
დროის დადგომის შესახებ, 
რომელიც დედამიწის აღსასრულის 
დღეს დადგება და მე მადლობელი 
პირობისთვის, რომ თუ მე უფლის 
სიტყვას დავიცავ, ის დამიცავს მე. 
მისი წყალობითა და შემწეობით მე 
მივიღებ მარადიულ სიცოცხლეს.  
 
დიახ               ვერ გადამიწყვეტია 
________________________________
________________________________
________________________________
________________________________ 



 

თავი 7 
მოახლოებული ბრძოლა 

 
(1)  რა შედეგი აქვს თუნდაც ერთი 
უფლის კანონის დარღვევას?  
 

რადგან ვინც იცავს მთელ რჯულს 
და მხოლოდ ერთში სცოდავს, 
ყველაფერში შემცოდეა,  
(იაკობი 2:10) 
 
 სატანის მიერ ზეცაში დიდი 
ბრძოლის დაწყების მიზანი უფლის 
კანონის დამხობა იყო. სწორედ ამ 
განზრახვით აუჯანყდა იგი 
შემოქმედს და შემდგომში, 
ზეციდან გამოძევებულმა, იგივე 
ბრძოლა დედამიწაზე განაგრძო. 
მიზანი, რომელსაც იგი შეუპოვრად 
ახორციელებს, არის ადამიანთა 
ცდუნება და იძულება, რომ 



დაარღვიონ ღვთის კანონი. იქნება 
ეს მთელი კანონის დარღვევა თუ 
ერთერთი მცნების უარყოფა - 
საბოლოო ჯამში შედეგი ერთი და 
იგივეა. ერთი მცნების დამრღვევი 
მთელ კანონს უგულვებელყოფს. 
თავისი მაგალითით და გავლენით 
სატანა ხელს უწყობს ურჯულოებას 
და”იგი ყველაფერში დამნაშავე 
ხდება” (იაკ. 2:10).  
 
(2) რა როლი აქვს სატანას უფლის 
კანონების დაკნინებაში?  
 
მერედა, რას ვიტყვით? ნუთუ 
რჯული ცოდვაა? არამც და არამც, 
მაგრამ მე მხოლოდ რჯულით 
შევიცან ცოდვა, და სურვილსაც ვერ 
შევიცნობდი, რჯულს რომ არ ეთქვა: 
ნუ გსურს. (რომაელთა 7:7) 
 
 უფლის კანონზე ჩრდილის 
მიყენების მიზნით სატანამ 
დაამახინჯა ბიბლიური სწავლება, 
რის შედეგადაც ათასობით 
ადამიანი, რომელსაც სჯერა წმიდა 
წერილისა, შეცდომათა ქსელში 
გაეხვია. უკანასკნელი დიადი 
ბრძოლა ჭეშმარიტებასა და 
სიცრუეს შორის, რომელიც 



საუკუნეთა მანძილზე 
მიმდინარეობს, მთავრდება. ეს არის 
ბრძოლა ადამიანურ კანონებსა და 
ღვთის მცნებებს, ბიბლიურ 
რელიგიასა და მითებისა და 
გადმოცემების რელიგიას შორის. 
 

(3)  რა დანიშნულება აქვს უფლის 
სიტყვას და კანონებს რომლებსაც ის 
შეიცავ?  

 

 ლამპარია ჩემი ფეხისთვის სიტყვა 
შენი და სინათლე - ჩემი 
ბილიკისათვის. (ფსალმუნნი 119:105) 
 

  ჭეშმარიტებისა და სიმართლის 
წინააღმდეგ მიმართულ ბრძოლაში 
გაერთიანებული ძალები უკვე 
აქტიურად მოქმედებენ. როგორ 
გაუფასურდა ღვთის წმიდა სიტყვა, 
რომელმაც ტანჯვისა და სისხლის 
ფასად გაიკვლია გზა ჩვენამდე! 
ბიბლია ყველასათვის 
ხელმისაწვდომი გახდა, მაგრამ 
მხოლოდ მცირე ნაწილმა გაიხადა 
იგი ცხოვრების ხელმძღვანელად. 
 

(4)  რა არის უღმერთობის მთავარი 
მიზეზი? 
 
თავი შეირცხვინეს ბრძენკაცებმა, 
დაიბნენ და გაიხლართნენ, აჰა, 



უარყვეს უფლის სიტყვები და რაღა 
სიბრძნე აქვთ? (იერემია 8:9) 
 
 დიდად საგანგაშოა ის, რომ 
ურწმუნოება მეტად გავრცელდა 
არა მარტო წუთისოფელში, არამედ 
თვით ეკლესიაშიც. ბევრი იქამდე 
მივიდა, რომ უარყოფს წმიდა 
წერილს, როგორც ქრისტიანული 
რწმენის დედაბოძს. სამყაროს 
შექმნის უდიდესი მატიანე, 
გადმოცემული ღვთის სულით 
შთაგონებულ წინასწარმეტყველთა 
მიერ, ადამიანის დაცემა, 
შემორიგება, უფლის კანონის 
მარადიულობა - ყველაფერი ეს 
ქრისტიანთა უმრავლესობის მიერ 
პრაქტიკულად უარყოფილია, თუ 
სრულად არა, ნაწილობრივ მაინც. 
ათასობით ადამიანს, რომელიც 
თავისი სიბრძნითა და 
დამოუკიდებლობით ამაყობს, 
დამცირებად მიაჩნია ბიბლიისადმი 
სრული ნდობა. ბიბლიის კრიტიკა 
და მის უმნიშვნელოვანეს 
ჭეშმარიტებათა თავისუფალი ახსნა 
მათ მიერ შეფასებულია, როგორც 
ნიჭისა და ერუდიციის გამოვლენა. 
ბევრი სულიერი მსახური, 
მეცნიერი და მასწავლებელი ხალხს 



შთააგონებს, რომ ღვთის კანონი 
უკვე მოძველებულია და ისინი, 
ვისაც ჯერ კიდევ სწამთ მისი 
სიტყვის მარადიულობისა და მის 
მცნებათა მორჩილნი არიან, 
მხოლოდ შებრალებასა და 
დაცინვას იმსახურებენ. 
 
(5)  რა საფრთხეს მოიცავს 
ჭეშმარიტების უარყოფა?  
 
... იმიტომ დავიბადე და იმიტომ 
მოველ ამ ქვეყნად, რომ 
ჭეშმარიტება ვიმოწმო. ყველა, ვინც 
ჭეშმარიტებისაგან არის, ყურს 
უგდებს ჩემს ხმას. (იოანე 18:37) 
 
 ჭეშმარიტების უკუგდებით 
ადამიანები მის ავტორსაც 
უარყოფენ. ფეხქვეშ თელავენ რა 
ღმერთის მცნებებს, ამით ისინი 
თვით კანონმდებლის 
ავტორიტეტსაც აქცევენ ზურგს. 
ცრუ სწავლებისა და თეორიებისგან 
კერპის შექმნა ისევე ადვილია, 
როგორც მათი ქვისაგან ან ხისაგან 
გაკეთება. სატანამ ადამიანებს 
უფლის არსის საპირისპირო აზრი 
შთაუნერგა, რადგან მან თავად 
დაამახინჯა იგი. ბევრმა, უარყო რა 



ღმერთი, კერპად ფილოსოფია 
გაიხადა. მხოლოდ ადამიანთა 
მცირე ნაწილს სწამს ცოცხალი 
ღმერთისა ისე, როგორც ის თავად 
არის წარმოდგენილი თავის 
სიტყვაში, ქრისტეში და მის 
ნამოქმედარში. ათასობით ადამიანი 
აღმერთებს ბუნებას და ამავე დროს 
უარყოფს ბუნების შემქმნელს. 
კერპთაყვანისმცემლობას დღესაც 
(თუმცა სხვადასხვა ფორმით) ისევე 
ღრმად აქვს ფესვი გადგმული 
თანამედროვე ქრისტიანულ 
სამყაროში, როგორც იგი ძველ 
ისრაელში, ელია 
წინასწარმეტყველის დროს იყო 
გავრცელებული. 
თვითდაჯერებულ ბრძენთა, 
ფილოსოფოსთა, პოლიტიკოსთა, 
ჟურნალისტთა ღმერთი, რომელიც 
აღიარებულია საზოგადოების 
ელიტარული წრეების, კოლეჯების, 
უნივერსიტეტებისა და ზოგიერთი 
ღვთისმეტყველური 
დაწესებულებების მიერაც კი, 
არაფრით ჯობია ბაალს, 
ფინიკიელთა მზის ღმერთს. 
 
(6)  რამდენ ხანს იმოქმედებს 
უფლის კანონი?   



საწყისი შენი სიტყვისა ჭეშმარიტებაა, 
და საუკუნოა ყოველი მართალი შენი 
სამართალი. (ფსალმუნნი 119:160) 
 
 ქრისტიანულ სამყაროში 
დამკვიდრებულ შეცდომათაგან 
არც ერთი ისე თავხედურად არ 
არის მიმართული ღმერთის 
ავტორიტეტის წინააღმდეგ, არც 
ერთი ისე აშკარად არ 
ეწინააღმდეგება გონიერებას და არც 
ერთს არ მოაქვს ისეთი 
დამღუპველი შედეგები, როგორც 
ახალ სწავლებას იმის შესახებ, რომ 
ღმერთის კანონი ადამიანისათვის 
აღარ არის სავალდებულო. ყველა 
ქვეყანას აქვს თავისი კანონი, 
რომელიც მის თითოეულ 
მოქალაქეს ავალდებულებს - 
პატივი სცეს და შეასრულოს ის. არც 
ერთ სახელმწიფოს არ შეუძლია 
არსებობა კანონების გარეშე და განა 
დასაჯერებელია ის, რომ ცისა და 
დედამიწის შემოქმედს არ hქონდეს 
კანონი, რომლის მეშვეობითაც 
მართავს იგი თავის შექმნილთ? 
დავუშვათ, რომელიმე გამოჩენილმა 
სახელმწიფო მსახურმა ხმამაღლა 
განაცხადოს, რომ კანონები, 
რომლებიც ამ ქვეყანაში 



ფუნქციონირებენ და იცავენ 
მოქალაქეთა უფლებებს, სულაც არ 
არის სავალდებულო, რომ ისინი 
მხოლოდ ზღუდავენ ადამიანთა 
თავისუფლებას და ამიტომ მათი 
შესრულება საჭირო არ არის. 
როგორ ფიქრობთ, დიდხანს 
გააჩერებენ ასეთ ადამიანებს 
კათედრასთან? მაგრამ განა 
სახელმწიფო კანონების 
უგულვებელყოფა უფრო დიდი 
დანაშაულია, ვიდრე ღვთიური 
განკარგულებებისა, რომელიც 
ყოველგვარი მმართველობის 
საფუძველია. 
 
(7)  რა არის უკანონობა? 
    
ცოდვის ყოველი ჩამდენი 
ურჯულოებასაც სჩადის, და ცოდვა 
არის ურჯულოება. (1 იოანე 3:4) 
 
 უფრო დასაჯერებელია ის, რომ 
სახელმწიფო გააუქმებს თავის 
კანონებს და უფლებას მისცემს 
მოქალაქეებს, საკუთარი სურვილის 
მიხედვით მოიქცნენ, ვიდრე იმის 
დაშვება, რომ მთელი სამყაროს 
მმართველი თავისივე კანონს 
უარყოფს და სამყაროს იმ საწყაოს 



გარეშე დატოვებს, რომლის 
მეშვეობითაც განაჩენი უნდა 
გამოუტანოს ცოდვილს და 
გაამართლოს უდანაშაულო. იცით 
თუ არა თქვენ, სად მიგვიყვანს 
უფლის მცნებათა უარყოფა? ასეთი 
გამოცდილება უკვე გვაქვს. რა 
საშინელი დღეები გადაიტანა 
საფრანგეთმა, როდესაც იქ ათეიზმი 
დამკვიდრდა. მაშინ მთელი 
მსოფლიოსათვის ცხადი გახდა, 
რომ უფლის ძალაუფლებისაგან 
თავის დაღწევით საშინელი 
ტირანიის ტყვე ვხდებით. როდესაც 
სიმართლის საზომს გადააგდებენ, 
მაშინ ბნელეთის მეფეს გზა ეხსნება 
დედამიწაზე საკუთარი ბატონობის 
აღსადგენად. 
 იქ, სადაც ხდება უფლის ნების 
უგულვებელყოფა, ცოდვა 
დაუშვებლად აღარ მიგვაჩნია, 
სიმართლე კი კარგავს თავის 
მიმზიდველობას. ვინც ღმერთს არ 
ემორჩილება, საკუთარი თავის 
მართვის უნარსაც კარგავს. მათი 
დამღუპველი სწავლება 
დაუმორჩილებლობის სულს 
უნერგავს ახალგაზრდობას, 
რომელიც თავისი ბუნებით 
თავისუფლების მოყვარეა და 



ურჯულოების გამო 
საზოგადოებაში მანკიერება იდგამს 
ფესვს. იმ დროს, როდესაც უფლის 
მცნებათა დამცველთ მათი 
ბავშვური რწმენისათვის 
დასცინიან, ბევრი სატანის 
ცდუნების მსხვერპლი ხდება. ისინი 
ირჩევენ მანკიერებისა და ცოდვის 
იმ გზას, რის გამოც წარმართებს 
ღვთის სამსჯავრო დაატყდათ თავს. 
 
(8)  რომელი ბიბლიური პრინციპი 
მოქმედებს, როდესაც უფლის 
კანონებს არ ემორჩილებიან? 
 
 ნუ შეცდებით, ღმერთს ვერ 
შეურაცხყოფთ, რადგანაც ვინც რას 
დასთესს, მასვე მოიმკის.  
(გალატელთა 6:7) 
 
 ის, ვინც ადამიანებს ასწავლის, 
რომ ზერელედ მოეკიდონ უფლის 
მცნებებს, ამბოხების თესლს თესავს 
და ადრე თუ გვიან ქარიშხალი 
დაატყდება თავს. ნუ 
დაექვემდებარებით ღმერთის 
კანონს და დაინახავთ, რომ 
ადამიანური კანონებიც ძალზე 
ჩქარა იქნება დავიწყებული. 
რამდენადაც უზენაესი კრძალავს 



უსინდისობას, სიცრუესა და შურს, 
იმდენად ადამიანები უფრო 
იღწვიან იმისათვის, რომ გათელონ 
მისი დადგენილებები, რომლებიც 
ხელს უშლიან მათ ამქვეყნიურ 
კეთილდღეობას. მაგრამ მათი 
გაუქმების შედეგები მეტად დიდი 
მოულოდნელობა იქნება მათთვის. 
თუკი კანონი აუცილებელი არ 
არის, რატომ უნდა შეგეშინდეს 
მისი დარღვევის? და მაშინ პირად 
საკუთრებასაც საფრთხე 
დაემუქრება. ადამიანები 
დაიტაცებდნენ მეზობლების 
ქონებას და ვინც ძლიერია, 
ყველაზე მდიდარიც ის გახდება. 
ყოველგვარი პატივისცემა 
დაიკარგება თვით ცხოვრების 
მიმართ. ქორწინების ერთგულების 
ცოლქმრულ ფიცს არავითარი ძალა 
აღარ ექნებოდა. ძლიერისათვის 
შესაძლებელი გახდებოდა თავისი 
მოყვასისთვის ცოლის წართმევა. 
მეხუთე მცნება მეოთხესთან ერთად 
გაუქმდებოდა. შვილები თავიანთი 
გარყვნილი ბუნებით უკან არ 
დაიხევდნენ მშობლის 
მკვლელობაზე, ცივილიზებული 
სამყარო ყაჩაღების ბუნაგად 
გადაიქცეოდა. მშვიდობა, სიმშვიდე 



და ბედნიერება სამუდამოდ 
გაქრებოდა პირისაგან მიწისა. 
 
(9) რა მადლი იკარგება, როდესაც 
ღვთის მცნებებს არ ვასრულებთ? 
 
შვილო, ჩემი რჯული არ დაივიწყო, 
ჩვმი მცნებები დაიმარხოს შენმა 
გულმა,დღეგრძელობას, სიცოცხლის 
წლებს და ჯანმრთელობას შეგძენენ.. 
(იგავნი 3:1-2) 
 
 მოძღვრებამ იმის შესახებ, რომ 
ადამიანები უფლის მცნებების 
დაცვისგან თავისუფალი არიან, 
უკვე დაასუსტა მათი ზნეობრივი 
მოვალეობა და მანკიერებას გაუხსნა 
გზა. ურჯულოება, თავაშვებული 
ცხოვრება და გარყვნილება 
წარღვნასავით დაგვატყდა თავს. 
სატანამ მტკიცედ მოიკიდა ფეხი 
ბევრ ოჯახში. მისი დროშა 
ფრიალებს ეგრეთ წოდებულ 
ქრისტიანთა სახლებზეც, სადაც 
სუფევს შური, ეჭვი, პირფერობა, 
გაუტანლობა, მეტოქეობა, 
კონფლიქტები, ღალატი, ბოროტი 
ახირებების დაკმაყოფილება. 
რელიგიური პრინციპებისა და 
მოძღვრების მთელი სისტემა, 



რომელიც საზოგადოებრივი 
ცხოვრების საძირკველი და 
საყრდენი უნდა იყოს, წარმოადგენს 
მერყევ მასას, რომელიც ყოველ 
წუთს მზადაა დასანგრევად. . . 
 
(10)  რა მოხდება თუ უკანონობა 
ჩაუდგება სათავეში მათ ვინც 
ადამიანებს მართავს?  
 
უფლის ღალატი და უარყოფა, ჩვენი 
ღვთისაგან განრიდება, ავის და 
უკუღმართის ზრახვა, სიცრუის 
ჩაფიქრება და გულიდან აღმოთქმა. 
(ესაია 59:13) 
  
        მართლმსაჯულება 
კორუმპირებულია. გამდიდრების 
წყურვილი და მიწიერი 
სიამოვნებისადმი სიყვარული 
ამოძრავებს ადამიანებს, რომელნიც 
ხელისუფლების სათავეში არიან. 
თავშეუკავებლობამ ბევრს ისე 
დაუბნელა გონება, რომ მათზე 
მთლიანად ბატონობს სატანის 
ძალა. სამართლიანობის 
დამცველნი მექრთამეებად, 
ზნედაცემულ ადამიანებად იქცნენ. 
ლოთობას, აღვირახსნილობას, 
შურს, სიმდაბლეს - ყოველივე ამას 
ღრმადა აქვს ფესვი გადგმული 
მათში, ვისაც კანონის დამცველი 



hქვია. და”უკუიქცა სამართალი და 
სიმართლე შორს გადგა, რადგან 
წაფორხილდა ქუჩაში ჭეშმარიტება 
და სიწრფელე ვეღარ შემოდის” (ეს. 
59:14). 
 
(11)  რა შედეგი მოყვება უფლის 
სიტყვის რწმენის დაკარგვას?  
 
დამსუყდა ცხიმივით მათი გული, მე 
შენი რჯულით ვხარობდი. 
(ფსალმუნნი 119:70) 
 
 უწმიდურება და სულიერი 
უმეცრება, რომელიც 
გაბატონებული იყო პაპის 
ხელისუფლების დროს, წმიდა 
წერილის აკრძალვის უცილობელი 
შედეგი გახდა. მაგრამ სად ვეძებოთ 
მიზეზი ასე ფართოდ 
გავრცელებული ურჯულოებისა და 
უფლის კანონის უარყოფისა, 
თავისი დამღუპველი შედეგებით 
ჩვენს დროში - სრული 
სახარებისეული სინათლისა და 
რელიგიური თავისუფლების 
პირობებში? დღეს, როდესაც 
სატანას აღარ შესწევს ძალა, წმიდა 
წერილის გარეშე დატოვოს 
მსოფლიო, იმავე მიზნის 
განსახორციელებლად სხვა 



საშუალებებს მიმართავს. ბიბლიის 
მიმართ რწმენის განადგურება, 
მისი ჩანაფიქრის მიხედვით - თვით 
ბიბლიის განადგურების 
ტოლფასია. იგი შთააგონებს და 
ასწავლის ადამიანებს, რომ უფლის 
კანონი არ არის საჭირო და ამით 
დიდი წარმატებით უბიძგებს მათ 
მცნებათა დარღვევისაკენ. და 
ადამიანებიც ისე ცხოვრობენ, 
თითქოს არასოდეს სმენიათ ამ 
კანონის შესახებ. როგორც გასულ 
საუკუნეებში, სატანა თავისი საქმის 
კეთებას დღესაც ასევე ეკლესიის 
მეშვეობით განაგრძობს. 
თანამედროვე რელიგიური 
ორგანიზაციები უარს ამბობენ იმ 
არაპოპულარულ ჭეშმარიტებებზე, 
რომლებიც ასე ნათლად არის 
წარმოდგენილი წმიდა წერილში და 
მათ წინააღმდეგ ბრძოლაში იბადება 
სხვადასხვაგვარი ახსნა ბიბლიისა, 
რაც ურწმუნოებას თესავს.  
 
(12) რომელი ღვთიური დაპირება 
ეხება უფლის კანონის 
სტაბილურობას?  
 
ნუ გგონიათ, თითქოს მოვედი 
რჯულის, გინდა 
წინასწარმეტყველთა 



გასაუქმებლად. გასაუქმებლაღ კი არ 
მოვედი, არამედ აღსასრულებლად.  
(მათე 5:17) 
 
(13)  რა იქნება ყველაზე მნიშვნელოვანი 
მახასიათებელი, მათი ვისაც 
უცვლელად უყვარს უფალი და არიან 
მისი უკანასკნელი დღის იმედი?  
 
აქ არის წმიდათა მოთმინება, 
რომელნიც იმარხავენ ღვთის 
მცნებებს და იესოს რწმენას.  
(გამოცხადება 14:12) 
 
(14) რომელ დღეს გვთხოვა ჩენ 
ღმერთმა შაბათის დაცვა, რასაც 
უმრავლესობა უგულებელყოფს?  
 
გახსოვდეს შაბათი დღე, რომ წმიდა 
ჰყო იგი.ექვს დღეს იმუშავე, და 
აკეთე შენი საქმეები;მეშვიდე დღე 
კი უფლის, შენი ღვთის შაბათია. არა 
საქმე არ გააკეთოთ, არც შენ, არც 
შენმა ვაჟმა, არც შენმა ასულმა, არც 
შენმა ყმამ, არც შენმა მხევალმა, არც 
შენმა პირუტყვმა, არც შენმა 
მდგმურმა, სახლში რომ 
გყავს.რადგან ექვს დღეში შექმნა 
უფალმა ცა და მიწა, ზღვა და 
ყველაფერი, რაც მასშია, და მეშვიდე 



დღეს შეისვენა; ამიტომაც აკურთხა 
უფალმა შაბათი დღე და წმიდაჰყო 
იგი. (გამოსვლა 20:8-11) 
 

 როდესაც ადამიანებს მეოთხე 
მცნების მნიშვნელობას უხსნიან 
და ისინიც ხვდებიან მისი დაცვის 
აუცილებლობას, მაშინ მათთვის 
არასასურველი მცნებისაგან 
განთავისუფლების მიზნით, 
ცნობილი მასწავლებლები 
აცხადებენ, რომ ღმერთის კანონი 
საერთოდ საჭირო არ არის. ამ 
გზით ისინი უარყოფენ კანონსაც 
და შაბათსაც. რაც უფრო 
გაფართოვდება მოძრაობა შაბათი 
დღის რეფორმაციისათვის, მით 
უფრო დიდი იქნება მთელი 
კანონის პრაქტიკულად საჯარო 
უარყოფის მცდელობა, 
განსაკუთრებით კი მეოთხე 
მცნებისა. რელიგიურ მოძღვართა 
ცრუ სწავლებამ ფართოდ გაუღო 
კარი ურჯულოებას, სპირიტიზმსა 
და უფლის წმიდა კანონის აბუჩად 
აგდებას. სწორედ ამ ადამიანებს 
ეკისრებათ უდიდესი 
პასუხისმგებლობა იმ 
ურჯულოებისათვის, რომელიც 



დღეს ქრისტიანულ სამყაროში 
არსებობს. 
 
(15)  რას წინასწარმეტყველებს 
საღმრთო წერილი ბოროტი ძალის 
შეცვლის მცდელობაზე?   
 
უზენაესის წინააღმდეგ სიტყვებს 
იტყვის და უზენაესის წმიდანებს 
შეავიწროვებს. განიზრახავს 
მათთვის დროთა და რჯულის 
შეცვლას. ისინი ხელში მიეცემიან 
მას, ვიდრე არ გავა დრო - ორი დრო 
და ნახევარი დრო. (დანიელი 7:25) 
 
(16)  რომელი სიყალბის შესახებ 
ვიღებთ გაფრთხილებას, რომელიც 
ხშირად სიმართლის ადგილს 
იკავებს?  
 
ფრთხილად იყავით, რათა არავინ 
გაცთუნოთ სიბრძნისმეტყველებითა 
და ფუჭი საცთურით, კაცთა 
გადმოცემებისა თუ ქვეყნის 
საწყისთა თანახმად, და არა ქრისტეს 
მიხედვით. (კოლასელთა 2:8) 
 
 მიუხედავად ამისა, თვით ეს 
ადამიანები გვარწმუნებენ, რომ 
უზნეობის ასე სწრაფად 
გაბატონების მიზეზი სწორედ ის 



არის, რომ ე.წ. ქრისტიანული 
შაბათი გაუწმიდურებულია, და 
რომ კვირა დღის დაცვის 
აუცილებლობა საზოგადოების 
მორალურ კლიმატს დიდად 
გააუმჯობესებდა. ეს მოთხოვნა 
განსაკუთრებით დაჟინებით გაისმა 
ამერიკაში, სადაც სხვა ქვეყნებთან 
შედარებით უფრო ხშირად ისმის 
ქადაგება შაბათი დღის შესახებ. 
მოწოდება თავშეკავებისაკენ - 
ზნეობრივი გარდაქმნის ერთერთ 
მნიშვნელოვან მაჩვენებლისაკენ - 
ხშირად ერწყმის მოძრაობას კვირა 
დღის დაცვისათვის, რომლის 
დამცველებს თავი საზოგადოების 
უმაღლესი ინტერესებისათვის 
მებრძოლებად წარმოუდგენიათ; და 
მათ, ვინც უარს ამბობს მათთან 
გაერთიანებაზე, რეფორმებისა და 
ხალხის კეთილდღეობის მტრად 
აცხადებენ. მაგრამ თვით ის ფაქტი, 
რომ სიცრუის დამკვიდრებისაკენ 
მიმართული ეს მოძრაობა თავისი 
არსით სასარგებლო საქმეს 
უერთდება, ჯერ კიდევ არ 
წარმოადგენს არგუმენტს 
ცდომილების სასარგებლოდ. 
საკვებში შხამის გარევით შეიძლება 
შეუმჩნეველი გავხადოთ იგი, 



მაგრამ ამით მისი სასიკვდილო 
თვისებები არ იკარგება. 
პირიქით, ის უფრო საშიში ხდება, 
რადგან გარეგნულად საჭმელი 
ეჭვს არ იწვევს. სატანის 
ერთერთი ეშმაკური ფანდი იმაში 
გამოიხატება, რომ სიცრუეს 
ჭეშმარიტებაში ურევს, რათა მას 
სიმართლის ელფერი 
დაhკრავდეს. კვირა დღის დაცვის 
მომხრეები შეიძლება გამოვიდნენ 
რეფორმისა და ხალხისათვის 
მეტად საჭირო იმ პრინციპების 
დასაცავად, რომლებიც არ იქნება 
ბიბლიის საპირისპირო, მაგრამ 
რადგან იმავდროულად 
წამოაყენებენ მოთხოვნას, რომელიც 
უფლის კანონის საწინააღმდეგო 
იქნება, ჭეშმარიტი ღვთისმსახურნი 
არ შეუერთდებიან მათ. არავითარი 
გამართლება არ ექნება მას, ვინც 
უფლის მცნებებს ადამიანური 
მოძღვრებით შეცვლის. 
 
(17)  რა არის ნაწილობრივი 
მორჩილების საბოლოო შედეგი? 
 
მოჩვენებითად ღვთისმსახურნი, 
სინამდვილეში კი მისი ძალის 



უარმყოფელნი; ამნაირთაგან შორს 
დაიჭირე თავი. (2 ტიმოთე 3:5) 
 
ხოლო ლაოდიკიის ეკლესიის 
ანგელოზს მისწერე: ამას ამბობს 
ამინი, მოწმე სარწმუნო და 
ჭეშმარიტი, დასაბამი ღვთის 
ქმნილებისა. ვიცი შენი საქმენი: არც 
ცივი ხარ და არც ცხელი: ოჰ, ნეტა 
ცივი მაინც იყო, ან ცხელი.მაგრამ 
რაკი ნელ-თბილი ხარ, არც ცივი ხარ 
და არც ცხელი, ამიტომ 
გადმოგაფურთხებ ჩემს ბაგეთაგან. 
(გამოცხადება 3:14-16 ) 
 
 ზღვარი ეგრეთ წოდებულ 
ქრისტიანებსა და უღმერთოებს 
შორის თითქმის წაშლილია. 
ეკლესიის წევრებს უყვართ ის, რაც 
უყვარს წუთისოფელს და მზად 
არიან შეუერთდნენ მას. და 
სატანამაც გადაწყვიტა მათი 
შერწყმა და მათი სპირიტიზმის 
გავლენის ქვეშ მოქცევა. 
კათოლიკენი, რომლებიც 
სასწაულებს ჭეშმარიტი ეკლესიის 
ნიშნად მიიჩნევენ, ცდუნდებიან ამ 
სასწაულმოქმედი ძალით. 
პროტესტანტებიც უარყოფენ 
ჭეშმარიტების მუზარადს და 



აგრეთვე ცდუნდებიან. 
კათოლიკენი, პროტესტანტები, 
ამქვეყნიური, უბრალო ადამიანები 
- ყველა მოექცევა მკვდარი 
ღვთისმოსაობის გავლენის ქვეშ. 
თუმცა, იმავდროულად, ისინი 
მიიღებენ ამ კავშირს, როგორც 
უდიდეს მოძრაობას, რომელიც 
ემსახურება მთელი მსოფლიოს 
ჭეშმარიტებისაკენ მობრუნებას და 
დიდი ხნის ნანატრი ათასწლიანი 
სასუფევლის მოახლოებას. 
 
(18)  რა იქნება კაცობრიობის 
მხრიდან უფლის კანონის უარყოფის 
საბოლოო შედეგი?  
 
დამწუხრდა, დაღონდა ქვეყანა; 
დაჭკნა, დაღონდა სოფელი, 
დაჭკნენ ქვეყნიერთა 
დიდებულნი.წაიბილწა მიწა მის 
მკვიდრთა ქვეშ, რადგან 
გადაუდგნენ რჯულს, დაარღვიეს 
კანონი, გატეხეს საუკუნო აღთქმა. 
(ესაია 24:4-5) 
 
 დაღუპვის პირას მისულ 
ადამიანთა სულების ხელში 
ჩასაგდებად სატანა აგრეთვე 
ხშირად იყენებს ბუნების ძალას. მან 



კარგად შეისწავლა ბუნების 
საიდუმლო და ყოველ ღონეს 
ხმარობს, სტიქია თავისი მიზნების 
მისაღწევად იმდენად გამოიყენოს, 
რამდენადაც ამას ღმერთი 
დაუშვებს. როდესაც მას ნება 
დაერთო, დაეტანჯა იობი, რა 
საოცარი სისწრაფით გაუჩინარდა 
ფარა, სახლები, მოსამსახურეები, 
შვილები - ერთ უბედურებას მეორე 
მოსდევდა. მხოლოდ ღმერთი 
იფარავს თავის შექმნილთ და იცავს 
მათ დაღუპვისაგან. მაგრამ 
ქრისტიანულმა სამყარომ ზურგი 
აქცია ღმერთის კანონებს და 
უფალიც აასრულებს იმას, რის 
გაკეთებასაც შეგვპირდა: აღარ 
მისცემს დედამიწას თავის 
წყალობას, აღარ დაიცავს მათ, ვინც 
წინ აღუდგა მის კანონებს, მის 
სიტყვას და სხვასაც უბიძგებს 
ამისკენ. ყველა, ვისაც ღმერთის 
განსაკუთრებული მფარველობა არა 
აქვს, სატანის ძალაუფლებაში 
იმყოფება. ერთნი ღებულობენ მის 
კეთილგანწყობას, რაც 
დააკმაყოფილებს მათ საკუთარ 
ინტერესებს, მეორეებს კი - 
მხოლოდ უსიამოვნებასა და 
უბედურებას აყენებს. თანაც სატანა 



შთააგონებს ადამიანებს, რომ მათი 
ყოველგვარი ტანჯვის მიზეზი 
მხოლოდ ღმერთია. 
  გამოაცხადებს რა თავს 
უდიდეს მკურნალად, რომელსაც 
სურს და შეუძლია კიდეც 
განკურნოს ყველა სნეულება, იგი 
მხოლოდ ავადმყოფობასა და 
უბედურებას მოუტანს და ქალაქებს 
უკაცრიელ ნანგრევებად აქცევს. იგი 
უკვე აკეთებს ამ საქმეს. უბედური 
შემთხვევები წყალში და 
ხმელეთზე, საშინელი 
გამანადგურებელი ხანძრები, 
ქარიშხალი, შემაძრწუნებელი 
გრიგალი, მიწისძვრები - 
ყველაფერი ეს მისი ბოროტი ნებით 
ხდება. იგი მოსავალს იმკის, რასაც 
მოhყვება შიმშილი და უბედურება. 
იგი დედამიწას შხამიანი 
ორთქლით წამლავს და ათასობით 
ადამიანი ეპიდემიის მსხვერპლი 
ხდება. სნეულებათა დამღუპველი 
შემოტევები სულ უფრო ხშირი და 
საშიში ხდება. კვდება ცხოველიც 
და ადამიანიც.”დამწუხრდა, 
დაღონდა ქვეყანა; დაჭკნა, 
დაღონდა სოფელი; დაჭკნენ 
ქვეყნიერთა დიდებულნი. 
წაიბილწა მიწა მის მკვიდრთა ქვეშ, 



რადგან გადაუდგნენ რჯულს, 
დაარღვიეს კანონი, გატეხეს 
საუკუნო აღთქმა” (ეს. 24:4,5). 
 
(19)  რა საშინელი შედეგი მოაქვს 
ცოდვილთა მოქმედებას, სატანის 
გეგმების შესაბამისად?  
 
გამოგყრიან სინაგოგებიდან; აჰა, 
მოდის დრო, როცა თქვენს ყველა 
მკვლელს ეგონება, რომ ამით 
ემსახურება ღმერთს. (იოანე 16:2) 
 
 მაშინ უდიდესი თვალთმაქცი 
შეეცდება დაარწმუნოს ადამიანები, 
რომ ყველა ამ უბედურებათა 
მიზეზი სწორედ ღვთის მსახურნი 
არიან. ცოდვილნი, რომელნიც 
ღვთის რისხვას გამოიწვევენ, 
თავიანთ უბედურებაში 
დაადანაშაულებენ მათ, ვინც 
ყოველთვის ემსახურებოდა 
ღმერთს და მისი მცნებების 
ერთგული დამცველი იყო. 
გამოცხადდება, რომ ადამიანები, 
რომელნიც უარყოფენ კვირა დღეს, 
უფლის შეურაცხმყოფელნი არიან; 
რომ სწორედ ამ ცოდვამ გამოიწვია 
ღვთის რისხვა და ის არ 
დამთავრდება, სანამ უფლის 



საზეიმო დღედ ყველგან კვირა არ 
დაწესდება. დაიწყება იმის 
მტკიცება, რომ მეოთხე მცნების 
შემნახველნი აუწმიდურებენ კვირა 
დღეს, შეცდომაში შეhყავთ ხალხი 
და ამით ართმევენ ღვთის 
კურთხევას. ამგვარად, 
განმეორდება ბრალდება, რომელიც 
ერთ დროს ღვთის მსახურს 
წაუყენეს:“როცა დაინახა აქაბმა 
ელია, უთხრა აქაბმა: ეს შენა ხარ, 
ისრაელის მაოხრებელო? თქვა: მე 
არ ამიოხრებია ისრაელი, შენ და 
მამაშენის სახლმა ააოხრეთ, რომ 
დაივიწყეთ უფლის მცნებანი და 
ბაალების გზაზე წახვედით” (3მეფ. 
18:17,18). და როდესაც ასეთი ცრუ 
ბრალდებებით აღელვებულ 
ადამიანთა რისხვა ზღვარს 
გადასცდება, ეს განრისხებული 
ხალხი ღვთის შვილებს ისევე 
მოექცევა, როგორც განდგომილი 
ისრაელი მოექცა ელიას. 
 

(20) უკანასკნელ დღეებში, რომელი 
ცდუნების უძლიერეს წყაროს 
გამოიყენებს სატანა ადამიანთა 
უმრავლესობის საცდუნებლად?  
 

ესენი არიან ეშმაკთა სულები, 
რომლებიც ახდენენ სასწაულებს და 



გადიან მთელი ქვეყნიერების 
მეფეებთან, რათა თავი მოუყარონ 
მათ საბრძოლველად 
ყოვლისმპყრობელი ღმერთის დიად 
დღეს. (გამოცხადება 16:14) 
 

რადგან აღდგებიან ცრუქრისტენი 
და ცრუწინასწარმეტყველნი, და 
მოახდენენ დიდ სასწაულებსა და 
ნიშებს, რათა, აცდუნონ, თუკი 
შესძლეს, თვითონ რჩეულნიც. 
(მათე 24:24) 
 
 სპირიტიზმის სასწაულმოქმედი 
ძალა მიმართული იქნება მათ 
წინააღმდეგ, ვინც ადამიანის 
მორჩილებას უფლის წინაშე 
მორჩილება არჩია. სპირიტები 
მოhყვებიან იმის მტკიცებას, რომ 
ღმერთის გამოგზავნილები არიან, 
რათა კვირა დღის უარმყოფელნი 
თავიანთ შეცდომაში დაარწმუნონ. 
ისინი დაჟინებით მოითხოვენ, რომ 
სახელმწიფო კანონებს ისევე უნდა 
დაემორჩილო, როგორც ღმერთის 
მცნებებს. ისინი გოდებას 
მოhყვებიან წუთისოფლის 
უბედურებაზე და ამავე დროს 
მხარს დაუჭერენ იმ რელიგიურ 
მოძღვართ, რომლებიც თვლიან, 
რომ სწორედ კვირა დღის 



დარღვევაა ასეთი დიდი 
ზნეობრივი და მორალური 
დაცემის მიზეზი. რა დიდი იქნება 
გულისწყრომა მათ წინააღმდეგ, 
ვინც მსგავს მოწმობებს უარყოფს. 
 ღვთის ხალხის წინააღმდეგ ამ 
დიად ბრძოლაში სატანა ისევე 
იმოქმედებს, როგორც დასაწყისში, 
ზეცაში ამბოხების დროს. თავიდან 
მან განაცხადა, რომ მხოლოდ 
ღვთიური მმართველობის 
განმტკიცება სურს, ფარულად კი 
ყველაფერს აკეთებდა, რათა 
დაემხო იგი. 
 

(21)   თავისი ცდუნების და 
კონტროლის მეთოდების 
გამოყენებით, რა უმთავრესი 
ფარული მიზანი აქვს სატანას ამ 
დიად ბრძოლაში?  
 

იფხიზლეთ და ფრთხილად იყავით, 
რადგანაც თქვენი მტერი ეშმაკი 
დაძრწის, როგორც მბრდღვინავი 
ლომი, და მსხვერპლს დაეძებს.  
(1 პეტრე 5:8) 
 

  უფალი არასოდეს ატანს ძალას 
ადამიანის ნებას და სინდისს; 
სატანა კი პირიქით, ყოველთვის 
ძალასა და სისასტიკეს იყენებს 



იმათ დასამორჩილებლად, ვისი 
ცდუნებაც სხვა გზით არ შეუძლია. 
ძალითა და შიშით ცდილობს იგი 
ადამიანის სინდისის დამონებას და 
ამ გზით თაყვანისცემისა და 
პატივისცემის მიღწევას. ამ მიზნის 
მისაღწევად იგი რელიგიურ და 
სახელმწიფო ძალაუფლებას 
იყენებს, აიძულებს რა მათ ისეთი 
კანონების გამოცემას, რომელნიც 
ადამიანთა დადგენილებების 
დაცვას მოითხოვს და უფლის 
მცნებათა საწინააღმდეგოა. 
 
(22)  უკანასკნელი დღეს, ღმერთის 
ერთგულთა რომელი 
მახასიათებელი გააღვიძებს 
სატანაში და მის მიმდევრებში 
სიძულვილს?   
 

მაშინ განრისხდა ურჩხული ქალზე 
და გასწია, რათა შებმოდა 
დანარჩენებს მისი მოდგმიდან, 
რომლებიც იცავენ ღვთის მცნებებს 
და აქვთ იესოს მოწმობა. 
(გამოცხადება 12:17) 
 

 ბიბლიური შაბათის დამცველნი 
წესრიგისა და კანონის მტრებად და 
ზნეობის დამრღვევებად 
გამოცხადდებიან, რომელთაც 
მოაქვთ ანარქია და მანკიერება. მათ 



ღმერთის რისხვის დედამიწაზე 
გადმოფრქვევის მთავარ მიზეზად 
ჩათვლიან. მათი 
კეთილსინდისიერება და 
ერთგულება ხელისუფლების 
წინაშე დაუმორჩილებლობად და 
სიჯიუტედ იქნება მიჩნეული. მათ 
დაადანაშაულებენ ხელისუფლების 
მიმართ უპატივცემლობაში. 
ეკლესიის მსახურნი, რომელნიც 
უარყოფენ უფლის მცნებათა 
დაცვის აუცილებლობას, 
კათედრიდან გამოაცხადებენ, რომ 
ყოველი ადამიანი ვალდებულია 
დაემორჩილოს სახელმწიფო 
ხელისუფლებას, რომლის 
ავტორიტეტიც კურთხეულია. 
საკანონმდებლო კრებაზე და 
სასამართლოებზე უფლის მცნებათა 
შემნახავთ ცილს დასწამებენ და 
განაჩენს გამოუტანენ. მათ სიტყვებს 
დაამახინჯებენ, ხოლო ყოველგვარ 
მოძრაობასა და საქციელს უხამს 
ელფერს მისცემენ. 
 
(23)    რა მოქმედებებს 
განახორციელებენ სახელისუფლებო 
ორგანოები და მხარს დაუჭერენ 
რელიგიური უმრავლესობები, რომ 
აიძულონ უფლის მცნებების 



დამცველებს ღმერთის სიტყვის 
დარღვევა?  
 

ასე რომ, ვერავინ იყიდის ან 
გაყიდის რამეს, მათ გარდა, ვისაც 
აქვს ნიშანი - მხეცის სახელი, ან მისი 
სახელის რიცხვი. (გამოცხადება 
13:17) 
 

 პროტესტანტული ეკლესიები 
უარყოფენ წმიდა წერილში 
ნათლად გამოსახულ მტკიცებებს, 
რომლებიც უფლის კანონის 
სასარგებლოდ მოწმობენ და 
შეეცდებიან მათ დადუმებას, ვისი 
რწმენის საწინააღმდეგო მტკიცებას 
ვერ იპოვიან ბიბლიაში. თუმცა არ 
სურთ ამის აღიარება, მაგრამ ისინი 
ირჩევენ იმ ადამიანთა დევნის 
გზას, ვინც სხვა, დანარჩენ 
ქრისტიანულ სამყაროსთან ერთად 
შეგნებულად იტყვის უარს პაპის 
შაბათის აღიარების მოთხოვნაზე.  
 ეკლესიის ხელმძღვანელობა და 
სახელმწიფო გაერთიანდება, რათა 
ქრთამით, ძალითა თუ 
დარწმუნებით აიძულოს 
საზოგადოების ყველა ფენა, 
აღიარონ კვირა დღე. ღვთიური 
ავტორიტეტის ნაკლებობა 
იძულებითი ზომებით შეივსება. 



პოლიტიკოსთა ღალატი შეარყევს 
სამართლიანობისადმი სიყვარულს 
და ჭეშმარიტებისადმი 
პატივისცემას. და თვით 
თავისუფალ ამერიკაშიც 
კანონმდებლობა და ხელისუფალნი 
დათმობაზე წავლენ და 
დააკანონებენ კვირა დღის 
აუცილებლობას, რათა 
საზოგადოების პატივისცემა 
დაიმსახურონ. ამგვარად, ასეთი 
დიდი ფასით მოპოვებული 
სინდისის თავისუფლება ფეხქვეშ 
გაითელება. ამ მომავალ ბრძოლაში 
ნათლად დავინახავთ 
წინასწარმეტყველის სიტყვების 
აღსრულებას:“განრისხდა 
დედაკაცი გველეშაპზე და წავიდა, 
რათა შებრძოლებოდა დანარჩენებს 
მისი მოდგმიდან, რომლებიც 
იცავენ ღვთის მცნებებს და 
რომელთაც აქვთ იესოს მოწმობა” 
(გამოცხ. 12:17).  
 
 

ახლა უკვე ვიცი, რომ საღვთო 
წერილი აღწერს მომავალ 
კონფლიქტს, „რომლის მსგავსიც ჯერ 
არ ყოფილა“, რომელიც დაიწყება ამ 
სამყაროს ისტორიის აღსასრულის 
მოახლოებასთან ერთად.  



დიახ              ვერ გადამიწყვეტია 
 
მე ვაცნობიერებ რომ ცოდვის გაჩენის 
დღიდან, სატანის მთელი 
ყურადღება უფლის მარად წმინდა 
კანონებზე  - მისი მმართველობის 
საფუძველზეა მიმართული.  
 
დიახ              ვერ გადამიწყვეტია 
 
გამოცხადების 12:17 ცხადყოფს, რომ 
სატანის საბოლოო მიზანი არის 
ღვთის კანონების ცილისწამება, 
რათა ამ წმინდა პრინციპების 
საბოლოო უარყოფა გამოიწვიოს. 
 
დიახ               ვერ გადამიწყვეტია 
 
ახლა მე ვიცი, რომ ღვთის მცნებები 
წმინდა და მარადიულია, მიუხედავად 
სატანისა და ადამიანის მცდელობისა, 
"იფიქრონ დროებისა და კანონების 
შეცვლაზე". დანიელი 7:25 
 
დიახ              ვერ გადამიწყვეტია 
 
ახლა მე ვხვდები, რომ ბიბლია ყველა 
ღვთის წმინდა მცნების შესრულების 
მნიშვნელობას გვასწავლის და მათი 
დარღვევა - ყველა მათგანის 
დარღვევას უტოლდება. იაკობი 2:10. 



დიახ               ვერ გადამიწყვეტია 
 
მე ვირჩევ ღვთის ერთგულ, 
გამორჩეულ ხალხს შორის ყოფნას, 
რომლებიც ემორჩილებიან მის 
მცნებებს და რჩებიან იესოს 
ერთგულნი. გამოცხადება 14:12.  
 
დიახ                ვერ გადამიწყვცეტია 
________________________________

თავი 8 
ჩვენი გადარჩენის 

ერთადერთი გარანტია 
 
(1) რა დაგვიცავს ჩვენ სატანის 
მახეებისგან?  
 
 ხოლო იესომ მიუგო და უთხრა 
მას: არა მხოლოდ პურით 
იცოცხლებს კაცი, არამედ 
ღმერთის ყოველი სიტყვით. 
(ლუკა 4:4) 
 
მიმართეთ რჯულსა და ანდერძს! 
თუ არ ამბობენ ამ სიტყვის 
მიხედვით, ნათქვამს არა აქვს 
აზრი. (ესაია 8:20) 
 



 ღვთის შვილებმა უნდა 
იცოდნენ, რომ წმიდა წერილი 
მათ ცრუმოძღვრებისა და 
სატანური ცდუნების 
გავლენისაგან იცავს. სატანა 
ყოველგვარ ეშმაკობას იყენებს, 
რათა ადამიანებს ხელი 
შეუშალოს ბიბლიის გაცნობაში, 
რადგან ამ წიგნის ნათელი 
მტკიცებანი ნიღაბს ხდის მის 
სიცრუეს. უფლის მსახურების 
ყოველი აღორძინებისას 
წყვდიადის მეფე ამრავლებს 
თავის ხრიკებს. დღეს იგი მთელი 
ძალით ცდილობს ქრისტესა და 
მისი მიმდევრების დამარცხებას. 
სულ მალე დავინახავთ მის 
უკანასკნელ, უდიდეს ტყუილს. 
ანტიქრისტე ჩვენს თვალწინ 
მრავალ სასწაულს მოახდენს. 
მისი სიყალბე იმდენად 
დაემსგავსება სიმართლეს, რომ 
ჭეშმარიტების სიცრუისაგან 
გარჩევა მხოლოდ წმიდა 
წერილის საშუალებით იქნება 
შესაძლებელი. ყოველი სასწაული 
და ყოველი მტკიცება ბიბლიური 
ტექსტებით უნდა შემოწმდეს. 



(2)  საიდან მოვა ჩვენი უფლის 
მორჩილების ძალა?   
 
ხოლო ღმერთი ყოველი მადლისა, 
თავისდა სადიდებლად რომ 
გიხმოთ იესო ქრისტეს მიერ, 
თქვენი ხანმოკლე ტანჯვის 
შემდეგ თვითონვე სრულგყოფთ, 
დაგამკვიდრებთ, გაგაძლიერებთ 
და განგამტკიცებთ. (1 პეტრე 5:10) 
 
 უფლის მცნებების მორჩილთ 
თავს დაატყდება სიძულვილი და 
დაცინვა. ისინი მხოლოდ უფალში 
hპოვებენ ძალასა და მფარველობას. 
მომავალი ცდუნებისათვის 
წინააღმდეგობის გასაწევად ღრმად 
უნდა ჩაწვდნენ უფლის ნებას, მის 
სიტყვაში ასახულს. მხოლოდ მაშინ 
შეძლებენ ღმერთის სათანადო 
პატივისცემას, როცა სწორი 
წარმოდგენა ექნებათ მის ხასიათზე, 
მმართველობაზე და ჩანაფიქრზე 
და შესაბამისად იმოქმედებენ. 
მხოლოდ ის, ვინც თავისი 
გონიერება ბიბლიური 
ჭეშმარიტებით გააძლიერა, 
შეძლებს, შეუპოვრად იდგეს 
უკანასკნელ დიად ბრძოლაში. 
მაშინ ყოველმა ადამიანმა უნდა 



გადაწყვიტოს:“უფალს უფრო უნდა 
დავემორჩილო, თუ ადამიანებს?”. 
ეს გადამწყვეტი მომენტი ძალიან, 
ძალიან ახლოსაა. ვდგავართ თუ 
არა მტკიცედ ღვთის სიტყვის 
ურყევ კლდეზე? მზადა ვართ თუ 
არა ღვთის მცნებებისა და იესოს 
რწმენის დასაცავად? 
 
(3)  რატომ მოიცავს ღმერთის სიტყა 
წინასწარმეტყველებებს?  
 
ხოლო ყველაფერი, რაც უწინ 
დაიწერა, ჩვენს დასამოძღვრად 
დაიწერა, რათა მოთმინებითა და 
წერილისმიერი ნუგეშისცემით 
სასოება გვქონდეს. (რომაელთა 15:4) 
 
დაფარული - უფალს, ჩვენს ღმერთს, 
გაცხადებული კი - ჩვენ და ჩვენს 
შვილებს უკუნისამდე, რომ 
შესრულდეს ამ რჯულის ყოველი 
სიტყვა. (მეორე რჯული 29:29) 
 
 თავისი ჯვარცმის წინ, როცა 
უფალი უხსნიდა თავის მოწაფეებს, 
რომ მას მოკლავენ და იგი კვლავ 
აღდგება მკვდრეთით, უფლის 
ანგელოზები ცდილობდნენ, მისი 
სიტყვები მოციქულთა გულებში 



ჩაებეჭდათ. მაგრამ ქრისტეს 
მოწაფეებს რომაელთა უღლისაგან 
სწრაფი გათავისუფლება 
სწყუროდათ და თვით იმის 
გაფიქრებაც კი, რომ ის, ვისზეც 
ისინი ასეთ დიდ იმედებს 
ამყარებდნენ, სამარცხვინო 
სიკვდილით უნდა მოკვდეს, 
მათთვის აუტანელი იყო. და 
დაივიწყეს სიტყვები, რომლებიც 
მათ გულზე უნდა დაწერილიყო და 
გამოცდას მოუმზადებელნი 
შეხვდნენ. ქრისტეს სიკვდილმა 
ისეთი გამანადგურებელი დარტყმა 
მიაყენა მათ იმედებს, თითქოს 
გაფრთხილებული არ 
ყოფილიყვნენ ამის თაობაზე. ასევეა 
წინასწარმეტყველებაშიც, 
რომელშიც ნათლად არის 
განსაზღვრული ჩვენი მომავალი, 
როგორც ეს ქრისტეს 
მოწაფეებისთვის იყო გახსნილი. 
ბოლო დროის მოვლენები და 
მწუხრის ჟამისათვის მომზადების 
აუცილებლობა წმიდა წერილში 
ნათლად და განსაზღვრულად არის 
გამოთქმული. მაგრამ ადამიანთა 
უმრავლესობას იმდენად სუსტი 
წარმოდგენა აქვს ამ მეტად 
მნიშვნელოვან ჭეშმარიტებებზე, 



თითქოს ბიბლიის ფურცლებზე 
ვერც კი ხედავდნენ მათ. სატანა 
ცდილობს, არ დაუშვას რაიმე 
ცოდნის გავრცელება, რომელიც 
ადამიანს გადარჩენის გზას 
აჩვენებდა, რათა მწუხრის ჟამი 
მოულოდნელად დაატყდეს თავს. 
 

(4)  უკანასკნელი დღის რომელი 
სამი გაფრთხილება იქნება 
მანიშნებელი იმისა, რომ სულის 
ხსნის გზას უნდა დავადგეთ?  
 

და ვიხილე შუა ცაში მფრინავი სხვა 
ანგელოზი, რომელსაც ჰქონდა 
მარადიული სახარება მიწის 
მკვიდრთათვის, რათა ეხარებინა 
ყოველი ტომისა და ხალხის, ენისა 
და ერისათვის.და ხმამაღლა 
ამბობდა: გეშინოდეთ ღვთისა და 
დიდება მიაგეთ მას, რადგანაც 
მოვიდა მისი სამსჯავროს ჟამი; 
თაყვანი ეცით მას, რომელმაც შექმნა 
ცა და მიწა, ზღვა და წყალთა 
წყარონი. მას მოჰყვა მეორე 
ანგელოზი, რომელიც ამბობდა: 
დაემხო, დაემხო ბაბილონი, დიდი 
ქალაქი, რომელმაც ასვა ყველა ხალხს 
ღვინო თავისი სიძვის რისხვისა.მათ 
მოჰყვა მესამე ანგელოზი, რომელიც 
ხმამაღლა ამბობდა: ვინც თაყვანს 



სცემს მხეცს ან მის ხატებას და 
შუბლსა თუ ხელს აღიბეჭდავს მისი 
ნიშნით,ისიც შესვამს ღვთის რისხვის 
ღვინოს, შეუზავებლად ჩასხმულს 
მისი მრისხანების სასმისში, და 
ეწამება გოგირდითა და ცეცხლით 
წმიდა ანგელოზთა და კრავის 
წინაშე. (Revelation 14:6-10) 
 

 როდესაც ღმერთი ადამიანებს 
მნიშვნელოვან გაფრთხილებას 
უგზავნის წმიდა ანგელოზთა 
მეშვეობით, რომლებიც ზეცის შუა 
დაფრინავენ, რასაკვირველია, 
მოითხოვს, რომ ყოველმა გონიერმა 
ადამიანმა ყურადღება მიაქციოს ამ 
გაფრთხილებას. იმ საშინელმა 
სამსჯავრომ, რომელიც ელის 
ყოველს, ვინც თაყვანს სცემს მხეცს 
და მის ხატებას (იხ. გამოცხ. 14:9-11), 
ადამიანებს უნდა გაუღვიძოს 
წინასწარმეტყველებათა 
გულდასმით გამოკვლევის 
სურვილი, რათა სწორი 
წარმოდგენა ჩამოუყალიბდეთ 
მხეცის ხატებაზე და იმაზე, თუ რა 
გზით შეიძლება მისი აცილება. 
მაგრამ ხალხი უარყოფს 
ჭეშმარიტებას და თავის 
ყურადღებას თქმულებებსა და 
ლეგენდებს დაუთმობს. 



(5) როგორ აღწერა პავლემ, ავხორცი 
ბრბოს დამოკიდებულება 
დოქტრინალური 
ჭეშმარიტებისადმი?    
 

რადგანაც მოვა დრო, როცა აღარ 
გაიზიარებენ მასულდგმულებელ 
მოძღვრებას, არამედ თავიანთი 
ჟინით შეკრებენ მოძღვრებს, რათა 
მათი სიტყვები საამოდ ელამუნოს 
მათ სმენას, ყურს აღარ ათხოვებენ 
ჭეშმარიტებას და ზღაპრებს 
მიუბრუნდებიან. (2 ტიმოთე 4:3-4) 
 
 ეს დრო უკვე დადგა. 
ადამიანებს არ სურთ ბიბლიური 
ჭეშმარიტების მიღება იმიტომ, 
რომ იგი არ ეთანხმება მათი 
ცოდვილი გულის მიდრეკილებებს, 
სატანა კი ყალბი ილუზიებით 
ამშვიდებს მათ. 
 
(6)  როგორ საზღვრავენ ქრისტეს 
ნამდვილი მიმდევრები 
დოქტრინალურ ჭეშმარიტებას?  
 
მიმართეთ რჯულსა და ანდერძს! 
თუ არ ამბობენ ამ სიტყვის 
მიხედვით, ნათქვამს არა აქვს აზრი. 
(ესაია 8:20) 
 



 მაგრამ უფალს დედამიწაზე 
hყავს ხალხი, ვისთვისაც ბიბლია და 
მხოლოდ ბიბლია არის ყოველი 
მოძღვრების საზომი და 
ყოველგვარი რეფორმის 
საფუძველი. სწავლულთა არც ერთი 
აზრი, სამეცნიერო დასკვნა, 
დოქტრინა თუ საეკლესიო 
დადგენილება, ისეთივე 
მრავალრიცხოვანი და 
ურთიერთსაწინააღმდეგო, როგორც 
თავად ეკლესიებია, რომელთაც 
ისინი წარმოადგენენ, არც 
უმრავლესობის ხმა, - არც ერთი 
მათგანი არ შეიძლება ჩაითვალოს 
რელიგიური რწმენის რომელიმე 
პუნქტის მტკიცებად ან უარყოფად. 
სანამ რომელიმე მოძღვრებას ან 
მითითებას მივიღებდეთ, უნდა 
დავრწმუნდეთ, რომ იგი 
განმტკიცებულია ღვთის 
სიტყვით:“ასე ამბობს უფალი!” 
 

(7) რა შუაშია ჩვენი 
პასუხისმგებლობა ადამიანთა 
სწავლებებთან?    
 
ესენი თესალონიკელებზე უფრო 
კეთილშობილნი იყვნენ: მთელი 
გულმოდგინებით მიიღეს სიტყვა 



და ყოველდღე არჩევდნენ წერილს, 
ასეა თუ არა ესო. (საქმენი 17:11) 
 
 სატანა გამუდმებით 
ცდილობს, ჩვენი ყურადღება 
ღმერთიდან ადამიანებზე 
გადაიტანოს. იმის ნაცვლად, რომ 
ადამიანი წმიდა წერილის 
შესწავლით თავადვე ჩაწვდეს 
უფლის წინაშე საკუთარი 
მოვალეობის არსს, იგი 
შთააგონებს, რომ მისი მოძღვარია 
ეპისკოპოსი, პასტორი, 
ღვთისმეტყველების 
მასწავლებელი და, იძენს რა ამ 
გზით ძალაუფლებას 
ხელმძღვანელთა გონებაზე, მათი 
მეშვეობით სატანა ზეგავლენას 
ახდენს ადამიანთა ნებაზე. 
 
(8) რა შედეგი მოუტანა ებრაელ 
ერს, მათ ლიდერებზე 
მინდობილობამ? 
 

საძულველი იყო, კაცთაგან 
ათვალწუნებული, გატანჯული და 
სნებამორეული, ერთი იმათგანი, 
ვისაც პირს არიდებენ. საძულველი 
იყო და არად ვაგდებდით. (ესაია 
53:3) 



 როდესაც ქრისტე დედამიწაზე 
მოვიდა, რათა სიცოცხლის სიტყვა 
ექადაგა, მას სიხარულით 
უსმენდნენ არა მარტო უბრალო 
ადამიანები, არამედ ბევრმა 
მღვდელმა და მთავარმაც ირწმუნა 
იგი. მაგრამ მღვდელმთავრებსა და 
ერის წინამძღოლებს 
გადაწყვეტილი hქონდათ, არ 
მიეღოთ მისი მოძღვრება და 
მსჯავრი დაედოთ მისთვის. მათი 
მცდელობა - რაიმე დანაშაული 
მოენახათ მის მოქმედებაში, - 
მარცხით დამთავრდა. თუმცა 
შეუძლებელი იყო, მათ არ 
განეცადათ მისი სიტყვიდან 
გამომდინარე ღვთიური ძალისა და 
სიბრძნის ზეგავლენა, მაგრამ 
ცრურწმენით დატყვევებულებმა, 
თავადვე გამოუტანეს საკუთარ 
თავს განაჩენი: უარყვეს მისი, 
როგორც მესიის, ყველა 
დამამტკიცებელი მოწმობა, რადგან 
წინააღმდეგ შემთხვევაში, მისი 
მოწაფეები უნდა გამხდარიყვნენ. 
იესოს წინააღმდეგ განეწყვნენ ის 
ადამიანები, რომელთა 
პატივისცემას იუდეველებს 
ბავშვობიდანვე ასწავლიდნენ და 
რომელთა ავტორიტეტს ისინი 



უსიტყვოდ ემორჩილებოდნენ. 
”რატომ არ დაუჯერეს იესოს ჩვენმა 
მთავრებმა და მწიგნობრებმა? - 
კითხულობდნენ ისინი, - ნუთუ ეს 
ღვთისმოსავი ადამიანები არ 
მიიღებდნენ მას, იგი რომ 
ნამდვილად ქრისტე ყოფილიყო?” 
სწორედ ამ მოძღვართა ზეგავლენამ 
მიიყვანა იუდეველნი იქამდე, რომ 
მაცხოვარი უარყვეს. 
 სული, რომელიც ამ მღვდლებსა 
და მთავრებში მოქმედებდა, 
დღესაც მოქმედებს გარეგნულად 
ღვთისმოსავ ადამიანებში. მათ არ 
სურთ წმიდა წერილის მოწმობების 
შესწავლა დღეისთვის მეტად 
აქტუალურ, განსაკუთრებულ 
ჭეშმარიტებათა შესახებ. ისინი 
ხაზს უსვამენ თავიანთ 
მრავალრიცხოვნებას, 
სიმდიდრესა და პოპულარობას 
და აბუჩად იგდებენ 
ჭეშმარიტების ერთ მუჭა, 
მოკრძალებულ და თავმდაბალ 
დამცველთ, რომელნიც ვერ 
პოულობენ ფართო მხარდაჭერას, 
რადგან აქვთ რწმენა, რომლითაც 
მთელი ქვეყნიერებისაგან 
გამოირჩევიან 



(9)  რა არის ერთადერთი გზა 
ცდუნებისგან თავის დასაცავად?  
 

ეცადე რჩეულად, პირნათელ 
მუშაკად და ჭეშმარიტების სიტყვის 
სარწმუნო მქადაგებლად წარუდგე 
ღმერთს.  
(2 ტიმოთე 2:15) 
 
 ქრისტემ განჭვრიტა, რომ 
მწიგნობრებისა და ფარისევლების 
მიერ ძალაუფლების უკანონოდ 
მითვისება მხოლოდ იუდეველთა 
გაფანტვით არ დამთავრდება. იგი 
წინასწარ ხედავდა ადამიანური 
ხელისუფლების აღზევებას, 
რომელიც სინდისზე გაბატონდება, 
რაც ყველა საუკუნეში საშინელი 
წყევლაკრულვა იყო 
ეკლესიისათვის. იესოს მიერ 
ფარისეველთა და მწიგნობართა 
შთამბეჭდავი მხილება, მის მიერ 
ადამიანთა გაფრთხილება, არ 
გაhყოლოდნენ ამ ბრმა 
მასწავლებლებს - დაიწერა წმიდა 
წერილში, როგორც დარიგება 
მომავალი თაობისათვის. 
 
(10)  წმინდა წერილის მიხედვით 
ვინ შეეცდება ჩვენ შორის მცდარი 
სწავლების დანერგვას? 



იყვნენ ცრუ წინასწარმეტყველნიც 
ხალხში, ისევე, როგორც თქვენში 
იქნებიან ცრუმოძღვარნი, 
რომელნიც შემოიღებენ წარმწყმედ 
მწვალებლობას, უარყოფენ მათ 
გამომსყიდველ უფალს და მალე 
თვითონვე წარიწყმედენ თავს.  
(2 პეტრე 2:1) 
 
  მიუხედავად იმისა, რომ 
ბიბლიაში მრავლადაა 
გაფრთხილება ცრუ მოძღვრების 
შესახებ, ბევრი დიდი მზადყოფნით 
აბარებს თავის სულს 
სამღვდელოებას. ათასობით 
თანამედროვე ქრისტიანი ვერ 
დაასახელებს არგუმენტს თავისი 
რელიგიური სწავლების პუნქტების 
დასაცავად იმის გამო, რომ მათ ასე 
ასწავლიან ეკლესიის 
ხელმძღვანელები. ისინი საერთოდ 
არ აქცევენ ყურადღებას მაცხოვრის 
გაფრთხილებას და ბრმად ენდობიან 
ეკლესიის მსახურთა სიტყვებს. 
მაგრამ ეს მსახურნი განა 
უცოდველნი არიან? როგორ 
შეიძლება მიენდო მათ, თუკი ღვთის 
სიტყვა გვეუბნება, რომ ისინი არ 
არიან სინათლის მომტანნი? 
ზნეობრივი სიმამაცეა საჭირო 



იმისათვის, რომ უარყო შენს მიერ 
არასწორად განვლილი გზა, ხოლო 
ისინი, ვისაც ის არ გააჩნია, 
იძულებული არიან, მისდიონ 
სწავლულთა სიბრძნეს, მათ არ 
სურთ დამოუკიდებლად წერილის 
შესწავლა და ამის გამო საიმედოდ 
არიან შებორკილნი ცდუნების 
ჯაჭვით. მათ ესმით, რომ წერილის 
ფურცლებზე ნათლად არის 
გახსნილი ჭეშმარიტება ჩვენი 
დროისათვის, გრძნობენ 
სულიწმიდის ძალას, რომლითაც 
ჭეშმარიტება ცხადდება და 
მიუხედავად ამისა, უარყოფენ იმ 
ნათელს, რომელსაც სულიერი 
მამები უმალავენ მათ. თუმცა ამ 
ადამიანებს გონიერება და სინდისი 
კარნახობს, რომ ჭეშმარიტება 
ხელშეუხებელია, მაგრამ ეს 
ცდუნებით დაბრმავებული სულები 
ვერ ბედავენ, გამოთქვან 
საკუთარი აზრი და 
მარადიულობის ინტერესებს 
მსხვერპლად სწირავენ 
ურწმუნოებას, მსახურთა 
სიამაყესა და ცრურწმენას. 
 
(11)  ვისი პასუხისმგებლობაა 
ხსნის ჭეშმარიტების ძიება?   



ამრიგად, ჩემო საყვარელნო, როგორც 
ყოველთვის მორჩილნი იყავით, არა 
მარტო ჩემი მანდ ყოფნისას, არამედ, 
მით უმეტეს, ახლა, როცა შორსა ვართ 
თქვენგან, - შიშით და ძრწოლით 
აღასრულეთ თქვენი ხსნის საქმე. 
(ფილიპელთა 2:12) 
 
 ჭეშმარიტება და უფლის 
დიდება განუყოფელია. 
ჩახედულნი ვართ რა ბიბლიაში, 
ჩვენთვის შეუძლებელია, ვადიდოთ 
ღმერთი და ამავე დროს გვქონდეს 
არასწორი თვალსაზრისი.”არა აქვს 
მნიშვნელობა, რისი გვწამს, ოღონდ 
სწორად ვიცხოვროთ”, ამტკიცებს 
ზოგიერთი. მაგრამ, განა ჩვენი 
რწმენა არ აყალიბებს ჩვენს 
ცხოვრებას? როდესაც სინათლე და 
ჭეშმარიტება ჩვენს ხელშია, ჩვენ კი 
უარვყოფთ მათში ჩაწვდომის 
პრივილეგიას, ამით, ფაქტიურად, 
უარვყოფთ ჭეშმარიტებას და 
ნათელს ბნელს ვამჯობინებთ. 
 

(12)   რატომაა საღვთო წერილის 
იგნორირება სახიფათო?  
 
რის გზა, კაცს სწორი რომ ჰგონია, 
მაგრამ მისი ბოლო სიკვდილის 
გზაა. (იგავნი 16:25) 



 შეცდომა და ცოდვა არ 
შეიძლება გამართლდეს უმეცრებით 
მაშინ, თუკი ხელთ გვაქვს უფლის 
ნების შეცნობის შესაძლებლობა. 
მოგზაური მიდის 
გზაჯვარედინამდე, საიდანაც 
გზები სხვადასხვა მხარეს იყრება, 
მაჩვენებელზე კი აღნიშნულია, თუ 
საით მიდის თითოეული მათგანი. 
თუკი ის მაჩვენებელს ყურადღებას 
არ მიაქცევს და თავად ამოირჩევს 
გზას, რომელიც მას სწორად მოეჩვენა, 
შემდეგ აუცილებლად მიხვდება, რომ 
არასწორი გზა აირჩია და 
გულწრფელად აღიარებს ამას. 
 ღმერთმა მოგვცა თავისი 
სიტყვა, რათა გავეცნოთ მის 
მოძღვრებას და გავიგოთ, რას 
მოითხოვს ჩვენგან. როდესაც 
მწიგნობარი მივიდა იესოსთან და 
hკითხა:“რა უნდა გავაკეთო, 
მოძღვარო, რომ საუკუნო 
სიცოცხლე დავიმკვიდრო?” 
მაცხოვარმა ყურადღება წმიდა 
წერილზე გაამახვილებინა და 
უპასუხა:“რჯულში როგორ წერია? 
შენ როგორ კითხულობ?” არცოდნა 
არ ეპატიება არც ახალგაზრდას და 
არც მოხუცს, არც სასჯელისაგან 
ათავისუფლებს უფლის კანონის 



დარღვევის გამო მაშინ, როცა მათ 
ხელთ აქვთ ამ კანონის, მისი 
პრინციპებისა და მოთხოვნების 
ჭეშმარიტი მოწმობა. არაა 
საკმარისი, გქონდეს მხოლოდ 
კეთილი ზრახვები; საკმარისი 
არაა, ადამიანმა გააკეთოს ის, რასაც 
თავად თვლის სიკეთედ ანდა 
რასაც მოძღვარი თვლის 
სამართლიანად. ადამიანი თვითონ 
წყვეტს თავისი გადარჩენის 
საკითხს და ამიტომ მან 
დამოუკიდებლად უნდა 
შეისწავლოს წმიდა წერილი. რა 
ძლიერიც არ უნდა იყოს მისი 
თვითრწმენა, როგორც არ უნდა 
იყოს დარწმუნებული იმაში, რომ 
ღვთისმსახურმა იცის 
ჭეშმარიტება, ეს არ შეიძლება და 
არც უნდა იყო მისი რწმენის 
საფუძველი. მას აქვს რუქა, 
რომელზედაც მისი ზეცაში 
მოგზაურობისათვის ყოველი 
საჭირო ნიშანია აღნიშნული და 
იგი არ უნდა ეყრდნობოდეს 
რებუსებს. 
 
(13) საღვთო წერილის მიხედვით, 
როგორ უნდა შევისწავლოთ მისი 
გვერდები?   



რადგან რჩევა რჩევაზე, რჩევა 
რჩევაზე, წესი წესზე, წესი წესზე, 
ცოტა აქ, ცოტა იქ; (ესაია 28:10) 
 

  ყოველი მოაზროვნე ადამიანის 
უპირველესი და უმაღლესი 
ვალდებულება წმიდა წერილის 
შესწავლაა. ჭეშმარიტების 
შემეცნება, შემდეგ კი მისი 
სინათლის გავრცელება და 
საკუთარი მაგალითით სხვების 
წახალისება - აი, რა არის ჩვენი 
ვალი. ჩვენ ყოველდღიურად 
გულდასმით უნდა შევისწავლოთ 
ბიბლია, ავწონდავწონოთ ყოველი 
აზრი და შევადაროთ ტექსტები. 
უფლის დახმარებით უნდა 
გამოვიმუშავოთ საკუთარი აზრი, 
რადგან ყოველმა ადამიანმა 
პირადად უნდა აგოს პასუხი 
ღმერთის წინაშე. 
 

(14)  თუ ჩვენ ვკითხულობთ 
ბიბლიას, უფლის ნების 
შესასრულებლად, რა წყალობას 
უნდა ველოდოთ? 
 
ვისაც სურს აღასრულოს მისი ნება, 
შეიცნობს, ვისია ეს მოძღვრება: 
ღმრთისაგან არის თუ ჩემით 
ვლაპარაკობ. (იოანე 7:17) 



 ბიბლიის ნათელ ჭეშმარიტებაში 
ეჭვი შეაქვთ მეცნიერებს, 
რომელთაც hგონიათ, რომ აქვთ 
უმაღლესი სიბრძნე და ასწავლიან, 
რომ წმიდა წერილს აქვს 
მისტიკური, საიდუმლოებით 
მოცული სულიერი აზრი, 
რომელსაც ადამიანი ვერ ჩაწვდება. 
ისინი ცრუმასწავლებლები არიან. 
სწორედ მათკენ არის მიმართული 
იესოს სიტყვები:“იმიტომ ხომ არ 
ცდებით, რომ არ იცით არც 
წერილები და არც ღვთის ძალა?” 
(მარკ. 12:24). ბიბლია ისე უნდა 
გავიგოთ, როგორც არის დაწერილი, 
რასაკვირველია, სიმბოლოთა და 
სხვათა გამოთქმების გამოკლებით. 
ქრისტემ აღგვითქვა:“ვისაც სურს 
აღასრულოს მისი ნება, იგი 
შეიტყობს ამ მოძღვრებას” (იოან. 
7:17). ადამიანებმა ისევე რომ 
მიიღონ ბიბლია, როგორც არის 
დაწერილი, რომ არ არსებობდნენ 
ცრუ მოძღვრები, რომლებიც 
ამახინჯებენ და აბნელებენ მის 
ტექსტებს, მაშინ რა დიდი 
იქნებოდა ანგელოზთა სიხარული 
იმის გამო, რომ ქრისტეს ფარას 
შეემატა ათასობით და 



ათიათასობით სული, რომელნიც 
დღეს გზააბნეული არიან. 
 
(15)  რომელი საქმენი მიგვიყვანს 
ქრისტეს დაპირებულ შედეგამდე?  
მომიხმობთ, მოხვალთ, 
შემევედრებით და მე მოგისმენთ 
თქვენ. დამიწყებთ ძებნას და 
მიპოვნით, თუ მთელი გულით 
მეძებეთ. (იერემია 29:12-13) 
 
 მთელი ჩვენი გონებრივი ძალა 
წმიდა წერილის შესწავლას უნდა 
მოვახმაროთ და მიზნად უნდა 
დავისახოთ ღვთის ჩანაფიქრსა და 
მის ზრახვათა სიღრმეში წვდომა, 
რამდენადაც ეს შესაძლებელია 
ჩვენთვის, მოკვდავთათვის, მაგრამ 
ამავე დროს, არ დაგვავიწყდეს, რომ 
მოწაფეობის ჭეშმარიტი სული - ეს 
არის ბავშვური მინდობა და 
უბრალოება. წმიდა წერილის 
ძნელი ადგილების ახსნა 
შეუძლებელია იმ მეთოდების 
გამოყენებით, რომელთაც 
ფილოსოფიურ პრობლემათა 
გადაწყვეტისას მივმართავთ. ის, 
ვინც ბიბლიის შესწავლას იწყებს, 
უნდა განთავისუფლდეს 
ყოველგვარი თვითრწმენისაგან, 



რომელიც ბევრ სწავლულს 
ახასიათებს და ჩაწვდება რა 
ლოცვების შედეგად, რომ მხოლოდ 
ღმერთზეა დამოკიდებული, 
გულწრფელი სურვილებით 
აღივსება. მისი ნების შესაცნობად 
ჩვენ სწავლა უნდა დავიწყოთ 
მორჩილი გულით და 
უზენაესისაგან ცოდნის მიღების 
სურვილით, რომელმაც 
წარმოთქვა:“მე ვარ”. წინააღმდეგ 
შემთხვევაში ბოროტი ანგელოზები 
ისე დაგვიბნელებენ გონებას და 
გაგვიქვავებენ გულს, რომ 
ჭეშმარიტება არ დაგვარწმუნებს. 
 
(16) ვის შეხვდება დაპირებული 
ბიბლიური სიბრნე?  
 
 და უთხრა იესომ იუდეველებს, 
რომლებმაც ირწმუნეს იგი: თუ ჩემს 
სიტყვაში დამკვიდრდებით, 
ჭეშმარიტად ჩემი მოწაფეები ხართ. 
შეიცნობთ ჭეშმარიტებას და 
ჭეშმარიტება გაგათავისუფლებთ 
თქვენ. (იოანე 8:31-32) 
 
ახლა მივხვდი, რომ იხსნა უფალმა 
ცხებული თვისი, თავისი წმიდა 
ზეციდან უპასუხებს მას თავისი 



მხსნელი მარჯვენის ძლიერებით. 
(ფსალმუნნი 19:7) 
 
 წმიდა წერილში საკმარისად 
არის ადგილები, რომლებიც 
მეცნიერებს დიდ საიდუმლოებად 
ან უმნიშვნელოდ ეჩვენებათ, 
მაგრამ მათთვის, ვისაც ქრისტეს 
სკოლაში სურს სწავლა, ნათელი, 
გასაგები და იმედის მომცემია. 
ბევრი ღვთისმეტყველი ძალზე 
ზედაპირულად ღებულობს ღვთის 
სიტყვას. ამის მიზეზი კი ის არის, 
რომ თვალს ხუჭავენ იმ 
ჭეშმარიტებებზე, რომლის 
აღსრულებაც თვითონ არ სურთ. 
ბიბლიური ჭეშმარიტების აღქმა 
დამოკიდებულია არა იმდენად 
ადამიანის ინტელექტზე, 
რამდენადაც ადამიანის 
გადაწყვეტილების სიმტკიცეზე და 
სიმართლისაკენ გულწრფელ 
სწრაფვაზე. 
 
(17)  როგორ ხდება სულიერი 
ჭეშმარიტებების გაგება?  
 
მაგრამ მშვინვიერი კაცი არ 
შეიწყნარებს იმას, რაც ღვთის 
სულისაგან არის, რადგანაც 



სიშლეგედ მიაჩნია და ვერ 
მიმხვდარა, რომ ეს სულიერად უნდა 
განსაჯო. (1 კორინთელთა 2:14) 
 

 ბიბლიის შესწავლა არ შეიძლება 
ლოცვის გარეშე. მხოლოდ 
სულიწმიდის დახმარებით 
შეგვიძლია გავიგოთ, თუ რა 
შესაძლებლობები გაგვაჩნია მისი 
შემეცნებისათვის და იგივე სული 
დაგვეხმარება, თავი შევიკავოთ იმ 
ჭეშმარიტებათა აღქმის 
მცდელობისაგან, რომელიც 
ჩვენთვის არ არის გახსნილი. 
ზეციური ანგელოზები ადამიანის 
გულს ღვთის სიტყვის მისაღებად 
ამზადებენ და ზრუნავენ იმაზე, 
რომ დაგვატყვევოს მისმა 
სილამაზემ, მივიღოთ მისი 
გაფრთხილება და მისმა აღთქმებმა 
გაგვამხნევოს და გაგვაძლიეროს. 
მეფსალმუნის ლოცვა:“აღმიხილე 
თვალნი და ვჭვრეტდე საოცრებებს 
შენი რჯულისას” (ფს. 118:18) ჩვენი 
ლოცვა უნდა გახდეს. ზოგჯერ 
გვეჩვენება, რომ ცდუნებას ვერ 
დავძლევთ, რადგან ხშირად 
ლოცვისა და ბიბლიის შესწავლის 
უგულვებელყოფის გამო, ადამიანი 
უცბად ვერ იხსენებს უფლის 
დაპირებას, რათა წერილით 



შეიარაღებული დახვდეს სატანას. 
მაგრამ მათ, ვინც ყოველთვის 
მზადაა ღვთიური მოძღვრების 
შემეცნებისათვის, გარს ეხვევიან 
ღვთის ანგელოზები და დიდი 
მწუხრის ჟამს ისინი გაახსენებენ 
მათ მათთვის მეტად საჭირო 
ჭეშმარიტებებს. ამიტომ,“როდესაც 
ნიაღვარივით მოვა მტერი, უფლის 
ქარი გამორეკავს მათ” (ეს. 59:19). 
 
(18)  სახიფათო დროს როგორ 
გავიხსენებთ სულიერ 
ჭეშმარიტებებს?  
 
ხოლო ნუგეშისმცემელი, სული 
წმიდა, რომელსაც მამა მოავლენს 
ჩემი სახელით, გასწავლით და 
მოგაგონებთ ყველაფერს, რაც მე 
გითხარით. (იოანე 14:26 ) 
 

 მაგრამ ქრისტეს მოძღვრება ჯერ 
ჩვენს გონებაში უნდა ჩაიბეჭდოს, 
რათა ხიფათის დროს ღვთის სულმა 
გაგვახსენოს იგი.”გულში ჩავიმარხე 
შენი სიტყვები, რათა არ შევცოდი 
შენს წინაშე” (ფს. 118:11). 
 

(19)  რა ტრაგიკულ შედეგს 
მივიღებთ უფლის სიტყვისადმი 
სკეპტიციზმით?  



და რაკი არ ეცადნენ გონებით 
შეენარჩუნებინათ ღმერთი, 
ამიტომაც უჯერო საქმეთათვის 
მისცა ღმერთმა ისინი 
გაუკუღმართებულ გონებას.  
(რომაელთა 1:28) 

 

იფხიზლეთ, ძმანო, რომ არცერთ 
თქვენგანს არ ჰქონდეს უკეთური და 
ურწმუნო გული, რათა არ განუდგეს 
ცოცხალ ღმერთს. (ებრაელთა 3:12) 
 

 მათ, ვინც მარადიულობაზე 
ფიქრობენ, გულში ეჭვი არ უნდა 
შეუშვან. ყველაზე მთავარი 
ჭეშმარიტებანი თავდასხმის 
ობიექტი გახდება. შეუძლებელია 
თავი დააღწიო დაცინვას, 
სხვადასხვა ყალბ ფილოსოფიას, 
თანამედროვე ურწმუნოების 
მზაკვრულ და დამღუპველ 
მოძღვრებას. ყოველი 
ჩვენგანისთვის სატანას მზადა აქვს 
ცდუნება: გაუნათლებელთათვის - 
რაღაც უაზრო თქმულებები, 
ლეგენდები, დაცინვები; 
განათლებულებს კი მეცნიერული 
წინააღმდეგობებითა და 
ფილოსოფიური თეორიებით 
ხვდება, მაგრამ, ერთიც და მეორეც 
მას იმისთვის ესაჭიროება, რომ 



წმიდა წერილის მიმართ 
ურწმუნოება დათესოს. თვით 
სრულიად გამოუცდელი 
ახალგაზრდობაც კი თავს უფლებას 
აძლევს, ეჭვი შეიტანოს 
ქრისტიანული პრინციპების 
საფუძველში. და რაც არ უნდა 
გულუბრყვილო გვეჩვენოს 
ახალგაზრდა თაობის 
ურწმუნოება, იგი განსაზღვრულ 
გავლენას მაინც ახდენს. ბევრი 
დასცინის თავისი მამების 
რწმენას და შეურაცხყოფს 
მადლის სულს (ებრ. 10:29).  
 მრავალ ადამიანს შეეძლო 
უფლის გზაზე დამდგარიყო და 
სარგებლობა მოეტანა 
კაცობრიობისათვის, უფლის 
სინათლის მატარებელი 
გამხდარიყო, მაგრამ ხალხი 

ურწმუნოების სულითაა 
მოწამლული. ყველა ის, ვინც 
ადამიანის ქედმაღლური გონების 
გადაწყვეტილებებს ენდობა და 
თვლის, რომ ღვთის 
საიდუმლოებებსა და მის 
ჭეშმარიტებებს უფლის სიბრძნის 
დახმარების გარეშე ჩასწვდება, 
სატანის ქსელში გაებმება. 



(20)  თუ უფლის სიტყვას ჩვენს 
მთავარ ამომავალ წერტილად 
ვაქცევთ, რა შედეგით დასრულდება 
ჩვენი სულის გამოცდა?  
 
გავატარებ ცეცხლში ამ მესამედს და 
გავწმედ, როგორც ვერცხლი 
იწმიდება, და გამოვცდი მათ, 
როგორც ოქრო გამოიცდება; მაშინ 
ახსენებენ ჩემს სახელს და მეც 
შევიწყნარებ მათ, ვიტყვი: ეს არის 
ჩემი ერი. იტყვიან ისინი: უფალია 
ჩემი ღმერთი.(ზაქარია 13:9) 
 
კურთხეულია კაცი, რომელიც ესავს 
უფალს და უფალია მისი საესავი. 
იქნება იგი წყლის პირას დარგულ 
ხესავით, რომელსაც მდინარესთან 
აქვს ფესვები გადგმული; არ 
უყურებს, რომ დადგება ხვატი, 
მწვანე ფოთლები ექნება მუდამ, არ 
უფრთხის გვალვიან წელიწადს და 
არასოდეს ელევა ნაყოფი.  
(იერემია 17:7-8) 
 
მე ვაცნობიერებ, რომ დედამიწის 
ისტორიის ბოლო დღეებში სატანა 
გამოიყენებს ყველა შესაძლო 
საშუალებას, რათა კაცობრიობამ არ 
მიიღოს ცოდნა ღვთის წმინდა 
სიტყვის შესახებ. 
 



დიახ              ვერ გადამიწყვეტია 
 
მე ვხდები რომ ის ვინც ცდილობს 
ღმერთის ყველა მცნების 
შესრულებას, გადააწყდება ბევრ 
წინააღმდეგობას, დაცინვას, და 
მხოლოდ უფლის სიტყვის ძალა 
დაეხმარებათ მათ ამ განსაცდელში.   
 
დიახ              ვერ გადამიწყვეტია 
 
მე ვაცნობიერებ, რომ ახლა ის დროა 
როდესაც ვნებით მართულ 
უმრავლესობას არ სურს ბიბლიური 
ჭეშმარიტების შეცნობა, რადგან ის 
წინააღმდეგობაში შედის მათ 
ცოდვილ, სამყაროს მოყვარულ 
გულებთან. ისინი სიხარულითა და 
სიყვარულით იჯერებენ სატანის 
ცბიერებას.   
 
დიახ              ვერ გადამიწყვეტია 
 
საღვთო წერილში ჩვენ ვხედავთ, რომ  
იქნება ბევრი ცრუ მასწავლებელი, 
რომლებიც ცრუ სწავლებებს 
იქადაგებენ. მე მადლობელი ვარ 
უფლის წინასწარმეტყველებებისთვის, 
რომლებმაც სწორ გზაზე დაგვაყენეს.   
 
დიახ               ვერ გადამიწყვეტია 



ღმერთის დახმარებით მე 
ყოველდღიურად ვისწავლი ღვთის 
სიტყვას   და არ ვიქნები 
დამოკიდებული სხვებზე.  
 
დიახ               ვერ გადამიწყვეტია 
 
მე მადლობელი ვარ უფლის, რომ ამ 
განსაცდელის ჟამს მან მისი სიტყვით 
საყრდენი გვაჩუქა და მისი 
წყალობით მე ვიქნები მათ შორის 
ვინც მყარად იდგება განკითხვის 
დღის მოლოდინში.  
 
დიახ                ვერ გადამიწყვეტია 
________________________________

________________________________ 



თავი 9 
უკანასკნელი 
გაფრთხილება 

 
(1)  უკანასკნელ დღეს, 
გაფრთხილების რომელ მესიჯს 
გააჟღერებს აპოკალიფსის 
ანგელოზი 14:8? 
 
მას მოჰყვა მეორე ანგელოზი, 
რომელიც ამბობდა: დაემხო, 
დაემხო ბაბილონი, დიდი ქალაქი, 
რომელმაც ასვა ყველა ხალხს ღვინო 
თავისი სიძვის რისხვისა. 
(გამოცხადება 14:8) 
 
შემდგომ ამისა, ვიხილე ზეცით 
ჩამომავალი სხვა ანგელოზი, 
რომელსაც ჰქონდა დიდი 
ხელმწიფება, და განათდა დედამიწა 
მისი დიდებით. შეღაღადა და 



ხმამაღლა თქვა: დაემხო, დაემხო 
ბაბილონი, დიდი ქალაქი, და 
ეშმაკთა სამკვდროდ, ყოველი 
უწმინდური სულის სამყოფლად და 
ყოველი უწმინდური და ბილწი 
ფრინველის საბუდრად იქცა.  
(გამოცხადება 18:1-2) 
 
(2)  როდესაც ამ გაფრთხილებას 
იოანე გამოცხადების მე18 
აბზაცში იმეორებს, რა 
სათხოვარით მიმართავს ის 
უფლის ერთგულ მიმდევრებს?  
 
და მომესმა მეორე ხმა ზეცით, 
რომელმაც თქვა: გამოდი, მაგისგან, 
ჩემო ხალხო, რათა არ ეზიაროთ მის 
ცოდვებს და არ მოიწყლათ მისი 
წყლულებით. (გამოცხადება 18:4) 
 

 ეს ტექსტი მიუთითებს იმ 
დროზე, როდესაც გამოცხადების 
მე-14 თავში აღწერილი მეორე 
ანგელოზის მიერ წარმოთქმული 
გაფრთხილება ბაბილონის დაცემის 
შესახებ დამატებით უნდა 
განმეორდეს და კვლავ უნდა 
შეახსენოს ხალხს სხვადასხვა 
საეკლესიო ორგანიზაციებში 
შეჭრილი გარყვნილების შესახებ, 
რაც ბაბილონს წარმოადგენს. ეს 



გაფრთხილება პირველად 1844 
წლის ზაფხულში გაისმა. აქ 
აღწერილია რელიგიური სამყაროს 
საშინელი მდგომარეობა. 
ჭეშმარიტებათა ყოველი ახალი 
უარყოფა კიდევ უფრო 
დაუბნელებს გონებას ადამიანებს, 
უფრო მეტად გაუქვავებს გულს, 
ვიდრე მათ სრული ურწმუნოება არ 
დაეუფლებათ. უზენაესის 
გაფრთხილების მიუხედავად, 
ისინი კვლავ გააგრძელებენ უფლის 
ერთერთი მცნების 
უგულვებელყოფას, შემდეგ კი 
დევნას დაუწყებენ მის წმიდად 
შემნახველთ. შეიძულებენ ღვთის 
მცნებებს, მის ხალხს და ქრისტესაც 
არაფრად ჩააგდებენ. როდესაც 
ეკლესიები მიიღებენ სპირიტიზმის 
მოძღვრებას, ხორციელი გულისათვის 
აღარ იარსებებს რაიმე ზღვარი და 
რელიგიის ფორმალური აღიარება 
უმდაბლესი მანკიერების დამფარველ 
ნიღბად გადაიქცევა. სპირიტულ 
მოვლენათა მიმართ რწმენა გზას 
გაუხსნის მაცდურ 
სულებს,“ეშმაკთა მოძღვრებებს” და 
ეკლესიებზე ბოროტ ანგელოზთა 
ზეგავლენა მეტად საგრძნობი 
გახდება. 



(3)  სადამდე მივყავართ ბაბილონის 
„ცოდვებს“?   
 
რადგანაც უწიეს მისმა ცოდვებმა 
ზეცას, და გაიხსენა ღმერთმა 
უსამართლობა მისი. (გამოცხადება 
18:5) 
 

 მან აავსო თავისი ურჯულოების 
თასი და დაღუპვის პირას დგას. 
მაგრამ უფალს ჯერ კიდევ ჰყავს 
თავისი ერთგული შვილები 
ბაბილონში და საბოლოო განაჩენის 
გამოტანამდე ისინი უნდა 
გათავისუფლდნენ მისგან, რათა არ 
ეზიარონ მის ცოდვებს და”არ 
მიიღონ მისი წყლულებისაგან”. 
დაიწყო მოძრაობა, რომელიც 
სიმბოლურად წარმოდგენილია 
ციდან ჩამომავალი ანგელოზის 
სახით, რომლის დიდებითაც 
დედამიწა განათდა და რომელმაც 
ძლიერი ხმით ამხილა ბაბილონის 
ცოდვები. ამასთან არის 
დაკავშირებული მოწოდება: 
“გამოერიდე მას, ჩემო ხალხო”. ეს 
მოწოდება მესამე ანგელოზის 
უწყებასთან ერთად იმ უკანასკნელ 
გაფრთხილებას წარმოადგენს, 
რომელიც დედამიწის ყოველი 
მკვიდრისადმია მიმართული. 



(4)  რა ჯარიმებს დაუწესებს 
ღმერთის იმ მიმდევრებს ბოროტი 
ძალა, რომლებიც უარს იტყვიან მის 
მცდარ სწავლებებზე?  
 
ასე რომ, ვერავინ იყიდის ან 
გაყიდის რამეს, მათ გარდა, ვისაც 
აქვს ნიშანი - მხეცის სახელი, ან მისი 
სახელის რიცხვი. (გამოცხადება 
13:17) 
 

და მიეცა იმისი ნება, რომ სული 
ჩაედგა მხეცის ხატისთვის, რათა 
ხატს ემეტყველა და იმდენი ექნა, 
რომ მოეკლათ ყველა, ვინც თაყვანს 
არა სცემს მხეცის ხატებას.  
(გამოცხადება 13:15) 
 
  წუთისოფელს საშინელი 
დასასრული ელის! დედამიწის 
ძალები გაერთიანდებიან უფლის 
მცნებათა წინააღმდეგ 
საბრძოლველად და კანონის 
ძალით აიძულებენ”ყველას - 
დიდებსა და პატარებს, მდიდრებსა 
და ღარიბებს, თავისუფლებსა და 
მონებს” (გამოცხ. 13:16) ეკლესიის 
დადგენილებათა მიხედვით ცრუ 
შაბათის დაცვას. ისინი, ვინც მათ 
არ დაემორჩილება, დაისჯებიან 
სახელმწიფო ხელისუფლების მიერ 



და საბოლოოდ, მათ სასიკვდილო 
განაჩენს გამოუტანენ. 
 
(5) რა გამაფრთხილებელ 
შეტყობინებას უგზავნის უფალი 
მესამე ანგელოზის მეშვეობით, მათ 
ვინც ეშმაკის თაყვანისცემა აირჩია?   
 
მათ მოჰყვა მესამე ანგელოზი, 
რომელიც ხმამაღლა ამბობდა: ვინც 
თაყვანს სცემს მხეცს ან მის ხატებას 
და შუბლსა თუ ხელს აღიბეჭდავს 
მისი ნიშნით, ისიც შესვამს ღვთის 
რისხვის ღვინოს, შეუზავებლად 
ჩასხმულს მისი მრისხანების 
სასმისში, და ეწამება გოგირდითა და 
ცეცხლით წმიდა ანგელოზთა და 
კრავის წინაშე. (გამოცხადება 14:9-10) 
 
 მეორეს მხრივ, უფლის კანონი, 
რომელიც ბრძანებს შემოქმედის 
მიერ დაწესებული დღის - შაბათის 
დაცვას, ითხოვს მის აღსრულებას 
და ღვთის რისხვას აღუთქვამს მის 
დამრღვევთ. ყოველი, ვინც 
გათვითცნობიერებული იქნება ამ 
საკითხში, მაგრამ მაინც დაარღვევს 
რჯულს და ადამიანურ 
დადგენილებებს დაემორჩილება, 
მიიღებს მხეცის ნიშანს, ნიშანს იმ 



ხელისუფლების მიმართ 
ერთგულებისა, რომელიც მისთვის 
ღმერთის ავტორიტეტზე მაღალი 
იქნება. ზეცა გვაფრთხილებს: “ვინც 
თაყვანსა სცემს მხეცს და მის 
ხატებას და მიიღებს ნიშანს 
შუბლზე ან ხელზე, ის შესვამს 
ღვთის მძვინვარების ღვინისაგან, 
რომელიც მისი რისხვის თასში არის 
მომზადებული შეუზავებლად” 
(გამოცხ. 14:9,10).  
 ღვთის რისხვა თავს დაატყდება 
მხოლოდ მათ, ვისაც ჰქონდა 
ჭეშმარიტების შემეცნებისა და 
მიღების შესაძლებლობა, მაგრამ 
უარყო იგი. მრავალ ადამიანს ჯერ 
კიდევ არ სმენია დღეისათვის 
განკუთვნილი განსაკუთრებული 
ხმა ჭეშმარიტებისა. მეოთხე 
მცნების დაცვის აუცილებლობა 
არასოდეს ჰქონიათ მათ სწორად 
გაცხადებული. გულის ყოველი 
სურვილის წამკითხველი და 
გამომცდელი ყოვლისმცოდნე 
ღმერთი არ დაუშვებს, რომ 
ჭეშმარიტების შემეცნების 
მაძიებელი ადამიანი მოტყუვდეს 
და არ მიეცეს სატანურ ქსელში 
გარკვევის შესაძლებლობა ამ 
საკითხთან დაკავშირებით. 



ადამიანებმა ბრმად არ უნდა 
მიიღონ ეს დადგენილება. 
თითოეულ მათგანს მიეცემა 
საკმარისი ნათელი, რათა 
შეგნებულად გააკეთოს არჩევანი. 
 

(6)  წმინდა წერილის მიხედვით, რას 
წარმოადგენს მეოთხე მცნების 
შაბათი?  
 

წმიდად შეინახეთ ჩემი შაბათები, 
რომ გქონდეთ ნიშნად ჩემსა და 
თქვენს შორის, და იცოდეთ, რომ მე 
უფალი ვარ, თქვენი ღმერთი. 
(ეზეკიელი 20:20) 
 
მივეცი შაბათებიც, რომ 
ჰქონოდათ ნიშნად ჩემსა და 
თავიანთ შორის, რომ სცოდნოდათ, 
რომ უფალი ვარ, მათი 
განმწმედელი. (ეზეკიელი 20:12) 
 

დაიცვან ისრაელიანებმა შაბათი, 
რათა უქმობდნენ შაბათს 
თაობიდან თაობაში. სამარადისოა 
ეს აღთქმა; ეს იყოს სამარადისო 
ნიშნად ჩემსა და ისრაელანებს 
შორის, რადგან ექვს დღეში შექმნა 
უფალმა ცა და მიწა, მეშვიდე 
დღეს კი იუქმა და დაისვენა. 
(გამოსვლა 31:16-17) 



 შაბათი დღის დაცვასთან იქნება 
დაკავშირებული ერთგულების 
უდიდესი გამოცდა, რადგან 
სწორედ იგია ჭეშმარიტების 
მთავარი საკამათო საკითხი. 
გადამწყვეტი მომენტის 
დადგომისას უფლის ჭეშმარიტ და 
ცრუ მსახურთა შორის მკვეთრი 
ზღვარი დაიდება. ამ დროს ცრუ 
შაბათის დაცვა - სახელმწიფო 
კანონების თანახმად და უფლის 
მეოთხე მცნების საწინააღმდეგოდ, 
ხელისუფლებისადმი ერთგულების 
გამომხატველი აშკარა მტკიცება 
იქნება, ჭეშმარიტი შაბათის დაცვა - 
ღვთის კანონებისადმი 
მორჩილებისა და შემოქმედის 
ერთგულების მოწმობა გახდება. 
ადამიანები, რომელნიც ამ 
საკითხში მიწიერი ხელისუფლების 
წინაშე მორჩილებას გამოიჩენენ, 
მხეცის ნიშანს მიიღებენ, ხოლო 
ვინც ღვთიური მმართველობის 
ნიშანს აირჩევს, უფლის ბეჭედს 
მიიღებს.  
 დღემდე სამი ანგელოზის 
სახარების ჭეშმარიტების 
მქადაგებელთ უბრალო 
შფოთისმთესველებს უწოდებენ. 
გაფრთხილებას იმის შესახებ, რომ 



შეერთებულ შტატებში კვლავ 
დაბრუნდება რელიგიური 
შეუწყნარებლობა, ეკლესია და 
სახელმწიფო კი ღვთის მცნებების 
დამცველთა წინააღმდეგ 
გაერთიანდებიან, უსაფუძვლო და 
უაზრო უწოდეს. ისინი 
დარწმუნებით აცხადებდნენ, რომ 
ეს ქვეყანა ყოველთვის იყო 
რელიგიის თავისუფლების 
დამცველი და ბოლომდე ასეთად 
დარჩება. მაგრამ იმდენად, 
რამდენადაც უკვე კვირა დღის 
აუცილებელი დაცვის საკითხი 
ფართო მსჯელობის საგანი ხდება, 
მოვლენები, რომელთაც ადრე ეჭვის 
თვალით უყურებდნენ და არ 
სჯეროდათ, უკვე რეალურ ელფერს 
იძენს და მესამე ანგელოზის 
სახარების გავლენაც 
თანდათანობით ძლიერდება. 
 
(7) ვის მოიხსენიებს უფალი 
„ისრაელის შვილებად“ ? 
 

 აგრამ ისე კი არა, თითქოს გაცუდდა 
სიტყვა ღვთისა, რადგან ვინცაა 
ისრაელისგან, ყველა როდია 
ისრაელიტი. და არც აბრაამის 
შვილია ყველა, ვინც მისი 
თესლისაგან არის; არამედ ითქვა: 



„ისააკის მიერ იწოდება შენი 
თესლი“. ესე იგი, ხორციელი 
შვილები კი არ არიან ღვთის 
შვილნი, არამედ აღთქმის შვილები 
შეირაცხებიან თესლად.  
(რომაელთა 9:6-8 ) 
 
როგორც ოსიაში ამბობს: „ხალხს, 
რომელიც ჩემი არ იყო, ჩემს ხალხს 
ვუწოდებ, ხოლო იმას, ვინც არ 
მიყვარდა - საყვარელს.და სადაც 
ითქვა მათ მიმართ: თქვენ არა ხართ 
ჩემი ხალხი, იქვე ცოცხალი ღმრთის 
ძეებად იწოდებიან“. ხოლო ესაია 
ღაღადებს ისრაელზე: „ისრაელის 
ძეთა რიცხვი იმდენიც რომ იყოს, 
რამდენიც ქვიშაა ზღვაში, მხოლოდ 
ნაშთი თუ ცხონდება.  
(რომაელთა 9:25-27) 
 
(8)  უკანასკნელ დღეებში ვის 
აირჩევს ავხორცი უმრავლესობა 
თავის სულიერ ლიდერად?  
 
რადგანაც მოვა დრო, როცა აღარ 
გაიზიარებენ მასულდგმულებელ 
მოძღვრებას, არამედ თავიანთი 
ჟინით შეკრებენ მოძღვრებს, რათა 
მათი სიტყვები საამოდ ელამუნოს 
მათ სმენას,ყურს აღარ ათხოვებენ 



ჭეშმარიტებას და ზღაპრებს 
მიუბრუნდებიან. (2 ტიმოთე 4:3-4) 
 
(9) როგორ უნდა იყოს 
მიწოდებული ღმერთის 
უკანასკნელი შეტყობინება?  
 
იქადაგე სიტყვა, თავს ადექ 
დროულად თუ უდროოდ, ამხილე, 
შერისხე, შეაგონე მთელი 
დიდსულოვნებით და სწავლებით, 
(2 ტიმოთე 4:2) 
 
 ღმერთი ყოველ თაობას 
უგზავნიდა თავის მსახურთ 
ცოდვათა სამხილებლად როგორც 
წუთისოფელში, ასევე ეკლესიაში. 
მაგრამ ადამიანებს უყვართ 
სასიამოვნო ამბების მოსმენა, ხოლო 
ჭეშმარიტ, შეულამაზებელ 
სინამდვილეს არ ღებულობენ. 
მრავალი რეფორმატორი თავისი 
მსახურების დასაწყისშივე დიდი 
სიფრთხილით ამხილებდა 
ეკლესიისა და ხალხის ცოდვებს. 
ისინი თავიანთი წმიდა 
ქრისტიანული ცხოვრების 
მაგალითით იმედოვნებდნენ 
ადამიანთა კვლავ დაბრუნებას 
ბიბლიური საწყისებისაკენ. 



სულიწმიდით აღივსნენ ელია 
წინასწარმეტყველის მსგავსად, 
რომელმაც მიიღო სულიწმიდა და 
ამხილა უკეთური მეფისა და ღვთის 
მოღალატე ხალხის ცოდვები. 
რეფორმატორებს არ შეეძლოთ, არ 
ექადაგათ ბიბლიის ნათელი 
ჭეშმარიტებანი, თუმცა თავიდან 
ერიდებოდნენ ამას. მათ 
სულიწმიდა შთააგონებდა, 
მგზნებარედ და პირდაპირ ემცნოთ 
ხალხისათვის ჭეშმარიტება 
მოსალოდნელი საფრთხის შესახებ. 
ისინი უშიშრად გადასცემდნენ 
სიტყვებს, რომლებიც უფალმა 
ბაგეებში ჩაუდო, ხალხი კი 
იძულებული იყო მოესმინა ეს 
გაფრთხილებები. 
 

(10)  ვის გამოიყენებს უფალი, სამი 
ანგელოზის (გამოცხადების მე-14 
აბზაცის) მიმართვის სამყაროში 
გასავრცელებლად?   
 
თქვენ ჩემი მეგობრები ხართ, თუ 
ასრულებთ იმას, რაც გამცნეთ?უკვე 
აღარ გიწოდებთ მონებს, ვინაიდან 
მონამ არ იცის, რას აკეთებს მისი 
ბატონი; არამედ მეგობრებს 
გიწოდებთ, რადგანაც გაუწყეთ 



ყველაფერი, რაც მსმენია 
მამაჩემისგან. (იოანე 15:14-16) 
 
როცა ბოროტეულს ვეტყვი: 
სიკვდილით მოკვდები-მეთქი, შენ 
კი არ გააფრთხილებ მას და არაფერს 
ეტყვი ბოროტეულს ბოროტი 
გზიდან ჩამოსაშორებლად, რომ 
გადარჩეს, მოკვდება ბოროტეული 
თავის უკეთურებაში და მის სისხლს 
შენ მოგკითხავ.თუ შენ 
გააფრთხილებ ბოროტეულს, მაგრამ 
არ მოიქცევა თავისი ბოროტებიდან 
და ბოროტი გზიდან, ის თავის 
უკეთურებაში მოკვდება, შენ კი 
გადარჩენილი გყავს შენი თავი.  
(ეზეკიელი 3:18-19) 
 
არ შეგვიძლია არა ვთქვათ ის, რაც 
გვიხილავს და გვსმენია. 
(საქმენი 4:20) 
 

  ასევე ეუწყება ხალხს სამი 
ანგელოზის სახარება; როცა 
დადგება დრო მისი დიდი ძალით 
ქადაგებისა, უფალი თავისი 
მორჩილი შვილების მეშვეობით 
იმოქმედებს და თავად წარმართავს 
მათ გონებას, ვინც მის სამსახურს 
მიუძღვნა თავი. ამ საქმისათვის 
ღვთის მორჩილნი მიიღებენ 



სულიწმიდით ცხებულებას და არა 
სპეციალურ განათლებას. რწმენისა 
და ლოცვის წმიდა ერთგულნი 
იქადაგებენ იმას, რასაც უფალი 
ჩაუდებს ბაგეებში. 
 
(11) როდესაც ბაბილონის მცდარი 
სწავლებები გამოაშკარავდება, რას 
მიიღებენ ისინი ვინც მოინანიებს და 
ქრისტეს  ჭეშმარიტი სწავლებების 
ძიებას დაიწყებს?  
 
და უთხრა იესომ იუდეველებს, 
რომლებმაც ირწმუნეს იგი: თუ ჩემს 
სიტყვაში დამკვიდრდებით, 
ჭეშმარიტად ჩემი მოწაფეები ხართ. 
შეიცნობთ ჭეშმარიტებას და 
ჭეშმარიტება გაგათავისუფლებთ 
თქვენ. (იოანე 8:31-32) 
 
 გამოაშკარავდება ბაბილონის 
ცოდვები; მხილებული იქნება 
სამოქალაქო ხელისუფლების 
მეშვეობით ეკლესიების 
დადგენილებათა ძალისმიერი 
თავსმოხვევის საშინელი შედეგები, 
სპირიტიზმის მოზღვავება, პაპის 
ძალაუფლების შეუმჩნეველი, 
მაგრამ სწრაფი გავრცელება. ეს 
საზეიმო გაფრთხილება აღაგზნებს 



და აამოძრავებს ათასობით 
ადამიანს, რომელთაც ადრე მსგავსი 
არაფერი სმენოდათ. მათ 
განცვიფრებას საზღვარი არ ექნება, 
როდესაც გაიგებენ, რომ ბაბილონი 
- ეს არის თავისი შეცდომების, 
ცოდვებისა და ზეციურ 
ჭეშმარიტებათა უარყოფის 
შედეგად დაცემული ეკლესია. 
როდესაც ადამიანები შეეკითხებიან 
თავიანთ ძველ მოძღვრებს: 
“მართლაც ასეა ეს?”, ისინი 
მოუთხრობენ სხვადასხვა 
ლეგენდებს, დაპირდებიან 
კეთილდღეობას მომავალში და 
ამით დაამშვიდებენ მათ შიშსა და 
გაღვიძებულ სინდისს. მაგრამ 
ბევრს არ დააკმაყოფილებს 
მხოლოდ ადამიანური 
ავტორიტეტი და მოსთხოვენ 
მტკიცებას:“ასე ამბობს უფალი”. 
მაშინ ეკლესიის ავტორიტეტიანი 
მსახურნი, ძველ ფარისეველთა 
მსგავსად, რისხვით აღივსებიან 
მათზე, ვინც მათ ავტორიტეტში 
ეჭვი შეიტანა და გამოაცხადებენ, 
რომ ეს სახარება სატანისეულია და 
აამბოხებენ ბრბოს, რომელიც 
ადვილად იხრება 
ურჯულოებისაკენ, რათა 



შეურაცხყონ და შეავიწროვონ 
ჭეშმარიტების მქადაგებელნი. 
 
(12)  ამ სტროფის რომელი 
წინასწარმეტყველება შესრულდება 
მათ წინააღმდეგ, ვინც უფლის 
მორჩილთა შეეწინააღმდეგება  
ბაბილონის მცდარი სწავლებებით?  
 

მაშინ განრისხდა ურჩხული ქალზე 
და გასწია, რათა შებმოდა 
დანარჩენებს მისი მოდგმიდან, 
რომლებიც იცავენ ღვთის მცნებებს 
და აქვთ იესოს მოწმობა.  
(გამოცხადება 12:17) 
 

 არამედ მიხედეთ თქვენს თავს, 
რადგანაც მიგცემენ სამართალში, 
მათრახით გცემენ სინაგოგებში, და 
მიგიყვანენ ჩემს გამო მთავრებისა 
და მეფეების წინაშე, რათა უმოწმოთ 
მათ. და პირველად ყველა ხალხს 
უნდა ექადაგოს სახარება.ხოლო 
როდესაც წაგიყვანენ გასაცემად, 
წინასწარ ნუ იზრუნებთ, რა 
ვთქვათო, და ნურც წინასწარ 
მოიფიქრებთ სათქმელს; არამედ 
რაც მოგეცემათ იმ ჟამად, ის 
ილაპარაკეთ; რადგან თქვენ კი არ 
ილაპარაკებთ, არამედ - სული 
წმიდა. (მარკოზი 13:9-11) 



 რაც უფრო ფართო გაქანებას 
ღებულობს ეს ბრძოლა, რაც უფრო 
მეტს ფიქრობს ხალხი აბუჩად 
აგდებულ უფლის კანონზე, მით 
უფრო აქტიურად მოქმედებს 
სატანაც და ამაოდ არ კარგავს 
დროს. ამ სახარების ძალას 
მძვინვარებაში მოhყავს ყველა, ვინც 
მას ეწინააღმდეგება. 
სამღვდელოება უდიდესი 
ძალისხმევით შეეცდება თავისი 
სამწყოსაგან დამალოს ჭეშმარიტი 
ნათელი: ისინი ნებისმიერი 
საშუალებით ეცდებიან ამ 
სამკვდროსასიცოცხლო საკითხთა 
განხილვის ჩახშობას. ეკლესია 
მიმართავს სახელმწიფო 
ხელისუფლებას დახმარებისათვის, 
პაპისტები და პროტესტანტები 
გაერთიანდებიან ჭეშმარიტების 
წინააღმდეგ ბრძოლაში. როდესაც 
განმტკიცდება მოძრაობა კვირა 
დღის აუცილებელი დაცვისათვის, 
მაშინ უფლის მცნებების 
დამცველთა წინააღმდეგ კანონის 
ძალას გამოიყენებენ. ზოგს ჯარიმის 
გადახდითა და ციხეში ჩასმით 
დაემუქრებიან, ზოგს მაღალი 
თანამდებობით, ქრთამითა და 
ძვირფასეულობით მოსყიდვას 



დაუპირებენ, რათა იძულებული 
გახადონ, უარყონ თავიანთი 
რწმენა, მაგრამ ისინი შეუვალი 
აღმოჩნდებიან:“დაგვიმტკიცეთ 
ჩვენი შეცდომები საღვთო წერილის 
მეშვეობით”, - ასეთივე სიტყვები 
წარმოთქვა ოდესღაც მარტინ 
ლუთერმა მსგავს 
მდგომარეობაში. ისინი, ვინც 
სასამართლოს წინაშე წარდგება, 
ისე დამაჯერებლად დაიცავენ 
ჭეშმარიტებას, რომ მსმენელთა 
შორის მრავალი შეიგნებს და 
გადაწყვეტს უფლის მცნებათა 
დაცვას. ამგვარად, ნათელი 
გაბრწყინდება ათასობით 
ადამიანისათვის, რომლებიც 
სხვანაირად ვერ მოისმენდნენ ამ 
ჭეშმარიტებას.   
 

(13)  რა მოხდება ოჯახის წევრებს 
შორის, როდესაც 
ზოგიჭეშმარიტების შეცნობის 
მაგივრად,  ტყუილში ცხოვრებას 
ამჯობინებს?  
 

და გასცემს ძმა სასიკვდილოდ ძმას, 
და მამა - შვილს; შვილები 
აღდგებიან მშობლების წინააღმდეგ 
და დახოცავენ მათ. (მარკოზი 13:12) 



 ღვთის სიტყვისადმი შეგნებულ 
მორჩილებას ამბოხებად ჩათვლიან. 
სატანის მიერ დაბრმავებული 
მშობლები დიდ სისასტიკესა და 
სიმკაცრეს გამოიჩენენ თავიანთი 
მორწმუნე შვილების მიმართ; 
ბატონები შეავიწროვებენ თავიანთ 
ღვთის მცნებათა დამცველ 
მსახურთ; სიყვარული 
გულგრილობით შეიცვლება, 
შვილები დაკარგავენ 
მემკვიდრეობას და მშობლიურ 
კერას. პავლე მოციქულის 
სიტყვები: “ყველა, ვისაც სურს 
ქრისტე იესოში იცხოვროს 
ღვთისმოსაობით, დევნილი იქნება” 
(2ტიმ. 3:12), ზუსტად 
აღსრულდება. იმის გამო, რომ 
ჭეშმარიტების დამცველნი უარს 
იტყვიან შაბათის ნაცვლად კვირა 
დღის დაცვაზე, ზოგ მათგანს 
საპყრობილეში ჩასვამენ, ზოგს - 
გადაასახლებენ, ზოგს კი მონებად 
აქცევენ; ადამიანური 
თვალსაზრისით ეს თითქოს 
შეუძლებელია, მაგრამ როდესაც 
ბოროტების შემკავებელი ღვთიური 
ძალა დატოვებს ადამიანებს და 
ისინიც სრულად დაემორჩილებიან 
სატანას, რომელსაც ასე სძულს 



ღვთიური კანონები, ბევრი რამ 
შეიცვლება. როდესაც ადამიანის 
გულში ადგილი აღარ დარჩება 
ღვთის შიშისა და 
სიყვარულისათვის, იგი შეიძლება 
მეტად გასასტიკდეს. 
 
(14)  რა უნდა შევუთავსოთ ჩვენი 
ჭეშმარიტების ცოდნას, რომ არ 
გადავიქცეთ ჩვენივე თავის ყველაზე 
დიდ მოწინააღმდეგედ?  
 
 ხოლო ვინც იმარხავს მის სიტყვას, 
მასში ჭეშმარიტად აღსრულებულა 
ღვთის სიყვარული; ამით 
შევიცნობთ, რომ მასში ვართ. ვინც 
ამბობს, რომ მასში რჩება, ისე უნდა 
იაროს, როგორც იარებოდა იგი.  
(1 იოანე 2:4-5) 
 
 ახლოვდება ქარიშხალი და 
მრავალი ადამიანი, რომელმაც უკვე 
მოისმინა სამი ანგელოზის 
სახარება, ირწმუნა, მაგრამ არ 
დამორჩილდა ჭეშმარიტებას, 
უარყოფს თავის რწმენას, საკუთარ 
თვალსაზრისს და მტრის ბანაკში 
გადაინაცვლებს, ის დაუბრუნდება 
წუთისოფელს, აღივსება მისი 
სულით, მიწიერი სურვილები 



გაუჩნდება და როცა გამოცდის ჟამი 
დადგება, იოლ გზას აირჩევს. 
ნიჭიერი და მიმზიდველი 
ადამიანები, ოდესღაც 
ჭეშმარიტებით რომ ხარობდნენ, 
ახლა მთელი ძალით შეეცდებიან 
სხვების ცდუნებასა და შეცდომაში 
შეყვანას. ეს ადამიანები თავიანთი 
ადრინდელი ძმების ყველაზე 
სასტიკ მტრად იქცევიან. როდესაც 
შაბათის დამცველნი თავიანთი 
მრწამსის გამო მართლმსაჯულების 
წინაშე წარდგებიან, ეს მოღალატენი 
სატანის ყველაზე აქტიურ 
თანამშრომლებად იქცევიან და 
მოყვასისადმი ცილისწამებისა და 
ლანძღვის მორევში ჩაეფლობიან. 
თავიანთი ცრუ დასმენებითა და 
შეთითხნილი ცილისწამებით 
ხელისუფლებას აამხედრებენ 
თავიანთი ყოფილი ძმების 
წინააღმდეგ. 
 
(15) რა იქნება იმ ხალხის 
გადაწყვეტილება, ვინც სიმართლის 
ქადაგებისთვის დევნით იტანჯება 
პეტრეს და იონეს მსგავსად?  
 
ხოლო პეტრემ და იოანემ მიუგეს 
მათ და უთხრეს: თავად განსაჯეთ, 



რამდენად მართებულია ღვთის 
წინაშე, რომ უფრო მეტად თქვენ 
გისმინთთ, ვიდრე ღმერთს. არ 
შეგვიძლია არა ვთქვათ ის, რაც 
გვიხილავს და გვსმენია.  
(საქმენი 4:19-20 ) 
 
  სწორედ ამ დევნის პერიოდში 
გამოიცდება უფლის მსახურთა 
რწმენა. ისინი ყოველთვის 
ერთგულად ამცნობდნენ ხალხს 
გაფრთხილების უწყებას, 
ემორჩილებოდნენ მხოლოდ 
უფალსა და მის ჭეშმარიტ სიტყვას. 
უფლის სულის 
ხელმძღვანელობითა და მისი ნებით 
ქადაგებდნენ ისინი წმიდა სიტყვას. 
გულმოდგინებით ასრულებდნენ 
თავის მოვალეობას, უქადაგებდნენ 
ხალხს უფლისაგან მიღებულ 
სიტყვას და არ წუხდნენ იმაზე, თუ 
რა შედეგი მოhყვებოდა ყოველივე 
ამას. ისინი არ ზრუნავდნენ 
თავიანთ მიწიერ და ამქვეყნიურ 
ინტერესებზე, არ 
უფრთხილდებოდნენ თავიანთ 
რეპუტაციას და თვით 
სიცოცხლესაც კი. და როდესაც 
ლანძღვაგინების ქარიშხალი თავს 
დაატყდებათ, ზოგი მათგანი შიშით 



წამოიძახებს:“რომ გვცოდნოდა, თუ 
რით დამთავრდებოდა ჩვენი 
ქადაგება, ხმასაც არ ამოვიღებდით”. 
სიძნელეებს ბოლო არ უჩანს. სატანა 
მეტად მძიმე განსაცდელს უგზავნის 
და საგონებელში აგდებს მათ. ისინი 
ფიქრობენ, რომ დაწყებული 
საქმისათვის ძალა არ ეყოფათ. მათ 
ემუქრება სიკვდილი. ადრინდელი 
ცეცხლი ჩაქრა, მაგრამ უკანდასახევი 
გზა არ ჩანს. მაშინ, სრულიად 
დაუძლურებულნი, უზენაესს 
მიაპყრობენ თვალებს. გაიხსენებენ, 
რომ მათ მიერ წარმოთქმული 
ყოველი სიტყვა ეკუთვნოდა არა 
მათ, არამედ იმას, ვინც დაავალა, 
ეუწყებინათ ეს გაფრთხილება. 
უფალმა ჩაუდო ჭერშმარიტება 
გულში და მათ არ შეეძლოთ, 
ხალხისათვის არ ემცნოთ იგი. 
 
(16)  საფრთხის დროს ვისგან 
შეგვიძლია მივიღოთ ძალა?  
 
განა არ იცი? ნუთუ არ გსმენია? 
მარადიული ღმერთია უფალი, 
ქვეყნის კიდეების შემქმნელი. არ 
იღლება და არ იქანცება, 
მიუწვდომელია მისი განგება. ის 
აღონიერებს დაღლილ-დაქანცულს 



და უძლურს ძალას  
ჰმატებს.იღლებიან ჭაბუკები და 
იქანცებიან, მაგარი ვაჟკაცები 
ემხობიან.უფლის მოსავნი კი 
განიახლებენ ძალას, არწივივით 
გაშლიან ფრთებს, გაიქცევიან და არ 
დაიღლებიან, ივლენ და არ 
დაიქანცებიან.. (ესაია 40:28-31) 
 
 როდესაც წინააღმდეგობა 
კრიტიკულ წერტილს მიაღწევს, 
ღვთის მსახურნი შეცბუნდებიან და 
იფიქრებენ, რომ მართლაც მათ 
გამოიწვიეს კრიზისი. მაგრამ 
სინდისი და ღვთის სიტყვა 
დაარწმუნებს მათ, რომ სწორად 
მოიქცნენ და თუმცა განსაცდელი 
კვლავ მრავლად ექნებათ, 
გაუძლებენ მას. ბრძოლა თანდათან 
უფრო გართულდება და 
გამწვავდება, მაგრამ კრიტიკულ 
მომენტში მათი რწმენა და მხნეობა 
გაიზრდება. ისინი განაცხადებენ: 
“ჩვენ არ შეგვიძლია ღვთის სიტყვის 
დამახინჯება და მისი წმიდა 
კანონის დაყოფა; ვერ ვუწოდებთ 
მის ერთ ნაწილს უმნიშვნელოს, 
მეორეს კი - მნიშვნელოვანს, რათა 
წუთისოფელს ვაამოთ. უფალი, 
რომელსაც ჩვენ ვემსახურებით, 



ძლიერია და გადაგვარჩენს კიდეც. 
ქრისტემ უკვე დაამარცხა მიწიერი 
ძალები და ნუთუ ჩვენ ამ 
დამარცხებული წუთისოფლის 
უნდა გვეშინოდეს?” 
 
(17)  როდესაც ჩვენ ღიად 
ვემსახურებით ქრისტეს, რა 
დამოკიდებულებას უნდა 
ველოდოთ?   
 
მაშინ მიგცემენ სატანჯველად და 
მოგკლავენ თქვენ; და მოგიძულებთ 
ყველა ხალხი ჩემი სახელის გამო.  
(მათე 24:9) 
 
 დევნა, რა ფორმითაც არ უნდა 
გამოვლინდეს, იარსებებს მანამ, 
სანამ სატანა არსებობს და სანამ 
ქრისტიანებს ცოცხალი ძალა 
გააჩნიათ. ვერც ერთი ადამიანი ვერ 
ემსახურება ღმერთს ბნელი 
ძალების წინააღმდეგობის 
გამოწვევის გარეშე. ბოროტი 
ანგელოზები მუდამ თან სდევენ 
ასეთ ადამიანს, რადგან ეშინიათ, 
რომ ლუკმას ხელიდან 
გამოსტაცებენ. მისი მაგალითით 
მხილებული ბოროტი ადამიანები 
დემონებს შეუერთდებიან და 



ყოველმხრივ შეეცდებიან მათ 
ცდუნებას, რათა დააშორონ 
ღმერთს. ხოლო, როდესაც ამას ვერ 
ახერხებენ, ცდილობენ, სინდისის 
ხმა ძალის გამოყენებით ჩაახშონ. 
 
(18)  ამ ცვალებად დროში, ვინ 
აკონტროლებს მიწიერ კანონებს?  
 
მეფის გული წყლის ნაკადულებია 
უფლის ხელში: საითაც ინებებს, 
იქით მიუშვებს. (იგავნი 21:1) 
 
დაე, ყოველი სული უზენაეს 
ხელმწიფებას დაემორჩილოს, 
რადგანაც არ არსებობს ხელმწიფება 
თუ არა ღვთისაგან; ყოველი 
ხელმწიფება ღვთის მიერ 
დადგენილია. (რომაელთა 13:1) 
 
 სანამ იესო ქრისტე, როგორც 
ადამიანის ქომაგი, ზეციურ 
საწმიდარში იმყოფება, 
ხელისუფლებისა და ხალხისათვის 
საგრძნობი იქნება სულიწმიდის 
ძალის შემკავებელი ზეგავლენა, 
რაც რამდენადმე დედამიწის 
კანონებშიც ვლინდება. ამ კანონის 
არსებობის გარეშე კაცობრიობა 
დღეს უფრო სავალალო 



მდგომარეობაში იქნებოდა. თუმცა 
მსოფლიოს მრავალი ხელისუფალი 
და მმართველი დღეს სატანის 
ხელშემწყობია, მაგრამ სხვადასხვა 
ქვეყნის ხელმძღვანელთა შორის 
უფლის ერთგული მსახურნიც 
არიან. მტერი თავის ხელქვეითებს 
ავალებს, ყოველნაირად ხელი 
შეუშალონ უფლის საქმეს, მაგრამ 
წმიდა ანგელოზთა გავლენის ქვეშ 
მყოფ, ღვთის ერთგულ 
სახელმწიფო მოხელეთ შესწევთ 
ძალა, სიმართლით აღუდგნენ წინ 
ამ ხრიკებს. ამგვარად, 
ჭეშმარიტების მცირერიცხოვანი 
დამცველნი ჯერ კიდევ აკავებენ 
ბოროტების ძლიერ ნაკადს. სატანის 
მსახურთა აქტიური მოქმედება 
შენელდება, რათა სამი ანგელოზის 
სახარებამ შეძლოს თავისი საქმის 
დასრულება. უკანასკნელი 
გაფრთხილება ყველა მმართველ 
მოღვაწეთა ყურადღებას 
მიიპყრობს, რომელთა 
მეშვეობითაც უფალი გააკეთებს 
თავის საქმეს, ხოლო ზოგიერთი 
მათგანი ამ გაფრთხილებას 
კიდეც მიიღებს და მწუხრის ჟამს 
ღვთის ხალხის მხარეზე გადავა. 
 



(19)  ვის გამოაგზავნის ღმერთი 
უკანასკნელი დღის გზავნილით, 
ხალხთა გულების ჭეშმარიტებისკენ 
მოსაბრუნებლად?  
 
ამის შემდეგ გადმოვღვრი ჩემს 
სულს ყველანაირ ხორციელზე და 
თქვენი ვაჟები და ასულები 
იწინასწარმეტყველებენ, თქვენს 
მოხუცებულებს სიზმრები 
დაესიზმრებათ და თქვენი ჭაბუკები 
ხილვებს იხილავენ. (იოელი 2:28 ) 
 
 ეს მოძრაობა დაემსგავსება 
მოვლენას, რომელსაც ადგილი 
hქონდა სულიწმიდის 
გარდმოფენისას. როგორც”საადრეო 
წვიმა” (სულიწმიდის გარდმოფენა) 
იქნა გამოგზავნილი სახარების 
გავრცელების დასაწყისში 
ძვირფასი თესლის 
აღმოსაცენებლად, ასევე”საგვიანო 
წვიმა” მოგვეცემა ბოლო ჟამს 
სამკალის დასამწიფებლად. 
”შევიცნოთ, ვესწრაფოთ უფლის 
შეცნობას; განთიადივით საიმედოა 
მისი ამოსვლა, წვიმასავით მოგვივა, 
ისხარივით, მიწას რომ რწყავს” (ოს. 
6:3).”სიონის ძენო, იხარეთ და 
იმხიარულეთ უფლის, თქვენი 



ღვთის გამო, რადგან მოგცემთ 
წვიმას ზომიერად, გამოგიგზავნით 
საადრეო და საგვიანო წვიმას, 
წინანდებურად” (იოვ. 2:23).”იქნება 
უკანასკნელ დღეებში, ამბობს 
ღმერთი, რომ ჩემი სულისაგან 
მოვაფენ ყველა ხორციელზე”.”და 
იქნება: ყოველი, ვინც მოუხმობს 
უფლის სახელს, გადარჩება” (საქ. 
2:17,21).  
 სახარების, ამ 
უმნიშვნელოვანესი სიტყვის 
ქადაგების დასრულებისას ღვთის 
ძალა ისეთივე სიძლიერით უნდა 
გამოვლინდეს, როგორც 
დასაწყისში. წინასწარმეტყველება, 
რომელიც”საადრეო წვიმის” 
მიღებისას აღსრულდა, უნდა 
განმეორდეს”საგვიანო წვიმის” 
გარდმოფენისას, როდესაც 
დასრულდება სახარების ქადაგება. 
ესაა სიხარულის პერიოდი, 
რომლის შესახებაც პეტრე 
მოციქული ამბობს:“მაშ, 
მოინანიეთ და მოიქეცით, რათა 
აღიხოცოს თქვენი 
ცოდვები”,“რათა დადგეს 
სიხარულის დღეები უფლის 
პირისაგან და მოგივლინოთ მან 
იესო ქრისტე” (საქ. 3:19,20). 



(20)  როცა ნიშნებს და სასწაულებს 
მოგვივლენს ღმერთი 
გაფრთხილების ნიშნად, რას 
გააკეთებს სატანა თავისი 
მიმდევრების მეშვეობით, უფლის 
სიძლიერის დასაკნინებლად და 
უმრავლესობის მოსატყუებლად?  
 
და ახდენს დიად სასწაულთ, ისე, 
რომ ზეციდან ქვეყნად ჩამოაქვს 
ცეცხლი კაცთა წინაშე.  
(გამოცხადება 13:13 ) 
 
 უფლის მსახურნი სიხარულით 
გაბრწყინებული სახეებით 
იჩქარებენ, ეს სასიხარულო ამბავი 
დედამიწის ყველა კუთხეს აუწყონ. 
ათასობით ხმა გაავრცელებს ამ 
გაფრთხილებას. მოხდება მრავალი 
სასწაული. ავადმყოფები 
განიკურნებიან, მორწმუნენი 
მრავალ ზებუნებრივ სასწაულს 
მოახდენენ და მრავლად ექნებათ 
ნიშნები. სატანაც მრავალ სასწაულს 
მოახდენს,“ცეცხლსაც კი ჩამოიტანს 
ციდან დედამიწაზე ადამიანთა 
წინაშე” (გამოცხ. 13:13). სწორედ ამ 
დროს უნდა მიიღოს დედამიწის 
მოსახლეობამ საბოლოო 
გადაწყვეტილება. 



(21) რა იქნება დამნაშავე 
გულებისთვის, უფლის 
გამაფრთხილებელი გზავნილის 
შედეგი?  
 
და იქნება უკანასკნელ დღეებში, 
ამბობს ღმერთი, მივაფენ ჩემი 
სულისაგან ყველა ხორცს, და 
იწინასწარმეტყველებენ თქვენი ძენი 
და თქვენი ასულნი, თქვენი 
ჭაბუკები იხილავენ ხილვას და 
თქვენი მხცოვანნი ნახავენ 
სიზმრებს, ჩემს მონებსა და ჩემს 
მხევლებს იმ დღეებში მივაფენ ჩემი 
სულისაგან და 
იწინასწარმეტყველებენ. მოვავლენ 
სასწაულებს მაღლა ცაში და ნიშებს - 
დაბლა მიწაზე, ცეცხლსა და 
სისხლს, და კვამლის ალმურს.მზე 
სიბნელედ იქცევა და მთვარე 
სისხლად, ვიდრე დადგებოდეს დღე 
უფლისა, დიადი და 
გაცხადებული.და იქნება ასე: ყველა, 
ვინც უხმობს სახელს უფლისას, 
ცხონდება“. (საქმენი 2:17-21) 
 
 ეს სახარება გავრცელდება არა 
იმდენად მტკიცებათა მეშვეობით, 
არამედ სულიწმიდის შთაგონებით 
და მისმიერი ღრმა რწმენით. 



მტკიცებანი უკვე მოგვეცა. თესლი 
დათესილია, ახლა კი იგი ამოვა და 
ნაყოფს გამოიღებს. მისიონერთა 
მიერ გავრცელებულმა ცოდნამ 
თავისი ზეგავლენა უკვე მოახდინა, 
თუმცა ბევრ ადამიანს, მიუხედავად 
იმისა, რომ ჭეშმარიტებამ მათზე 
დიდი შთაბეჭდილება მოახდინა, 
რაღაცამ შეუშალა ხელი მის 
მიღებაში. ახლა კი სინათლის 
სხივები ყველგან აღწევს, 
ჭეშმარიტება ყველასათვის 
გახსნილია. ღვთის გულწრფელი 
შვილები დაამსხვრევენ თავიანთი 
ტყვეობის ბორკილებს. ვერც 
ოჯახის და ვერც ეკლესიის წინაშე 
მოვალეობა ვერ შეაჩერებს მათ. 
ჭეშმარიტება ყველაზე ძვირფასი 
გახდება მათთვის. მიუხედავად 
სიმართლის მოწინააღმდეგეთა 
ძლიერი ძალებისა, მოქცეულთა 
უმრავლესობა უფლის მხარეზე 
გადავა. 
 
მე მადლობელი ვარ უფლის, რომ 
დაგვიტოვა ჩვენ 
გამაფრთხილებელი შეტყობინებები 
- გამოცხადების მე-14 თავში, რათა 
მზად ვიყოთ სიცრუისთვის. 
  



დიახ              ვერ გადამიწყვეტია 
 
მე ვლოცულობ რომ სულიწმინდამ 
ჭეშმარიტ გზაზე მატაროს და 
მაშოროს ყველა ისეთი ფიქრი, 
რომელიც შემიშლის ხელს 
ჭეშმარიტების შეცნობაში.  
 
დიახ              ვერ გადამიწყვეტია 
 
ეს გამაფრთხილებელი 
შეტყობინებები გვამცნობენ ჩვენ 
რომ ეს დიადი ბრძოლა უფლის 
ერთგულებაზეა დაფუძნებული. მე 
ვლოცულობ ჩემი სულის 
სიძლიერისთვის და სიმამაცისთვის, 
რათა ბოლომდე მივყვე მის 
სწავლებებს.  
 
დიახ              ვერ გადამიწყვეტია 
 
ახლა როცა ამ ჭეშმარიტებებს 
ვეცნობი, ვაცნობიერებ რომ ამ 
სიცოცხლის მომცემი 
შეტყობინებების გავრცელება, ჩემი 
მოვალეობაა.  
 
დიახ              ვერ გადამიწყვეტია 
________________________________
________________________________
________________________________ 



თავი 10 
მწუხრის ჟამი 

 

(1) სამოთხიდან, ქრისტეს 
რომელი განცხადება გახდება 
კაცობრიობის გამოცდის 
დასასრულის მაუწყებელი?   
 

უსამართლო კვლავ 
უსამართლობდეს, ბილწი 
კვლავინდებურად ბილწობდეს, 
მართალი კვლავ მართლობდეს და 
წმიდა კვლავაც წმიდობდეს.  
(გამოცხადება 22:11) 
 

 მესამე ანგელოზის სახარების 
ქადაგება რომ დამთავრდება, 
უფლის წყალობა დატოვებს 
დედამიწის ცოდვილ მცხოვრებთ. 
ღვთის ხალხმა დაასრულა თავისი 
საქმე: მან მიიღო”გვიანი წვიმა” და 
მოემზადა მომავალი გამოცდის 



ჟამისათვის. ზეციური ანგელოზები 
დიდ შრომაში არიან. დედამიწიდან 
დაბრუნებული ანგელოზი 
აცხადებს, რომ მისი მსახურება 
დამთავრებულია. კაცობრიობა 
უკანასკნელი გამოცდის წინაშე 
დგას და ყოველმა, ვინც უფლის 
მცნებების ერთგული აღმოჩნდა, 
უფლის ბეჭედი მიიღო. მაშინ იესო 
წყვეტს თავის შუამდგომლურ 
მსახურებას ზეციურ საწმიდარში. 
იგი ხელებს მაღლა სწევს და 
ძლიერი ხმით 
აცხადებს:“აღსრულდა!” მთელი 
ზეციური მხედრობა იხსნის თავის 
გვირგვინებს მისი საზეიმო 
განცხადებისას:“უსამართლო კვლავ 
უსამართლობდეს და უწმიდური 
კვლავ უწმიდურობდეს, მართალი 
კვლავ მართლობდეს და წმიდა 
კვლავ წმიდობდეს” (გამოცხ. 22:11). 
ყოველი ადამიანის ბედი 
გადაწყვეტილია - სიცოცხლისაკენ 
ან სიკვდილისაკენ. ქრისტემ 
აღასრულა თავისი ხალხის 
შემორიგების საქმე და წაშალა მათი 
ცოდვები. მის მორჩილთა რიცხვი 
გაიზარდა.”მეფობა და ხელმწიფება, 
და მთელი ცისქვეშეთის მეფური 
დიდება” გადარჩენილ მემკიდრეთ 



მიეცემა და იესო იმეფებს, როგორც 
მეფეთ მეფე და უფალთ უფალი 
[გამოცხადება 17:14]. 
 

(2)  რა კატასტროფული მოვლენა 
მოხდება, გამოცდის დასრულებას 
და პირველ აღდგომას შორის?   
 

იმ დროს აღდგება მიქაელი, დიდი 
მთავარი, შენი ხალხის შვილთა 
მფარველი. ისეთი მძიმე დრო მოვა, 
ხალხის გაჩენის დღიდან ამ 
დრომდე რომ არ ყოფილა. იმ დროს 
შენი ხალხიდან ყველა გადარჩება, 
ვინც კი წიგნში ჩაწერილი 
აღმოჩნდება. (დანიელი 12:1) 
 

  როდესაც ქრისტე საწმიდარს 
დატოვებს, დედამიწას სულიერი 
წყვდიადი მოიცავს. ამ საშინელ 
პერიოდში მართლებმა წმიდა 
უფლის წინაშე უნდა იცხოვრონ 
შუამდგომლის გარეშე. უკვე 
აღარაფერი დააკავებს უწმიდურთ 
და სატანაც სრულ ძალაუფლებას 
მიიღებს მათზე, ვინც თავისი 
ცოდვები არ მოინანია. უფლის 
უდიდესი მოთმინება დამთავრდა. 
კაცობრიობამ უარყო მისი მადლი, 
შეურაცხყო მისი სიყვარული და 
აბუჩად აიგდო მისი კანონი. 



მადლის დრო უწმიდურთათვის 
დამთავრდა. წმიდა სულმა, 
რომელსაც ჯიუტად 
ეწინააღმდეგებოდნენ, ბოლოს და 
ბოლოდ დატოვა ისინი. ღვთიური 
წყალობის მფარველობის გარეშე 
დარჩენილნი უბოროტესი მტრის 
ნადავლად იქცნენ. და მაშინ სატანა 
დედამიწის მოსახლეობას 
უკანასკნელ საშინელ მწუხარებას 
მოუვლენს. 
 

(3) ამჟამად რომელი ღვთიური 
სააგენტო ცდილობს ამ ბრძოლის 
ქარიშხლების შეჩერებას?   
 

შემდგომ ამისა, ვიხილე ოთხი 
ანგელოზი, ქვეყნის ოთხსავ კიდეზე 
მდგარი, და ეპყრათ ოთხი ქარი 
მიწისა, რათა არ ექროლა ქარს არც 
ხმელზე, არც ზღვაზე და არც 
რომელიმე ხის მიმართ. 
(გამოცხადება 7:1) 
 

 როგორც კი უფლის 
ანგელოზები თავის ნებაზე 
მიუშვებენ ადამიანთა ვნებების 
ულმობელ ქარებს, ყველა მტრული 
სტიქია ამოძრავდება. მთელ 
მსოფლიოს თავს დაატყდება ისეთი 
საშინელი ნგრევა, როგორიც 



ძველად იერუსალიმსაც კი არ 
hქონია.  
 
ერთადერთმა ანგელოზმა, სწორედ 
იმან, რომელმაც ეგვიპტელთა 
ყოველი პირმშო მოსპო, მთელი 
დედამიწა ვაებით აავსო. როცა მეფე 
დავითმა თავის სამეფოში აღწერა 
ჩაატარა და ამით ღმერთის წინაშე 
შესცოდა, ამ ცოდვისათვის 
სასჯელად ერთმა ანგელოზმა 
საშინელი უბედურება დაატეხა 
თავს. წმიდა ანგელოზები უფლის 
ნებით სჯიდნენ უწმიდურთ, - ასევე 
მოიქცევიან დემონები, როდესაც 
ღმერთი ამას დაუშვებს. ბნელი 
ძალები უკვე მზად არიან და 
მხოლოდ უფლის თანხმობას ელიან 
მთელი დედამიწის 
გასანადგურებლად.  
 
 

(4)  უფლის ხალხის რომელი ორი 
მახასიათებელი გააღვივებს ბრაზს 
და დევნის სურვილს ბოროტთა 
გულებში?  
 

აქ არის წმიდათა მოთმინება, 
რომელნიც იმარხავენ ღვთის 
მცნებებს და იესოს რწმენას.  
(გამოცხადება 14:12) 



 უფლის კანონთა დამცველთ 
უკვე წაუყენეს ბრალდება იმაში, 
რომ მათ მსოფლიოს ღვთის 
სამსჯავრო მოუვლინეს, ახლა კი 
მათ დაადანაშაულებენ საშინელ 
სტიქიურ უბედურებებში, შუღლში, 
სისხლისღვრაში, რომელთა 
შედეგადაც კაცობრიობა საშინელ 
ტანჯვაში გაეხვევა. ძალა, 
რომლითაც უკანასკნელი 
გაფრთხილება გაისმის, 
ურჯულოთა დიდ განრისხებას 
გამოიწვევს და მათი რისხვა თავს 
დაატყდება ყველას, ვინც მიიღებს 
ამ სახარებას, ხოლო სატანა მათ 
სიძულვილსა და დევნას უფრო 
გააძლიერებს. 
 
(5)  რა სულიერ მდგომარეობას 
შეიგრძნობს თვითგამოცხადებული 
სულიერი უმრავლესობა, 
უკანასკნელ დღეებში, ისევე 
როგორც ქრისტეს დღის მსგავსად?   
 
ეს ხალხი მადიდებს თავისი ბაგით, 
მაგრამ მისი გული შორსაა ჩემგან. 
მაოდ მადიდებენ, რადგან 
ასწავლიან ადამიანურ 
მოძღვრებებსა და მცნებებს.  
(მათე 15:8-9) 



 მღვდლებმა და ხალხმა არაფერი 
იცოდნენ იმის შესახებ, რომ 
უფალმა საბოლოოდ დატოვა 
იუდეველთა ტაძარი და ამით 
საბოლოოდ მიატოვა თავისი ერი. 
მაგრამ მიუხედავად იმისა, რომ 
ისინი სატანის ზეგავლენის ქვეშ 
მოექცნენ და ძალზე საშიშ და 
დამღუპველ ვნებებს 
დაემორჩილნენ, თავი მაინც ღვთის 
რჩეულ ერად მიაჩნდათ. 
ღვთისმსახურება ტაძარში 
გრძელდებოდა, მის 
გაუწმიდურებულ 
სამსხვერპლოებზე კვლავ 
სწირავდნენ მსხვერპლს და 
ყოველდღე ღმერთს სთხოვდნენ იმ 
ხალხის კურთხევას, რომელმაც 
საშინელი დანაშაული ჩაიდინა, 
უფლის ძის ძვირფასი სისხლი 
დაღვარა და კვლავ განაგრძობდა 
მის მოციქულთა და მსახურთა 
დევნას. ასე იქნება მაშინაც, 
როდესაც ზეციურ საწმიდარში 
საბოლოო გადაწყვეტილებას 
მიიღებენ და მსოფლიოს ბედი 
გაირკვევა. დედამიწის მცხოვრებთ 
კი არაფერი ეცოდინებათ ამის 
შესახებ. სულიწმიდის მიერ ახლა 
უკვე საბოლოოდ მიტოვებული 



ხალხი კვლავ შეასრულებს 
ფორმალურ რელიგიურ 
ცერემონიებს და სატანური 
გულმოდგინება, რომელსაც მას 
უხვად მისცემს ბოროტების მეფე 
თავისი მზაკვრული ჩანაფიქრის 
აღსასრულებლად, ღმერთის 
საქმისათვის მოშურნის სახეს 
მიიღებს. 
 

(6) რას მოიმოქმედებენ 
შეპყრობილნი, ცრუ განცდით რომ 
უფალს ემსახურებიან?  
 
გამოგყრიან სინაგოგებიდან; აჰა, 
მოდის დრო, როცა თქვენს ყველა 
მკვლელს ეგონება, რომ ამით 
ემსახურება ღმერთს. (იოანე 16:2) 
 

და მიეცა იმისი ნება, რომ სული 
ჩაედგა მხეცის ხატისთვის, რათა 
ხატს ემეტყველა და იმდენი ექნა, 
რომ მოეკლათ ყველა, ვინც თაყვანს 
არა სცემს მხეცის ხატებას.  
(გამოცხადება 13:15) 
 
 რადგანაც მთელ ქრისტიანულ 
სამყაროში ბრძოლა გაჩაღდება 
შაბათის გარშემო და რელიგიური 
და სახელმწიფო ხელისუფლება 
გაერთიანდება იმისათვის, რომ 



თავს მოგვახვიოს კვირა დღის 
დაცვა, მცირერიცხოვანი 
უმცირესობის მტკიცე უარი ამ 
საერთო მოთხოვნის აღსრულებაზე 
ყველასათვის საძულველს გახდის 
მას. მიიღებენ გადაწყვეტილებას, 
რომ ამ ერთ მუჭა ხალხს, რომელიც 
ეკლესიისა და სახელმწიფოს 
კანონებს არ ემორჩილება, არ ექნება 
მიტევება. სჯობია დაისაჯოს, 
ვიდრე აბუნტდეს ხალხი და 
უკანონობამ დაისადგუროს. 
მრავალი საუკუნის წინათ ამის 
მსგავსი ბრალდება იქნა 
წაყენებული ქრისტეს 
წინააღმდეგ”ხალხთა 
მთავრებისაგან”.”ჩვენთვის 
უმჯობესია, - თქვა კაიაფამ, - 
მოკვდეს ერთი ადამიანი 
ხალხისთვის, ვიდრე მთელი ერი 
დაიღუპოს” (იოან. 11:50). ეს საბაბი 
მეტად დამაჯერებლად 
მოეჩვენებათ და მალე გამოსცემენ 
დადგენილებას შაბათის 
დამცველთა წინააღმდეგ, 
რომელშიც ნათქვამი იქნება, რომ 
ისინი მეტად მკაცრი სასჯელის 
ღირსი არიან. და განსაზღვრული 
დროის შემდეგ ხალხს უფლებას 
მისცემენ, მათ სასიკვდილო 



განაჩენი გამოუტანონ და 
სისრულეში მოიყვანონ. ჩვენს 
ცივილიზებულ სამყაროში 
განდგომილი პროტესტანტები 
ისევე მოექცევიან უფლის მცნებათა 
დამცველთ, როგორც თავის დროზე 
კათოლიკები ექცეოდნენ მათ. 
 

(7)  რომელ მოვლენასთანაა 
შედარებული ეს საშინელი 
უკანასკნელი დღის ჰოლოკოსტი, 
უფლის ხალხის წინააღმდეგ?  
 

ვაი, რა დიდია ეს დღე! არ ყოფილა 
მისი მსგავსი. გასაჭირის ჟამია იგი 
იაკობისთვის და მისგანვეა მისი 
ხსნა. (იერემია 30:7) 
 

  მაშინ ღვთის ხალხს ეწვევა 
ტანჯვა და უბედურება, რასაც 
წინასწარმეტყველი იაკობი 
მწუხრის ჟამს უწოდებს:“სწორედ 
ასე თქვა უფალმა: შიშის ხმა 
გვესმის, თავზარისა, არა 
მშვიდობის... ყველას მწვანე ფერი 
დასდებია სახეზე. ვაი, რა დიდია ეს 
დღე! არ ყოფილა მისი მსგავსი. 
გასაჭირის ჟამია იგი იაკობისთვის 
და მისგანვეა მისი ხსნა” (იერ. 30:5-7).  
 იაკობის სულიერი ტანჯვის 
ღამე, როდესაც იგი ლოცვით 



სთხოვდა უფალს ესავის ხელისაგან 
ხსნას (დაბ. 32:24-33), hგავს იმ 
გასაჭირს, რომელიც უფლის 
შვილებს მწუხრის ჟამს ელით... 
 
მაშინ განრისხდა ურჩხული ქალზე 
და გასწია, რათა შებმოდა 
დანარჩენებს მისი მოდგმიდან, 
რომლებიც იცავენ ღვთის მცნებებს 
და აქვთ იესოს მოწმობა.  
(გამოცხადება 12:17) 
 
 სატანამ უბიძგა ესავს 
წასულიყო ძმის წინააღმდეგ; ასევე 
მოუხმობს იგი ურჯულოთ ღვთის 
ხალხის მოსასპობად მწუხრის ჟამს. 
რა ბრალდებაც მან წაუყენა იაკობს, 
იგივეს წაუყენებს ღვთის შვილთ. 
დედამიწის ბინადართ სატანა 
თავის ქვეშევრდომებად თვლის, 
მაგრამ უფლის მცნებების 
დამცველთა მცირე ჯგუფი არ 
დაემორჩილება მას. მათი 
განადგურება რომ შეეძლოს, 
ბოროტების მეფის ზეიმი სრული 
იქნებოდა. იგი ხედავს, რომ წმიდა 
ანგელოზები იცავენ ამ ადამიანებს, 
რაც იმას ნიშნავს, რომ მათ 
მიეტევათ ცოდვები, მაგრამ სატანამ 
არაფერი იცის იმის შესახებ, რომ ამ 



ადამიანთა ბედი უკვე 
გადაწყვეტილია ზეციურ 
საწმიდარში. მისთვის მათი ყველა 
ცოდვა ცნობილია: იგი ხომ თავად 
აცდუნებდა მათ! იგი 
გაზვიადებულად წარადგენს მათ 
ცოდვებს ღმერთის წინაშე და 
მტკიცედ მოითხოვს, რომ მათ 
ღმერთის წყალობა წაერთვათ. 
სატანა აცხადებს, რომ თუკი 
ღმერთი სამართლიანია, მაშინ არც 
მათ უნდა აპატიოს ცოდვები და 
სატანაც და მისი დემონებიც უნდა 
გაანადგუროს. იგი განაცხადებს, 
რომ ეს ხალხი მას ეკუთვნის, 
უფლებამოსილია მათზე და 
მოითხოვს, დაუბრუნონ ისინი, 
რათა დაღუპოს. 
 
(10)  რა მნიშვნელოვან ასპექტში 
იქნება გამოცდილი ქრისტიანის 
ხასიათი ამ ცვალებად დროში?  
 

რათა თქვენი რწმენის გამოცდა, 
გაცილებით უფრო ფასეული, ვიდრე 
გამოცდა ოქროსი, თავისი ხრწნადობის 
მიუხედავად ცეცხლში რომ 
გამოიცდება, - საქები, სადიდებელი და 
სასახელო აღმოჩნდეს თქვენთვის, 
როდესაც გამოგეცხადებათ იესო 
ქრისტე,  (1 პეტრე 1:7) 



რაკიღა იცით, რომ გამოცდა თქვენი 
რწმენისა დასაბამს აძლევს 
მოთმინებას;  (იაკობი 1:3) 
 
 რადგან სატანა ღვთის ხალხს 
ადანაშაულებს ცოდვების გამო, 
უფალი მას მათი გამოცდის ნებას 
აძლევს. მათი ნდობა, უფლისადმი 
რწმენა და სიმტკიცე მეტად 
მკაცრად გამოიცდება. საკუთარ 
წარსულში ჩახედვით ისინი იმედს 
კარგავენ, რადგან მათ ცხოვრებაში 
კარგი ძალზე ცოტაა. მათ 
შეგნებული აქვთ საკუთარი 
უძლურება და უღირსობა. სატანა 
ცდილობს, შეაშინოს ისინი 
თავიანთ უიმედო მდგომარეობაზე 
ფიქრით, შთააგონებს რა, რომ 
მანკიერებისა და უწმიდურებისაგან 
გათავისუფლება შეუძლებელია. 
იგი ცდილობს შეურყიოს მათ 
რწმენა, რათა ცდუნდნენ და 
უღალატონ ღმერთს. 
 
(11) რა დაპირება მისცა ღმერთმა 
თავის შვილებს, რომლებსაც მუდამ 
და უპირობოთ სწამთ?  
 
რაკიღა დაიცავი სიტყვა ჩემი 
მოთმინებისა, მეც დაგიცავ 



განსაცდლის ჟამს, რომელიც 
მოიწევა მთელს ქვეყანაზე მიწის 
მკვიდრთა გამოსაცდელად.  
(გამოცხადება 3:10) 
 

და მოგიძულებთ ყველა ჩემი 
სახელის გამო; ხოლო ვინც 
ბოლომდე დაითმენს, იგი 
ცხონდება. (მათე 10:22) 
 

 თუმცა ღვთის შვილნი მტრების 
გარემოცვაში იქნებიან, რომლებიც 
მათ დაღუპვას შეეცდებიან, მაგრამ 
მათ სასოწარკვეთილებამდე 
მიიყვანს არა ჭეშმარიტების გამო 
დევნის შიში, არამედ ფიქრი იმაზე, 
უფლის წინაშე რაიმე ცოდვა ხომ არ 
დარჩათ მოუნანიებელი, რათა ამის 
გამო არ დაეუფლოთ უიმედობა 
მაცხოვრის აღთქმისადმი:“მე 
დაგიცავ განსაცდელის ჟამისაგან, 
რომელიც მოვა მთელ მსოფლიოზე” 
(გამოცხ. 3:10). ისინი რომ 
დარწმუნებული იყვნენ 
მიტევებაში, მაშინ ვერც სიკვდილი 
და ვერც ტანჯვა ვერ შეაშინებდათ, 
მაგრამ თუკი უღირსნი 
აღმოჩნდებიან, თუ დამღუპველ 
ცოდვებს ვერ დატოვებენ, მაშინ 
უფლის წმიდა სახელი 
შეურაცხყოფილი იქნება. 



 ღვთის შვილებმა თავიანთი 
გული ღმერთს დაუმორჩილეს და 
აღნიშნავენ, რომ უფალმა აპატია 

წარსულის ცოდვები და რომ 
მაცხოვარი უეჭველად 
აღასრულებს თავის 
დანაპირებს:“მოეჭიდოს ჩემს 
სიმტკიცეს, ზავი დამიდოს, 
დამიდოს ზავი!” (ეს. 27:5). მათი 

რწმენა ისევ მტკიცეა, თუმცა 
თავიანთ ლოცვებზე მაშინვე არ 
ღებულობენ უფლის პასუხს. 
დიდია მწუხარება, შიში და 
სასოწარკვეთილება, მაგრამ ისინი 
განაგრძობენ ლოცვას, რადგან 
იაკობის მსგავსად მხსნელის 
ძალის იმედი აქვთ, უფალს არიან 
ჩაჭიდებულნი და ამბობენ:“არ 
გაგიშვებ, სანამ არ მაკურთხებ!” 
 

(12)  როგორი დამოკიდებულება 
აქვს ღმერთს იმათ ლოცვებთან, 
ვინც აგრძელებს მისი კანონების 
დარღვევას და ცხოვრობს 
სინანულის გარეშე?  
 
ვინც რჯულის მოსმენას ყურს 
არიდებს, მისი ლოცვაც კი 
სიბილწეა. (იგავნი 28:9) 



სე რომ, ურჩი კაცს კი არ ეურჩება, 
არამედ ღმერთს, რომელმაც მოგცათ 
თავისი სული წმიდა.  
(1 თესალონიკელთა 4:8) 
 

 იაკობს რომ თავისი ცოდვა არ 
მოენანიებინა (მოტყუებით 
მიღებული პირმშოობა), უფალი არ 
შეისმენდა მის ლოცვას და არ 
გადაარჩენდა თავისი მადლით. 
ასევე იქნება მწუხრის ჟამსაც: თუკი 
ღვთის შვილებს მოუნანიებელი 
დარჩებათ თავიანთი ცოდვები, 
მწუხარება და შიში სძლევს მათ. 
სასოწარკვეთილება რწმენას 
შეურყევს და მათი ლოცვავედრება 
ხსნის შესახებ არ იქნება მტკიცე. 
მაგრამ მათ შეგნებული აქვთ 
თავიანთი უღირსობა და არა აქვთ 
დამალული ცოდვები, რომლებიც 
უკვე წარდგენილია სამსჯავროზე 
და მიტევებულია კიდეც. ამიტომ 
ისინი ვეღარ გაიხსენებენ ამ 
ცოდვებს. 
 

(13)  როგორ აჯილდოვებს ღმერთი 
მათ, ვინც პატარა საქმეშიც 
სანდოა?     
 

ხოლო პატრონმა მიუგო მას: 
კეთილი, სანდო და კეთილო მონავ! 



რაკიღა მცირედში სანდო იყავ, 
დიდს განდობ შენ: შემოდი შენი 
პატრონის სიხარულში. (მათე 25:21) 
 

 სატანა შთააგონებს 
ადამიანებს, რომ ღმერთი 
ყურადღებას არ აქცევს 
წვრილმან, უმნიშვნელო 
შეცდომებს. მაგრამ უფლის 
იაკობისადმი 
დამოკიდებულებიდან ჩანს, რომ 
იგი არც ერთ მოუნანიებელ 
ცოდვას არ ამართლებს და არ 
მიუტევებს. ვინც ცდილობს 
თავისი ცოდვების დამალვას ან 
გამართლებას, რის გამოც ეს 
ცოდვები ზეციურ წიგნებში 
აღნიშნული რჩება, როგორც 
მოუნანიებელი და მიუტევებელი, 
ადვილად ებმება სატანის 
ქსელში. რამდენადაც უფრო 
მაღალ საფეხურზე დგანან 
ცოდვილნი, მით უფრო მძიმეა 
მათი დანაშაული უფლის 
თვალში და მით უფრო 
დარწმუნებულია გამარჯვებაში 
მტერი. ვინც სახვალიოდ 
გადადებს უფლის დღისათვის 
მზადებას, არც მწუხრის ჟამს 



გააკეთებენ ამას და არც სხვა 
დროს, მომავალში. მათი 
მდგომარეობა უიმედოა. 
 
(14)   რომელია ნამდვილი 
მონანიების ხილი?  
 
რადგან მარცხისთვის მე მზადა ვარ 
და ჩემი სატკივარი ჩემს წინაა 
მუდამ. (ფსალმუნნი 38:18) 
 

მაშინ გაიხსენებთ თქვენს უკეთურ 
გზებს და უკუღმართ საქმეებს და 
შეგზარდებათ საკუთარი თავი 
თქვენს დანაშაულთა და 
სისაძაგლეთა გამო. (ეზეკიელი 
36:31) 
 

 ე.წ. ქრისტიანები, რომლებიც არ 
არიან მზად უკანასკნელი საშინელი 
ბრძოლისათვის, 
სასოწარკვეთილებაში ჩავარდნის 
გამო მოინანიებენ თავიანთ 
ცოდვებს, უწმიდურნი კი დაცინვას 
დაუწყებენ. მათი აღსარება ესავის 
ან იუდას აღსარებას დაემსგავსება. 
ასეთი აღსარებით უწმიდურნი 
დაიტირებენ არა თავად 
დანაშაულს, არამედ თავიანთ 
ცოდვათა შედეგს. ისინი ვერ 
იგრძნობენ ვერც ჭეშმარიტ 



სინანულს და ვერც ცოდვისადმი 
სიძულვილს და მხოლოდ 
სასჯელის შიშით აღიარებენ 
თავიანთ ცოდვებს. მაგრამ 
ეგვიპტის ფარაონის მსგავსად 
(ძველი აღთქმიდან), როგორც კი 
სასჯელის საფრთხე გადაივლის, 
კვლავ ზეცის წინააღმდეგ წავლენ. 
 
(15)  თუ ჩვენ დავუბრუნდებით უფალს 
სინანულით, რას მოგვიტანს განკითხვის 
დღის ხანძარი?  
 
რათა თქვენი რწმენის გამოცდა, 
გაცილებით უფრო ფასეული, ვიდრე 
გამოცდა ოქროსი, თავისი 
ხრწნადობის მიუხედავად ცეცხლში 
რომ გამოიცდება, - საქები, 
სადიდებელი და სასახელო 
აღმოჩნდეს თქვენთვის, როდესაც 
გამოგეცხადებათ იესო ქრისტე, 
(1 პეტრე 1:7) 
 
 იაკობის ისტორია გვასწავლის, 
რომ ღმერთი არ მიატოვებს 
ცდუნებაში და ცოდვის 
უწმიდურებაში ჩაფლულ სულს, 
თუკი იგი გულწრფელი 
მონანიებით მიმართავს მას. 
როდესაც სატანა კვლავ განაახლებს 
ამ დამიანთა დაღუპვის 



მცდელობას, უფალი თავის 
ანგელოზებს გაგზავნის მათ 
დასამშვიდებლად და დასაცავად. 
სატანის იერიში ძლიერი და 
საშინელია. მისი ცდუნება - მეტად 
საშიშია, მაგრამ უფლის თვალია 
თავის შვილებზე და”მას ესმის 
მათი ვედრება. მათი ტანჯვა 
აუტანელია, გავარვარებული 
ღუმელის ალი მზადაა მათ 
ჩასაყლაპავად, მაგრამ უზენაესი 
გადაარჩენს მათ და იქნებიან ისინი, 
როგორც განწმედილი ოქრო, 
ცეცხლით ნაწრთობი”. ღმერთის 
სიყვარული თავისი შვილების 
მიმართ ახლაც ისეთივე ძლიერი და 
ნაზია, როგორც მათი 
კეთილდღეობის დროს, მაგრამ მათ 
ცეცხლის ალში უნდა გაიარონ: 
ყოველგვარი მიწიური უნდა 
მოსპოს ღმერთმა, რათა უფლის 
რჩეულნი ქრისტეს მსგავსი 
გახდნენ. 
 
(16)  როგორი ლოცვაა ფასობს 
ყველაზე მეტად?  
 
ერთმანეთის წინაშე აღიარეთ 
თქვენი ცოდვები და ილოცეთ 
ერთმანეთისთვის, ვინაიდან ბევრი 



რამ ძალუძს მართლის 
გულმოდგინე ლოცვას. (იაკობი 
5:16) 
 

 მწუხრისა და 
სასოწარკვეთილების ჟამისათვის 
საჭიროა გვქონდეს რწმენა, 
რომელიც ძალას მოგვცემს 
ავიტანოთ დაღლილობა, შიმშილი 
და უფლის მოსვლის შეყოვნება, - 
რწმენა, რომელიც ყველაზე მკაცრი 
გამოცდის წინაშეც კი არ შეკრთება. 
ყველას მიეცემა გამოცდის დრო, 
რათა მოემზადოს მწუხრის 
ჟამისათვის. იაკობმა გაიმარჯვა, 
რადგან შეუპოვრობა და სიმტკიცე 
გამოიჩინა. მისი გამარჯვება 
მოწმობს, თუ რა ძალა აქვს 
დაჟინებით ლოცვას. ყველა, ვისაც 
უფლის აღთქმის იმედი აქვს, 
წარმატებას მიაღწევს. ისინი კი, 
ვისაც არ სურს თავისი”მე”-ს 
უარყოფა, ღმერთთან ტანჯვით 
შერკინება, დიდხანს 
გულმოდგინედ ლოცვა მისი 
კურთხევის მისაღებად, ვერ 
მიიღებენ მას. ღმერთთან შერკინება 
- ადამიანთა რა მცირე ნაწილს ესმის 
მისი მნიშვნელობა! ძალზე ცოტას 
სურს ღმერთის პოვნისათვის დიდი 
ძალისხმევის გაცემა. რა ცოტანი 



იქნებიან აუღწერელ, ენით 
გამოუთქმელ სასოწარკვეთილებაში 
მყოფ მლოცვეთა შორის ისეთები, 
რომლებიც შეურყეველი რწმენით 
დაელოდებიან უფლის აღთქმის 
აღსრულებას! 
 
(17)  როგორია ნამდვილი 
ქრისტიანის ცხოვრების გზა, 
როგორც ახლა ისე მომავალ 
ცვალებად დროში? 
 

ვინაიდან, მასში ცხადდება ღმერთის 
სიმართლე რწმენიდან რწმენაში, 
როგორც წერია: "მართალი 
იცოცხლებს რწმენით”. (რომაელთა 
1:17) 
 
ცხადია, რომ რჯულით ვერავინ 
გამართლდება ღვთის წინაშე, 
ვინაიდან „მართალი იცოცხლებს 
რწმენით“. (გალატელთა 3:11) 
 
 მცირედ მორწმუნეთ დიდი 
საშიშროება ელით: სატანის 
ცდუნებათა ძალის ზეგავლენა და 
სინდისის საწინააღმდეგო 
დადგენილებათა მორჩილებით 
აღსრულება. თუკი, მათი აზრით, 
ჯერ კიდევ დარჩებათ გამოცდის 
დრო, მწუხრის ჟამი უფრო მეტ 



სასოწარკვეთილებაში ჩააგდებს, 
რადგან ისინი არ არიან ჩვეულნი, 
ყველაფერში მიენდონ ღმერთს. 
ისინი იძულებული იქნებიან, 
თავიანთი გაცრუებული იმედების 
ხარჯზე შეისწავლონ რწმენის 
გაკვეთილები, რომლებიც ოდესღაც 
უარყვეს. 
 
(18)  რა არის ჩვენი რწმენის 
შენარჩუნების გასაღები?  
 
გამუდმებით ილოცეთ.,  
(1 თესალონიკელთა 5:17) 
 
 ახლა ჩვენ უნდა შევიცნოთ 
ღმერთი და გამოვცადოთ მისი 
აღთქმა. ანგელოზები იწერენ 
ყოველ გულწრფელ და სერიოზულ 
ლოცვას. უმჯობესია, უარი ვთქვათ 
ეგოისტურ სიამოვნებაზე და მას 
უფალთან ურთიერთობა ვარჩიოთ. 
უმჯობესია, უკიდურეს 
სიღარიბეში ვიცხოვროთ, არაფერი 
გაგვაჩნდეს, მაგრამ უფლის 
კურთხევით ვსარგებლობდეთ, 
ვიდრე დავტკბეთ სიმდიდრით, 
პატივით, კარგი ცხოვრებითა და 
მეგობრებით - ღმერთის გარეშე. არ 
უნდა დაგვავიწყდეს ლოცვა. და 



თუკი გვძლევს ამქვეყნიური 
ინტერესები, მაშინ უფალი თავის 
თავს იმით გაგვახსენებს, რომ 
ხელიდან გამოგვაცლის ჩვენს 
ოქროს კერპებს, სახლებს და 
ნოყიერ მიწებს. 
 
(19)  რატომ არ შეგვიძლია 
მივენდოთ ჩვენს ოჯახს, მეგობრებს 
ან სულიერ ლიდერებს ჩვენი 
სულიერი ცხოვრების გზის 
დაცვაში?   
 
ამრიგად, ჩემო საყვარელნო, 
როგორც ყოველთვის მორჩილნი 
იყავით, არა მარტო ჩემი მანდ 
ყოფნისას, არამედ, მით უმეტეს, 
ახლა, როცა შორსა ვართ თქვენგან, - 
შიშით და ძრწოლით აღასრულეთ 
თქვენი ხსნის საქმე.  
(ფილიპელთა 2:12) 
 
 მალე დადგება ისეთი მწუხრის 
ჟამი,“როგორც არასოდეს ყოფილა”; 
მაშინ დაგვჭირდება გამოცდილება, 
რომელიც ჯერ კიდევ არ გაგვაჩნია 
და რომლის შეძენაშიც ბევრს 
სიზარმაცე უშლის ხელს. ხშირად 
მწუხრის ლოდინის საშინელება 
ყოველგვარ სინამდვილეს 



აღემატება, მაგრამ ეს არ ეხება 
მოსალოდნელ გამოცდას. ყველაზე 
ცოცხალ წარმოდგენასაც კი არ 
შეუძლია ამ დიდი მწუხარების 
სურათის დახატვა. ამ გამოცდის 
პერიოდში ყოველმა სულმა 
საკუთარ თავზე უნდა აგოს პასუხი 
ღმერთის წინაშე.”ვერც ნოე, ვერც 
დანიელი და ვერც იობი 
(ცოცხალიმც ვარ! ამბობს უფალი) 
ვერ გადაარჩენდნენ ვაჟსა და 
ასულს, მხოლოდ საკუთარ თავს 
გადაირჩენდნენ თავიანთი 
სიმართლით” (ეზეკ. 14:20). 
 
(20)  თუ ჩვენ გავაერთიანებთ ჩვენს 
სისუსტეებს უფლის ძალასთან, რა 
სახის თვისებას გამოვიმუშავებთ?   
 
რომელთაგანაც გვებოძა დიადი და 
ფასდაუდებელი აღთქმანი, რათა ამ 
ქვეყნად გულისთქმის 
ხრწნილებისაგან განრიდებულნი 
საღმრთო ბუნების თანაზიარნი 
გახდეთ. (2 პეტრე 1:4) 
 
 ჯერ კიდევ ამ სიცოცხლეში 
ცოდვები უნდა მოვიშოროთ 
ქრისტეს გამომსყიდველი სისხლის 
რწმენით. მაცხოვარი გვიწვევს, 



რათა სრულქმნილები გავხდეთ 
მასში, შევავსოთ ჩვენი უძლურება 
მისი ძალით, ჩვენი უვიცობა - მისი 
სიბრძნით, ჩვენი უღირსობა - მისი 
ღირსებებით. ღვთის 
წინასწარმეტყველება ჩვენთვის 
არის სკოლა, რომელშიც ქრისტეს 
მორჩილება და თვმდაბლობა უნდა 
ვისწავლოთ. უფალი ყოველთვის 
მიგვითითებს სიცოცხლის 
ჭეშმარიტ მიზანზე და არა იმ 
ადვილ და სასიამოვნო გზაზე, 
რომელსაც ჩვენ თვითონ 
ვირჩევთ. ჩვენ მხოლოდ უნდა 
მივიღოთ ის საშუალებანი, 
რომლითაც ზეცა ჩვენს ხასიათს 
ღვთიური ნიმუშის მიხედვით 
გარდაქმნის. ამის 
უგულვებელყოფა ან დაყოვნება 
ადამიანის სულისათვის საშინელ 
რისკთან არის დაკავშირებული. 
 
(21)   რა სამ ხერს მიმართავენ სატანა 
და მისი ბოროტების მიმდევრები 
უმრავლესობის საცდუნებლად?  
 

მას, ვინც მოვა სატანის მოქმედებით, 
მთელი ძალმოსილებით, ნიშებით 
და ცრუ სასწაულებით, 
(2 თესალონიკელთა 2:9) 



 მალე ცაზე ვიხილავთ საშინელ 
ზებუნებრივ მოვლენებს - დემონთა 
ძალაუფლების ნიშანს, რომლებიც 
სასწაულს მოახდენენ. ეშმაკის 
სულები დედამიწის მთავრებსა და 
მთელ წუთისოფელს მოევლინებიან, 
რათა თავისი ცდუნების ქსელში 
გაახვიონ ისინი და დაარწმუნონ, 
რომ მხარში ამოუდგნენ სატანას მის 
უკანასკნელ ბრძოლაში ზეციური 
მმართველობის წინააღმდეგ. ისინი 
მოახერხებენ მთავართა და მათ 
ქვეშევრდომთა ცდუნებას. 
აღდგებიან ადამიანები, რომელნიც 
თავს ქრისტედ გამოაცხადებენ, 
მიითვისებენ სახელსა და 
თაყვანისცემას, რომელიც მხოლოდ 
ქვეყნიერების მხსნელს ეკუთვნის. 
ეშმაკეულნი საოცარ სასწაულებს 
მოახდენენ, განკურნავენ 
ავადმყოფებს და ეცდებიან ხალხის 
დარწმუნებას, რომ გამოცხადება 
მიიღეს ზეციდან, მაგრამ ეს 
გამოცხადება წმიდა წერილის 
მოწმობის საწინააღმდეგო იქნება. 
 

(22)   რა იქნება სიცრუის 
დამაგვირგვინებელი მოქმედება?  
 

რადგან აღდგებიან ცრუქრისტენი 
და ცრუწინასწარმეტყველნი, და 
მოახდენენ დიდ სასწაულებსა და 



ნიშებს, რათა, აცდუნონ, თუკი 
შესძლეს, თვითონ რჩეულნიც. 
(მათე 24:24) 
 
 უდიდესი ცდუნების სცენის 
დასკვნითი აქტი იქნება სატანის 
მცდელობა, თავი წარმოგვიდგინოს 
ქრისტედ. ეკლესიამ დიდი ხანია 
განაცხადა, რომ იგი ელის 
მაცხოვრის მოსვლას, რითაც 
აღსრულდება მისი იმედი. 
უდიდესი თვალთმაქცი 
მშვენივრად გაითამაშებს ქრისტეს 
მოსვლის სცენას. მსოფლიოს 
სხვადასხვა კუთხეში სატანა 
ხალხის წინაშე წარდგება უფლის 
ძის მსგავსად, დიდებულ და 
ბრწყინვალე პიროვნებად, როგორც 
ეს აღწერილია იოანეს 
გამოცხადებაში (გამოცხ. 1:13-15). ეს 
სანახაობა ადამიანისათვის 
არნახული დიდებით იქნება 
შემკული. hაერი აივსება საზეიმო 
შეძახილებით:“ქრისტე მოვიდა! 
ქრისტე მოვიდა!” აღტაცებული 
ხალხი მის წინაშე დაემხობა. იგი 
მაღლა ასწევს ხელს და აკურთხებს 
მათ ისე, როგორც ამას ქრისტე 
აკეთებდა დედამიწაზე ყოფნის 
დროს. მას ჩუმი, რბილი და ამასთან 



ერთად მელოდიური ხმა აქვს. 
თბილი, თანაგრძნობით აღსავსე 
სიტყვებით იმეორებს იგი ოდესღაც 
ქრისტეს ნათქვამ ზოგიერთ 
ღვთისმოსაურ ზეციურ 
ჭეშმარიტებას; კურნავს 
ავადმყოფებს და შემდეგ, ქრისტეს 
მსგავსად, აცხადებს, რომ შაბათი 
დღე კვირით შეიცვალა და ყველას 
უბრძანებს, დაიცვან მის მიერ 
კურთხეული დღე; აცხადებს, რომ 
ის, ვინც ჯიუტად განაგრძობს 
მეშვიდე დღის შენახვას, 
შეურაცხყოფს მის სახელს იმით, 
რომ უარს ამბობს ანგელოზთა 
მოსმენაზე, რომელთაც 
ჭეშმარიტების ნათელი მოაქვთ. რა 
ძლიერი და თითქმის გადაულახავი 
სიცრუეა! და გრძნეული სიმონის 
მიერ მოტყუებულ სამარიელთა 
მსგავსად ძალიან ბევრი, დიდი და 
მცირე, დაუჯერებს ამ 
გრძნეულებას და იტყვის:“ეს ის 
ღვთიური ძალაა, დიდად რომ 
იწოდება” (საქ. 8:10). 
 

(23)  რა დაიცავს უფლის მიმდევარ 
ხალხს ცდუნებისგან?  
 
მიმართეთ რჯულსა და ანდერძს! 
თუ არ ამბობენ ამ სიტყვის 



მიხედვით, ნათქვამს არა აქვს აზრი.. 
(ესაია 8:20) 
 
  მაგრამ უფლის ხალხი არ 
მოტყუვდება. ცრუქრისტეს 
მოძღვრება ეწინააღმდეგება წმიდა 
წერილს. ცრუქრისტე აკურთხებს 
მათ, ვინც თაყვანს სცემს მხეცს და 
მის ხატებას, სწორედ მათ, 
ვისზედაც, როგორც ბიბლია 
ამბობს, გადმოიღვრება ღვთის 
მრისხანება ყოველგვარი წყალობის 
გარეშე, შეუზავებლად. 
 
(24)  როგორ დაბრუნდება ქრისტე 
მეორედ?  
 
და მაშინ გამოჩნდება კაცის ძის 
ნიშანი ცაზე; მაშინ მოთქმას 
მოჰყვება დედამიწის ყოველი ტომი, 
და იხილავენ ძეს კაცისას, მომავალს 
ზეცის ღრუბლებზე ძალითა და 
დიდებით მრავლით. 
მოავლინებს თავის ანგელოზებს 
მგრგვინავი საყვირით, და შეკრებენ 
მის რჩეულთ ოთხთავ ქართაგან, 
ცათა კიდიდან მათ კიდემდე.  
(მათე 24:30-31) 
 

 სატანას არა აქვს მიცემული 
უფლება, განასახიეროს ქრისტეს 



მოსვლა ისე, როგორც ეს წმიდა 
წერილშია აღწერილი. მაცხოვარმა 
თავისი ხალხი გააფრთხილა 
ამგვარი ცდუნებისაგან და ნათლად 
მიუთითა იმაზე, თუ როგორ 
მოხდება მისი მოსვლა:“ვინაიდან 
აღდგებიან ცრუქრისტენი და 
ცრუწინასწარმეტყველნი და 
მოახდენენ დიდ სასწაულებს და 
ნიშნებს, რათა რჩეულნიც 
შეაცდინონ, თუკი შეძლებენ ...თუ 
გითხრან: აhა, ის უდაბნოშიაო, ნუ 
გამოხვალთ; აhა, ის შიდა 
ოთახებშიაო, - ნუ ერწმუნებით. 
ვინაიდან, როგორც ელვა გამოდის 
აღმოსავლეთიდან და თვით 
დასავლეთამდე ანათებს, ასევე 
იქნება კაცის ძის მოსვლაც” (მათ. 
24:24-27,31; გამოცხ. 1:7; 1თეს. 
4:16,17). ასეთი მოსვლის 
ინსცენირება შეუძლებელია. მისი 
მოსვლა ყველგან ცნობილი 
გახდება, მას მთელი მსოფლიო 
დაინახავს. 

 
(25)  რატომ მოტყუვდება 
უმრავლესობა?  
 

ისევე, როგორც უსამართლობის 
ყველა საცდურით - 
წარწყმედილთათვის, რადგანაც არ 



შეიწყნარეს ჭეშმარიტების 
სიყვარული, რომელსაც შეეძლო 
ეხსნა ისინი. (2 თესალონიკელთა 
2:10) 
 
 მხოლოდ ისინი, ვისაც 
შესწავლილი აქვს წმიდა წერილი, 
ისინი, ვინც მიიღო ჭეშმარიტების 
სიყვარული, დაცული იქნებიან 
უდიდესი ცდუნებისაგან, რომელიც 
მთელ მსოფლიოს დაატყვევებს. 
ღვთის სიტყვის საშუალებით ისინი 
გამოააშკარავებენ მაცდურს 
 
(26) რომელ სამ მახეს უნდა 
ვერიდოთ?  
 
ვინაიდან ამ ქვეყნად ყველაფერი - 
გულისთქმა ხორცის, გულისთქმა 
თვალის და სიამაყე არსებობისა, 
მამისგან კი არა, ამ ქვეყნისაგან არის. 
(1 იოანე 2:16) 
 
 ყველასათვის დადგება 
გამოცდის ჟამი. ცდუნება 
გამოავლენს ჭეშმარიტ 
ქრისტიანებს. დამკვიდრებულია კი 
ღვთის სიტყვა უფლის შვილებში 
ისე მტკიცედ, რომ არ ცდუნდნენ? 
იხელმძღვანელებენ კი ისინი ამ 
კრიტიკულ მომენტში ბიბლიით და 



მხოლოდ ბიბლიით? სატანა ყველა 
ღონეს იხმარს, რათა ხელი 
შეუშალოს რჩეულთ ამ დღისათვის 
მზადებაში. იგი მრავალ 
წინააღმდეგობას შეუქმნის მათ, 
რათა ადამიანებმა თავიანთი 
ყურადღება ამქვეყნიური 
სიმდიდრისაკენ წარმართონ; რათა 
მათ მხრებზე დააწვეს მძიმე 
ტვირთი, მათი გული კი 
ცხოვრებისეული საზრუნავით 
დამძიმდეს, გამოცდის დღე კი 
შეუმჩნევლად მოვიდეს, როგორც 
ქურდი. 
 
(27)  განსაცდელის ჟამს, სად 
დაუწყებენ ძებნას თავშესაფარს, 
უფლის ერთგული მიმდევრები?  
 
აი, ვინ დაივანებს მაღალში; 
კლდეთა სიმაგრეები იქნება მისი 
საფარი, მიეცემა მური და ექნება 
წყალი დაუწყვეტელი. (ესაია 33:16) 
 
 როდესაც უფლის მცნებების 
დამცველთა წინააღმდეგ გამოვა 
სხვადასხვა ქრისტიანულ 
ხელისუფლებათა მიერ 
დამტკიცებული დადგენილება, 
სახელმწიფო სტრუქტურები ღვთის 



ხალხს ვეღარ დაიცავენ და მათსავე 
დამღუპველთ გადასცემენ, მაშინ 
ღვთის შვილნი დატოვებენ 
ქალაქებს, სოფლებს და 
თავშესაფარს იპოვიან 
დაუსახლებელ და უდაბურ 
ადგილებში. მრავალი ქრისტიანი 
მიუვალ მთებს შეაფარებს თავს. 
პიემონტის ქრისტიანების 
მსგავსად, ისინი მაღალ მთებში 
აიგებენ საწმიდარს და ადიდებენ 
ღმერთს”კლდეთა სიმაგრეების` 
გამო 
 
(28)   რომელი დაპირების რწმენა 
გააძლიერებთ რწმენისთვის 
დევნილებს?  
 
განა დაივიწყებს ქალი თავის 
ჩვილს? არ შეიბრალებს თავისი 
მუცლის ნაშიერს? მათ რომც 
დაივიწყონ, მე არ დაგივიწყებ შენ. 
აჰა, ხელისგულებზე მყავხარ 
გამოსახული, შენი კედლები მუდამ 
ჩემს წინაა. (ესაია 49:15-16) 
 
ამიტომ აი, რას ამბობს იეჰოვა, 
ისრაელის ღმერთი: ნათქვამი 
მქონდა, შენი და შენი წინაპრის 
სახლეულობა მარადიულად 



მემსახურება-მეთქი, ახლა კი ასე 
ამბობს იეჰოვა: „არამც და არამც 
არ მოხდება ეს, რადგან ვინც მე 
მომაგებს პატივს, მეც იმას მივაგებ 
პატივს, ხოლო ვინც არაფრად 
მაგდებს, მოძულებული იქნება“.  
(1 სამუელი 2:30 ) 
  
      მაგრამ მრავალნი, დიდებულნი 
და უბრალონი, მდიდარნი თუ 
ღარიბნი, შავი თუ თეთრი, 
უსამართლო და ბოროტ მონობაში 
მოექცევიან. უფლის საყვარელ 
ხალხს საშინელი დღეები 
დაუდგება, როდესაც 
ბორკილგაყრილნი, 
სიკვდილმისჯილნი 
საპყრობილეებში დაიტანჯებიან. 
ზოგიერთი შიმშილისაგან 
სიკვდილისთვის იქნება 
განწირული ამაზრზენ 
მიწისქვეშეთში. ვერავინ გაიგებს 
მათ გმინვას, არავინ გაუწვდის 
დახმარების ხელს. 
 განა დაივიწყებს უფალი თავის 
შვილებს ამ გამოცდის დროს? განა 
დაივიწყა მან ერთგული ნოე, 
როდესაც ქვეყნიერება წარღვნამ 
წალეკა? განა დაივიწყა მან ლოტი, 
როდესაც ზეციდან ჩამოსულმა 



ცეცხლმა მთელი ქალაქი 
გაანადგურა? განა დაივიწყა მან 
ეგვიპტეში, კერპთაყვანისმცემელთა 
ბუნაგში ჩავარდნილი იოსები ან 
ელია, რომელსაც იეზაბელი ფიცით 
ემუქრებოდა, რომ ბაალის 
წინასწარმეტყველთა ბედს 
გაიზიარებდა იგი? განა დაივიწყა 
მან ბნელ, აშმორებულ ორმოში 
ჩაგდებული იერემია? ან 
გავარვარებულ ღუმელში 
ჩაგდებული სამი ახალგაზრდა? ან 
ლომების ხაროში ჩაგდებული 
დანიელი? 
 თუმცა მტრებს შეუძლიათ, 
ღვთის მსახურნი საპყრობილეში 
ჩააგდონ, მაგრამ მისი კედლები 
მათ სულებს ქრისტეს ვერ 
დააშორებს. ვინაიდან ის, ვინც 
ყოველ მათ სისუსტეს კარგად 
ხედავს, მათ ყოველ გამოცდას 
დიდი ყურადღებითა და 
თანაგრძნობით ადევნებს თვალს, 
ყველა მიწიურ მთავრობაზე 
მაღალია. ანგელოზები 
მიუდგომელ ჯურღმულებში 
მოინახულებენ მათ და ზეციურ 
ნათელსა და სიმშვიდეს 
მიუტანენ. და ჯურღმული 
სასახლედ იქცევა, რადგან იქ 



იქნებიან რწმენით მდიდარნი; და 
პირქუშ კედლებს ზეციური 
ნათელი მოეფინება, როგორც 
დიდი ხნის წინათ, როდესაც 
პავლე და სილა ქალაქ ფილიპოს 
საპყრობილეში შუაღამისას 
ლოცულობდნენ და გალობდნენ. 
 
(29)  როგორ აღწერს ეს აბზაცი, 
ურწმუნოთათვის ღმერთის 
განაჩენის გამოცხადებას?  
 
რადგან აღიმართება უფალი როგორც 
ფერაციმის მთაზე, შეიძვრის როგორც 
გიბყონის ველზე თავისი საქმის, უცხო 
საქმის აღსასრულებლად და თავისი 
ქმედების, საოცარი ქმედების 
ჩასადენად. (ესაია 28:21) 
 
 ღვთის სამსჯავრო მოეწევა 
ღვთის შვილების დამტანჯველთ 
და დამღუპველთ. უფლის 
მოთმინება ურჯულოთა მიმართ 
მხნეობას მატებთ მათ, მაგრამ 
სასჯელი, მიუხედავად 
დაყოვნებისა, საშინელი და 
გარდაუვალი იქნება.”რადგან 
აღიმართება უფალი, როგორც 
ფერაციმის მთაზე, შეიძვრის, 
როგორც გიბყონის ველზე, თავისი 



საქმის, უცხო საქმის 
აღსასრულებლად და თავისი 
ქმედების, საოცარი ქმედების 
ჩასადენად” (ეს. 28:21). ჩვენი 
მოწყალე უფლისათვის სასჯელი -
“უცხო, უჩვეულო 
საქმეა”.”ცოცხალიმც ვარ, ამბობს 
უფალი ღმერთი! თუ მინდოდეს 
ბოროტეულის სიკვდილი!” (ეზ. 
33:11).”უფალო! ღმერთო 
მწყალობელო და შემბრალებელო, 
სულგრძელო, დიდმადლიანო და 
ჭეშმარიტო!.. დანაშაულთა, 
ცოდვათა და ბრალთა 
მიმტევებელო!” (გამოს. 34:6,7). 
თუმცა”სულგრძელია უფალი და 
დიდძალოვანი, დაუსჯელს არავის 
გაუშვებს” (ნაუმ. 1:3. სხვა 
თარგმანი:“იგი ულმობელი იქნება 
თავის სამართალში და აღადგენს 
თავისი გათელილი კანონის 
ავტორიტეტს”). შურისგების 
სიმკაცრეზე, რომელიც დამნაშავეთ 
ელით, შეიძლება ვიმსჯელოთ იმის 
მიხედვით, თუ რა უხალისოდ და 
იძულებით გამოაქვს უფალს 
განაჩენი. ხალხი, რომელსაც ასეთი 
დიდი მოთმინებით ეპყრობა იგი 
და რომელსაც არ გაანადგურებს 
მანამ, სანამ მათი ურჯულოების 



თასი არ აივსება უფლის თვალში, 
ბოლოს და ბოლოს, შესვამს უფლის 
რისხვის თასს შეუზავებლად. 
 
(30)  განაჩენის რომელ შვიდ 
სასიკვდილო ჭირს გამოსცდიან 
ეშმაკის ნიშნის მატარებლები?  
 
წავიდა პირველი და დასთხია 
თავისი თასი ქვეყნად; და მოიწყლა 
სასტიკი და საზარელი წყლულებით 
ხალხი, რომელსაც ჰქონდა მხეცის 
ნიშანი და თაყვანს სცემდა მის ხატს.  
(გამოცხადება 16:2) 
 
მეორე ანგელოზმა დასთხია თავისი 
თასი ზღვაზე, რომელიც იქცა 
თითქოს მკვდრის სისხლად, და 
ყოველი სულდგმული ამოწყდა 
ზღვაში. (გამოცხადება 16:3) 
 
მესამემ მდინარეებსა და წყალთა 
წყაროებზე დასთხია თავისი თასი, 
და წყალი სისხლად იქცა.  
(გამოცხადება 16:4) 
 
მეოთხე ანგელოზმა თავისი თასი 
დასთხია მზეზე, და მიეცა მზეს 
კაცთა დაბუგვა ცეცხლით.  
(გამოცხადება 16:8) 
 



მეხუთემ თავისი თასი დასთხია 
მხეცის ტახტზე და დაბნელდა 
საუფლო მისი, და სიმწრისაგან 
იკვნეტდნენ თავიანთ ენებს.  
(გამოცხადება 16:10 ) 
 
მეექვსემ დასთხია თავისი თასი 
დიდ მდინარეზე ევფრატისა, და 
დაშრა მისი წყალი, რათა 
გამზადებულ იქნეს მეფეთა გზა, 
რომელნიც მოდიან მზის 
აღმოსავლით. (გამოცხადება 16:12) 
 
და იქმნა ელვა და ქუხილი, 
გრგვინვა და დიდი მიწისძვრა, 
რომლის მსგავსიც არ ყოფილა მას 
შემდეგ, რაც კაცნი არიან ქვეყნად. 
(გამოცხადება 16:18) 
 
 როდესაც ქრისტე დაასრულებს 
თავის შუამდგომლურ მსახურებას 
ზეციურ საწმიდარში, მაშინ ღვთის 
უმოწყალო რისხვა გადმოიღვრება 
მათზე, ვინც თაყვანს სცემს მხეცს 
და მის ხატებას და მიიღებს მის 
ნიშანს (გამოცხ. 14:9,10). 
სამსჯავრო, რომელიც 
განკუთვნილია ამ 
წუთისოფლისათვის ღვთის 
შვილთა გათავისუფლების წინ, 



უფრო საშინელი იქნება, ვიდრე 
ეგვიპტის თავზე მოვლენილი 
წყლულები ისრაელის 
გათავისუფლების წინ. 
 თუმცა ეს უბედურებები 
საშინელია, მაგრამ ღმერთი 
სრულიად სამართლიანია. უფლის 
ანგელოზი აცხადებს:“მართალი 
ხარ შენ, წმიდაო... რადგანაც ასე 
განიკითხე. ვინაიდან მათ 
დაღვარეს წმიდათა და 
წინასწარმეტყველთა სისხლი, და 
შენ მიეცი სასმელად მათ სისხლი, 
ვინაიდან დაიმსახურეს” (გამოცხ. 
16:2-6). გამოუტანეს რა 
სასიკვდილო განაჩენი ღვთის 
ხალხს, უწმიდურთ ბრალი 
მიუძღვით მათი სისხლის 
დაღვრაში ისე, თითქოს ეს 
საკუთარი ხელებით ჩაედინოთ. 
იესო თავისი დროის იუდეველთ 
სწორედ ამგვარად სდებდა ბრალს 
ყველა წმიდანის სისხლის 
დაღვრაში, მოყოლებული აბელის 
დღეებიდან, რადგან ისინი იმავე 
სულით იყვნენ შეპყრობილი და 
ისევე მოქმედებდნენ, როგორც 
ამას წინასწარმეტყველთა 
მკვლელნი აკეთებდნენ.  



მაგრამ ეს წყლულები ყველა 
ადამიანზე არ გადმოიღვრება. 
სხვაგვარად, დედამიწაზე სრულად 
მოისპობოდა სიცოცხლე. ეს იქნება 
ყველაზე დიდი სასჯელი, 
რომელიც ოდესმე hქონიათ 
მოკვდავთ. ყველა სამსჯავრო, 
ადამიანებზე გამოცდის პერიოდის 
დამთავრებამდე, შერეული იყო 
წყალობასთან; ქრისტეს სისხლი, 
რომელიც ღმერთს შეhღაღადებდა, 
ზოგავდა ცოდვილს თავისი 
ცოდვებისათვის სრული 
მსჯავრისაგან, მაგრამ უკანასკნელი 
სამსჯავროს დროს ღვთის რისხვა 
მათზე წყალობასთან შეუზავებლად 
გადმოიღვრება.  
 
(31)  როდესაც შეპყრობილნი 
შიმშილით დაიტანჯებიან, რა 
გადაარჩენს მორწმუნეებს?  
 
მართლად მსვლელი და წრფელად 
მოუბარი, ძალადობით მონახვეჭის 
მოძულე, ქრთამისაგან ხელის 
დამფერთხავი, ყურის დამხშობი 
სისხლიან ამბავზე და თვალის 
დამხუჭველი ბოროტების ცქერაზე 
აი, ვინ დაივანებს მაღალში; 
კლდეთა სიმაგრეები იქნება მისი 



საფარი, მიეცემა მური და ექნება 
წყალი დაუწყვეტელი.  
(ესაია 33:15-16) 
 
 ტანჯვისაგან არც ღვთის ხალხი 
იქნება დაზღვეული. მაგრამ 
დევნისა და შევიწროების, 
მწუხარებისა და შიმშილის 
მიუხედავად, იგი არ იქნება 
დასაღუპავად განწირული. 
ღმერთი, რომელმაც იზრუნა 
ელიაზე, გვერდს არ აუვლის არც 
ერთ თავის შვილს, რომელიც მას 
თავს სწირავს. ის, ვის მიერაც 
დათვლილია მათი თმის ყოველი 
ღერი, იზრუნებს მათზე. შიმშილის 
დროს მათ ექნებათ პური. იმ დროს, 
როდესაც უწმიდურთ შიმშილითა 
და წყლულებით სიკვდილი ელით, 
მართლებს ანგელოზები დაიცავენ 
და იზრუნებენ მათ საჭიროებებზე. 
 
(32)  როგორც იაკობის განსაცდელის 
ჟამს, როცა ყველანაირი იმედი 
გადაწურულია, რა იქნება 
მორწმუნეთათვის ნუგეშის მომცემი?  
 
უთხრა: გამიშვი, უკვე თენდება. 
უთხრა: არ გაგიშვებ, სანამ არ 
მაკურთხებ. (დაბადება 32:26) 



 ადამიანები იფიქრებენ, რომ 
მალე ღვთის ხალხი თავის 
ერთგულებას ადრინდელ მოწამეთა 
მსგავსად, თავისი სისხლით 
დაადასტურებს. თვით ღვთის 
შვილებსაც შეეპარებათ შიში და 
ეგონებათ, რომ უფალმა ისინი 
ბედის ანაბარა მიატოვა. ეს იქნება 
საშინელი სასოწარკვეთილების 
ჟამი. დღე და ღამ აღავლენენ 
ლოცვავედრებას ხსნის შესახებ. 
ურჯულოები აღტაცებული 
იქნებიან და დამცინავად 
იკითხავენ:“სადღა არის თქვენი 
რწმენა? რატომ არ გშველით 
ღმერთი და არ გათავისუფლებთ 
ჩვენი ხელიდან, თუკი მართლა მისი 
ხალხი ხართ?” მაგრამ უფლის 
მომლოდინე ხალხს გაახსენდებათ 
გოლგოთას ჯვარზე მომაკვდავი 
იესო და მღვდელთა და მთავართა 
დამცინავი შეძახილები:“სხვებს 
იხსნიდა, საკუთარი თავის ხსნა კი 
არ შეუძლია! თუ ისრაელის მეფეა, 
გადმოვიდეს ჯვრიდან და ვიწამებთ 
მას” (მათ. 27:42). იაკობის მსგავსად 
შეეჭიდებიან ისინი ღმერთს. მათი 
თვალებიდან დაძაბული შინაგანი 
ბრძოლა გამოსჭვივის. ყველას 
გაფითრებული სახეები აქვს. ისინი 



კი მაინც განაგრძობენ 
ლოცვავედრებას უფლის წინაშე. 
 
(33)  ვინ გამოგზავნა უფალმა, 
მორწმუნეთა დასაცავად? 
 
რადგან თავის ანგელოზებს უბრძანა 
შენზე - დაგიცვან ყველა შენს გზაზე. 
(ფსალმუნნი 91:11) 
 
 ადამიანებს რომ სულიერი 
თვალები გააჩნდეთ, ქრისტეს 
სიტყვის მოთმინებით დამცველთა 
გარშემო დაინახავდნენ უძლიერეს 
ანგელოზებს. ეს ციური არსებები 
მათ ტანჯვას დიდი 
თანაგრძნობითა და სიყვარულით 
ადევნებენ თვალყურს და ესმით 
მათი ლოცვები. ისინი მხოლოდ 
თავისი მბრძანებლის სიტყვას 
ელიან, რათა ეს ადამიანები 
საფრთხისაგან გაათავისუფლონ. 
მაგრამ მათ ცოტა ხნის ლოდინი 
კიდევ მოუწევთ, რადგან ბოლომდე 
უნდა შესვან თავიანთი ფიალა და 
ნათლიღებით უნდა მოინათლონ. 
და სწორედ ეს დაყოვნება, რა 
მტკივნეულიც არ უნდა იყოს იგი, 
საუკეთესო პასუხია მათ 
ლოცვებზე. ნდობით 



მომლოდინენი უფლის ქმედების 
დაწყებამდე სწავლობენ რწმენის, 
იმედისა და მოთმინების 
გამოვლენას, რაც ხშირად აკლდათ 
სულიერ ცხოვრებაში. მაგრამ 
მწუხრის დღეები რჩეულთათვის 
შემოკლდება.”განა ღმერთი არ 
დაიცავს თავის რჩეულთ, 
რომელნიც დღედაღამე მას 
შეhღაღადებენ, და არ იქნება 
სულგრძელი მათდამი? თქვენ 
გეუბნებით:“მალე დაიცავს მათ” 
(ლუკ. 18:7,8). აღსასრული უფრო 
მალე დადგება, ვიდრე ისინი 
ფიქრობენ. ხორბალი ძნებად 
შეიკვრება უფლის ბეღლისათვის, 
სარეველა კი - დასაწვავად. 
 
(34) მამა ღმერთის ბრძანებით, 
რომელი მშვენიერი 
წინასწარმეტყველება იქნება 
ასრულებული?   
 
დაეცემა შენს გვერდით ათასი და 
ათი ათასი შენს მარჯვნივ, შენ კი არ 
მოგეკარება. (ფსალმუნნი 91:7) 
 
 ზეციური გუშაგნი ერთგულად 
ასრულებენ თავიანთ მოვალეობას 
და ფხიზლობენ. თუმცა ბრძანებით 



უკვე განსაზღვრულია უფლის 
მცნებების დამცველთა სიკვდილით 
დასჯის დრო, მაგრამ მტრები უფრო 
ადრე შეეცდებიან განაჩენის 
სისრულეში მოყვანას. თუმცა 
ვერავინ შეაღწევს ყოველი 
ერთგული სულის დამცველთა 
ძლიერ რიგებში. სოფლებიდან და 
ქალაქებიდან გაქცევის დროს 
ზოგიერთ მათგანზე თავდასხმა 
მოხდება, მაგრამ მათ წინააღმდეგ 
აღმართული მახვილი ჩალის 
ღეროსავით გადატყდება და ძირს 
დაეცემა. სხვებს კი ანგელოზები 
დაიცავენ მეომრების სახით. 
 უფლის თვალმა საუკუნეთა 
მიღმა განჭვრიტა მისი 
ხალხისათვის მოახლოებული 
კრიზისი, როდესაც ძლიერნი ამა 
სოფლისა აღდგებიან მის 
წინააღმდეგ. გაძევებული ტყვეების 
მსგავსად, ისინი შიმშილისა და 
ძალადობის შიშის ქვეშ იქნებიან. 
მაგრამ უწმიდესი, რომელმაც 
მეწამული ზღვა ორად გაყო 
ისრაელიანთა წინაშე, თავისი 
ძლიერებით გაათავისუფლებს 
მათ.”ჩემი იქნებიან ისინი, ამბობს 
უფალი, იმ დღისთვის, როცა 
უნჯად გავამზადებ მათ და 



შევიბრალებ, როგორც კაცი 
შეიბრალებს თავის შვილს, 
რომელიც მას მორჩილებს” (მალ. 
3:17). ამ დროს ქრისტეს 
ერთგულთა სისხლი რომ 
დაღვრილიყო, არ იქნებოდა ის 
თესლი, რომელიც მოწამეთა 
სისხლის მსგავსად გამოიღებდა 
ნაყოფს უფლის მკისთვის. მათი 
ერთგულება არ იქნებოდა 
ჭეშმარიტების მოწმობა 
სხვებისათვის, რადგან მოწყალების 
ტალღები მათ გაქვავებულ გულს 
შეასკდებოდა და უკან აღარ 
დაბრუნდებოდა. ახლა მართლების 
მტრის ხელში ჩავარდნა დიდად 
გაახარებდა ბნელეთის მეუფეს. 
მეფსალმუნე ამბობს:“რადგან 
შემიფარავს იგი თავის კარავში 
გაჭირვების ჟამს, დამმალავს 
თავისი კარავის სამალავში, 
კლდეზე ამამაღლებს” (ფს. 26:5). 
ქრისტე ამბობს:“წადი, ჩემო ხალხო, 
შედით თქვენთქვენ ოთახებში და 
გამოიკეტეთ კარი. მცირეხანს 
შეაფარე თავი, ვიდრე რისხვა 
გადაივლიდეს. რადგან, აhა, უფალი 
გამოდის თავისი ადგილიდან 
ქვეყნის მკვიდრთა დასასჯელად 
მათი ცოდვისთვის” (ეს. 26:20,21). 



საოცარი იქნება მათი ხსნა, ვინც 
მოთმინებით ელოდა მის გამოჩენას 
და ვისი სახელებიც ჩაწერილია 
სიცოცხლის წიგნში. 
 
მე მთელი გულით მიყვარს უფალი. მე 
ვლოცულობ, რომ მის გვერდით ვიყო, 
როდესაც ის გამოაცხადებს: ”ვინც 
მართალია, დაე, მართალი იყოს.”. 
 
დიახ              ვერ გადამიწყვეტია 
 
ახლა ვხვდები რომ სატანა 
ლომივითაა, რომელიც ეძებს ვინ 
შთანთქას შემდეგი. მე ვლოცულობ 
სიბრძნისთვის რომ გავაგრძელო 
უფლის სიტყვის შესწავლა და 
მიღება, რათა ავიცილო თავიდან 
სატანის ყველა ცდუნება.  
 
დიახ              ვერ გადამიწყვეტია 
 
მე მადლობელი ვარ ღმერთის, ჩვენი 
გაფრთხილებისთვის „განსაცდელის 
ჟამის“ მოახლოებაზე, რომელიც 
ელოდება მათ ვინც მის ყველა 
მცნებას იცავს.  
 
დიახ              ვერ გადამიწყვეტია 
 



მე ვლოცულობ, რომ ღმერთმა 
გააძლიეროს ჩემი ხასიათი და 
განამტკიცოს ჩემი რწმენა, რათა 
მისი მადლით შევძლო მისი 
დიდების შეგრძნება.  
 
დიახ               ვერ გადამიწყვეტია 
 
სიყვარულითა და რწმენით, მე 
ყველაფერს უფლის ნებას მივანდობ. 
მე ვლოცულობ, რომ სიცოცხლის 
სასწაულებრივი შენარჩუნებით ან 
მოწამეობრივი სიკვდილით, ის 
გამომიყენებს თავის სახელის 
განსადიდებლად.    
 
დიახ              ვერ გადამიწყვეტია 

თავი 11 
ღვთის ხალხის 
გათავისუფლება 

 

 როდესაც უფლის მცნებათა 
დამცველთ სამოქალაქო 
ხელისუფლებისაგან არავითარი 
დაცვა აღარ ექნებათ, სხვადასხვა 
ქვეყანაში ერთდროულად დაიწყება 
მოძრაობა მათ გასანადგურებლად. 
და როცა დადგენილი დრო 
მოახლოვდება, დაიწყება 
შეთქმულება საძულველი სექტის 
მოსასპობად. გამოვა 
გადაწყვეტილება, ერთ ღამეში 
მიაყენონ გადამწყვეტი დარტყმა და 
ამით მათი მამხილებელი და 
მართალი ხმები ერთხელ და 
სამუდამოდ დაადუმონ. 



(1)  რა დაპირების იმედი შეიძლება 
ქონდეთ მათ ვინც უფლის 
ერთგული დარჩა?  
 
რაკიღა დაიცავი სიტყვა ჩემი 
მოთმინებისა, მეც დაგიცავ 
განსაცდლის ჟამს, რომელიც 
მოიწევა მთელს ქვეყანაზე მიწის 
მკვიდრთა გამოსაცდელად.  
(გამოცხადება 3:10 ) 
 

 ღვთის ხალხი - ზოგი 
საპყრობილეებში, ზოგი ტყეებისა 
და მთების მიუვალ თავშესაფრებში 
- ჯერ კიდევ უფალს შეhღაღადებენ 
და სთხოვენ დაცვას, ამ დროს კი 
შეიარაღებული ბრბო დემონთა 
წაქეზებით უკვე მზად არის მათ 
დასაღუპავად. სწორედ ამ 
უკანასკნელი, უდიდესი საფრთხის 
დროს უფალი ჩაერევა თავისი 
ხალხის გათავისუფლების საქმეში. 
იგი ამბობს:“სიმღერა გექნებათ 
როგორც დღესასწაულის 
განათვლის ღამეს და გულის 
სიხარული როგორც სალამურით 
მიმავალს უფლის მთაზე, 
ისრაელის კლდეზე ასასვლელად. 
გამოსცემს უფალი თავის 
დიდებულ ხმას და თავის 
შემართულ მკლავს გამოაჩენს 



მძვინვარე რისხვაში და შემჭმელი 
ცეცხლის ალში, მეხისტეხაში და 
თავსხმაში, ქვის სეტყვაში” (ეს. 
30:29,30). 
 საზეიმო შეძახილებით, 
დაცინვითა და წყევლაკრულვით 
გაბოროტებული ბრბო მზადაა თავს 
დაესხას თავის ნადავლს, მაგრამ აი, 
უკუნეთი ღამე, ყველა ბნელ ღამეზე 
ბნელი, ჩამოწვება დედამიწაზე. 
შემდეგ, ცაზე უფლის ტახტიდან 
გამოსული დიდებით 
გაბრწყინებული ცისარტყელა 
გამოჩნდება: და ეს ნათელი 
მლოცველთა ჯგუფებს გარს 
შემოერტყმება. გამძვინვარებული 
ბრბო უეცრად გაირინდება. 
შეწყდება მათი დამცინავი ხმები. 
ადამიანებს ავიწყდებათ თავიანთი 
მძვინვარების საგანი. 
მოსალოდნელი საფრთხის 
საშინელი წინათგრძნობით 
შეhყურებენ ისინი უფლის აღთქმის 
სიმბოლოს და ერთადერთი 
სურვილი უჩნდებათ: სადმე 
დაემალონ ამ ყოვლისმომცველ 
ბრწყინვალებას. 
 
(2)  ბედნიერების რა სიტყვები 
აღმოხდებათ მორწმუნეებს?  



იტყვიან იმ დღეს: აჰა, ეს არის 
ღმერთი ჩვენი, მას ვესავდით და 
გვიხსნა! ეს არის უფალი, მას 
ვესავდით! ვიშვათ და გავიხაროთ 
მისმიერი ხსნით! (ესაია 25:9) 
 
 ღვთის ხალხს ესმის ნათელი, 
მელოდიური ხმა:“წამოდექით!” 
და თვალებს მიაპყრობენ რა 
ზეცას, აღთქმის ცისარტყელას 
დაინახავენ. შავი, მრისხანე 
ღრუბლები, რომლითაც 
დაფარულია ზეცა, იფანტება და 
ისინი, სტეფანეს მსგავსად, 
ხედავენ უფლის დიდებას და 
კაცის ძეს, ტახტზე მჯდომარეს. 
მის ღვთიურ სხეულზე ამჩნევენ 
დამცირების ნაკვალევს და ესმით 
მისი მუდარით აღსავსე ხმა, 
რომლითაც იგი მიმართავს მამას 
და წმიდა ანგელოზებს:“მამაო, 
მსურს რომ სადაც მე ვარ, ისინიც 
ჩემთან იყვნენ, რომელნიც შენ 
მომეცი” (იოან. 17:24). და კვლავ 
ისმის ნათელი, მელოდიური 
ხმა:“მოდიან, მოდიან წმიდანები! 
უმანკოები და უბრალონი! მათ 
შეინახეს ჩემი მოთმინების 
სიტყვა; ისინი ივლიან 



ანგელოზთა შორის”. და რწმენის 
მტკიცედ შემნახველთა 
გაფითრებულ ბაგეებს 
გამარჯვების შეძახილები 
აღმოხდებათ. 
 

(3)  რა სიტყვებს წარმოთქვამს 
ღმერთი? 
 

მეშვიდე ანგელოზმა დასთხია 
თავისი თასი ჰაერში და მოისმა 
ციური ტაძრის ტახტიდან 
მგრგვინავი ხმა, რომელმაც თქვა: 
აღსრულდა. (გამოცხადება 16:17 ) 
 
 შუაღამისას უფალი გამოაჩენს 
ძალას თავისი ხალხის 
გასათავისუფლებლად. გამოჩნდება 
მზე თავისი დამაბრმავებელი 
ბრწყინვალებით. სასწაულები და 
ნიშნები ერთმანეთს შეცვლის. 
ურჯულოები შიშითა და 
განცვიფრებით უყურებენ 
ყოველივე ამას. მართლები კი 
საზეიმო სიხარულით ადევნებენ 
თვალყურს მათი გათავისუფლების 
ნიშნებს. თითქოსდა ბუნებაში 
ყველაფერმა შეცვალა თავისი 
ჩვეული დინება. მდინარეები 
შეჩერდნენ. შავი, მძიმე ღრუბლები 
ერთმანეთს ეხლებიან. 



განრისხებული ზეცის შუაგულში 
ენით აუწერელი დიდების ზოლი 
მოჩანს, საიდანაც ისმის უფლის ხმა, 
მრავალი წყლის ჩხრიალის 
მსგავსი,“რომელიც 
ამბობდა:“აღსრულდა!” (გამოცხ. 
16:17). 
 
(4)  უფლის სიტყვის შემდეგ, 
რომელი შესანიშნავი მოვლენა 
დაიწყება?  
 
და იქმნა ელვა და ქუხილი, 
გრგვინვა და დიდი მიწისძვრა, 
რომლის მსგავსიც არ ყოფილა მას 
შემდეგ, რაც კაცნი არიან ქვეყნად. 
(გამოცხადება 16:18) 
 
 ამ ხმისაგან ტორტმანობს ცა და 
დედამიწა... ზეცა თითქოს იხსნება 
და იკუმშება. უფლის ტახტიდან 
მისი დიდების ბრწყინვალება 
გამოკრთის. მთები ირწევიან, 
როგორც ქარისაგან - ლერწამი და 
კლდეთა ნამსხვრევები აქეთიქით 
ცვივა. გაისმის მოახლოებული 
ქარიშხლის მსგავსი ხმაური. 
აფოფრილი ზღვა მღელვარებს. 
საშინელი გრიგალის ხმა, იმ 
დემონთა ხმების მსგავსი, 



რომელნიც თავიანთ დამღუპველ 
საქმიანობას ეწევიან, თანდათან 
ახლოვდება. დედამიწა ზღვის 
ტალღების მსგავსად შფოთავს. მისი 
ზედაპირი სკდება, ძირი 
მორყეულია, მთაგრეხილებს ზღვა 
ფარავს. დასახლებული კუნძულები 
უჩინარდებიან. გაცოფებულ 
ტალღებში იძირება ზღვისპირა, 
თავისი უწმიდურებით სოდომის 
მსგავსი ქალაქები, და”მოხსენებულ 
იქნა დიდი ბაბილონი ღვთის 
წინაშე, რომ მისცემოდა მას მისი 
რისხვის მძვინვარების ღვინის 
თასი”.”ტალანტის სიდიდის” ქვის 
სეტყვა იქმს თავის დამღუპველ 
საქმეს (იხ. გამოცხ. 16:19,21). 

ყველაზე პატივმოყვარე 
ქალაქების მხოლოდ ნანგრევები 
რჩება. დიდებული სასახლეები, 
რომელთა აშენებას ძლიერნი ამა 
სოფლისანი უამრავ სიმდიდრეს 
ახმარდნენ თავის სახელთა 
განსადიდებლად, მათ თვალწინ 
ნანგრევებად იქცევა. ციხის 
კედლები ინგრევა და 
საპყრობილეებში რწმენისათვის 
ჩაყრილი ღვთის ხალხი 
თავისუფლდება. 
 



(5)  ვინ იქნება ქრისტეს მეორედ 
მოსვლის მოწმე?  
 

აჰა, მოდის ღრუბლებით და 
იხილავს ყოველი თვალი; იხილავენ 
ისინიც, რომელთაც განგმირეს იგი. 
და დაიწყებს გოდებას მის წინაშე 
დედამიწის ყოველი ტომი. ჰო, ამინ.  
(გამოცხადება 1:7) 
 

 სამარხები იხსნება და”მრავალი 
მიწაში მიძინებული გამოიღვიძებს, 
ზოგი საუკუნო სოცოცხლისათვის, 
ზოგი საუკუნო გმობისთვის და 
შერცხვენისთვის” (დან. 12:2). და 
ყველანი, მესამე ანგელოზის 
სახარების რწმენაში მკვდარნი, 
დიდებით შემოსილნი გამოდიან 
სამარხებიდან, რათა მოისმინონ 
უფლის მშვიდობის აღთქმა 
მათთან, ვინც იცავდა მის მცნებებს. 
აღდგებიან”ისინიც, რომელთაც 
განგმირეს იგი” (გამოცხ. 1:7), 
რომელნიც დასცინოდნენ მის 
სასიკვდილო ტანჯვას, აღდგებიან 
ღვთის ჭეშმარიტებისა და უფლის 
ხალხის სასტიკი მოწინააღმდეგენი, 
რათა საკუთარი თვალით დაინახონ 
ის დიდება და პატივი, რომელიც 
მის ერთგულთ და მორჩილთ 
მიეცემათ. 



(6)   როგორი რეაქცია ექნებათ 
შეპყრობილთ, როდესაც გაიგებენ 
რომ ქრისტეს მეორედ მოსვლა 
იწყება?  
 
და მთებსა და კლდეებს შებღავლეს: 
დაგვემხეთ თავს და ტახტზე 
მჯდომარის სახისა და კრავის 
რისხვისაგან დაგვფარეთ;  
(გამოცხადება 6:16) 
 
 ცა ჯერ ისევ მძიმე 
ღრუბლებითაა დაფარული, მაგრამ 
ადგილადგილ მოჩანს მზე, 
რომელიც ღმერთის დამსჯელ 
თვალს წააგავს. ცას კვეთავს 
მრისხანე ელვა, რომელიც 
დედამიწას თითქოს ცეცხლოვან 
საბურველში ახვევს. გაისმის 
იდუმალი, საშინელი ხმები, 
რომელიც უწმიდურთა ბედის 
გადაწყვეტის მომასწავებელია და 
რომლებიც ფარავს საშინელ 
ჭექაქუხილის ხმას. ყველა ვერ 
ხვდება ამის მნიშვნელობას, მაგრამ 
ცრუ მოძღვრებმა კარგად იციან, თუ 
რას მოასწავებს ეს. ის, ვინც ჯერ 
კიდევ ცოტა ხნის წინ ასე 
უზრუნველი, თავხედი და 
პატივმოყვარე იყო, ვინც ასეთ 



სისასტიკეს იჩენდა უფლის 
მცნებების დამცველთა მიმართ, 
ახლა შიშს hყავს ატანილი და 
საფრთხის საშინელების წინაშე 
კანკალებს. მათი ყვირილი 
გამძვინვარებული სტიქიის ხმას 
ფარავს. დემონები აღიარებენ 
ქრისტეს ღვთიურობას და 
კანკალებენ მისი ძალის წინაშე, 
ადამიანები კი შეწყალებას ითხოვენ 
და შიშისაგან მიწაზე დახოხავენ. 
 
(7)  გამარჯვების პასუხად რა 
სიმღერას გააჟღერებენ მორწმუნენი?  
 
გუნდის ლოტბარს, კორახის ძეთა 
ფსალმუნი. ხალხნო ყოველნო, 
შემოჰკარით ტაში, შეჰღაღადეთ 
ღმერთს გალობის ხმით; რადგან 
საშიშია უფალი ზენაარი, დიდი 
ხელმწიფე მთელი ქვეყნისა. 
(ფსალმუნნი 46:1-3) 
 
 ღრუბელთა შორის ნათელში 
ელვარებს ვარსკვლავი და მისი 
ბრწყინვალება ჩამოწოლილ 
უკუნეთში განსაკუთრებით 
შესამჩნევი ხდება. ღვთის შვილები 
იმედითა და სიხარულით 
შესცქერიან მას, უფლის მცნებათა 



დამრღვევნი კი მასში უფლის 
რისხვის მაცნეს ხედავენ. ისინი, 
ვინც ყველაფერი ქრისტეს 
გულისათვის მსხვერპლად გაიღო, 
ახლა უშიშრად არიან, როგორც 
უფლის საიდუმლო თავშესაფარში. 
მათ გაუძლეს გამოცდას, მთელ 
მსოფლიოს და ჭეშმარიტების 
უარმყოფელთ აჩვენეს თავიანთი 
ერთგულება უფლისადმი, 
რომელიც მათთვის მოკვდა. 
საოცარი გარდაქმნა მოხდა მათში, 
ვინც თვით სიკვდილის საფრთხის 
წინაშეც კი ერთგული დარჩა 
თავისი რწმენისა. ისინი უცბად 
გათავისუფლდნენ იმ ადამიანთა 
ბნელი და საშინელი ტირანიისაგან, 
რომლებიც დემონებად იქცნენ. 
მათი ჯერ კიდევ ცოტა ხნის წინათ 
გაფითრებული, შეწუხებული, 
გატანჯული სახეები ახლა 
განცვიფრებით, რწმენითა და 
სიხარულით ბრწყინავენ. მათი 
ხმები უერთდება გამარჯვების 
სიმღერის ჰანგებს. 
 
(8)   რა გამოცხადდება ზეცაში?  
 
და წარმოთქვამენ ცანი მის 
სიმართლეს; რადგან ღმერთია 



მსაჯული იგი. სელა. (ფსალმუნნი 
50:6) 
 
 იმ დროს, როცა უფლის 
ერთგულნი ამ იმედის სიტყვებს 
ღმერთისადმი აღავლენენ, 
ღრუბლები იფანტება და მოჩანს 
ვარსკვლავებით მოჭედილი ცა, 
რომლის სილამაზე მის კიდეებზე 
მყოფი შავი ღრუბლების ფონზე 
უფრო იკვეთება. ცის გახსნილი 
კარიბჭიდან ბრწყინავს ზეციური 
ქალაქის დიდება, საიდანაც 
გამოჩნდება ხელი, რომელსაც ორი 
ერთმანეთზე დადებული ქვის 
ფიქალი უჭირავს. 
წინასწარმეტყველი ამბობს:“და 
წარმოსთქვამენ ცანი მის 
სიმართლეს; რადგან ღმერთია 
მსაჯული იგი” (ფს. 49:6). ის წმიდა 
კანონი - უფლის სიმართლე - 
რომელიც უფალმა ღმერთმა სინაის 
მთაზე, გრგვინვასა და ცეცხლის 
ალში წარმოთქვა და ცხოვრების 
წესად დაადგინა, ახლა ხალხის 
წინაშე წარდგება, როგორც 
სამსჯავროს საზომი. ხელი ხსნის 
ფიქალებს და ყველა ხედავს უფლის 
ათ მცნებას, თითქოს ცეცხლის 
კალმით ნაწერს. სიტყვები იმდენად 



ნათლად ჩანს, რომ ყველას 
შეუძლია მისი წაკითხვა. 
მეხსიერება იღვიძებს, გონება 
ცრურწმენისა და შეცდომებისაგან 
იწმინდება და უფლის მოკლე, 
გასაგებ და ძლიერ ათ მცნებას 
დედამიწის ყოველი მკვიდრის 
თვალი ხედავს. 
 
(9)  ღმერთის მცნებებთან 
დაკავშირებული, რომელი 
ჭეშმარიტება დაბადებს შიშს 
ურწმუნოების გულებში?   
 
საწყისი შენი სიტყვისა 
ჭეშმარიტებაა, და საუკუნოა 
ყოველი მართალი შენი სამართალი. 
(ფსალმუნნი 119:160) 
 

 შეუძლებელია იმ ადამიანთა 
შიშისა და სასოწარკვეთილების 
აღწერა, ვინც აბუჩად იგდებდა 
ღვთის მოთხოვნებს. ღმერთმა 
ყოველ მათგანს მისცა თავისი 
კანონი; მათ hქონდათ 
შესაძლებლობა, ამ მცნებებით 
შეემოწმებინათ საკუთარი ხასიათი 
და მასში მანკიერება აღმოეჩინათ 
მანამ, სანამ შესაძლო იყო მათი 
მონანიება და აღმოფხვრა, მაგრამ 
მათ უგულვებელყვეს ღმეთის 



მოთხოვნა, ამქვეყნიური 
კეთილდღეობა არჩიეს და სხვებსაც 
ასწავლეს კანონის დარღვევა. ისინი 
ხალხს შაბათის უარყოფას 
კარნახობდნენ და ახლა სწორედ ამ 
კანონით გასამართლდებიან, 
რომელიც თავადვე უარყვეს; 
ნათლად ხვდებიან, რომ მათი 
გამართლება არ იქნება. თავადვე 
აირჩიეს, ვის ემსახურონ და ვის 
სცენ თაყვანი. და მაშინ,“კვლავ 
განარჩევთ მართალსა და 
ბოროტეულს, ღვთის მორჩილსა და 
ურჩს” (მალ. 3:18). 
 
(10)  რა ხდება მაშინ როდესაც 
გვაქვს ცოდნა ჭეშმარიტების შესახებ 
და არ ვუზიარებთ მას გზა 
აბნეულებს?  
 
როცა ბოროტეულს ვეტყვი: 
სიკვდილით მოკვდები-მეთქი, შენ 
კი არ გააფრთხილებ მას და არაფერს 
ეტყვი ბოროტეულს ბოროტი 
გზიდან ჩამოსაშორებლად, რომ 
გადარჩეს, მოკვდება ბოროტეული 
თავის უკეთურებაში და მის სისხლს 
შენ მოგკითხავ.თუ შენ 
გააფრთხილებ ბოროტეულს, მაგრამ 
არ მოიქცევა თავისი ბოროტებიდან 



და ბოროტი გზიდან, ის თავის 
უკეთურებაში მოკვდება, შენ კი 
გადარჩენილი გყავს შენი თავი.  
(ეზეკიელი 3:18-19) 
 
 უფლის კანონის მტრები - 
დაწყებული ეკლესიის 
მსახურთაგან და დამთავრებული 
უბრალო ადამიანებით - ახლა 
სრულიად ახალ წარმოდგენას 
მიიღებენ ჭეშმარიტებისა და 
საკუთარი მოვალეობის შესახებ. 
ისინი ძალზე გვიან ხვდებიან, რომ 
შაბათი, მეოთხე მცნება უფლისა, 
არის ცოცხალი ღმერთის ბეჭედი. 
ძალზე გვიან მიხვდნენ ცრუ 
შაბათის არსს და იმ საფუძვლის 
უძლურებას, რომელზედაც იგია 
დაფუძნებული. მიხვდნენ იმასაც, 
რომ ღვთის წინააღმდეგ 
იბრძოდნენ. რელიგიურმა 
მოძღვრებმა დაღუპეს სულები, 
რომელთაც არწმუნებდნენ, რომ 
სამოთხისკენ მიემართებიან. 
მხოლოდ შურისგების ბოლო დღეს 
გამოცხადდება, თუ რა დიდია 
სულიერ მოძღვართა და მსახურთა 
პასუხისმგებლობა და რა მძიმეა 
მათი ცრუ სწავლების შედეგები. 
მხოლოდ იქ, მარადიულობაში 



გავიგებთ ყოველი დაკარგული 
სულის ჭეშმარიტ საფასურს. 
საშინელი იქნება მათი წილი, 
რომელთაც ღმერთი ეტყვის:“წადი 
ჩემგან, უვარგისო მონავ!” 
 

(11)  სად გამოჩნდება ქრისტე მისი 
მეორედ მოსვლისას?  
 

უთხრა იესომ: შენ სთქვი. მე კი 
ამასაც გეტყვით: ამიერიდან მალე 
იხილავთ ძეს კაცისას, მჯდომარეს 
ძალის მარჯვნივ და მომავალს 
ზეცის ღრუბლებით. (მათე 26:64) 
 

 მალე აღმოსავლეთით პატარა, 
ადამიანის ნახევარი 
ხელისგულისოდენა შავი ღრუბელი 
გამოჩნდება, რომელიც შორიდან 
ისე მოჩანს, თითქოს სიბნელით 
არის მოცული. ღვთის ხალხმა იცის, 
რომ ეს კაცის ძის ნიშანია. საზეიმო 
მდუმარებით შესცქერიან, თუ 
როგორ უახლოვდება დედამიწას 
და თანდათან როგორ ნათდება იგი, 
სანამ უზარმაზარ, თეთრ 
ღრუბლად არ გადაიქცევა, რომლის 
ძირი - ყოვლის შთანმთქმელი 
ცეცხლის მსგავსი დიდებაა, 
ღრუბლის თავზე კი აღთქმის 
ცისარტყელა მოჩანს. იესო მოდის, 



როგორც ძლევამოსილი და 
გამარჯვებული. ახლა იგი აღარ 
არის”კაცთაგან გატანჯული”, 
რომელმაც მწუხარებისა და 
დამცირების მწარე თასი შესვა, 
არამედ მოდის, 
როგორც”გამარჯვებული ზეცაში 
და დედამიწაზე, რათა განსაჯოს 
ცოცხლები და მკვდრები.” 
”რომელიც იწოდება ერთგულად 
და ჭეშმარიტად, და სიმართლით 
განიკითხავს და იბრძვის”. 
და”ციური ლაშქარი მისდევდა 
მას” (გამოცხ. 19:11,14). უთვალავ 
წმიდა ანგელოზთა მხედრობა 
მშვენიერი ზეციური hიმნების 
გალობით მოhყვება იესოს. 
მთელი ზეცა ამ ნათელი 
არსებებით ივსება. უთვალავია 
მათი რიცხვი. 
 
(12)  როგორ აღწერს აბაკუმ 
წინასწარმეტყველი ქრისტეს 
მეორედ მოსვლა?  
 

თემანიდან მოდის ღმერთი და 
წმიდა - ფარანის მთიდან; დაფარა 
ზეცა მისმა ბრწყინვალებამ და მისმა 
დიდებამ აავსო დედამიწა. 



დღესავით ბრწყინავს მისი ნათელი, 
შუქს ასხივებს მისი ხელი და აქ 
იმალება მისი ძლიერება.  
(აბაკუმ 3:3-4) 
 

 არც ერთ კალამს არ შეუძლია ამ 
სანახაობის აღწერა. ხრწნადი 
გონება ვერ ჩაწვდება მის 
დიდებულებასა და 
სილამაზეს.”დაფარა ზეცა მისმა 
ბრწყინვალებამ და მისმა დიდებამ 
აავსო დედამიწა. დღესავით 
ბრწყინავს მისი ნათელი” (აბაკ. 
3:3,4). ცოცხალი ღრუბელი 
თანდათანობით სულ უფრო დაბლა 
ეშვება და ყველა ხედავს 
სიცოცხლის მეფეს. ეკლის 
გვირგვინი აღარ ამახინჯებს მის 
წმიდა შუბლს, არამედ მასზე 
დიდების დიადემა მოჩანს. მისი 
სახე შუადღის მზის 
დამაბრმავებელი ელვარებით 
ბრწყინავს.”მის სამოსელზე და მის 
თეძოზე აწერია სახელი: მეფეთა 
მეფე და უფალთა უფალი” (გამოცხ. 
19:16). 
 
(13)  როგორ აღწერს იერემია 
წინასწარმეტყველი, ამ დიდ 
მოვლენაზე კაცობრიობის რეაქციას?  
 



იკითხეთ, მიიხედ-მოიხედეთ, თუ 
შობს მამაკაცი? რატომღა ვხედავ, 
რომ წელზე უჭირავს ხელები ყოველ 
ვაჟკაცს მშობიარე ქალივით და 
ყველას მწვანე ფერი დასდებია 
სახეზე?ვაი, რა დიდია ეს დღე! არ 
ყოფილა მისი მსგავსი. გასაჭირის 
ჟამია იგი იაკობისთვის და მისგანვეა 
მისი ხსნა. (იერემია 30:6-7) 
 
 ყველა”გაფითრებულია”, 
მარადიული სასოწარკვეთილების 
საშინელებაა აღბეჭდილი მათ 
სახეზე, ვინც ქრისტეს წყალობა 
უარყო.”დადნა გული და კანკალებს 
მუხლები... ყველას მწვანე ფერი 
დასდებია” (ნაუმ. 2:11; იერ. 30:6). 
მართლები ძრწოლვით 
წამოიძახებენ”ვინ გაუძლებს?” ამ 
სიტყვების თქმაზე ანგელოზთა 
გალობა წყდება და საშინელი 
სიჩუმე ისადგურებს. შემდეგ ისმის 
იესოს ხმა:“საკმარისია ჩემი 
წყალობა თქვენთვის”. მართალთა 
სახეები ნათდება და ყოველი 
გული სიხარულით ივსება. 
ანგელოზები კვლავ იწყებენ 
გალობას ერთი ტონით მაღლა და 
უფრო უახლოვდებიან 
დედამიწას. 



(14)  ქრისტეს რომელი 
წინასწარმეტყველება ახდება, 
რომელიც მის ჯვარცმაში 
მონაწილეებს ეხება?  
 
უთხრა იესომ: შენ სთქვი. მე კი 
ამასაც გეტყვით: ამიერიდან მალე 
იხილავთ ძეს კაცისას, მჯდომარეს 
ძალის მარჯვნივ და მომავალს 
ზეცის ღრუბლებით. (მათე 26:64) 
 
 აქ იქნებიან ისინიც, ვინც 
მასხარად იგდებდა ქრისტეს მისი 
ტანჯვის დროს. მღელვარებით 
იხსენებენ ტანჯულის სიტყვებს - 
საზეიმო პასუხს მღვდელთა 
კითხვაზე:“ამიერიდან იხილავთ 
კაცის ძეს ძალის მარჯვნივ 
მჯდომარეს და ცის ღრუბლებზე 
მომავალს” (მათ. 26:64). ახლა 
ხედავენ დიდებით მოსილს და 
კვლავ იხილავენ მას, ტახტზე 
მჯდომარეს. 
 სდუმან ისინიც, ვინც 
დასცინოდა მის სიტყვებს, რომ იგი 
უფლის ძეა. აქ არის პატივმოყვარე 
hეროდეც, რომელიც დასცინოდა 
მის სამეფო ტიტულს და რომელმაც 
მეომრებს უბრძანა, 
გამოეცხადებინათ იგი მეფედ, რათა 



შემდეგ აბუჩად აეგდოთ. აქ დგანან 
ისინიც, რომელთა უწმიდურმა 
ხელებმაც ჩააცვა მას ძოწეულის 
მოსასხამი, მისი წმიდა შუბლი კი 
ეკლის გვირგვინით შეამკო, 
მორჩილ ხელში კვერთხის მსგავსი 
ლერწამი დააჭერინა და დაცინვითა 
და ღვთის შეურაცხმყოფელი 
სიტყვებით მუხლს იყრიდა მის 
წინაშე. ადამიანები, რომლებიც 
სცემდნენ და აფურთხებდნენ მას 
სახეში, ახლა მის გამჭოლ მზერას 
ემალებიან და მზად არიან სადმე 
გადაიკარგონ, ოღონდ დაემალონ 
მის ყოვლისშემძლე დიდებას. ის, 
ვინც მისი ხელები და ფეხები ჯვარს 
ლურსმნებით მიაჭედა, მეომარი, 
რომელმაც შუბით ფერდი 
გაუგმირა, ახლა შიშითა და 
სინდისის ქენჯნით უყურებენ 
ნაიარევს მის სხეულზე. 
 ჭეშმარიტების უარმყოფელ 
ადამიანთა ცხოვრებაში დგება 
მომენტი, როდესაც მათი სინდისი 
იღვიძებს, როდესაც მეხსიერებაში 
ამოტივტივდება მტანჯველი 
მოგონებანი მათ ფარისევლურ 
ქცევებზე და სულს უშედეგო 
სინანული სტანჯავს. მაგრამ განა 
შეიძლება ამ გრძნობის შედარება 



სულის იმ ტანჯვებთან,“როცა 
დაგეცემათ შიში ქარტეხილივით და 
გრიგალივით დაგატყდებათ 
უბედურება” (იგავ. 1:27). ისინი, 
ვისაც ერთ დროს ქრისტეს და მისი 
ერთგული ხალხის მოსპობა 
სურდათ, ახლა მათზე დავანებულ 
დიდებას ხედავენ. შიშით ისმენენ 
წმიდანთა შეძახილებს:“აhა, ეს არის 
ღმერთი ჩვენი, მას ვესავდით და 
გვიხსნა!” (ეს. 25:9). 
 
(15) რა ხმა წამოვა ზეციდან, 
როდესაც ღმერთი მკვდრებს 
აღდგომისკენ მოუწოდებს?  
 
სად არის, სიკვდილო, ნესტარი 
შენი? სად არის, ჯოჯოხეთო, ძლევა 
შენი?“ (1 კორინთელთა 15:55) 
 
 მიწის რყევაში, ელვასა და 
ჭექაქუხილში, უფლის ძის ხმა 
აღვიძებს მძინარე წმიდანთ. იგი 
შეhყურებს მართალთა საფლავებს 
და შემდეგ ხელის მაღლა აწევით 
ხმამაღლა წარმოთქვამს: 
“გაიღვიძეთ. გაიღვიძეთ, 
გაიღვიძეთ, სამარხებში მძინარენო, 
აღდექით!” დედამიწის ყოველ 
კუთხეში გაიგონებენ 



მიცვალებულნი ამ ხმას და 
გაცოცხლდებიან. მთელი დედამიწა 
შეირყევა ყოველი ხალხისაგან, 
ერისაგან და ტომისაგან აღმდგართა 
უდიდესი არმიის ძალით. 
უკვდავების დიდებით მოსილნი 
გამოვლენ ისინი საფლავთა 
ტყვეობიდან და იტყვიან:“სად არის 
სიკვდილო, შენი ნესტარი? სად 
არის, ჯოჯოხეთო, შენი ძლევა?” 
(1კორ. 15:55). და მაშინ, ცოცხალ 
მართალთა და აღმდგარ წმიდანთა 
ხმები ერთმანეთს შეერწყმიან 
სიხარულისა და გამარჯვების 
შეძახილებში. 
 
(16)   რა ცვლილება მოხდება 
მორწმუნეებში?  
 

ერთ წამში, თვალის დახამხამებაში, 
როცა ახმიანდება უკანასკნელი 
საყვირი; რადგანაც ახმიანდება და 
მკვდრები აღდგებიან უხრწნელნი, 
ხოლო ჩვენ შევიცვლებით. რადგანაც 
ამ ხრწნადმა უნდა შეიმოსოს 
უხრწნელობა და ამ მოკვდავმა უნდა 
შეიმოსოს უკვდავება..  
(1 კორინთელთა 15:52-53) 
 
 სამარხებიდან ამოსულთა 
გარეგნობა ისეთივეა, როგორიც 



ჰქონდათ მათ სიკვდილის წინ. 
აღმდგართა შორის ადამი 
გამოირჩევა დიდი სიმაღლით და 
დიდებული ტანადობით, მხოლოდ 
უფლის ძეზეა ოდნავ დაბალი. იგი 
მკვეთრად განსხვავდება ადამიანთა 
შემდგომი თაობებისაგან და 
აქედანაც კი ცხადად ჩანს, თუ 
რამდენად დაკნინდა ცოდვისაგან 
ადამიანთა თაობები. მაგრამ ყველა 
მკვდრეთით აღმდგარის 
გარეგნობას ახლა მარადიული 
ახალგაზრდობის, სიცოცხლისა და 
სილამაზის ბეჭედი აზის. თავიდან 
ადამიანი ღმერთმა შექმნა თავის 
მსგავსად არა მარტო ხასიათით, 
არამედ გარეგნული ნიშნებითაც. 
ცოდვამ დაამახინჯა და თითქმის 
მოსპო ღვთიური ხატება ადამიანში. 
მაგრამ ქრისტე მოვიდა 
დაკარგულის აღსადგენად. იგი 
ჩვენს მანკიერ სხეულს გარდაქმნის 
თავისი დიდებული სხეულის 
მსგავსად. ადამიანის მოკვდავი, 
სილამაზეს მოკლებული, ცოდვით 
შებღალული ხრწნადი სხეული 
სრულქმნილი, მშვენიერი და 
უკვდავი გახდება. ყოველი 
მანკიერება და ნაკლი საფლავებში 
დარჩება. გამოსყიდულთ 



დაუბრუნდებათ უფლება დიდი 
ხნის წინათ დაკარგულ სიცოცხლის 
ხეზე ედემში და ”ისინი 
გაიზრდებიან” (იხ. მალ. 4:2) და 
განვითარდებიან, სანამ 
სრულქმნილებასა და დიდებას არ 
მიაღწევენ, რომელიც ადამიანს 
დასაბამიდან hქონდა. წყევლისა და 
ცოდვის უკანასკნელი ნაკვალევი 
წაიშლება და ქრისტეს ერთგულნი 
წარდგებიან ”ჩვენი უფლის 
დიდებაში”. და გონებით, სულით 
და სხეულით დაემსგავსებიან 
თავიანთ უფალს. ეს არის საოცარი 
გამოსყიდვა, რომლის შესახებაც ასე 
ბევრი გვისაუბრია, რასაც ასე 
დიდხანს ვესავდით, სიხარულის 
იმედით ველოდით, მაგრამ 
ბოლომდე მაინც ვერ შევიმეცნეთ. 
 
(17)  სად წავლენ რჩეულნი ამ 
ცვლილების შემდეგ?   
 
შემდეგ კი ჩვენც, ცოცხლად 
შთენილთაც, აგვიტაცებენ 
ღრუბლებს ზემოთ, რათა ჰაერში 
შევეგებოთ უფალს და, ამრიგად, 
სამუდამოდ უფალთან ერთად 
ვიქნებით.  
(1 თესალონიკელთა 4:17) 



 ცოცხალი მართლები”უცბად 
ერთ წამში შეიცვლებიან”. მათ 
მიიღეს უფლის დიდება მისი ხმის 
გაგონებისთანავე, ახლა კი, 
უკვდავებით მოსილნი, 
მკვდრეთით აღმდგარ წმიდანებთან 
ერთად ატაცებული იქნებიან 
hაერში უფალთან შესახვედრად. 
ანგელოზები”შეკრებენ რჩეულთ 
ოთხივ ქარისაგან, ზეცით კიდით 
კიდემდე”. წმიდა ანგელოზები 
ხელში აყვანილთ მიუყვანენ 
დედებს თავიანთ შვილებს. 
მეგობრები, რომელნიც სიკვდილმა 
დააშორა ერთმანეთს, შეხვდებიან, 
რათა აღარასოდეს დაშორდნენ, და 
სიხარულის შეძახილებით 
ამაღლდებიან უფლის ქალაქისაკენ. 
 
(18) რით დაასაჩუქრებს ქრისტე, 
ჩვენი ჭეშმარიტი მოსამართლე, მათ 
ვინც მოინანია?  
 
და როცა მოვა სარქალი, დიდების 
უჭკნობ გვირგვინს მიიღებთ.  
(1 პეტრე 5:4) 
 
 უფლის ქალაქის შესასვლელში 
მაცხოვარი თავის ერთგულთ 
ურიგებს გამარჯვების ემბლემებსა 



და სამეფო გვარის მიკუთვნების 
ნიშნებს. გადარჩენილთა 
ბრწყინვალე რიგები გარს ერტყმის 
თავიანთ მეფეს, რომელიც თავისი 
დიდებული გარეგნობითა და 
სიმაღლით ბევრად უფრო მაღალია 
წმიდანებზე და ანგელოზებზე, 
რომლის სახე სიყვარულისა და 
სიკეთის სისრულით არის 
განათებული. ურიცხვ 
გამოსყიდულთა მზერა მისკენაა 
მიპყრობილი, მისი დიდებისაკენ, 
რომელიც”ყველაზე მახინჯი იყო 
კაცთა შორის და არავინ იყო მასზე 
შეურაცხი ადამის ძეთა შორის”. 
იესო თავისი მარჯვენა ხელით 
გამარჯვებულთ თავს ადგამს 
დიდების გვირგვინებს. ყოველი 
გამოსყიდულისათვის 
მომზადებულია გვირგვინი, 
რომელზედაც ამოკვეთილია მისი 
ახალი სახელი (გამოცხ. 2:17) და 
სიტყვები:“უფლის სიწმიდე!” 
თითოეულ მათგანს მიეცემა 
გამარჯვებულის პალმის რტო და 
ბრწყინვალე ქნარი. ხოლო შემდეგ, 
როდესაც მგალობელთა 
ხელმძღვანელი ანგელოზები 
აძლევენ ტონს, ყოველი ხელი 
ოსტატურად ეხება სიმებს და 



გაისმის საოცარი მუსიკა. 
უსასრულო აღტაცებით ივსება 
ყოველი გადარჩენილის გული და 
მათი ხმები უფლის ქებადიდებაში 
ერწყმის ერთმანეთს:“მას, 
რომელმაც შეგვიყვარა და 
საკუთარი სისხლით გვიხსნა ჩვენი 
ცოდვებისაგან და გაგვხადა ჩვენ 
სამეფოდ, მღვდლებად ღვთისა და 
თავისი მამისათვის, მას დიდება და 
ძლიერება უკუნითი უკუნისამდე! 
ამინ! (გამოცხ. 1:5,6). 
 
(19) რომელ სასიხარულო მიწვევას 
მიიღებენ ქრისტესგან 
მომნანიებლები?  
 
მაშინ ეტყვის მეუფე მის მარჯვნივ 
მდგომთ: მოდით, კურთხეულნო 
მამაჩემის მიერ, და დაიმკვიდრეთ 
სასუფეველი, თქვენთვის 
გამზადებული ქვეყნის 
დასაბამიდან. (მათე 25:34) 
 
     გამოსყიდულთა წინაშე - წმიდა 
ქალაქია. იესო ფართოდ აღებს 
მარგალიტის კარიბჭეს და მასში 
შედიან ჭეშმარიტების ერთგულნი. 
მათ თვალწინ იშლება ღვთის 
სამოთხე, ადამის სამშობლო მის 



დაცემამდე. შემდეგ კი ესმით 
ყოველგვარ მუსიკაზე მშვენიერი 
ხმა, რომელიც მოკვდავის ყურს 
როდისმე სმენია:“თქვენი ბრძოლა 
დამთავრებულია”.”მოდით, ჩემი 
მამისაგან კურთხეულნო, 
დაიმკვიდრეთ სამეფო, 
წუთისოფლის დასაბამიდან 
მომზადებული”.  
 ახლა აღსრულდა მაცხოვრის 
ლოცვა მოწაფეებზე;”მსურს, რომ 
სადაც მე ვარ, ისინიც ჩემთან 
იყვნენ, რომელიც შენ 
მომეცი”.”რათა უბიწონი 
დაგაყენოთ სიხარულში თავისი 
დიდების წინაშე” (იუდ. 24). 
ქრისტე საკუთარი სისხლით 
გამოსყიდულთ წარუდგენს მამას 
სიტყვებით:“აი, მე და ჩემი 
შვილები, რომლებიც შენ 
მომეცი”.”მე დავიცავი ისინი, 
რომელნიც შენ მომეცი”. ო, 
გამომსყიდველი სიყვარულის 
სასწაულო! რა საოცრად ბედნიერი 
იქნება ის წუთები, როდესაც 
უსაზღვროდ მოყვარული მამა 
შეხედავს გამოსყიდულთ და მათში 
თავის ხატებას დაინახავს; როდესაც 
ცოდვისაგან გამოწვეული 
ყოველგვარი სიმახინჯე და 



უწმიდურება უკვალოდ გაქრება და 
ადამიანური კვლავ შეერწყმის 
ღვთიურს!  
 იესო უსასრულო სიყვარულით 
იწვევს თავის ერთგულთ უფლის 
სიხარულში! მაცხოვრის სიხარული 
ის არის, რომ დიდების 
სასუფეველში იგი ხედავს სულებს, 
რომელნიც თავისი ტანჯვისა და 
სიკვდილის ფასად იხსნა. 
გამოსყიდულნიც გაიზიარებენ მის 
სიხარულს, როდესაც 
გადარჩენილთა შორის დაინახავენ 
მათ, ვინც ქრისტესთან თავიანთი 
ლოცვებით, საქმეებით, 
სიყვარულითა და თავგანწირვით 
მიიყვანეს. როდესაც ისინი თავს 
მოიყრიან დიდი თეთრი ტახტის 
გარშემო, მათი გული ენით 
გამოუთქმელი სიხარულით 
აღივსება მათ დანახვაზე, 
რომელნიც შესძინეს ქრისტეს, 
მათ კი, თავის მხრივ, მოიყვანეს 
სხვები, იმ სხვებმა კი - 
დანარჩენნი და ბოლოს მიაღწიეს 
მშვიდ სავანეს, რათა თავიანთი 
გვირგვინები იესოს ფერხთით 
დააწყონ და ადიდონ იგი მთელ 
უსასრულო მარადისობაში. 



(20)  ვის მიეცემა საშუალება 
უმღეროს უნიკალური სიმღერა მის 
გადამრჩენელს?  
 
და გალობდნენ ახალ საგალობელს 
ტახტის წინაშე და ოთხი ცხოველისა 
და უხუცესთა წინაშე; და არავის 
შეეძლო ესწავლა ეს საგალობელი, ას 
ორმოცდაოთხი ათასის გარდა, 
რომელნიც გამოსყიდულ იქნენ 
ქვეყნით. (გამოცხადება 14:3) 
 
 მინის ზღვაზე ტახტის წინაშე 
(თითქოს ბროლის კრისტალის 
ზღვაა ცეცხლნარევი - ისე 
ელვარებს იგი უფლის 
დიდებისაგან) თავი მოიყარეს 
გამარჯვებულებმა”მხეცზე, მის 
ხატებაზე და მისი სახელის 
რიცხვზე” (გამოცხ. 15:2). კრავთან 
ერთად სიონის მთაზე”უფლის 
ქნარებით” დგას ასორმოცდაოთხი 
ათასი,“ადამიანთაგან 
გამოსყიდულნი” და ისმის 
ხმა,“როგორც მრავალი წყლის ხმა 
და როგორც ძლიერი ქუხილის ხმა, 
რომელიც hგავს მექნარეთა ხმას, 
ქნარზე რომ უკრავენ.” ისინი 
ტახტის წინაშე გალობენ”ახალ 
საგალობელს”, რომლის შესწავლა 



არავის შეეძლო, გარდა 
ასორმოცდაოთხი ათასისა. ესაა 
მოსესა და კრავის საგალობელი - 
ხსნის საგალობელი. 
ასორმოცდაოთხი ათასის გარდა 
არავის შეეძლო გალობა ამ 
საგალობლისა, რადგან მასში 
ნათქვამია იმ გამოცდილებათა 
შესახებ, რომელიც მათ გარდა 
არავის hქონდა. ისინი”მიhყვებიან 
კრავს, სადაც არ უნდა მიდიოდეს”. 
ეს ადამიანები, -“მიწისაგან 
გამოსყიდულნი ცოცხალთა შორის, 
- არიან პირველნაყოფი ღვთისა და 
კრავისათვის”. 
 

(21)  რა გამოარჩევს ამ ჯგუფს სხვა 
შეწყალებულებისგან?  
 
მომმართა ერთმა უხუცესმა და 
მითხრა: ვინ არიან ეს სპეტაკი 
სამოსით მოსილნი, ან საიდან 
მოსულან?მე მივუგე: უფალო ჩემო, 
შენ იცი. ხოლო მან მითხრა: ესენი 
არიან დიდი ურვიდან მოსულნი, 
რომელთაც გარეცხეს და კრავის 
სისხლით გაასპეტაკეს თავიანთი 
სამოსი. (გამოცხადება 7:13-14) 
 
ესენი არიან, რომელთაც თავი არ 
შეუბილწავთ დიაცებთან, რადგანაც 



არიან ქალწულნი; ესენი არიან, 
რომელნიც მისდევენ კრავს, სადაც 
არ უნდა მიდიოდეს იგი; ესენი 
არიან კაცთა შორის გამოსყიდულნი, 
როგორც პირველნაყოფი ღვთისა და 
კრავისათვის. (გამოცხადება 14:4) 
 
  ”ისინი მოვიდნენ დიდი 
მწუხარებისაგან”, მათ განვლეს 
ისეთი მძიმე პერიოდი, რაც 
არასოდეს ყოფილა დედამიწაზე 
ადამიანის გაჩენის დროიდან. 
იაკობის”დიდი გასაჭირის” ჟამს 
მათ იაკობის ღამის აგონია 
გადაიტანეს; ისინი შუამდგომლის 
გარეშე ცხოვრობდნენ უფლის 
ბოლო სამსჯავროს რისხვის 
გადმოღვრის დროს. 
მაგრამ”დახსნილ იქნენ, რადგან 
გაირეცხეს თავიანთი სამოსი და 
გაასპეტაკეს ისინი კრავის 
სისხლით”.”სიცრუე არ იპოვებოდა 
მათ ბაგეში, ისინი უბიწონი არიან” 
ღვთის წინაშე.”ამისათვის ისინი 
არიან ღვთის ტახტის წინაშე და 
ემსახურებიან მას დღე და ღამე მის 
ტაძარში და ტახტზე მჯდომარე 
გაშლის თავის კარავს მთაზე”. 
ისინი ხედავდნენ დედამიწას, 
გაუდაბურებულს შიმშილისა და 



ეპიდემიებისაგან, დამწვარს მზის 
პაპანაქებით. თავად იგემეს ტანჯვა, 
შიმშილი და წყურვილი. მაგრამ 
ახლა”აღარ მოშივდებათ, აღარც 
მოსწყურდებათ, აღარც მზე 
დასწვავთ და არავითარი 
პაპანაქება. ვინაიდან კრავი, 
რომელიც ტახტის შუაშია, აძოვებს 
მათ და სიცოცხლის წყლის 
წყაროებზე მიიყვანს, და მოსწმენდს 
მათ ღმერთი თვალთაგან ყოველგვარ 
ცრემლს” (გამოცხ. 7:14-17). 
 
(22) ამ აბზაცში აღწერილი რომელი 
პრინციპი იქნება შთაგონების წყარო 
შეწყალებულთათვის, ამ ამბის 
მთელი სამყაროსთვის 
გასაზიარებლად?  
 

მაგრამ რაკი გადახდის თავი არ 
ჰქონდათ, ორივეს აპატია. ახლა 
მითხარი, რომელს უფრო ეყვარება 
იგი?სიმონმა მიუგო: ჩემის აზრით, 
იმას, ვისაც მეტი აპატია. ხოლო მან 
თქვა: მართლად განსაჯე.  
(ლუკა 7:42-43) 
 
 ღვთის რჩეული შვილები 
ყოველ საუკუნეში გადიოდნენ 
გამოცდის მკაცრ სკოლას. ისინი 
დედამიწაზე ვიწრო ბილიკებით 



დადიოდნენ. ტანჯვის ღუმელში 
იწრთობოდნენ; იესოს 
გულისათვის ითმენდნენ 
ბოროტებას, სიძულვილსა და 
ცილისწამებას. მიhყვებოდნენ მას, 
მიუხედავად დიდი 
წინააღმდეგობისა, უარს ამბობდნენ 
ამქვეყნიურ სიკეთეზე და ხშირად 
მწარედ უცრუვდებოდათ იმედები. 
მწარე გამოცდილების წყალობით 
იცოდნენ ცოდვის სიმძიმე, მისი 
ძალა, დანაშაულის გრძნობა და 
სიმწარე, რომელიც ცოდვას მოაქვს 
და ძლიერ სძულდათ იგი. 
უსაზღვროდ დიდი მსხვერპლის 
აღიარება, რომელიც ცოდვისაგან 
გასათავისუფლებლად იქნა 
გაღებული, ეხმარებოდა მათ 
მორჩილებაში, მადლიერებითა და 
ქებადიდებით აღავსებდა მათ 
გულს, რასაც ვერასოდეს 
შეიმეცნებენ ის წმიდანები, 
რომლებიც არ დაცემულან. მათი 
სიყვარული ძლიერია, რადგან 
ბევრი მიეტევათ. ქრისტეს 
ტანჯვათა მოზიარეებს შეუძლიათ, 
მისი დიდებაც გაიზიარონ. 
 

(23) რა ტვირთი მოეხსნებათ 
მორწმუნეებს?  
 



შთანთქავს სიკვდილს სამუდამოდ 
და მოსწმედს ცრემლს უფალი 
ღმერთი ყოველ პირისახეს, 
წარხოცავს თავისი ერის სირცხვილს 
მთელი ქვეყნიდან, რადგან უფალმა 
ბრძანა. (ესაია 25:8) 
 
 უფლის მემკვიდრენი 
ჩამოვიდნენ სხვენებიდან, 
ეშაფოტებიდან, მთებიდან, 
გამოვიდნენ ქოხებიდან, ციხის 
საკნებიდან, უდაბნოებიდან, 
მიწისქვეშეთიდან და ზღვის 
სიღრმეებიდან. წუთისოფელში 
ისინი ითმენდნენ”უკმარისობას, 
მწუხარებას და ბოროტებას”. 
მილიონობით ადამიანი 
შეურაცხყოფილი ჩავიდა სამარეში, 
რადგან არ დაემორჩილა სატანურ 
ცდუნებებს. ადამიანური 
სამართლის თვალსაზრისით ისინი 
აღიარებული არიან, როგორც 
საშიში დამნაშავენი. მაგრამ 
ახლა”ღმერთია მსაჯული იგი” (ფს. 
49:6). ახლა დედამიწის კანონები 
გაუქმებულია.”უფალი ღმერთი... 
წარხოცავს თავისი ერის 
სირცხვილს” (ეს. 25:8);”დაარქმევენ 
მას: წმიდა ერი, უფლის 
გამოსყიდული”. მან დააწესა, 



რომ”სიონზე მგლოვიარეთ მისცენ 
გვირგვინი ნაცრის ნაცვლად, 
სიხარულის ზეთი - გლოვის 
ნაცვლად, ქებადიდების სამოსელი - 
მჭმუნვარების ნაცვლად” (ეს. 62:12; 
61:3). ისინი უკვე აღარ არიან 
გაწამებული, გატანჯული, მთელ 
დედამიწაზე გაფანტული და 
დევნილი ადამიანები. ახლა 
სამუდამოდ უფალთან იქნებიან. 
დგანან ტახტის წინაშე, ისეთი 
დიდებული სამოსით შემოსილები, 
როგორიც ამა სოფლის ძლიერთ 
არასოდეს სცმიათ. მათ ისეთი 
საოცარი გვირგვინები ამშვენებთ, 
როგორიც მიწიერ მეფეებს 
არასოდეს hქონიათ. გოდებისა და 
ვაების დრო სამუდამოდ გაქრა. 
დიდების მეფემ ყველას ცრემლი 
მოსწმინდა და აღარ არის მიზეზი 
მწუხარებისათვის. პალმის 
ტოტების რხევით მღერიან 
დიდების საგალობლებს: წმიდას, 
ტკბილს, მელოდიურს. ხმები 
ერთმანეთს ერწყმის და 
დიდებული hიმნი აზანზარებს 
ზეციურ თაღებს.”ხსნა ჩვენს 
ღმერთს, ტახტზე მჯდომარეს, და 
კრავს!” და ყოველი ზეცის 
ბინადარი პასუხობს:“ამინ! 



კურთხევა, დიდება, სიბრძნე, 
მადლობა, პატივი, ძალა და სიმაგრე 
ჩვენს ღმერთს უკუნითი 
უკუნისამდე!” (გამოცხ. 7:10,12). 
 
(24)  როგორ აღწერს ბიბლია 
შეწყალების სცენას?  
 
უცილობლად დიდია 
ღეთისმოსაობის საიდუმლო: 
ღმერთი გამოჩნდა ხორცით, 
გამართლდა სულით, ეჩვენა 
ანგელოზებს, ქადაგებულ იქნა 
წარმართთა შორის, სარწმუნო იქნა 
საწუთროსათვის და ამაღლდა 
დიდებით. (1 ტიმოთე 3:16) 
 
 ამქვეყნიურ ცხოვრებაში ჩვენ 
მხოლოდ ვიწყებთ ადამიანის 
გადარჩენის დიდებული გეგმის 
შემეცნებას. თუმცა ჩვენი 
შეზღუდული გონებით ვცდილობთ 
ჩავწვდეთ სირცხვილსა და 
დიდებას, სიცოცხლესა და 
სიკვდილს, სამართლიანობასა და 
შეწყალებას, რომლებიც ერთურთს 
ჯვარზე შეხვდნენ, მაგრამ ჩვენი 
გონების შესაძლებლობების 
მაქსიმალურად დაძაბვითაც კი ვერ 
ჩავწვდებით მის სრულ 



მნიშვნელობას. გამომსყიდველი 
სიყვარულის სიდიადე ბუნდოვნად 
წარმოგვიდგება. გამოსყიდვის 
გეგმას გამოსყიდულნი მაშინაც კი 
ვერ შეიმეცნებენ სრულად, 
როდესაც ბევრ რამეზე თვალი 
აეხილებათ, მაგრამ მთელი 
საუკუნო სიცოცხლის მანძილზე 
მათი გაოცებული და აღტაცებული 
თვალთახედვის წინაშე სულ ახალი 
და ახალი ჭეშმარიტებანი 
გადაიშლება. თუმცა მწუხარების, 
სნეულებათა და ცდუნებათა ჟამი 
დამთავრდა და მათი მიზეზი უკვე 
აღარ არსებობს, მაგრამ ღვთის 
ხალხს მაინც ყოველთვის ნათელი 
წარმოდგენა ექნება მათი 
გადარჩენის საფასურზე. 
 
(25)   რა არის გამოსასყიდის 
წარსულის, აწმყოს და მომავლის 
სწავლება და სიმღერა?  
 
რათა, სიყვარულით 
დამკვიდრებულთ და 
დაფუძნებულთ, ყველა წმიდასთან 
ერთად შეგეძლოთ სიგრძისა თუ 
სიგანის, სიღრმისა თუ სიმაღლის 
წვდომა, და, რაც ყოველგვარ 
შემეცნებას აღემატება, - შეცნობა 



ქრისტეს სიყვარულისა, რათა 
აღივსოთ ღვთის მთელი სავსებით. 
(ეფესელთა 3:18-19) 
 
 ქრისტეს ჯვარი გახდება 
გამოსყიდულთათვის შესწავლისა 
და ქებადიდების საგანი მთელ 
მარადისობაში. განდიდებულ 
ქრისტეში ისინი მუდამ დაინახავენ 
ჯვარცმულ ქრისტეს. დავიწყებას 
არასოდეს მიეცემა ის, რომ მან, 
რომლის შემოქმედების ძალამ 
შექმნა და სიცოცხლე მისცა ურიცხვ 
სამყაროს უსასრულო სივრცეში - 
უფლის საყვარელმა ძემ, ზეცის 
დიდებამ, რომელსაც სიყვარულით 
თაყვანს სცემდნენ ქერუბიმები და 
სერაფიმები - დაიმდაბლა თავი, 
რათა დაცემული ადამიანი 
აღემაღლებინა; თუ როგორ აიღო 
თავის თავზე ყველა ადამიანის 
ცოდვის დანაშაული და 
სირცხვილი, როგორ მოარიდა მამამ 
მას თავისი სახე, სანამ დაღუპული 
კაცობრიობისათვის მწუხარებამ არ 
დაამსხვრია მისი გული და არ 
გამოასალმა სიცოცხლეს 
გოლგოთას ჯვარზე. მთელი 
სამყაროს შემქმნელმა, ადამიანის 
სიცოცხლის შემოქმედმა დატოვა 



თავისი დიდება და კაცთა 
სიყვარულისათვის დაიმდაბლა 
თავი - ეს მუდამ გამოიწვევს მთელი 
სამყაროს გაოცებასა და აღტაცებას. 
და როდესაც ყოველი ერისაგან 
გამოსყიდულნი შეხედავენ 
თავიანთ მხსნელს, მამის 
მარადიულ დიდებას, რომელიც 
მისი სახიდან გამოდის, ტახტს, 
რომელიც სამუდამოდ იარსებებს, 
რადგან მისი სამეფო უსასრულოა, 
მაშინ თავიანთ გრძნობებს საზეიმო 
საგალობელით 
გამოხატავენ:“ღირსია, ღირსია 
კრავი, რომელიც დაკლულ იქნა და 
გამოგვისყიდა ღვთისათვის თავისი 
ძვირფასი სისხლით!”. 
 ჯვრის საიდუმლო სხვა 
საიდუმლოებებსაც ხსნის ფარდას. 
გოლგოთადან გამოსულ ნათელში 
უფალი თავისი ხასიათითა და 
თვისებებით, რომელიც ადრე შიშს 
აღძრავდა ჩვენში, მთელი თავისი 
სილამაზითა და მიმზიდველობით 
წარმოგვიდგება. მოწყალება, 
თანაგრძნობა და მამობრივი 
სიყვარული სიწმიდესთან, 
სამართლიანობასთან და უდიდეს 
ძალასთან შეფარდებული და 
ბუნებრივად შერწყმული 



გვეცხადება. მისი სამეფო ტახტის, 
ამაღლებულისა და დიდებულის 
მიღმა მოჩანს მისი მადლი და 
ხასიათი და, მხოლოდ მაშინ, 
საბოლოოდ გაიხსნება ამ ძვირფასი 
სიტყვების მნიშვნელობა:“მამაო 
ჩვენო”.  
 მაშინ ყველა დაინახავს, რომ 
მას, უსასრულოდ ბრძენს, არ 
შეეძლო თავისი ძის მსხვერპლად 
შეწირვის გარეშე ჩვენი გადარჩენა. 
ამ გაღებული მსხვერპლისათვის 
ჯილდო იქნება დიდი სიხარული 
იმის გამო, რომ დედამიწას 
დავინახავთ წმიდანებით, 
ბედნიერი და უკვდავი არსებებით 
დასახლებულს. ჩვენი მხსნელის 
ბნელეთის ძალებთან ბრძოლის 
შედეგი იქნება სიხარული, ძღვნად 
ბოძებული გამოსყიდულთათვის 
უფლის საუკუნოდ სადიდებლად. 
ყოველი სულის ფასი იმდენად 
დიდია, რომ მამა კმაყოფილია 
გადახდილი საფასურით. და თავად 
ქრისტეც”კმაყოფილებით” უმზერს 
თავისი უდიდესი მსხვერპლის 
ნაყოფს. 
 
მე დიდი მოლოდინი მაქვს იმ 
დიადი დღისა, როდესაც ქრისტე 



გამოჩნდება სამოთხის ღრუბლებს 
შორის, რათა გაათავისუფლოს 
თავისი ხალხი დედამიწაზე 
მობატონე ბოროტებისგან და 
საშინელი უბედურებებისგან. 
 
დიახ             ვერ გადამიწყვეტია 
 
მე დიდი იმედით ველოდები 
შესაძლებლობას, მივიღო 
ქრისტესგან სასიხარულო მიწვევა,  
„მოდით, მამაჩემის კურთხეულნო, 
მიიღეთ მემკვიდრეობით 
თქვენთვის გამზადებული სამეფო, 
სამყაროს დასაბამიდან.“  
 
დიახ              ვერ გადამიწყვეტია 
________________________________

თავი 12 
დედამიწის გაპარტახება 

 
(1)   რა შეწყალების მესიჯს 
უმზადებს ზეცა მათ, ვინც 
ბაბილონის მცდარ დოქტრინებს 
მიყვებოდა და არ იცოდა ამის 
შესახებ?  
 
და მომესმა მეორე ხმა ზეცით, 
რომელმაც თქვა: გამოდი, მაგისგან, 
ჩემო ხალხო, რათა არ ეზიაროთ მის 
ცოდვებს და არ მოიწყლათ მისი 
წყლულებით. (გამოცხადება 18:4) 
 
(2)  რა სასჯელი დაატყდება თავს 
ბაბილონს და მათ ვინც მის 
სწავლებებს იცავს?  
 



ამიტომაც მოვლენ ერთ დღეს მისი 
წყლულებანი, სიკვდილი, გლოვა 
და შიმშილი, და დაიწვის 
ცეცხლით, რადგანაც ძლიერია 
უფალი ღმერთი, რომელიც 
განიკითხავს მას. (გამოცხადება 
18:8) 
 
 ასეთი სამსჯავრო ელის 
ბაბილონს უფლის რისხვის დღეს. 
მან აავსო ურჯულოების საზომი. 
მისი დრო მოვიდა, მან თავად 
მოიმზადა თავი 
განადგურებისათვის. როდესაც 
უფლის ხმა თავის ხალხს 
ტყვეობიდან გამოიხსნის, საშინელი 
იქნება მათი გამოღვიძება, ვინც 
ყველაფერი დაკარგა დიად 
სასიცოცხლო ბრძოლაში. როცა 
მადლის კარი ჯერ კიდევ ღია იყო, 
სატანის ცდუნებით დაბრმავებული 
ეს ადამიანები ამართლებდნენ 
თავის ცოდვილ ცხოვრებას. 
ურჯულოების გზით 
გამდიდრებულნი ამაყობდნენ 
ღარიბებზე თავისი 
უპირატესობით. 
 

(3)  რა ძირითადი პრინნციპები 
ამოძრავებთ მათ, ვინც თვითნებურად 
ტანჯავს ჩაგრულებს?  



უცხო ვიყავი და არ შემიწყნარეთ; 
შიშველი ვიყავი და არ შემმოსეთ; 
სნეული ვიყავი და საპყრობილეში, 
და არ მინახულეთ.მაშინ ისინიც 
პასუხად ეტყვიან მას: უფალო, 
როდის გიხილეთ შენ მშიერი, ან 
მწყურვალი, ან უცხოდ მყოფი, ან 
შიშველი, ან სნეული, ან 
საპყრობილეში და არ გემსახურეთ? 
(მათე 25:43-45) 
 
 მათ არ სურდათ შეეგნოთ 
საკუთარი მოვალეობა: მშიერთა 
დაპურება, შიშველთა შემოსვა, 
სამართლიანი მოქმედება და 
მოწყალე საქმეების კეთება. ისინი 
ცდილობდნენ მხოლოდ თავის 
მსგავს მოკვდავ ადამიანებზე 
აემაღლებინათ თავი და მათგან 
მიეღოთ პატივისცემა. ახლა კი 
დაკარგეს ყველა დიდება, 
გაღარიბდნენ და დასუსტდნენ. 
შიშის ზარით უყურებენ ისინი იმ 
კერპთა განადგურებას, რომელნიც 
მათ შემოქმედს არჩიეს. თავიანთი 
სულები მიწიერ სიმდიდრეზე და 
სიამოვნებებზე გაყიდეს, არ 
უცდიათ უფალში გამდიდრება და 
შედეგად, სრული დამარცხება 
განიცადეს. ადრინდელი განცხრომა 



სიმწარით შეეცვალათ და 
სიმდიდრე ფერფლად ექცათ. 
მთელი სიცოცხლის განმავლობაში 
ნაგროვები ქონება ერთ წამში 
განადგურდა. მდიდრები 
მოთქვამენ თავიანთი დიდებული 
სასახლეების ნანგრევებთან, 
დასტირიან ქარისაგან 
მიმოფანტულ ოქროსა და ვერცხლს. 
ხვდებიან, რომ თავიანთ კერპებთან 
ერთად ისინიც დაიღუპებიან. 
 
(4)  რა ცვლილება ჩნდება 
ცხოვრებაში, როდესაც შეპყრობილი 
გულით მოინანიებს?  
 
ჩემი სახელით წოდებული ჩემი 
ხალხი კი თავს დაიმდაბლებს, 
ილოცებს, მომძებნის და მიატოვებს 
თავის ბოროტ საქმეებს, მოვუსმენ 
ზეციდან, ვაპატიებ ცოდვებს და 
ნაყოფიერს გავხდი მათ მიწას.  
(2 მატიანე 7:14) 
 
 მათ სინანული იპყრობთ არა 
იმიტომ, რომ უარყვეს ღმერთი და 
მოყვასი, არამედ ღმერთის 
გამარჯვების გამო. ისინი 
მოთქვამენ თავიანთი ცოდვის 
შედეგებზე, მაგრამ არ ინანიებენ 



თავიანთ უწმიდურებას და 
შესაძლებლობის შემთხვევაში, 
ყოველგვარ საშუალებას 
გამოიყენებენ გამარჯვებისათვის. 
 
(5)  რა მშვენიერი დაპირებაა 
განკუთვნილი მორწმუნეთათვის?  
 
რადგან ის დაგიხსნის მონადირის 
ხაფანგიდან, მომსრავი ჭირისაგან. 
თავის ფრთებს გადაგაფარებს და 
მის კალთებქვეშ შეაფარებ თავს; 
ფარი და ბურჯია მისი 
ჭეშმარიტება. (ფსალმუნნი 91:3-4) 
 

 ახლა ყველა ხედავს, რომ ისინი, 
ვისაც ასე დასცინოდნენ და აბუჩად 
იგდებდნენ და ვისი მისპობაც 
უნდოდათ, უვნებელი არიან; 
ვერავითარმა წყლულმა, 
ქარიშხალმა და მიწისძვრამ ვერ 
ავნო მათ. ის, ვინც თავისი კანონის 
დამრღვევთათვის მჭამელი 
ცეცხლია, საკუთარი ხალხისათვის 
საიმედო თავშესაფარია. 
 
(6)  რა განაჩენი ელოდებათ სულიერ 
ლიდერებს, რომლებმაც 
უგულებელყვეს ჭეშმარიტება და 
თავიანთ დაბნეულ ფარებს 
ხელმძღვანელობდნენ?   



ვაი მწყემსებს, რომლებიც ღუპავენ 
და ფანტავენ ჩემი სამწყსოს ცხვარს, 
ამბობს უფალი.ამიტომ ასე ამბობს 
უფალი, ისრაელის ღმერთი, 
მწყემსებზე, რომლებიც მწყესავენ 
ჩემს ერს: თქვენ გაფანტეთ ჩემი 
ცხვარი, თქვენ გარეკეთ იგი და 
ყური არ უგდეთ. აჰა, მე ვუგდებ 
ყურს თქვენს ბოროტ საქციელს, 
ამბობს უფალი. (იერემია 23:1-2) 
 
 სულიერი მოძღვარი, რომელმაც 
ადამიანთა პატივისცემის 
მოპოვებისათვის ჭეშმარიტება 
უარყო, ახლა ნათლად ხედავს, რომ 
მცდარია მისი სწავლება. 
ყოვლისმხილველი თვალყურს 
ადევნებდა მას, როდესაც იგი იდგა 
კათედრასთან და მაშინაც, როცა 
ქუჩაში დადიოდა და ადამიანებს 
ესაუბრებოდა. ახლა ყოველივეს 
ფარდა ეხდება. ყოველი მისი 
გრძნობა, დაწერილი სტრიქონი, 
წარმოთქმული სიტყვა, ქცევა, 
რომელსაც ადამიანები შეცდომაში 
შეhყავდა, მის მიერ დათესილი 
თესლი იყო, რომელმაც ახლა მის 
ირგვლივ მყოფ საცოდავ, დაღუპულ 
სულებში დამღუპველი ნაყოფი 
გამოიღო. 



(7) რა ვერ გააცნობიერეს ამ 
ურწმუნო ლიდერებმა?  
 
საწყისი შენი სიტყვისა 
ჭეშმარიტებაა, და საუკუნოა 
ყოველი მართალი შენი სამართალი.  
(ფსალმუნნი 119:160) 
 

სიმართლე შენი მარადიული 
სიმართლეა და შენი რჯული 
ჭეშმარიტია. (ფსალმუნნი 119:142) 
 

 ღვთისმსახურთ და სხვა 
ადამიანებსაც კარგად ესმით, რომ 
მათი უფალთან ურთიერთობა არ 
იყო სწორი, ახლა ხედავენ, რომ 
აღდგნენ სამართლიან და მართალ 
კანონთა ავტორის წინააღმდეგ. 
უფლის მცნებათა 
უგულვებელყოფამ გზა გაუხსნა 
ყოველგვარ ბოროტებას, 
განხეთქილებას, სიძულვილსა და 
ურჯულოებას, სანამ დედამიწა 
ბრძოლის უდიდეს ველად და 
გარყვნილების უფსკრულად არ 
გადაიქცა. და ამას დაინახავს ყველა, 
ვინც უარყო ჭეშმარიტება და 
მცდარი გზა აირჩია. ენა ვერ აღწერს 
უწმიდურთა და ცრუთა 
მწუხარებას, როდესაც მიხვდებიან, 
რომ საუკუნო სიცოცხლე 



სამუდამოდ დაკარგეს. ადამიანები, 
რომელთა ნიჭისა და 
მჭევრმეტყველების წინაშე ქედს 
იხრიდა მსოფლიო, ახლა 
ყველაფერს ჭეშმარიტ ნათელში 
ხედავენ; ესმით, თუ რა დაკარგეს 
თავიანთი დანაშაულის გამო და 
მათ ფერხთით, ვის ერთგულებასაც 
დასცინოდნენ და აბუჩად 
იგდებდნენ, დაემხობიან და 
აღიარებენ, რომ ისინი უფლის 
საყვარელი ხალხია. 
 

(8)  როგორ განეწყობიან 
დაკარგულები მათ მიმართ, ვინც 
მათ უღალატა?   
 

იმ დღეს იქნება, რომ დიდი 
აღრეულობა ჩამოვარდება მათ 
შორის უფლისაგან: ხელს 
ჩასჭიდებენ ერთი-მეორეს და ერთის 
ხელი მეორის ხელის წინააღმდეგ 
აღიმართება. (ზაქარია 14:13) 
 
 ადამიანები მიხვდებიან, რომ 
მოატყუეს. ისინი ერთმანეთს 
დაადანაშაულებენ თავის 
დაღუპვაში, მაგრამ ყველაზე მწარე 
ბრალდება წილად ხვდება მათ 
სულიერ მოძღვრებს. ეს ცრუ 
მწყემსები ადამიანებს სიხარულს 



პირდებოდნენ, როცა ასწავლიდნენ, 
რომ უფლის კანონის დაცვა 
აუცელებელი არ არის და რომ იგი 
გაუქმებულია, ვინაიდან 
ავიწროებდნენ რჯულის წმიდად 
დამცველთ. ახლა ეს 
სასოწარკვეთილი მასწავლებლები 
ყველას წინაშე აღიარებენ, რომ 
ატყუებდნენ ხალხს, რაც ბრბოს 
გააფთრებას იწვევს.”ჩვენ 
დავიღუპეთ, - ყვირიან ისინი, - და 
თქვენა ხართ ჩვენი დაღუპვის 
მიზეზი”. და გამეტებით 
ეძგერებიან თავიანთ ცრუ 
მასწავლებლებს. ადრე თავისი 
მასწავლებლებით აღტაცებულნი, 
ახლა წყევლაკრულვას უგზავნიან 
მათ. იმ ხელებს, რომლებითაც 
ადრე გვირგვინებით ამკობდნენ 
მათ, ახლა მათი ჩაქოლვა სურთ. 
მახვილი, რომელიც ღვთის ხალხის 
გასანადგურებლად იყო 
მომზადებული, ახლა მათი 
მტრების თავზე ტრიალებს. 
ყველგან ბრძოლა და 
სისხლისღვრაა. 
 
(9)  გამოცდის დასრულების შემდეგ, 
ვისთვის გააგრძელებენ ღმერთი და 
ეშმაკი დავას?  



ქვეყნის კიდემდე მიაწევს განგაში, 
რადგან დავა ექნება უფალს 
ხალხებთან; ყველა ხორციელის 
განსჯას აპირებს. ბოროტმოქმედნი 
მახვილს უნდა მისცეს, ამბობს 
უფალი.  (იერემია 25:31) 
 

 ექვსი ათასი წლის მანძილზე 
გრძელდებოდა დიადი ბრძოლა, 
რომელშიც უფლის ძე და ზეციური 
ანგელოზები სატანის ძალებს 
ებრძოდნენ, წუთისოფლის 
შვილებს აფრთხილებდნენ, 
ასწავლიდნენ და ხსნას აძლევდნენ. 
ახლა ყველამ გააკეთა თავისი 
არჩევანი. უწმიდურნი საბოლოოდ 
გადავიდნენ სატანის მხარეზე 
ღმერთის წინააღმდეგ 
საბრძოლველად. დადგა დრო, 
როცა ღმერთმა უნდა აღადგინოს 
თავისი კანონების შელახული 
ავტორიტეტი. ახლა ბრძოლა მიდის 
არა მარტო სატანის, არამედ 
ადამიანთა წინააღმდეგაც.”დავა 
ექნება უფალს 
ხალხებთან”,“ბოროტმოქმედნი 
მახვილს უნდა მისცეს”. 
 

(10)   რა დაემართებათ ურწმუნოებს 
როდესაც ღრუბლებში ქრისტეს 
დაინახავენ?  



და მაშინ გამოჩნდება ურჯულო, 
რომელსაც უფალი იესო შემუსრავს 
თავის ბაგეთა სულით და 
განაქარებს თავისი სხივოსანი 
გამოცხადებით.  
(2 თესალონიკელთა 2:8) 
 
და მთებსა და კლდეებს შებღავლეს: 
დაგვემხეთ თავს და ტახტზე 
მჯდომარის სახისა და კრავის 
რისხვისაგან დაგვფარეთ;ვინაიდან 
მოვიდა დიადი დღე მათი რისხვისა, 
და ვინ შეიძლებს დადგომას? 
 (გამოცხადება 6:16-17) 
 
 ქრისტეს მეორედ მოსვლისას 
უწმიდურნი აღიგვებიან პირისაგან 
მიწისა. ისინი განადგურდებიან 
მისი სულის ბაგეებით და 
მოისპობიან მისი დიდების 
ელვარებით. ქრისტე თავის ხალხს 
უფლის ქალაქში წაიყვანს და 
დედამიწა სრულად 
გაუდაბურდება.”აhა, გააპარტახებს 
უფალი მიწას და გააცამტვერებს, 
დაკრუნჩხავს მის ზედაპირს და 
გაფანტავს მის მცხოვრებთ. მთელი 
ქვეყანა გაპარტახდება და 
პირწმინდად გაიძარცვება, რადგან 
უფალმა წარმოთქვა ეს სიტყვა... 



(11)   რა არის ბოროტების 
განადგურების ძირითადი მიზეზი?  
 
წაიბილწა მიწა მის მკვიდრთა 
ქვეშ, რადგან გადაუდგნენ 
რჯულს, დაარღვიეს კანონი, 
გატეხეს საუკუნო აღთქმა. 
ამიტომ წყევლა ჭამს მიწას და 
ისჯებიან მისი მკვიდრნი; ამიტომ 
გადაიბუგნენ მიწიერნი და 
მცირენიღა გადარჩნენ  
(ესაია 24:5-6) 
 
...ამიტომ წყევლა ჭამს მიწას და 
ისჯებიან მისი მკვიდრნი; ამიტომ 
გადაიბუგნენ მიწიერნი” (ეს. 
24:1,3,5,6). 
 
(12) რა ფიზიკური ეფექტი ექნება 
დედამიწაზე ღმერთის დაბრუნებას?  
 
ხოლო უფლის დღე მოვა როგორც 
მპარავი, და მაშინ ზათქით 
გადავლენ ცანი, კავშირნი 
მხურვალებით დაიშლებიან და 
ცეცხლს მიეცემა მიწა და ყოველი 
საქმე მისი. (2 პეტრე 3:10) 
 
 მთელი დედამიწა უკაცურ 
უდაბნოს წააგავს. მხოლოდ 
მიწისძვრის შედეგად დანგრეული 



ქალაქებისა და სოფლების 
ნანგრევები ჩანს ყველგან; 
ძირფესვიანად ამოთხრილი ხეები; 
ზღვით გამორიყული ან კლდეთაგან 
მოგლეჯილი ქვის ლოდები. ზოგან 
კი მთების გაუჩინარების შედეგად 
წარმოქმნილი პირდაღებული 
უფსკრულებია. 
 
(13)  რა ხვედრი ელის სატანას, 
ქრისტეს მეორედ მოსვლის შემდეგ?  
 

და შეიპყრო ურჩხული, 
დასაბამიერი გველი, რომელიც 
არის ეშმაკი და სატანა, და შეკრა 
იგი ათასი წლით.უფსრულში 
ჩააგდო და შიგ გამომწყვდეული 
ბეჭდით დაბეჭდა, რათა აღარ 
აცთუნებდეს ხალხებს, ვიდრე არ 
გასრულდება ათასი წელი, რის 
შემდეგაც მცირედი ხნით 
დაიხსნის თავს. (გამოცხადება 
20:2-3) 
 
 ახლა ხდება ის, რასაც 
შემორიგების დღის უკანასკნელი 
საზეიმო მსახურება აღწერს. მას 
შემდეგ, რაც წმიდათაწმიდაში 
მთავრდებოდა მსახურება და 
ცოდვისათვის შეწირული 
მსხვერპლის სისხლით ისრაელის 



ცოდვათა მიტევება ხდებოდა, 
უფლის წინაშე მოhყავდათ 
ცოცხალი ვაცი და მღვდელმთავარი 
მთელი ხალხის წინაშე “აღიარებდა 
მასზე ისრაელიანთა ყველა 
უკეთურებას, ყველა შეცოდებას და 
ყველა ცოდვას და 
ატვირთებინებდა ვაცს” (ლევ. 
16:21). სწორედ ასე იქნება ზეციურ 
საწმიდარში შემორიგების 
მსახურების დამთავრების შემდეგ. 
უფლის, მის ანგელოზთა და უამრავ 
გამოსყიდულთა წინაშე ღვთის 
ხალხის ცოდვები სატანას დაედება; 
მას ყოველგვარი ბოროტების 
წყაროდ და ადამიანთა დაღუპვაში 
დამნაშავედ გამოაცხადებენ და 
გააძევებენ უდაბურ მიწაზე იმ 
ვაცის მსგავსად, რომელსაც მასზე 
დადებული ცოდვის ტვირთით 
უშვებდნენ უდაბნოში, საიდანაც 
ვეღარასოდეს დაბრუნდებოდა. 
 

(14) რა შეზღუდვებს უწესებს 
ღმერთი სატანას, მისი 1,000 წლიანი 
მონობის პერიოდში?  
 

უფსრულში ჩააგდო და შიგ 
გამომწყვდეული ბეჭდით დაბეჭდა, 
რათა აღარ აცთუნებდეს ხალხებს, 
ვიდრე არ გასრულდება ათასი 



წელი, რის შემდეგაც მცირედი ხნით 
დაიხსნის თავს. (გამოცხადება 20:3) 
 

 აქ ათასი წლის განმავლობაში 
დარჩებიან მიწას მიჯაჭვული 
სატანა და მისი დემონები. მათ არ 
ექნებათ შესაძლებლობა სამყაროს 
სხვა, უცდომელ ბინადართა 
ცდუნებისა. სწორედ ეს 
იგულისხმება სატანის მიჯაჭვაში; 
რადგან დედამიწაზე აღარ იქნება 
ვინმე, ვისკენაც იგი თავის ძალას 
მიმართავს. მაცდური სრულიად 
უძლური იქნება, ვეღარ აცდუნებს 
და დაღუპავს ადამიანებს მრავალი 
საუკუნის განმავლობაში, რაც მისი 
ერთადერთი სიხარული იყო. 
 ექვსი ათასი წლის 
განმავლობაში სატანის 
ამბოხება”აზანზარებდა” მთელ 
დედამიწას. იგი”ქვეყანას უდაბნოდ 
აქცევდა და ქალაქებს 
ანგრევდა”,“ტყვეებს არ 
ათავისუფლებდა”. ექვსი ათასი 
წლის მანძილზე მას საპყრობილეში 
hყავდა დატყვევებული ღვთის 
შვილნი და სამარადისოდ 
დაიტოვებდა, მაგრამ ქრისტემ 
დაამსხვრია ეს ბორკილები და 
ტყვეებს თავისუფლება დაუბრუნა. 



 ამ პერიოდში სატანას არც 
უწმიდურებზე ექნება 
ძალაუფლება; იგი დარჩება მარტო, 
დემონებთან ერთად, რათა მათ 
საკუთარ თავზე გამოსცადონ 
ცოდვით გამოწვეული წყევლის 
შედეგი.”ხალხთა ყოველი მეფე, 
ყველანი დიდებაში განისვენებენ, 
თავთავის სახლებში. შენ კი 
უსაფლავოდ გდიხარ, როგორც 
საძულველი, უდროული ნაშობი, 
როგორც დახოცილთა, მახვილით 
განგმირულთა სამოსელი, ქვიან 
ორმოში ჩაგდებული, როგორც 
გათელილი გვამი”.”ვერ 
შეუერთდები მათ საფლავში, 
რადგან დაღუპე შენი ქვეყანა და 
ამოწყვიტე შენი ხალხი; აღარ 
მოიხსენება ბოროტეულთა თესლი 
სამარადისოდ”(ეს. 14:18-20). 
 ათასი წლის განმავლობაში 
იხეტიალებს სატანა 
გაუდაბურებულ დედამიწაზე და 
იგემებს უფლის კანონის 
წინააღმდეგ თავისი ამბოხების 
შედეგს. ეს მეტად დიდი 
სატანჯველი იქნება მისთვის. 
დაცემის დღიდან მას არასოდეს 
hქონია დრო, დაფიქრებულიყო 
თავის საქმეებზე, მაგრამ ახლა, 



როცა ყოველი ძალაუფლება 
ჩამოერთვა, მიეცა შესაძლებლობა, 
იფიქროს იმაზე, რაც ზეციური 
მმართველობის წინააღმდეგ 
ამბოხების დღიდან ჩაიდინა და 
შიშითა და ძრწოლვით ელოდოს 
საშინელ განაჩენს, ვინაიდან იგი 
პასუხს აგებს ყოველი 
ბოროტებისათვის და დაისჯება 
ყოველი ცოდვისათვის, 
რომლისკენაც ადამიანებს უბიძგა. 
 

(15)  რით დაკავდებიან 
განთავისუფლებულები 1,000 წლის 
განმავლობაში?  
 
ვიხილე ტახტნი და მათზე 
მსხდომარენი, რომელთაც მიეცა 
ხელმწიფება მსჯავრის 
აღსრულებისა, და იესოს მოწმობისა 
და ღვთის სიტყვისათვის 
თავმოკვეთილთა სულები, 
რომლებიც არც მხეცს ეთაყვანენ, არც 
მის ხატებას, და არ მიიღეს მისი 
ნიშანი თავიანთ შუბლსა თუ ხელზე; 
ამიტომაც გაცოცხლდნენ და 
ქრისტესთან ერთად სუფევდნენ 
ათას წელიწადს. (გამოცხადება 20:4) 
 
 ათასი წლის განმავლობაში, 
პირველ და მეორე აღდგომას 



შორის, მოეწყობა სამსჯავრო 
უწმიდურებზე. პავლე მოციქული 
ამბობს, რომ ეს სასამართლო 
ქრისტეს მეორედ მოსვლის შემდეგ 
იქნება:“ამიტომ ნუ განსჯით 
უჟამოდ, ვიდრე მოვიდოდეს 
უფალი, რომელიც გაანათებს 
ბნელში დამალულს და გამოაჩენს 
გულის ზრახვებს და მაშინ ექნება 
თითოეულს ქება ღვთისაგან” 
(1კორ. 4:5). დანიელი ამბობს, რომ 
როდესაც მოვიდა ძველი 
დღეთა,“სამსჯავრო უზენაესის 
წმიდანებს გადაეცა”. ამ დროს 
ქრისტეში გამართლებულნი 
იმეფებენ, როგორც უფლის 
მღვდლები და მეფენი. იოანე 
მოციქული თავის გამოცხადებაში 
ამბობს:“ვიხილე ტახტები და 
მათზე მჯდომარენი, და მათ 
მიეცათ სამსჯავრო”.”ისინი 
იქნებიან მღვდლები ღვთისა და 
ქრისტესი და იმეფებენ მასთან 
ერთად ათას წელს” (გამოცხ. 20:4-
6). სწორედ ეს იქნება ის დრო, 
რომელზედაც იწინასწარმეტყველა 
პავლე მოციქულმა:“წმიდანები 
განიკითხავენ წუთისოფელს” 
(1კორ. 6:2). ქრისტესთან ერთად 
ისინი განიკითხავენ უწმიდურთ, 



მათ საქმეებს შეადარებენ კანონთა 
წიგნს, ბიბლიას, განსჯიან ყოველს 
და გადაწყვეტენ თითოეული 
ადამიანის ბედს მათი მიწიერი 
საქმეების მიხედვით და 
გამოტანილ განაჩენს თითოეულის 
სახელის გასწვრივ ჩაწერენ 
სიკვდილის წიგნში. 
 

(16)  ვინ მიიღებს ამ სასამართლოში 
მონაწილეობას?  
 

ნუთუ არ იცით, რომ წმიდანი 
განიკითხავენ ქვეყანას, ხოლო თუ 
ქვეყანა თქვენს მიერ განიკითხება, 
განა იმისი ღირსნი არა ხართ, რომ 
უფრო წვრილმანი საქმენი 
განსაჯოთ?ნუთუ არ იცით, რომ 
ჩვენ განვიკითხავთ ანგელოზებს, და 
განა მით უმეტეს არ განვსჯით 
საერო საქმეთაც? (1 კორინთელთა 
6:2-3) 
 
 ქრისტე და მისი 
გამოსყიდულნი განაჩენს 
გამოუტანენ სატანას და მის ბოროტ 
ანგელოზებს. პავლე მოციქული 
ამბობს:“ნუთუ არ იცით, რომ 
ანგელოზებს განვიკითხავთ?” 
(1კორ. 6:3). იუდა მოციქულიც 
აცხადებს:“ხოლო ანგელოზნი, 



რომელთაც არ დაიცვეს თავიანთი 
ღირსება, არამედ მიატოვეს 
თავიანთი სავანე, საუკუნო 
ბორკილებისა და წყვდიადის ქვეშ 
შემოინახა, რათა დიად დღეს იქნან 
განკითხულნი” (იუდ. 6). 
 

(17)   რა მოხდება ამ 1,000 წლის 
ბოლოს?  
 

დანარჩენი მკვდრები კი არ 
გაცოცხლებულან ათასი წლის 
გასრულებამდე. ეს არის პირველი 
აღდგომა. (გამოცხადება 20:5 ) 
 

     ათასი წლის გასრულების 
შემდეგ იქნება მეორე აღდგომა. 
მაშინ აღდგებიან მკვდრეთით 
უწმიდურნი და წარდგებიან 
სასამართლოს წინაშე”დაწერილ 
სამსჯავროთა” მიხედვით. 
გამოცხადების ავტორი იოანე 
მართალთა მკვდრეთით აღდგომის 
აღწერისას ამბობს:“სხვა მკვდრები 
კი არ გაცოცხლდებიან, ვიდრე არ 
შესრულდა ათასი წელი” (გამოცხ. 
20:5). ესაია წინასწარმეტყველიც 
ამბობს უწმიდურთა 
შესახებ:“შეიყრებიან ერთად 
ტუსაღებივით დილეგში, 
კლიტულებში გამოიმწყვდევიან და 



დიდი ხნის შემდეგ დაისჯებიან” 
(ეს. 24:22). 
 
საღვთო წერილებმა მაჩვენა ის 
მნიშვნელოვანი მოვლენები, 
რომლებიც ამ დიდ დაპირისპირებას 
დაასრულებს. მე მესმის, რომ ამ 
კონფლიქტის დასრულებამდე 
ყველა ადამიანი მიიღებს 
გადაწყვეტილებას, ვის მიმართ 
იქნება ერთგული.  
 
დიახ             ვერ გადამიწყვეტია 
 
მე ვაცნობიერებ რომ ჩემს 
გასანადგურებლად სატანა 
ყველანაირ მეთოდს გამოიყენებს, 
რათა მაცდუნოს და როდესაც 
ვერაფერს გახდება დაიწყება ჩემი 
დევნა.  
 
დიახ              ვერ გადამიწყვეტია 
 
მე მადლობელი რომ ღმერთი 
სიყვარულებითა და მოწყალებით 
მოუწოდებს თავის ხალხს, 
მოერიდონ ბაბილონის ცრუ 
სწავლებებს და ჭეშმარიტებას 
გვასწავლის, რომელიც ცდუნებას 
აგვარიდებს. მე ვლოცულობ რომ 
სულიწმინდის დახმარებით შევძლო 



ჭეშმარიტების სიცრუისგან გარჩევა, 
რათა არ აღმოვჩნდე მოტყუებულთა 
შორის.  
 
დიახ             ვერ გადამიწყვეტია 
 
მე ვაცნობიერებ, რომ მას მერე რაც 
კაცობრიობა უფლის ერთგულების 
გზას აირჩევს, განკითხვის დღეს 
გაანადგურებს დედამიწას. მე 
ვირჩევ მის ერთგულებას რადაც არ 
უნდა დამიჯდეს ეს, მადლობელი 
ვარ მისი ჩვენი ხსნისათვის.  
 
დიახ              ვერ გადამიწყვეტია 
________________________________

თავი 13 
ბრძოლის დასასრული 

 
 ათასი წლის გასვლის შემდეგ 
ქრისტე კვლავ მოვა დედამიწაზე 
გამოსყიდულთა და უამრავ 
ანგელოზთა თანხლებით. როდესაც 
იგი გამოჩნდება დიადი ძალითა და 
დიდებით, გასცემს ბრძანებას, რათა 
ყოველი განსვენებული უწმიდური 
აღდგეს თავისი განაჩენის 
მისაღებად. სამარხებიდან 
ამოსულთა რიცხვი უამრავია, 
ვითარცა ზღვის ქვიშა. რა 
მკვეთრად განსხვავდებიან ისინი 
მათგან, ვინც პირველი აღდგომისას 
გაცოცხლდა! მართალნი გახვეული 
არიან უკვდავი სილამაზისა და 
ახალგაზრდობის სამოსელში! 



უწმიდურთ კი ავადმყოფობისა და 
სიკვდილის კვალი აქვთ 
დამჩნეული. 
 
(1)  ჭეშმარიტების ძალით, რა 
სიტყვები გადმოიღვრება 
უნებისყოფო პირიდან?  
 
და აჰა, გრჩებათ თქვენი სახლი 
ოხრად. ჭეშმარიტად გეუბნებით 
თქვენ: ვეღარ მიხილავთ, სანამ არ 
მოვა დრო, როდესაც იტყვით: 
კურთხეულია მომავალი უფლის 
სახელით! (ლუკა 13:35) 
 

 მათი მზერა მიპყრობილია 
უფლის ძისაკენ. უამრავი უკეთური 
ერთხმად 
წამოიძახებს:“კურთხეულია 
უფლის სახელით მომავალი!” 
მაგრამ ეს არ არის იესოს 
სიყვარულით გამოწვეული 
სიტყვები. ჭეშმარიტების ძალა 
ათქმევინებთ მათ ამ უნებლიედ 
წამოსროლილ სიტყვებს. 
საფლავებიდან ამოსულ 
უწმიდურთ ისეთივე მტრობა, 
წინააღმდეგობისა და 
შეურიგებლობის ისეთივე სული 
აქვთ ქრისტეს მიმართ, რომლითაც 
ისინი სამარხებში ჩავიდნენ. მათ 



უკვე აღარა აქვთ მადლის დრო 
წარსული ცხოვრების 
მანკიერებების გამოსასწორებლად. 
და რომ მიეცეს კიდეც, ეს არაფერს 
შეცვლიდა მათში. ურჯულოებაში 
გატარებულმა ცხოვრებამ ვერ 
მოალბო მათი გულები. რომ 
მისცემოდათ კიდეც უფლის 
მადლი, ისინი მაინც ისეთად 
დარჩებოდნენ, როგორიც ადრე 
იყვნენ: უფლის რჯულის 
დამრღვევნი და ღვთის წინააღმდეგ 
ამბოხებულნი. 
 

(2) რა ჩამოვა სამოთხიდან, როგორც 
„მისი ქმრისთვის გამზადებული 
პატარძალი“?   
 

ვიხილე წმიდა ქალაქი, ახალი 
იერუსალიმი, ღვთისაგან 
ჩამომავალი ზეცით, სასძლოსავით 
გამზადებული და სასიძოსთვის 
შემკული. (გამოცხადება 21:2) 
 
 ქრისტე ჩამოდის ზეთისხილის 
მთაზე, საიდანაც იგი ზეცად 
ამაღლდა თავისი მკვდრეთით 
აღდგომის შემდეგ და სადაც 
ანგელოზებმა გაიმეორეს აღთქმა 
მისი დაბრუნების შესახებ. 
წინასწარმეტყველი ამბობს:“მოვა 



უფალი, ჩემი ღმერთი და ყველა 
წმიდა მასთან ერთად”.”შედგება 
მისი ფეხი იმ დღეს ზეთისხილის 
მთაზე, იერუსალიმის პირდაპირ 
რომ არის, აღმოსავლეთით. შუაზე 
გაიპობა ზეთისხილის მთა... და 
გაჩნდება ძალზე დიდი 
ხეობა”.”იქნება უფალი მეფედ 
მთელს ქვეყანაზე. იმ დღეს ერთი 
იქნება უფალი და მისი სახელიც 
ერთი იქნება” (ზაქ. 14:4,5,9). და 
შემდეგ ზეციდან დამაბრმავებელი 
ბრწყინვალებით ჩამოვა ახალი 
იერუსალიმი, დადგება მისთვის 
მომზადებულ, განწმედილ 
ადგილზე და ქრისტე თავის 
ხალხთან და ანგელოზებთან 
ერთად შევა წმიდა ქალაქში. 
 
(3)  რა საქმიანობას განაახლებს სატანა 
1,000 წლის შემდეგ, როდესაც 
უწმინდურნი აღდგებიან?  
 
ხოლო ათასი წლის გასრულების 
შემდეგ სატანა თავს დაიხსნის 
საპყრობილედან. და გამოვა, რათა 
ქვეყნიერების ოთხსავ მხარეს 
აცთუნოს ხალხები, გოგი და მაგოგი, 
და საბრძოლველად შეკრიბოს 
ისინი, რომელთა სიმრავლე, 



როგორც ქვიშა ზღვისა, 
(გამოცხადება 20:7-8) 
 
 ახლა სატანა სამყაროში 
ძალაუფლების მოსაპოვებლად 
უკანასკნელი დიადი 
ბრძოლისათვის ემზადება. მას უკვე 
აღარა აქვს ძალა და ადამიანთა 
ცდუნების შესაძლებლობა. 
ბოროტების მეფე მეტად საცოდავ 
მდგომარეობაში და 
სასოწარკვეთილებაშია 
ჩავარდნილი. მაგრამ ახლა, მრავალ 
უწმიდურთა აღდგომის შემდეგ, მას 
კვლავ უჩნდება იმედი, რადგან 
ისინი მის მხარეზე არიან და იგი 
ღებულობს გადაწყვეტილებას, არ 
დამარცხდეს ამ დიად ბრძოლაში. 
თავისი დროშის ქვეშ დარაზმავს 
სატანა ყველა დაღუპულს და მათი 
დახმარებით შეეცდება თავისი 
გეგმების აღსრულებას. უკეთურნი - 
მისი ტყვეები არიან. მათ უარყვეს 
ქრისტე, ხელმძღვანელად სცნეს 
სატანა და მზად არიან, 
დაემორჩილონ მის ყველა 
განკარგულებას. მაგრამ სატანა 
კვლავ მიმართავს ჩვეულ ეშმაკობას, 
თავის ნამდვილ ზრახვებს კი 
მალავს. იგი თავს აცხადებს 



დედამიწის სრულ 
ბატონპატრონად, რომელსაც 
არაკანონიერად წაართვეს 
საკუთარი სამფლობელო. თავი 
მოაქვს თავის ქვეშევრდომთა 
განმათავისუფლებლად და 
არწმუნებს მათ, რომ სწორედ მან 
ამოიყვანა ისინი საფლავებიდან 
თავისი ძალით, ახლა კი ამ 
საშინელი ტირანიისაგან მათ 
გათავისუფლებას აპირებს. სატანა 
ახდენს სასწაულებს, რათა 
დაარწმუნოს ისინი თავის 
სიმართლეში. სუსტებს აძლიერებს 
და ყველას თავის ძალასა და 
ენერგიას აძლევს. მოუწოდებს, 
გაილაშქრონ წმიდანებზე, 
გადავიდნენ შეტევაზე და 
დაეუფლონ უფლის ქალაქს. 
ბოროტი სიხარულით მიუთითებს 
მილიონობით მკვდრეთით 
აღმდგარ უწმიდურზე და 
საზეიმოდ აცხადებს, რომ თავად 
გაუძღვება წინ მათ, რადგან აქვს 
ძალა ქალაქის დასამხობად და 
თავისი ტახტისა და სამფლობელოს 
დასაბრუნებლად. 
 
(4)  რას ადარებს საღვთო წერილი, 
დაკარგულ ბრბოს?  



და გამოვა, რათა ქვეყნიერების 
ოთხსავ მხარეს აცთუნოს ხალხები, 
გოგი და მაგოგი, და საბრძოლველად 
შეკრიბოს ისინი, რომელთა 
სიმრავლე, როგორც ქვიშა ზღვისა, 
(გამოცხადება 20:8) 
 
 ამ უთვალავ ბრბოში 
წარღვნამდელი მსოფლიოს 
უამრავი წარმომადგენელიცაა, 
რომელთა სიცოცხლის დღეები 
მეტად ხანგრძლივი იყო. ესენი 
არიან გიგანტური აღნაგობისა და 
ძლიერი ინტელექტის ადამიანები, 
რომლებიც დაცემული 
ანგელოზების გავლენის ქვეშ 
მოექცნენ და თავიანთი ცოდნა და 
ნიჭი საკუთარი თავის განდიდებას 
მოახმარეს. ამ ადამიანებმა შექმნეს 
ხელოვნების ნიმუშები; მათი 
ტალანტის წინაშე მუხლს იყრიდა 
მთელი მსოფლიო, მაგრამ თავისი 
სისასტიკითა და საშინელი 
გამოგონებებით გააუწმიდურეს 
დედამიწა, დაამახინჯეს უფლის 
სახე და თავიანთი საქმეებით 
აიძულეს უფალი, აღეგავა ისინი 
პირისაგან მიწისა. აქ არიან მეფეები 
და გენერლები - ხალხთა 
დამპყრობნი; მამაცი მეომარნი, 



რომელნიც არც ერთ ბრძოლაში არ 
დამარცხებულან; ამაყი და 
პატივმოყვარე სარდლები, 
რომელნიც შიშის ზარს სცემდნენ 
სამეფოებს. სიკვდილმა ვერ 
შეცვალა ისინი. სამარხებიდან 
ამოსვლის შემდეგ კვლავ 
განაგრძობენ იმაზე ფიქრს, რაც 
სიკვდილის წინ აღელვებდათ. 
ისინი კვლავ ისევე ისწრაფვიან 
დაპყრობისაკენ, როგორც 
წარსულში. 
 სატანა ეთათბირება თავის 
ანგელოზებს, მეფეებს, დამპყრობთ 
და ამა სოფლის ძლიერთ. ისინი 
აღიარებენ თავიანთ ძალთა 
უპირატესობას, მრავალრიცხოვნებას 
და აცხადებენ, რომ ქალაქის 
კედლებს იქით მეომართა რიცხვი 
საგრძნობლად მცირეა მათ 
ძალებთან შედარებით, ამიტომ 
მათი დამარცხება შესაძლებელია. 
ისინი ადგენენ ახალი 
იერუსალიმის დიდებისა და 
სიმდიდრის ხელში ჩაგდების 
გეგმას. ყველა ბრძოლისათვის 
ემზადება. იარაღის დამზადების 
საუკეთესო ოსტატები საბრძოლო 
იარაღს ამზადებენ. 
სახელგანთქმული, 



დაუმარცხებელი 
მხედართმთავრები მეომართა 
რიგებს აწყობენ. 
 
(5)  რას მოიმოქმედებს ეს 
უზარმაზარი ჯარი, სატანას 
მეთაურობის ქვეშ?  
 
მართლაც მოედვნენ მიწის მთელ 
სივრცეს და გარს შემოადგნენ 
წმიდათა ბანაკსა და საყვარელ 
ქალაქს; მაგრამ ჩამოეშვა ცეცხლი 
ზეცით და შთანთქა ისინი.  
(გამოცხადება 20:9) 
 
 ბოლოს ისმის იერიშის ბრძანება 
და უთვალავი ლაშქარი მიიწევს 
წინ. მას შემდეგ, რაც ომები 
არსებობს დედამიწაზე, მიწიერ 
დამპყრობთ არასოდეს hყოლიათ 
ასეთი უზარმაზარი არმია, 
რომელშიც გაერთიანებულია 
ყველა დროის ძალები. მათი 
ყველაზე ძლიერი წინამძღოლი, 
სატანა, წინ მიუძღვის მათ და მისი 
ბოროტი ანგელოზებიც თავს 
უყრიან ძალებს ამ უკანასკნელი 
ბრძოლისათვის. მის რიგებშია 
მეფეები და მხედართმთავრები. 
ურიცხვ ადამიანთა ბრბო 



ჯგუფებადაა დაყოფილი და ყოველ 
ჯგუფს თავისი ხელმძღვანელი 
hყავს. ყოველი რიგი საბრძოლო 
მზადყოფნაშია და 
შემჭიდროვებულნი ოღროჩოღრო, 
დანგრეულ მიწაზე მიიწევენ წინ 
უფლის ქალაქისაკენ. იესოს 
ბრძანებისთანავე ქალაქის 
შესასვლელი იხურება, სატანის 
არმია ალყას არტყამს ქალაქს და 
თავდასხმისათვის ემზადება.  
 ახლა მტრები კვლავ ხედავენ 
ქრისტეს. შორს, ქალაქის თავზე, 
ოქროს ბრწყინვალე საძირკველზე 
დგას მისი ტახტი, დიდი და 
ამაღლებული. მასზე ზის ღვთის ძე, 
მის გარშემო კი - მისი სამეფოს 
ქვეშევრდომნი. ვერც ერთი კალამი, 
ვერც ერთი ენა ვერ აღწერს ქრისტეს 
დიდებასა და ძლიერებას. მარად 
ცოცხალი მამის დიდება გარს 
აკრავს ძეს. მისგან გამოსული 
ნათელი ავსებს უფლის ქალაქს, 
მისი შუქი ქალაქის კარიბჭედან 
გარეთ გამოდის და მთელ 
დედამიწას ანათებს. 
 
(6)  ვინ არიან ისინი, ვინც უფლის 
ტახტის უკან დგანან უკიდეგანო 
სივრცეში?  



მე მივუგე: უფალო ჩემო, შენ იცი. 
ხოლო მან მითხრა: ესენი არიან 
დიდი ურვიდან მოსულნი, 
რომელთაც გარეცხეს და კრავის 
სისხლით გაასპეტაკეს თავიანთი 
სამოსი. (გამოცხადება 7:14) 
 
 ტახტის გარშემო დგანან ისინი, 
ვინც ერთ დროს ერთგულად 
ემსახურებოდნენ სატანას, მაგრამ 
შემდეგ ”ცეცხლიდან ამოტაცებული 
მუგუზლებივით” ღრმა, 
გულწრფელი ერთგულებით 
გაhყვნენ თავიანთ მხსნელს. მათ 
უკან დგანან ისინი, ვინც 
წუთისოფლის სიცრუესა და 
ურჯულოებაში მონახა 
ჭეშმარიტების გზა და 
სრულქმნილებას ქრისტეში 
მიაღწია, ვინც უფლის მცნებები 
მაშინ დაიცვა, როდესაც მთელმა 
ქრისტიანულმა სამყარომ უარყო 
ისინი, უფრო მოშორებით კი - 
ყველა საუკუნის მილიონობით 
მოწამენი რწმენისათვის. და მათ 
გარდა,“უამრავი ხალხი, რომლის 
დათვლა არავის შეეძლო, ყოველი 
ერიდან და ტომიდან, ხალხებიდან 
და ენებიდან; იდგნენ ტახტის წინ 
და კრავის წინ სპეტაკი სამოსელით 



შემოსილნი და პალმებით ხელში” 
(გამოცხ. 7:9). მათი ბრძოლა 
დამთავრებულია, ისინი 
გამარჯვებული არიან. მათ ისე 
განვლეს თავიანთი ცხოვრების გზა, 
რომ ჯილდო დაიმსახურეს. პალმის 
ტოტები ხელში - მათი ტრიუმფის 
სიმბოლოა, თეთრი სამოსი კი - 
ქრისტეს შეურყვნელი სიმართლის 
ნიშანი, რომელიც ახლა მათი 
სიმართლეცაა. 
 

(7)  თაყვანისცემის რა სიტყვები 
აღმოხვდებათ გადარჩენილებს?  
 
ხმამაღლა ღაღადებდნენ და 
ამბობდნენ: ხსნა ჩვენი ღმერთის, 
ტახტზე მჯდომარისა, და 
კრავისაგან არის! (გამოცხადება 
7:10) 
 
 გამოსყიდულთა ბაგეთაგან 
ისმის ქებადიდების საგალობელი, 
რომელსაც ეხმაურება ზეცის 
გუმბათები: “ხსნა ჩვენს ღმერთს, 
ტახტზე მდომარეს, და კრავს” 
(გამოცხ. 7:10). მათ აღტაცებით 
უერთდება ანგელოზთა და 
სერაფიმთა ხმები. გამოსყიდულნი 
ხედავენ სატანის ძალასა და 
ბოროტებას და საბოლოოდ ისე, 



როგორც არასდროს, რწმუნდებიან, 
რომ მათი გამარჯვება მხოლოდ 
ქრისტეს ძალამ გახადა 
შესაძლებელი. გამოსყიდულთა ამ 
ბრწყინვალე რაოდენობაში არ 
მოიძებნება არც ერთი ადამიანი, 
რომელიც იტყვის, რომ მისი 
საკუთარი ძალისხმევით მოხდა 
გადარჩენა ან გამარჯვებას თავისი 
კეთილი საქმეებითა და 
ძლიერებით მიაღწია. სიტყვაც არ 
არის თქმული მათი საქმეებისა და 
ტანჯვის შესახებ. ყოველ 
საგალობელს და ჰიმნს 
ლეიტმოტივად გასდევს 
სიტყვები:“ხსნა ჩვენს ღმერთს და 
კრავს!” 
 
(8)  რომელი დიდი მოვლენისთვის 
გაცოცხლდებიან ცოდვილნი?   
 

და ვიხილე ტახტის წინ მდგომარე 
მკვდრები, დიდნი თუ მცირენი, და 
გადაშლილი წიგნები. გადაიშალა 
სხვა წიგნიც, რომელიც არის 
სიცოცხლის წიგნი, და, თანახმად 
იმისა, რაც წიგნებში წერია, მათი 
საქმისამებრ განკითხულ იქნენ 
მკვდრები.ზღვამ, სიკვდილმა და 
ჯოჯოხეთმა დააბრუნეს თავიანთი 
მკვდრები, და, თანახმად მისი 



საქმისა, განკითხულ იქნა 
თვითეული. (გამოცხადება 20:12-13) 
 
 ერთად თავმოყრილი 
დედამიწისა და ზეცის მცხოვრებნი 
თავიანთ მეუფედ ერთხმად 
აღიარებენ ღვთის ძეს. და ახლა, 
უმაღლესი დიდებითა და 
ძლიერებით მოსილი მეფეთმეფე 
წარმოთქვამს განაჩენს მისი 
მმართველობის წინააღმდეგ 
ამბოხებულთა მიმართ და 
სამართლიან მსჯავრს გამოუტანს 
მათ, ვინც მის კანონს არღვევდა, მის 
ხალხს ჩაგრავდა და ავიწროებდა. 
უფლის წინასწარმეტყველი 
ამბობს:“ვიხილე დიდი თეთრი 
ტახტი და ზედ მჯდომარე, 
რომლისგანაც გარბოდა ცა და 
დედამიწა, და არ იპოვებოდა 
მათთვის ადგილი. ვიხილე 
მკვდრები, დიდები და პატარები, 
რომლებიც ტახტის წინ იდგნენ; და 
გადაშლილი იყო წიგნები; 
გადაშლილი იყო სხვა წიგნიც, 

რომელიც სიცოცხლის წიგნია; 
და განკითხულ იქნენ მკვდრები 
წიგნებში ნაწერიდან, მათი 
საქმეებისამებრ” (გამოცხ. 
20:11,12). 



(9)  რა გაცხადდება განკითხვის 
დღეს? 
       
რადგან ყველანი უნდა წარვსდგეთ 
ქრისტეს სამსჯავროს წინაშე, რათა 
თვითეულს მიეგოს მისი 
კუთვნილი, იმის მიხედვით, თუ რას 
იქმოდა სხეულში მყოფი: კეთილს 
თუ ბოროტს. (2 კორინთელთა 5:10) 
 
 როგორც კი ზეციური წიგნები 
გადაიშლება, სადაც ჩანაწერებია 
გაკეთებული და იესო გადახედავს 
უწმიდურთ, ისინი მაშინვე 
გაიხსენებენ ყველა მათ მიერ 
ჩადენილ ცოდვას. გაახსენდებათ 
მომენტი, თუ როდის გადაუხვიეს 
სიმართლისა და სიწმიდის გზიდან 
და როგორ მიიყვანა საკუთარმა 
სიამაყემ და ურჩობამ უფლის 
კანონის დარღვევამდე. თითქოს 
ცეცხლის კალმით დაწერილი 
წარდგება მათ წინაშე ის 
ცდუნებანი, რომელთაც 
წინააღმდეგობა არ გაუწიეს და 
ამით თავიანთი დანაშაულებრივი 
სურვილები დაიკმაყოფილეს; 
არასწორად გამოიყენეს უფლის 
წყალობა, აბუჩად იგდებდნენ 
ღვთის მაცნეებს, არ მიიღეს 



გაფრთხილება და უფლის არც 
ერთი კურთხევა არ მიაკარეს 
თავიანთ ურჩ, მოუნანიებელ გულს. 
 
(10)  განკითხვის დღეს, ამ 
აბზაცებში აღწერილი რომელი 
ფაქტები გააჩენს დაკარგულთა 
გულებში შიშს? 
 
საძულველი იყო, კაცთაგან 
ათვალწუნებული, გატანჯული და 
სნებამორეული, ერთი იმათგანი, 
ვისაც პირს არიდებენ. საძულველი 
იყო და არად ვაგდებდით. მაგრამ 
ის ჩვენი ცოდვებისთვის იყო 
დაჭრილი, ჩვენი 
უკეთურობებისთვის დალეწილი; 
მასზე იყო სასჯელი ჩვენი 
სიმრთელისთვის და მისი 
წყლულებით ჩვენ განვიკურნეთ. 
(ესაია 53:3, 5) 
 
 უფლის ტახტის თავზე 
ამაღლებულია ჯვარი, ერთმანეთს 
ცვლიან ადამის ცდუნების, დაცემის 
სცენები და გადარჩენის უდიდესი 
გეგმის შემდგომი მოვლენები. 
ქრისტეს ღარიბული, 
მოკრძალებული დაბადება; მისი 
უბრალო და მორჩილებაში 



გატარებული ბავშვობა; მისი 
ნათლობა იორდანეში; მარხვა და 
ცდუნება უდაბნოში; მისი 
მსახურება, რამაც ადამიანებს 
გაუხსნა ზეცის უძვირფასესი 
წყალობანი; სიყვარულისა და 
მოწყალების საქმეებით 
დატვირთული დღეები, ლოცვებში 
გატარებული ღამეები, 
სიფხიზლისა და სიმარტოვის 
წუთები მთებში. შურით, 
სიძულვილითა და ბოროტებით 
გამოწვეული შეთქმულება მისი 
კეთილი საქმეების პასუხად; 
საიდუმლოებით მოცული, 
საშინელი ტანჯვა გეთსიმანიის 
ბაღში მთელი მსოფლიოს ცოდვათა 
სიმძიმისაგან გამოწვეული; აი ის, 
სისხლისმღვრელი ბრბოს 
გარემოცვაში; აი, ის საშინელი ღამე, 
როცა იგი შეიპყრეს ყოველგვარი 
წინააღმდეგობის გარეშე და 
ყველაზე ახლო მეგობართაგან 
მიტოვებული, იერუსალიმის 
ქუჩებში მუჯლუგუნების კვრით 
მიhყავთ; ბოროტი სიხარულის 
შეძახილებით მიhყავთ ღვთის ძე 
ანასთან და ასამართლებენ 
მღვდელმთავრის სასახლეში; 
პილატეს სამსჯავროზე, მხდალ და 



სასტიკ hეროდეს წინაშე, სადაც 
აბუჩად იგდებენ, შეურაცხყოფენ, 
აწამებენ და სიკვდილს მიუსჯიან - 
ყოველივე ამას ადამიანები 
საკუთარი თვალით ხედავენ. 
 და ახლა თავზარდაცემულ 
ბრბოს წინაშე ბოლო მოვლენები 
სცვლიან ერთმანეთს: წამებული 
ღვთის ძე მოთმინებით ადის 
გოლგოთაზე; ზეციური მეფე 
ჯვარზეა გაკრული; პატივმოყვარე 
მღვდლები და მდაბიონი 
დასცინიან მის სასიკვდილო 
ტანჯვას; ზებუნებრივი სიბნელე; 
დედამიწა ირყევა; ისმის კლდეთა 
ნგრევის ხმაური, იხსნება 
საფლავები - ასე აღინიშნება 
ქვეყნიერების მხსნელის 
სიკვდილის მომენტი.  
 ეს საშინელი სანახაობა 
თვალწინ იშლება მთელი თავისი 
სისრულით. სატანა, მისი 
ანგელოზები და სხვა ერთგულნი 
თვალს ვერ აშორებენ საკუთარი 
საქმეების შედეგების 
ილუსტრაციებს. და თითოეული 
ხვდება, თუ რა წილი მიუძღვის ამ 
ბოროტებაში. hეროდე, რომლის 
ბრძანებითაც ამოხოცეს ბეთლემის 
უცოდელი ჩვილები, რათა ამ გზით 



მოეკლათ ისრაელის მეფე. ბოროტი 
hეროდიადა, რომელმაც იოანე 
ნათლისმცემლის სიცოცხლე 
შეიწირა. სუსტი ნებისყოფის მქონე 
პილატე, რომელიც ყველა დროს და 
მდგომარეობას კარგად ერგებოდა. 
დამცინავი ჯალათები, მღვდლები, 
მთავრები და გონსგადასული ბრბო, 
რომელიც ყვიროდა:“ჩვენზე და 
ჩვენს შვილებზე იყოს მაგის 
სისხლი” - ყველა ხედავს საკუთარი 
დანაშაულის საშინელებას. ისინი 
ამაოდ ცდილობენ უფლის 
დიდებული სახისაგან დამალვას, 
რომლის დიდება მზის ნათელის 
დიდებას აღემატება, იმ დროს, 
როდესაც გამოსყიდულნი თავიანთ 
გვირგვინებს მაცხოვრის ფერხთით 
ყრიან სიტყვებით:“იგი ჩემთვის 
მოკვდა!” 
 

(11)  რა არის ურწმუნოთა საბოლოო 
ბედი?  
 
ცეცხლის ტბაშივე ჩავარდა, ვინც არ 
იყო ჩაწერილი სიცოცხლის წიგნში. 
(გამოცხადება 20:15) 
 
ვინც ხორცისთვის თესავს, 
ხორცისგან მოიმკის ხრწნილებას, 
ხოლო ვინც სულისთვის თესავს, 



სულისგან მოიმკის საუკუნო 
სიცოცხლეს. (გალატელთა 6:8) 
 
 უწმიდურნი, რომელთაც 
ბრალად ედებათ ზეციური 
მმართველობის მიმართ ღალატი, 
ახლა ღვთის სამსჯავროს წინაშე 
წარდგნენ. მათ არა hყავთ 
დამცველი, არა აქვთ გამართლება 
და მათი განაჩენი ასეთია: საუკუნო 
სიკვდილი. 
 ახლა ყველასათვის გასაგები 
ხდება, რომ ცოდვის საზღაური - ეს 
არაა თავისუფლების უმაღლესი 
საფეხური და საუკუნო სიცოცხლე, 
არამედ ეს არის მონობა, ნგრევა და 
სიკვდილი. უწმიდურნი ხედავენ, 
თუ რა დაკარგეს თავიანთი 
ურჩობის გამო. მათ აბუჩად აიგდეს 
უფლის მიერ შემოთავაზებული 
საუკუნო დიდება, მაგრამ რა 
სასურველია ახლა იგი 
მათთვის!”ყველაფერი ეს 
შეიძლებოდა ჩემი ყოფილიყო, - 
აღმოხდება დაღუპულ ცოდვილს, - 
მაგრამ უარი ვთქვი მასზე”.”ო, ეს 
საშინელი სიბრმავე! მშვიდობა, 
ბედნიერება და პატივი 
სასოწარკვეთილებას, უბედურებას 
და სირცხვილს ვანაცვალე!” ახლა 



ყველას ესმის, რომ უფლის განაჩენი 
სამართლიანია. თავიანთი 
ცხოვრებით ისინი ყოველთვის 
აცხადებდნენ:“ჩვენ არ გვსურს, რომ 
ეს ადამიანი, იესო ჩვენზე 
მეფობდეს”. 
 
(12)  რომელ სადიდებელ სიმღერას 
გააჟღერებენ გამოსყიდულნი?   
 
და გალობდნენ მოსეს, ღვთის მონის, 
საგალობელს და საგალობელს 
კრავისას: დიადია და საკვირველი 
შენი საქმენი, უფალო ღმერთო, 
ყოვლისმპყრობელო: წრფელია და 
ჭეშმარიტი შენი გზანი, ხალხთა 
მეუფეო! (გამოცხადება 15:3) 
 
 მოჯადოებულებივით 
შეჰყურებენ უწმიდურნი უფლის 
ძის გამეფებას. მის ხელში 
ღვთიური მცნებების ფიქალებს 
ხედავენ. ეს ის მცნებებია, 
რომლებსაც ისინი უარყოფდნენ და 
არღვევდნენ. ესმით 
გამოსყიდულთა გაკვირვებული, 
აღტაცებითა და უფლის 
სიყვარულით აღსავსე ხმები და 
როდესაც საგალობელთა 
მომაჯადოებელი ჰანგები მათ ყურს 



მისწვდება, ვინც ქალაქის კედლებს 
მიღმა დგას, ყველა ერთხმად 
წამოიძახებს: “დიდია და 
საკვირველი შენი საქმეები, უფალო 
ღმერთო, ყოვლისმპყრობელო! 
მართალია და ჭეშმარიტი შენი 
გზები, წმიდანთა მეფევ!” და 
პირქვე დამხობილნი, თაყვანს 
სცემენ სიცოცხლის მეფეს. 
 

(13)  სატანას ხასიათის რომელი 
მახასიათებელი გამომჟღავნდება 
მთელი სამყაროსთვის?  
 

სრული იყავი შენს გზებზე შექმნის 
დღიდან, ვიდრე უკეთურება არ 
გამოგაჩნდა.უზომო ნავაჭრმა აგავსო 
ძალადობით და სცოდე; ამიტომაც 
მოგკვეთე ღვთიური მთიდან და 
გაგანადგურე, მფარველო 
ქერუბიმო, ცეცხლის ქვებს 
შორის.გადიდგულდი შენი 
მშვენების გამო და წარყვენი შენი 
სიბრძნე სიამპარტავნით; ამიტომაც 
დაგამხე მიწაზე მეფეთა წინაშე და 
მათი საყურებელი გაგხადე.   
(ეიზეკიელი 28:15-17) 
 

 ეს უდიდესი მეამბოხე 
ცდილობდა თავის გამართლებას, 
ამბოხებისათვის 



პასუხისმგებლობას კი უფლის 
მმართველობას აკისრებდა. ამ 
მიზნისათვის იგი მთელ თავის 
უმაღლეს ინტელექტს იყენებდა. 
მიზანდასახულად, სისტემატურად 
მუშაობდა და საოცრად დიდი 
შედეგიც hქონდა: მრავალი 
ადამიანი იზიარებდა მის 
თვალსაზრისს ამ 
მრავალსაუკუნოვანი ბრძოლის 
შესახებ. მრავალ ათასწლეულთა 
მანძილზე ეს უდიდესი 
კონსპირატორი ჭეშმარიტებას 
სიცრუით ცვლიდა. მაგრამ დგება 
დრო, როდესაც მის ამბოხებას 
ბოლო მოეღება და სატანის 
ზრახვები და მისი არსი ცხადი 
გახდება. ეს უდიდესი თვალთმაქცი 
სრულად მოიხსნის ნიღაბს მაშინ, 
როდესაც საბოლოოდ ეცდება 
ქრისტეს ტახტის ხელში ჩაგდებას, 
მისი ხალხის მოსპობასა და უფლის 
ქალაქის დაპყრობას. და ყველა 
მასთან მდგომი ხედავს, რომ მათ 
მიზნებს განხორციელება არ 
უწერია. სატანის ხრიკები ღვთის 
მმართველობის წინააღმდეგ 
სრულიად ცხადი ხდება ქრისტეს 
მიმდევრებისა და მისი ერთგული 
ანგელოზებისათვის. და ყველა 



სიძულვილს გრძნობს სატანის 
მიმართ. 
 
(14)  რა იქნება ყველა უფლის 
არსების პასუხი?    
 

რათა იესოს სახელის წინაშე 
მოიდრიკოს ყოველი მუხლი, 
ზეცისაც, ქვეყნისაც და 
ქვესკნელისაც,და ყველა ენამ 
აღიაროს, რომ იესო ქრისტე არის 
უფალი, სადიდებლად ღვთის და 
მამისა. (ფილიპელთა 2:10-11) 
 
 სატანამ კარგად იცის, რომ მისი 
თავხედური ამბოხების გამო 
შეუძლებელი გახდა მისი ზეცაში 
ყოფნა. თავისი ძალა მან ღმერთის 
წინააღმდეგ ბრძოლაში გამოიყენა: 
სიწმიდე, სიმშვიდე და ზეციური 
hარმონია მისთვის უკვე ძალზე 
მძიმე სატანჯველია. ახლა იგი 
დუმს, აღარ უყენებს ბრალდებას 
უფლის მოწყალებას და 
სამართლიანობას. საყვედური, 
რომელსაც იგი ყოვლისშემძლე 
ღმერთის მიმართ წარმოთქვამდა, 
მის სამარედ გადაიქცა. ახლა სატანა 
ხრის თავს და აღიარებს მისთვის 
გამოტანილი განაჩენის 
სამართლიანობას. 



(15)   უფლის მმართველობის 
ჭეშმარიტებასა და მახასიათებლებზე 
რა ჭეშმარიტება გახდა ცნობილი 
მთელი სამყაროსთვის?  
 
ღრუბელი და ნისლია მის ირგვლივ; 
სიმართლით და განსჯით არის 
წარმართული მისი ტახტი. 
(ფსალმუნნი 97:2) 
 
 ყოველგვარ ჭეშმარიტებას და 
შეცდომას, რომელიც ადრე 
საკამათო იყო, ახლა ნათელი 
მოეფინა. ყოველი გონიერი არსების 
თვალწინ იშლება აჯანყების - 
უფლის კანონთა დარღვევის 
შედეგები. მთელი სამყაროსათვის 
გასაგები ხდება, თუ საით არის 
მიმართული სატანის 
მმართველობა და საით მივყავართ 
ღვთის მმართველობას. სატანას 
მსჯავრი თავისივე საქმეების 
მიხედვით ედება. უფლის სიბრძნე, 
მისი სამართლიანობა და სიკეთე 
სრულიად გამართლებულია. ყველა 
ხვდება, რომ მისი ყოველი 
მოქმედება ამ დიდ ბრძოლაში 
მიმართული იყო თავისი ხალხის 
კეთილდღეობისა და მის მიერ 
შექმნილი ქვეყნების 



ბედნიერებისაკენ.”გადიდებდეს 
შენ, უფალო, ყველა შენი 
ნამოქმედარი და შენი წმიდანები 
გადიდებენ შენ” (ფს. 144:10). 
ცოდვის ისტორია მარადიული 
მოწმობა იქნება იმისა, რომ უფლის 
მიერ შექმნილი ყოველი არსების 
ბედნიერება დამოკიდებულია 
ღმერთის კანონების აღსრულებაზე. 
დიადი ბრძოლის დასასრულს 
მთელი სამყარო: - უფლის 
ერთგულნიც და ამბოხებულნიც, 
ერთხმად აღიარებენ:“მართალია და 
ჭეშმარიტი შენი გზები, წმიდანთა 
მეფევ!” 
 
(16)  რა რეაქცია ექნებათ სატანისგან 
შეცდენილებს, როდესაც მის 
ხასიათსა და რეალურ მოტივებზე 
გაიგებენ სიმართლეს?  
 
ყოველი შენი მცნობელი ხალხებში 
შეძრწუნდება შენს გამო, არარაობად 
იქცევი და აღარ იქნები უკუნისამდე. 
(ეზეკიელი 28:19) 
 
 თუმცა სატანა იძულებულია 
აღიაროს ღმერთის სამართლიანობა 
და ქრისტეს უმაღლესი ძალა, მაგრამ 
მისი არსი მაინც უცვლელი რჩება. 



დაუმორჩილებლობის სულის 
ძლიერი ნაკადი კვლავ იჭრება 
მასში. მძვინვარებით ანთებული 
გადაწყვეტს, არ დანებდეს ამ დიდ 
ბრძოლაში. დადგა ზეციურ 
მეფესთან მისი უკანასკნელი 
შეტაკების მომენტი. იგი შედის 
თავის ქვეშევრდომთა რიგებში, 
გაშმაგებული ცდილობს, გაამხნევოს 
ისინი და მოუწოდებს, 
დაუყოვნებლივ დაიწყონ ბრძოლა. 
მაგრამ ამ ამბოხებაში ჩართული 
მილიონებიდან უკვე აღარავინ 
ემორჩილება მის ძალაუფლებას. მის 
ბატონობას ბოლო მოეღო. 
უწმიდურნი ისეთივე 
სიძულვილით არიან 
გამსჭვალულნი უფლის მიმართ, 
როგორც თვით სატანა, მაგრამ 
ისინი ხედავენ, რომ მათი 
მცდელობა ამაოა და ვერ 
დაამარცხებენ ღმერთს. ისინი 
რისხვით ინთებიან სატანისა და 
მის თანამზრახველთა მიმართ და 
დემონური სიშმაგით ეცემიან მათ. 
 
(17)  უფლის რომელმა ფრაზამ 
გამოავლინა სატანის ნამდვილი 
სახე?  
 



ბევრი დანაშაულით და უსამართლო 
მოხვეჭით შელახე შენი 
საწმიდარები, ამიტომაც გამოვიყვან 
შენგან ცეცხლს და შეგჭამს ის, და 
ნაცრად გაქცევ მიწაზე ყოველი 
მხილველის თვალწინ. ყოველი შენი 
მცნობელი ხალხებში შეძრწუნდება 
შენს გამო, არარაობად იქცევი და 
აღარ იქნები უკუნისამდე. 
(ეზეკიელი 28:18, 19) 
 
(18)  რა სასჯელი ელოდებათ მათ, 
ვისი სახელიც სიცოცხლის წიგნში 
არ წერია?  
 
ცეცხლის ტბაშივე ჩავარდა, ვინც არ 
იყო ჩაწერილი სიცოცხლის წიგნში. 
(გამოცხადება 20:15) 
 
 “`რადგან ყოველი ხამლი, 
ბრძოლაში ნატარები, და სამოსელი, 
სისხლში ნათრევი, დასაწვავი 
იქნება, როგორც ცეცხლის 
კერძი”.”რადგან უფლის რისხვაა 
ყველა ერზე და გაცეცხლდება 
მთელს მათ მხედრობაზე; შერისხა 
ისინი, დასახოცავად 
გასწირა”,“ნაკვერჩხალს აწვიმებს 
ბოროტთა ზედა, ცეცხლსა და 
გოგირდს; და ქარბორბალა 



ხვედრია მათი” (ეს. 9:4; 34:2; ფს. 
10:6). ზეციდან ჩამოსული 
ცეცხლით სკდება მიწა, და მის 
სიღრმეებში ჩამალული 
სასიკვდილო იარაღი თავს იჩენს. 
უფსკრულებიდან ამოდის მჭამელი 
ცეცხლი. კლდეებიც კი იწვიან. 
მოვიდა დღე, თონესავით 
ავარვარებული.”გავარვარებული 
საწყისები დაიშლებიან, დედამიწა 
და მისი საქმენი, რაც მასზეა 
გადაიბუგება” (მალ. 4:1; 2პეტ. 3:10). 
მთელი დედამიწის ზედაპირი 
hგავს გავარვარებულ მასას, 
უზარმაზარ, მდუღარე ცეცხლოვან 
ზღვას.”რადგან დადგა უფლის 
შურისგების დღე, ნაცვალგების 
წელი სიონის სარჩელისთვის” (ეს. 
34:8). 
 
(19)  რა იქნება უფლის სასჯელის 
საფუძველი და უპირობო 
სამართლიანობა?  
 
როცა, მათი საქმისამებრ, კუთვნილს 
მიაგებს ყველას: (რომაელთა 2:6) 
 
 უწმიდურთ სანაცვლო 
მიეზღებათ ამქვეყნად (იგავ. 11:31). 
ისინი იქნებიან,“როგორც ჩალა და 



გადაბუგავს მათ მომავალი დღე, 
ამბობს ცაბაოთ უფალი” (მალ. 3:19). 
ერთნი მყისვე მოისპობიან, სხვანი 
კი დიდხანს დაიტანჯებიან. ყველას 
მიეზღვება თავიანთი საქმეების 
მიხედვით. მართალთა ცოდვები 
სატანას აკისრია, ამიტომ იგი უნდა 
ეწამოს არა მარტო თავისი 
ურჩობისათვის, არამედ ყველა 
ცოდვისათვის, რომლისკენაც 
უფლის ხალხს უბიძგებდა. იგი 
უფრო მკაცრად დაისჯება, ვიდრე 
მის მიერ ცდუნებულნი. მას 
შემდეგ, რაც ცოდვილნი 
განადგურდებიან, სატანა კიდევ 
იცოცხლებს და დაიტანჯება. 
 
(20)  რა დარჩება სატანისგან და ყველა 
ბოროტისგან როდესაც განმწმენდი 
ცეცხლი ჩაქვრება?  
 
ბევრი დანაშაულით და უსამართლო 
მოხვეჭით შელახე შენი საწმიდარები, 
ამიტომაც გამოვიყვან შენგან ცეცხლს 
და შეგჭამს ის, და ნაცრად გაქცევ 
მიწაზე ყოველი მხილველის თვალწინ. 
(ეზეკიელი 28:18) 
 
 განმწმედელ ცეცხლში 
უწმიდურნი, - ფესვებიც და 
ტოტებიც საბოლოოდ მოისპობიან. 



სატანა - ფესვია, მისი მიმდევარნი კი 
- ტოტები. აღსრულდა სრული 
შურისგება უფლის კანონის 
დარღვევისათვის. სამართლიანობის 
მოთხოვნა დაკმაყოფილებულია და 
ზეცა და დედამიწაც აღიარებენ 
უფლის სიმართლეს. 
 
(21)  როგორ აღწერს საღვთო 
წერილი ურწმუნოთა საბოლოო 
ბედს?  
 
გაქრებიან ცოდვილნი 
ქვეყნიერებიდან და ბოროტნი აღარ 
იქნებიან; აკურთხე, სულო ჩემო, 
უფალი! ადიდეთ უფალი!  
(ფსალმუნნი 104:35) 
 
(22)  რა პირობას დებს ყველა 
ვისაც გამოუცდია ცოდვის 
სასოწარკვეთა?  
 

რა განიზრახეთ უფლის 
წინააღმდეგ? ბოლოს მოუღებს 
ყველაფერს და ვეღარ აღდგება 
მტერი. (ნაუმი 1:9) 
 
 სატანის დამანგრეველ 
საქმიანობას სამუდამოდ მიეღო 
ბოლო. ექვსი ათასი წლის 
განმავლობაში იგი თავის ნებაზე 



მოქმედებდა, უბედურებით 
ავსებდა დედამიწას და ტკივილს 
აყენებდა მთელ ქვეყნიერებას. 
ყოველი ცოცხალი არსება გმინავდა 
და იტანჯებოდა ტკივილისაგან. 
ახლა კი უფლის შექმნილნი 
სამუდამოდ გათავისუფლდნენ 
მისგან და მისი 
ცდუნებისაგან.”დაისვენა, 
დამყუდროვდა მთელი ქვეყანა, 
მხიარულად ყიჟინობს” (ეს. 14:7). 
უფლის ერთგული მთელი სამყარო 
ქებადიდებას უძღვნის უფალს და 
აღტაცებულია.”გავიგონე ხმა, 
როგორც დიდძალი ხალხის ხმა, 
როგორც მრავალი წყლის ხმა, და 
როგორც ძლიერ ქუხილთა ხმა, 
რომელიც ამბობდა: ალილუია! 
რადგან გამეფდა ჩვენი უფალი, 
ღმერთი ყოვლისმპყრობელი!” 
(გამოცხ. 19:6). 
 

(23)  რა მიდის და იცვლება ახლით?  
 

მერე ვიხილე ახალი ცა და ახალი 
მიწა, რადგანაც პირველი ცა და 
პირველი მიწა გადაეგო, და ზღვა 
აღარ არის. (გამოცხადება 21:1 ) 
 

 ცეცხლი, რომელიც ანადგურებს 
უწმიდურთ, დედამიწასაც წმედს. 



აღარ იქნება წყევლის არავითარი 
კვალი. ჯოჯოხეთის მარადიული 
ცეცხლი გამოსყიდულთ არასოდეს 
გაახსენებს ცოდვის საშინელ 
შედეგებს. 
 

(24)   რა შემთხვევა გაახსენებს 
მუდამ ქრისტეს ერთ-ერთ ცოდვას?  
 
დანარჩენმა მოწაფეებმა უთხრეს: 
ვიხილეთ უფალი. ხოლო მან თქვა: 
თუ არ ვიხილავ მის ხელებზე 
ნალურსმნევს და ნალურსმნევში არ 
ჩავყოფ თითს, მის ფერდში კი - 
ხელს, არ ვირწმუნებ.  
(იოანე 20:25) 
 

 სამუდამოდ დარჩება მხოლოდ 
ერთი: ჯვარცმის ნაკვალევი ჩვენი 
მხსნელის სხეულზე; ჭრილობები - 
მის გასისხლიანებულ შუბლზე, 
ფერდზე, ხელებზე და ფეხებზე, - 
ესაა ერთადერთი, რაც გაგვახსენებს 
ცოდვის სისასტიკეს. როდესაც 
ქრისტეს დიდება იხილა, 
წინასწარმეტყველმა თქვა:“შუქს 
ასხივებს მისი ხელი და აქ იმალება 
მისი ძლიერება” (აბაკ. 3:4). 
განგმირული ფერდი, საიდანაც 
ღმერთთან შემარიგებელი მისი 
ძვირფასი სისხლი გადმოიღვარა - 



ესაა მხსნელის დიდება, აქ არის 
მისი ძლიერების საიდუმლო. 
იგი”ძლიერია, რათა 
გადაგვარჩინოს” თავისი 
გამოსყიდვის მსხვერპლით და 
ამავე ძლიერების ძალით შეუძლია 
განიკითხოს ისინი, ვინც მისი 
წყალობა უარყო. მისი დამცირების 
ეს ნიშნები მისი უდიდესი 
ღირსებაა. გოლგოთას ჭრილობები 
უსასრულო საუკუნეთა 
განმავლობაში განადიდებენ მას და 
მის ძლიერებაზე იღაღადებენ. 
 
(25)   რას უმზადებს ქრისტე 
მორწმუნეებს?  
 
მამაჩემის სახლში ბევრი სავანეა. ასე 
რომ არა, განა გეტყოდით, 
მივდივარ, რათა ადგილი 
გაგიმზადოთ-მეთქი? (იოანე 14:2) 
 
 იმის შიშით, რომ წმიდანთა 
მომავალი მემკვიდრეობა 
მიწიერებას არ მიუახლოვდეს, 
ბევრი ცდილობდა, მხოლოდ 
სულიერი ახსნა მიეცა იმ 
ჭეშმარიტებისათვის, რომელიც 
უფლებას გვაძლევს, საკუთარ 
სახლად მივიჩნიოთ ჩვენი მომავალი 



სამშობლო. ქრისტემ თავის 
მოწაფეებს აღუთქვა, რომ იგი მიდის 
მამასთან მათთვის ადგილის 
მოსამზადებლად. ვინც ღვთის 
სიტყვის მოძღვრებას ღებულობს, 
იგი არ არის სრულად უმეცარი 
ზეციური სავანის შესახებ. და 
მაინც:“რაც თვალს არ უნახავს, ყურს 
არ სმენია, კაცს გულში არ გაუვლია, 
ღმერთმა ის მოუმზადა თავის 
მოყვარულებს” (1კორ. 2:9). 
ადამიანის ენა ვერ აღწერს, თუ რა 
ჯილდო ელით მართლებს. ეს 
მხოლოდ მისთვის გახდება 
გასაგები, ვინც ნახავს მას. ადამიანის 
შეზღუდულ გონებას არ შეუძლია 
წარმოიდგინოს ღვთის სამოთხის 
დიდება. 
 
(26)  რასთანაა შედარებული 
მემკვიდრეობის მიწა?  
 
რადგანაც ასე მეტყველნი 
ცხადყოფენ, რომ სამშობლოს ეძებენ. 
(ებრაელთა 11:14) 
 
მძლეველს სვეტად აღვმართავ ჩემი 
ღვთის ტაძარში, და აღარ გავა 
გარეთ; და დავაწერ მას სახელს ჩემი 
ღვთისას, სახელს ჩემი ღვთის 



ქალაქის - ახალი იერუსალიმისას, 
ზეცით რომ ჩამოდის ჩემი 
ღვთისაგან, და ჩემს ახალ სახელს. 
(გამოცხადება 3:12) 
 
 ბიბლიაში გამოსყიდულთა 
მემკვიდრეობას”სამშობლოდ” 
იხსენიებენ (ებრ. 11:14-16). იქ 
ზეციურ მწყემსს დაhყავს თავისი 
ცხვრები სიცოცხლის წყაროს 
სათავეებთან. იქ სიცოცხლის ხეს 
ყოველთვიურად გამოაქვს ნაყოფი 
და მისი ფოთლებიც ადამიანთა 
კეთილდღეობისთვისაა. იქ 
მოედინება სიცოცხლის წყლის 
მდინარენი, კრისტალივით სუფთა 
და მათ ნაპირებზე ხეთა 
ჩრდილები ფარავენ უფლის 
გამოსყიდულთათვის 
მომზადებულ ბილიკებს. იქ 
ვრცელი ველები თანდათან 
მშვენიერ გორაკებში გადადიან და 
უფლის მთებს ამაყად 
აღუმართავთ თავისი 
მწვერვალები. და იქ, მშვიდ 
ველებში, სიცოცხლის მდინარეთა 
ნაპირებზე ღვთის ხალხი - ეს 
დაქანცული ხიზნები და 
მგზავრები - იპოვიან თავიანთ 
სამშობლოს. 



(27)   როგორი იქნება ახალი 
იერუსალიმი?  
 
და ჰქონდა დიდება ღვთისა, 
ხოლო მისი მნათობი პატიოსან 
თვალსა ჰგავდა, ბროლივით 
გამჭვირვალე იასპის ქვას. 
(გამოცხადება 21:11) 
 
(28)  რა გარემო იქნება მიწაზე, 
რომელზეც დავსახლდებით?  
 
დამკვიდრდება ჩემი ერი 
მშვიდობის სამყოფელში, მყუდრო 
სავანეებში და უზრუნველ 
სადგომებში. (ესაია 32:18) 
 

 `მოილხენს უდაბნო და 
ხრიოკი, გაიხარებს ტრამალი და 
შროშანივით აყვავდება”.”ეკლის 
ადგილზე ალვის ხე ამოვა და 
ქაცვის ადგილზე მურტი 
ამოვა”.”დადგება მგელი ცხვართან 
ერთად და ვეფხვი დაბინავდება 
ციკანთან ერთად... და ჩვილი 
ბავშვი წაუძღვება მათ”.”არავინ 
იბოროტებს და არავინ იბილწებს 
ჩემს წმიდა მთაზე”, თქვა უფალმა 
(ეს. 35:1; 55:13; 11:6,9). 
 



(29)  რა შესანიშნავი საქმიანობა 
ექნებათ შეწყნარებულებს ახალ 
მიწაზე?  
 

ააშენებენ სახლებს და იცხოვრებენ, 
ჩაყრიან ვაზებს და მათ ნაყოფს 
შეჭამენ. (ესაია 65:21) 
 
(30)  რომელი ოთხი ცოდვა აღარ 
იარსებებს?  
 

შეაშრობს ღმერთი მათ თვალზე 
ცრემლს, და აღარ იქნება სიკვდილი: 
აღარც გლოვა, აღარც ტირილი და 
ტანჯვა იქნება, რადგანაც გადაეგო 
ყოველივე უწინდელი. 
(გამოცხადება 21:4) 
 
 ზეცაში არ იქნება ტკივილი. იქ 
არ იქნება ცრემლი, არც 
სამგლოვიარო პროცესიები, არც 
ვაება და მოთქმა.”და აღარ იქნება 
სიკვდილი; გლოვა, გოდება და 
ტკივილიც აღარ იქნება; რადგან 
წინანდელნი გარდახდნენ” (გამოცხ. 
21:4).”არ იტყვის მცხოვრები: ავად 
ვარო. ხალხს, მასში 
დამკვიდრებულს, მიეტევება 
დანაშაული” (ეს. 33:24). 
 

(31)  რა იქნება სინათლის წყარო 
ღმერთის ქალაქში?  



ღამე აღარ იქნება იქ, ასე რომ, აღარც 
სანთელი დასჭირდებათ და არც 
მზის ნათელი, რადგანაც ღმერთი 
გაანათლებს მათ, და იმეფებენ 
უკუნითი უკუნისამდე.  
(გამოცხადება 22:5) 
 
 უფლის ქალაქში”ღამე არ იქნება”. 
იქ საჭირო არ იქნება დასვენება. 
უფლის ნების აღსრულება და მისი 
სახელის განდიდება არ გამოიწვევს 
დაღლას. ჩვენ ყოველთვის გვექნება 
უსასრულო დილის სიგრილის 
შეგრძნება.”აღარ დასჭირდებათ არც 
სასანთლის შუქი და არც მზის 
სინათლე, ვინაიდან უფალი ღმერთი 
გაუნათებს მათ” (გამოცხ. 22:5). მზის 
ნათებას შეცვლის რბილი, 
სასიამოვნო ნათელი, რომელიც 

ბევრად აღემატება შუადღის მზის 
ბრწყინვალებას. მამისა და კრავის 
ჩაუქრობელი ნათელი 
მარადიულად გაანათებს ქალაქს. 
გამოსყიდულნი იქნებიან 
მარადიული დღის დიდებაში, 
თუმცა ეს არ იქნება მზის 
ნათელი.”ტაძარი კი ვერ ვიხილე 
მასში, რადგან მისი ტაძარი 
ყოვლისმპყრობელი უფალი 
ღმერთია და კრავი” 



(32)  ვისი ღვთიური არსება აღარ 
საჭიროებს მიწიერ ტაძრებს?  
  
ტაძარი კი ვერ ვიხილე მასში, 
რადგანაც მისი ტაძარი 
ყოვლისმპყრობელი ღმერთია და 
კრავი. (გამოცხადება 21:22) 
 
 ღვთის ხალხს ექნება უფალთან 
გახსნილი, თავისუფალი 
ურთიერთობის უპირატესობა.”ახლა 
ჩვენ ვხედავთ სარკით, ბუნდოვნად, 
მაშინ კი პირისპირ” (1კორ. 13:12). 
ჩვენ ვხედავთ ღვთის ხატებას, 
სარკიდან არეკლილს, მის 
შემოქმედებაში და მის 
ადამიანებთან ურთიერთობაში, 
მაგრამ მაშინ პირისპირ დავინახავთ 
და ჩვენს შორის აღარ იქნება 
ბუნდოვანი ფარდა, ვიქნებით 
მასთან და მისი სახის დიდებას 
ვიხილავთ. 
 გამოსყიდულნი იქ შეიცნობენ 
ისევე, როგორც თავად არიან 
შეცნობილნი. თანაგრძნობისა და 
სიყვარულის ნაზი გრძნობა, 
რომელიც თვით უფალმა მისცა მათ 
სულებს, ახლა ჭეშმარიტად და 
თავისუფლად გამოვლინდება. 
უანგარო ურთიერთობა 



წმიდანებთან, hარმონიული 
ცხოვრება ნეტარ ანგელოზებთან და 
ყველა საუკუნის ერთგულებთან 
ერთად, რომელთაც გაირეცხეს 
თავიანთი სამოსელი და კრავის 
სისხლით გაასპეტაკეს ისინი წმიდა 
დამოკიდებულება, რომელიც 
აკავშირებს”ყოველ მამობას ცაში და 
ქვეყანაზე” (ეფ. 3:15) - ყოველივე ეს 
ნეტარებას მისცემს გამოსყიდულთ.
 იქ ადამიანთა უკვდავი გონება 
დაუღალავი აღტაცებით შეიცნობს 
გამომსყიდველი სიყვარულის 
საიდუმლოს და შემოქმედების 
ძალის სასწაულებს. იქ აღარ იქნება 
ადამიანის სასტიკი მტერი - 
მაცდური, რომელიც ღმერთს 
ავიწყებდა მას. განვითარდება 
ყოველგვარი ნიჭი, გამრავლდება 
ყოველი ტალანტი. ცოდნის შეძენა 
არ გამოიწვევს ადამიანის გონების 
გადაღლას და სიცოცხლის ძალების 
ამოწურვას. იქ შესაძლებელი იქნება 
ყველაზე გრანდიოზული გეგმების 
განხორციელება. იქ შესაძლებელია 
ამაღლებულ მისწრაფებათა 
ცხოვრებაში განხორციელება, 
ყველაზე გაბედული გეგმების 
აღსრულება. მაგრამ ამის შემდეგაც 
იქნება ახალი მწვერვალები, 



რომელთა დაპყრობაც გახდება 
საჭირო, ახალი სასწაულები, 
რომელნიც აღტაცებას გამოიწვევენ; 
ახალი ჭეშმარიტებანი, რომელნიც 
უნდა შევისწავლოთ. ახალი 
ობიექტები, რომელთაც სხეულის, 
სულის, გონებისა და ძალთა 
ძალისხმევა სჭირდება. 
 
(33)  რა ჩვენებას მოისმენს სამყარო 
შეწყალებულთაგან?  
 
რომელნიც ხმამაღლა ამბობდნენ: 
ღირსია დაკლული კრავი, რომ 
მიიღოს ძალა და სიმდიდრე, 
სიბრძნე და სიმტკიცე, დიდება, 
პატივი და კურთხევა.  
(გამოცხადება 5:12) 
 
 უფლის მიერ გამოსყიდულ 
ადამიანთა წინაშე, მათი 
შემეცნებისათვის, სამყაროს მთელი 
საუნჯე გადაიშლება. სიკვდილის 
ბორკილთაგან დახსნილნი, 
თავიანთ აზრთა ფრენას 
წარმართავენ იმ შორეული 
სამყაროებისკენ, რომელთა 
მკვიდრნიც ღრმად წუხდნენ, 
როდესაც ადამიანთა სატანჯველს 
ადევნებდნენ თვალყურს, და 



რომელნიც სიხარულის hიმნებით 
ხვდებოდნენ ყოველი სულის 
გადარჩენას. ენით გამოუთქმელი 
აღტაცების გრძნობით 
შეუერთდებიან დედამიწის შვილნი 
წმიდა არსებათა სიხარულსა და 
სიბრძნეს; ისინი მათ გაუზიარებენ 
მრავალ საუკუნეთა განმავლობაში 
უფლის საქმეთაგან შემეცნებულ 
ცოდნასა და გამოცდილებას. ისინი 
ნათლად დაინახავენ მისი 
შემოქმედების დიდებას - მზეს, 
ვარსკვლავებსა და ზეციურ 
სისტემებს, რომლებიც 
დაწესებული განრიგით მოძრაობენ 
უფლის ტახტის გარშემო. 
შემოქმედების ყოველ ნაყოფს, 
მცირეს თუ დიდს, ბეჭდად ადევს 
შემოქმედის სახელი და ყოველ 
მათგანში გამოსჭვივის უზენაესის 
ძალის სიმდიდრე და სიძლიერე. 
 
(34)  დიადი ბრძოლის შედეგის 
ნახვის შემდეგ, რა სიმღერა ამოვა 
ყველა შეწყალებულის პირიდან?  
 
და მესმოდა, რომ ყოველი ქმნილება, 
რომელიც არის ცაში თუ მიწაზე, 
მიწის ქვეშ თუ ზღვაში, და 
ყველაფერი, რაც არის მათში, ამას 



ამბობდა: ტახტზე მჯდომარესა და 
კრავს კურთხევა და პატივი, დიდება 
და ძლიერება უკუნითი 
უკუნისამდე. (გამოცხადება 5:13) 
 
 მარადიულობაში გატარებული 
წლები სულ უფრო და უფრო 
გაგვიხსნის უდიდეს და დიდებულ 
ჭეშმარიტებებს ღმერთისა და მისი 
ძის შესახებ. და ცოდნის 
გამრავლებასთან ერთად, 
გამრავლდება სიყვარული, უფლის 
წინაშე მოწიწება და ბედნიერება. 
რაც უფრო მეტად შეიცნობენ 
ღმერთს, მით უფრო ღრმა იქნება 
მათი სიყვარული მის მიმართ და 
როდესაც იესო მათ გადაუშლის 
გამოსყიდვის სიდიადეს და 
სატანასთან დიად ბრძოლაში 
საოცარ მიღწევებს, გამოსყიდულთა 
გულში უფრო მეტად აინთება 
სიყვარული, უფრო დიდი 
სიხარულით აჟღერდება მათი 
ოქროს ქნარები და ურიცხვი ხმები 
შეუერთდება მგალობელთა ძლიერ 
გუნდს. 
 დიადი ბრძოლა 
დამთავრებულია. ცოდვა და 
ცოდვილნი აღარ არსებობენ. 
მთელი სამყარო განწმედილია. 



უფლის უამრავ შექმნილთა შორის 
დამყარებულია სიხარული და 
თანხმობა. უსასრულო სივრცის 
ყოველ მხარეს მოედინება 
სიცოცხლის მდინარეები, 
სიცოცხლისა და სინათლის 
ნაკადები მისგან, ვინც შექმნა 
ყოველივე ეს. უმცირესი ატომიდან 
დაწყებული სამყაროს უდიდესი 
სისტემებით დამთავრებული - 
ყოველი სულიერი თუ უსულო, 
თავისი შეურყვნელი სილამაზითა 
და სრული სიხარულით 
წარმოთქვამს:“ღმერთი 
სიყვარულია”. 
 
 
მადლობელი ვარ, რომ სიყვარულით, 
ღმერთმა წმინდა წერილებში დიადი 
ბრძოლის მაცოცხლებელი ცოდნა 
მოგვივლინა. მე ვაცნობიერებ, რომ ამ 
ბრძოლის მთავარი საბრძოლო ველი 
ჩემი გულია და დაპირისპირების 
მთავარი მიზეზი ჩემი ერთგულებაა.  
 
დიახ              ვერ გადამიწყვეტია 
 
ახლა მე ვხვდები როგორ დაიწყო 
დაპირისპირება, რა პრინციპებს 
მოიცავს ის, რამდენ ხანს 



გაგრძელდება და როგორ 
დასრულდება ის. მე მადლობელი 
ვარ რომ ახლა ვიცი სატანის 
ცდუნებების შესახებ და უკეთესად 
მოვემზადები კრიტიკული 
გადაწყვეტილებების მისაღებად, 
რომლებიც ჩემს მარადიულ ბედს 
განსაზღვრავენ.  
 
დიახ              ვერ გადამიწყვეტია 
 
მოუთმენლად ველოდები 
მარადისობის წლებს, რომლებიც 
მოიტანენ უფლის და ქრისტეს 
ცოდნის უფრო ნათელ 
გამომჟღავნებას.  
 
დიახ              ვერ გადამიწყვეტია 
 
ჩემი გულწრფელი ლოცვაა: 
„ძვირფასო უფალო, მე განდობ  
სიცოცხლეს, როგორც მსხვერპლს. 
შენი მადლით შემცვალე შენს 
სახედ. გთხოვ, მომეცი სიბრძნე და 
მადლი, რომ ვიცხოვრო შენი 
წმინდა კანონების მორჩილებაში და 
ეს მაცოცხლებელი სწავლება 
სხვებსაც გავუზიარო. მომეცი ძალა, 
რომ ნებისმიერ ფასად დავრჩე ჩემი 



რწმენის ერთგული. გთხოვ მალე 
მოდი უფალო იესო! 
 
დიახ              ვერ გადამიწყვეტია 
________________________________
________________________________
________________________________
________________________________
________________________________
________________________________
________________________________
________________________________
________________________________ 

 
 

დანართი 
 

სინდისის თავისუფლება 
საფრთხეშია 

 
 თანამედროვე პერიოდში 
პროტესტანტები უფრო 
კეთილგანწყობილნი არიან რომის 
კათოლიკური ეკლესიისადმი, 
ვიდრე წარსულში. იმ ქვეყნებში, 
სადაც არ შეინიშნება კათოლიკეთა 
აღმავლობა და პაპის თანამოაზრენი 
შედარებით შემრიგებლურ 
პოლიტიკას ეწევიან, რათა უფრო 
განამტკიცონ თავიანთი 
პოზიციები, ხშირად გვხვდება 
ღრმად ფესვგადგმული 



გულგრილობა იმ საკითხის 
მიმართ, თუ რით გამოიყოფა 
პროტესტანტული ეკლესია პაპის 
იერარქიისაგან. თანდათანობით 
სულ უფრო ვრცელდება აზრი იმის 
შესახებ, რომ ბოლოს და ბოლოს, 
ჩვენი უთანხმოება ძირითად 
საკითხებში არც თუ ისე დიდია, 
როგორც ადრე გვეჩვენებოდა და 
რომ ჩვენი მხრიდან უმნიშვნელო 
დათმობა ხელს შეუწყობს რომთან 
ურთიერთგაგებას. იყო დრო, 
როდესაც პროტესტანტები დიდად 
აფასებდნენ სინდისის 
თავისუფლებას, რომელიც ასე 
სისხლის ფასად მოიპოვეს. ისინი 
თავიანთ შვილებს უნერგავდნენ 
სიძულვილს პაპის 
მმართველობისადმი და რომთან 
თანხმობას ღმერთის ღალატად 
თვლიდნენ. მაგრამ დღეს სულ სხვა 
აზრები გამოითქმის.  
 პაპის ქომაგნი აცხადებენ, რომ 
ეკლესიას ცილი დასწამეს და 
პროტესტანტული სამყაროც მზად 
არის, დაეთანხმოს ამას. ბევრი 
თვლის, რომ უსამართლობაა 
თანამედროვე ეკლესიის შესახებ 
მსჯელობა იმ სისაძაგლისა და 
უაზრობის გამო, რომლითაც პაპის 



ეკლესიის მმართველობა 
სიბნელისა და უმეცრების 
პერიოდში აღინიშნებოდა. ისინი 
ეკლესიის საშინელ სისასტიკეს იმ 
ეპოქის ბარბაროსული ზნეობით 
ამართლებენ და ხაზგასმით 
აღნიშნავენ, რომ თანამედროვე 
ცივილიზაციის გავლენამ შეცვალა 
ეკლესიის დამოკიდებულება ბევრი 
რამის მიმართ.  
 ნუთუ ადამიანებს დაავიწყდათ, 
რომ ეს ქედმაღლური ძალაუფლება 
რვა საუკუნის განმავლობაში 
პრეტენზიებს აცხადებდა თავის 
შეუცდომლობაზე და 
უცოდველობაზე? პაპის მიმდევართ 
არასოდეს უფიქრიათ თავიანთი 
უფლებების დათმობაზე და ეს 
უფრო მეტად მეცხრამეტე 
საუკუნეში დადასტურდა. თუკი 
რომი ამტკიცებს, რომ”ეკლესია 
არასოდეს შემცდარა და წმიდა 
წერილის თანახმად, არასოდეს 
შეცდება”, მაშინ როგორ შეუძლია 
განუდგეს იმ პრინციპებს, 
რომლითაც გასულ საუკუნეებში 
ხელმძღვანელობდა?  
 პაპის ეკლესია არასოდეს 
დათმობს თავის უფლებას 
შეუცდომლობაზე. იგი დღესაც 



ამართლებს გასულ საუკუნეებში იმ 
ადამიანთა დევნას, რომლებიც მის 
დოგმებს არ ეთანხმებოდნენ და 
განა იგივეს არ გაიმეორებს, თუკი 
ამის შესაძლებლობა მიეცემა? აბა, 
უარი თქვან მთავრობებმა მის 
მიმართ შემოღებულ შეზღუდვებზე 
და დაუბრუნონ რომს ძველი 
უფლებები - მაშინვე განახლდება 
დევნა და ტირანია.  
 ერთერთი გამოჩენილი 
მწერალი ასე ამბობს სინდისის 
თავისუფლების მიმართ პაპის 
იერარქიის დამოკიდებულებაზე და 
იმ საშიშროებაზე, რომელიც 
პირველ რიგში, ამერიკის 
შეერთებულ შტატებს ემუქრება 
პაპის პოლიტიკის წარმატების 
შემთხვევაში.  
 `ძალიან ბევრი ამერიკის 
შეერთებულ შტატებში 
კათოლიკური ეკლესიის წინაშე 
შიშს ფანატიზმს ან ბავშვურ 
მიამიტობას მიაწერს. ისინი 
კათოლიკეთა ხასიათსა და მათ 
წესდებებში ჩვენი თავისუფლების 
ინსტიტუტის მიმართ ვერ ხედავენ 
რაიმე საგანგაშოს და მტრულს და 
ვერაფერს ხედავენ ცუდს ამ 
ეკლესიის აღმავლობაში. მოდით, 



შევადაროთ ჩვენი სახელმწიფოს 
ძირითადი პრინციპები 
კათოლიკური ეკლესიის 
პრინციპებს.  
 ამერიკის შეერთებული 
შტატების კონსტიტუცია სინდისის 
თავისუფლების გარანტიაა, ამაზე 
მნიშვნელოვანი და ძირეული 
არაფერია. პაპი პიი IX თავის 
ენციკლიკეში, რომელიც 
დათარიღებულია 1854 წ. 15 
აგვისტოთი, აცხადებს: 
“ერეტიკული და აბსურდული 
დოქტრინები ან ბოდვა სინდისის 
თავისუფლების დაცემის შესახებ 
ყველაზე საშიში ერესია. ეს არის 
შავი ჭირი, ყველაზე დიდი 
საშიშროება სახელმწიფოსათვის”. 
იგივე პაპმა 1864 წ. 8 დეკემბრის 
ენციკლიკეში ანათემას 
გადასცა”ყველა, ვინც იბრძვის 
სინდისისა და რელიგიის 
თავისუფლებისათვის”, 
აგრეთვე”ყველა, ვინც თვლის, რომ 
ეკლესიამ არ უნდა გამოიყენოს 
ძალა”.  
 რომის შემრიგებლური ტონი 
ამერიკის შეერთებულ შტატებში არ 
მოწმობს პაპის მმართველობის 
წესთა შეცვლას. კათოლიკური 



ეკლესია მოთმინებას იჩენს იქ, 
სადაც თავად უძლურია. აი, რას 
ამბობს ეპისკოპოსი ო,კონორი:“ჩვენ 
უდრტვინველად ვითმენთ 
რელიგიის თავისუფლებას მანამ, 
სანამ საწინააღმდეგო პრინციპებით 
არ შევცვლით მას ისე, რომ 
კათოლიკური სამყარო არ 
დაზარალდეს”. სენტლუისის 
არქიეპისკოპოსმა ერთხელ 
თქვა:“ერესი და ურწმუნოება - ეს 
დანაშაულია. და ქრისტიანულ 
ქვეყნებში, ისეთებში, როგორიცაა 
იტალია და ესპანეთი, სადაც 
ყოველი მოქალაქე კათოლიკეა და 
კათოლიკური რელიგია მათი 
კანონმდებლობის მნიშვნელოვანი 
ნაწილია, ისევე ისჯება, როგორც 
სხვა დანაშაულობანი”.  
 `კათოლიკური ეკლესიის 
ყოველი კარდინალი, 
არქიეპისკოპოსი და ეპისკოპოსი 
დებს ფიცს პაპის ერთგულებაზე, 
რომელშიც ასეთი სიტყვებია:“მე 
ვიღებ ვალდებულებას, მთელი 
ძალები მოვახმარო ერეტიკოსთა, 
გამთიშველთა და ურჩთა დევნას, 
რომლებიც არ ემორჩილებიან ჩვენს 
მბრძანებელს /პაპს/ ან მის 
მემკვიდრეთ”.  



რასაკვირველია, რომის 
კათოლიკურ ეკლესიაში ნამდვილი 
ქრისტიანებიც არიან. ათასობით 
ადამიანი, რომელიც ამ ეკლესიას 
მიეკუთვნება, ემსახურება ღმერთს 
იმ ნათლით, რაც გააჩნია. მათ არა 
აქვთ ღვთის სიტყვის თავისუფლად 
შესწავლის უფლება და ამის გამო 
არ იცნობენ ჭეშმარიტებას. მათ 
არასოდეს უნახავთ განსხვავება 
უფლისადმი გულწრფელ 
მსახურებასა და უბრალო 
ფორმალური წესების აღსრულებას 
შორის. უფალი თანაუგრძნობს ამ 
ადამიანებს აღზრდილთ 
ცრურწმენაში, რომელიც სულს ვერ 
ასაზრდოებს. იგი აუცილებლად 
ეცდება თავისი ნათელი სხივებით 
გაფანტოს მათ გარს შემოხვეული 
წყვდიადი, შემცდართ დაანახოს 
ჭეშმარიტება, როგორია იგი იესოში 
და მრავალი მათგანი შეუერთდება 
უფლის ხალხთა რიგებს.  
 კათოლიკური 
მსოფლმხედველობა დღესაც ისევე 
შეუთავსებელია ქრისტეს 
სახარებასთან, როგორც წარსულში. 
პროტესტანტული ეკლესიები ისევ 
ღრმად ცდებიან (და ეს მათ არ 
ეპატიებათ); წინააღმდეგ 



შემთხვევაში, დროის ნიშნებს 
გამოიცნობდნენ. კათოლიკურ 
ეკლესიას დიდი სამომავლო 
გეგმები და მოქმედების 
განსაკუთრებული მეთოდები აქვს. 
იგი თავისი გავლენის სფეროთა 
გაფართოებისათვის და თავის 
ძალაუფლების განმტკიცებისათვის 
ყოველგვარ საშუალებას იყენებს. ის 
ემზადება სასტიკი და გადამწყვეტი 
ბრძოლისათვის, რათა აღადგინოს 
მსოფლიოზე ბატონობის უფლება, 
რომელიც პროტესტანტიზმის 
მიღწევების დევნისა და 
განადგურების განახლებას 
ითვალისწინებს. კათოლიციზმს 
ყველა ფრონტზე მიაქვს იერიში. 
შეხედეთ, როგორ იდგამს ფეხს ეს 
ეკლესია პროტესტანტულ 
ქვეყნებში. შეხედეთ, რა 
პოპულარობით სარგებლობს მისი 
კოლეჯები და სემინარიები 
ამერიკაში, სადაც ძირითადად 
პროტესტანტული ხელისუფლებაა. 
ნახეთ, თანდათანობით როგორ 
მიილტვიან ცერემონიებისაკენ 
ინგლისში, სადაც ძალზე გახშირდა 
კათოლიკურ ეკლესიებში 
გადასვლის ფაქტები. სინდისის 
თავისუფლება საფრთხეშია! ეს 



საგანგაშო უნდა იყოს ყველასათვის, 
ვისთვისაც ძვირფასია სახარების 
წმიდა პრინციპები.  
 პროტესტანტები 
უახლოვდებიან პაპისტებს და 
იცავენ მათ; ისინი ისეთ 
დათმობებზე და შეთანხმებებზე 
მიდიან, რომელიც თვით 
კათოლიკეთა გაკვირვებას იწვევს, 
მიზეზი კი ვერ გაუგიათ. 
ადამიანები თვალს ხუჭავენ 
კათოლიციზმის ჭეშმარიტ 
ხასიათზე და იმ საშიროებაზე, 
რომელიც მისი ბატონობის 
შემთხვევაში ემუქრებათ. ხალხი 
უნდა გამოფხიზლდეს, რათა 
წინააღმდეგობა გაუწიოს 
სამოქალაქო და რელიგიური 
თავისუფლების ამ მეტად საშიში 
მტრის შემოტევას.  
 ბევრი პროტესტანტი თვლის, 
რომ კათოლიკურ რელიგიას არ 
გააჩნია მიმზიდველობა, რომ მისი 
მსახურება - მოსაწყენი და 
უშინაარსო ცერემონიაა. მაგრამ 
ისინი ღრმად ცდებიან. თუმცა 
კათოლიციზმი სიცრუეს ეყრდნობა, 
მაგრამ ამ სიცრუეს ვერ უწოდებ 
ვერც უხეშსა და ვერც 
არასასიამოვნოს. რომის ეკლესიის 



რელიგიური მსახურება მეტად 
შთამბეჭდავი ცერემონიებია. მათი 
დიდებულება და ბრწყინვალება 
უდიდეს შთაბეჭდილებას ახდენს 
ადამიანთა გრძნობებზე, მათი 
სინდისისა და გონების ხმას კი 
ახშობს და ადუნებს. დიდებული 
ტაძრები, სადღესასწაულო 
პროცესიები, ოქროთი მოელვარე 
საკურთხევლები, ძვირფასი ქვებით 
მორთული აკლდამები, გენიალურ 
მხატვართა ხელით შექმნილი 
სურათები, მარმარილოს 
სკულპტურები, უბადლო მუსიკა - 
ეს ყველაფერი მშვენიერებისადმი 
სიყვარულზე მეტყველებს. 
ორღანის გულში ჩამწვდომი 
ტკბილი მუსიკა მგალობელთა 
ხმებთან ერთად სცილდება 
ტაძრების დიდებულ გუმბათებს და 
ადამიანთა გულებს სიწმიდისა და 
მოწიწების გრძნობით აღავსებს და 
ამ დიდების შემხედვარე არავინ 
რჩება გულგრილი.  
 ეს გარეგნული დიდებულება, 
ბრწყინვალება და ცერემონიები 
მხოლოდ ცოდვით დამძიმებულ 
სულთა აბუჩად აგდებაა და 
თვალნათლივ მოწმობენ შინაგან 
გახრწნილებაზე. ქრისტეს რელიგია 



არ საჭიროებს ასეთ მდიდრულ 
სამოსელში გახვევას. მისი ჯვრის 
ნათელში მდგარი ჭეშმარიტი 
ქრისტიანობა ისეთი წმიდა და 
სიყვარულით აღსავსეა, რომ 
ვერავითარი გარეგნული 
მორთულობა ვერ შეედრება მის 
ჭეშმარიტ ღირსებას. მორჩილი და 
მშვიდი სულის წმიდა სილამაზე - 
აი, რა არის ღმერთისთვის ყველაზე 
ძვირფასი.  
 გარეგნული ბრწყინვალება არ 
არის ნიშანი წმიდა, ამაღლებული 
აზრებისა. ხელოვნების უმაღლესი 
შეგრძნება, დახვეწილი გემოვნება 
ხშირად თან ახლავს მგძნობიარე და 
თავაშვებულ ადამიანებს. სატანა 
მიმართავს ასეთ ხრიკებს, რათა 
ადამიანებს დაავიწყოს თავიანთი 
სულიერი მოთხოვნილებები, 
მომავალი, საუკუნო სიცოცხლე, 
რათა ზურგი აქციონ მხსნელს, 
მარად ცოცხალ შემწეს და მხოლოდ 
ამ წუთისოფლისთვის იცხოვრონ.  
 გული, რომელსაც განახლება არ 
განუცდია, შეიძლება გაიტაცოს 
რელიგიის გარეგნულმა ფორმებმა. 
კათოლიკური ეკლესიის 
მსახურების დიდებულება და 
ცერემონიები დიდად 



მაცდუნებელი, ჯადოსნური ძალაა, 
რომელმაც მრავალი უკვე აცდუნა 
კიდეც. ადამიანები მოდიან 
კათოლიკურ ეკლესიაში, როგორც 
სასუფევლის ჭეშმარიტ 
კარიბჭესთან. მხოლოდ მათ, ვინც 
იცის ჭეშმარიტების საფუძველი და 
ვისი გულიც სულიწმიდითაა 
განახლებული, ვერ სწვდება მისი 
ზეგავლენა. ათასობით ადამიანი, 
რომელსაც არა აქვს პრაქტიკული, 
პირადი ცოდნა ქრისტეს შესახებ, 
გაებმება გარეგნული 
ღვთისმოსაობის ხლართებში. 
ბევრი სწორედ ასეთი რელიგიითაა 
გატაცებული.  
 რადგანაც კათოლიკური 
ეკლესია აცხადებს, რომ იგი 
უფლებამოსილია, მიუტევოს 
ცოდვები, მისი მიმდევრები 
ფიქრობენ, რომ თავისუფლად 
შეიძლება დანაშაულის ჩადენა, 
ხოლო აღსარების ცერემონია, 
რომლის გარეშეც ეკლესია არ 
მიუტევებს, თითქოს ადამიანებს 
ბოროტების ჩადენის ნებას აძლევს. 
ის, ვინც მუხლს იყრის დაცემული 
ადამიანის წინაშე, ანდობს მას 
თავის საიდუმლოებას და 
გულისნადებს, ამით თავის 



ადამიანურ ღირსებას კარგავს და 
სულის კეთილშობილურ 
სურვილებს ამდაბლებს. აღიარებს 
რა თავის ცოდვას მღვდლის, თავად 
ცოდვილის, ცდომილი მოკვდავის, 
ხშირად ლოთობით და 
გარყვნილებით დამახინჯებული 
სულის წინაშე, ადამიანი ამცირებს 
მოთხოვნას საკუთარი თავისადმი 
და მისი სინდისი იბღალება. მისი 
ღმერთზე წარმოდგენა დაცემულ 
ადამიანზე წარმოდგენას 
უტოლდება იმიტომ, რომ მათ 
წინაშე მღვდელი ღმერთის 
წარმომადგენელია. ეს მეტად 
დამამცირებელი აღსარება ერთი 
ადამიანისა მეორის წინაშე სწორედ 
ის საიდუმლო წყაროა, საიდანაც 
მოედინება ბოროტების 
მნიშვნელოვანი ნაწილი, რომელიც 
რყვნის კაცობრიობას და მას 
საბოლოო დაღუპვისაკენ უბიძგებს. 
რასაკვირველია, მათთვის, ვისაც 
მანკიერება უყვარს, უფრო ადვილი 
და მოსახერხებელია აღსარების 
თქმა მოკვდავი ადამიანის წინაშე, 
ვიდრე გულის გახსნა ღმერთის 
წინაშე. ადამიანური ბუნებისათვის 
ეპიტიმიის მიღება უფრო ადვილია, 
ვიდრე ცოდვაზე უარის თქმა. 



ადამიანისათვის უფრო ადვილია 
ჯვალოში გახვევა, თვითგვემა და 
სხვა წვალება, ვიდრე ხორციელი 
ვნებების ჯვარცმა. ხორციელი 
გული მზად არის, ატაროს მძიმე 
ტვირთი ნაცვლად იმისა, რომ 
მუხლი მოიყაროს ქრისტეს 
ტვირთის წინაშე.  
 კათოლიკური ეკლესია ძალიან 
hგავს ქრისტეს დედამიწაზე 
პირველი მოსვლის პერიოდის 
იუდეველთა ეკლესიას. იმ დროს, 
როდესაც იუდეველნი ფარულად 
ფეხქვეშ თელავდნენ ღმერთის 
მცნებათა ყოველ პრინციპს, 
გარეგნულად მკაცრად იცავდნენ 
ყოველ კანონს, რომელსაც მრავალი 
კონკრეტული წესითა და 
ტრადიციით ტვირთავდნენ, რაც 
კანონისადმი მორჩილებას მეტად 
ამძიმებდა და მტკივნეულს ხდიდა. 
იუდეველთა მსგავსად, რომელნიც 
უფლის კანონებზე მოწიწებით 
ლაპარაკობდნენ, კათოლიკეებიც 
ამტკიცებენ, რომ ისინი ქედს 
იხრიან ჯვრის წინაშე, ადიდებენ 
ქრისტეს ტანჯვათა სიმბოლოს და 
ამავე დროს, თავიანთ ცხოვრებაში 
უარყოფენ მას, ვინც ზედ იყო 
ჯვარცმული.  



 კათოლიკეთა ეკლესიებზე, 
საკურთხევლებზე და სამოსელზე 
ჯვარია გამოსახული. ყველგან 
შეიძლება დაინახო ჯვრის ნიშანი. 
გარეგნულად ჯვარი პატივცემული 
და განდიდებულია. მაგრამ 
ქრისტეს სწავლება ურიცხვი 
ტრადიციების, ცრუ სწავლებისა და 
მკაცრი ფორმალურობის 
სიმრავლის ქვეშაა დამარხული. 
ფანატიკოს იუდეველებისადმი 
მიმართული მაცხოვრის სიტყვები 
კიდევ უფრო მისაღებია რომის 
კათოლიკური 
ეკლესიისათვის:“კრავენ მძიმე 
ტვირთს და ზურგზე hკიდებენ 
ადამიანებს, თავად კი თითითაც არ 
სურთ მათი დაძვრა” (მათ. 23:4). 
პატიოსანი ადამიანები 
შეურაცხყოფილი ღმერთის 
რისხვის წინაშე მუდმივი შიშის 
ქვეშ hყავთ იმ დროს, როცა 
ეკლესიის მრავალი მსახური 
ფუფუნებაში ცხოვრობს და მიწიერ, 
ამქვეყნიურ განცხრომას ეძლევა.  
 წმიდა წერილებისა და 
გამოსახულების თაყვანისცემა, 
წმიდანთა ქომაგობა, პაპის 
განდიდება - ყოველივე ეს სატანის 
ფანდებია, მიმართული იმისაკენ, 



რომ მოწყვიტოს ხალხი უფალსა და 
მის ძეს. ცდილობს რა ადამიანთა 
საბედისწერო უფსკრულში 
გადაჩეხვას, სატანა ყველაფერს 
აკეთებს იმისთვის, რომ ადამიანთა 
ყურადღება ააცილოს მას, 
ერთადერთს, რომელსაც მათი 
გადარჩენა შეუძლია. იგი ყველა 
გზას უჩვენებს მათ, გარდა 
უფლისა, რომელმაც თქვა:“მოდით 
ჩემთან, ყოველნო მაშვრალნო და 
ტვირთმძიმენო, და მე მოგასვენებთ 
თქვენ” (მათ. 11:28).  
 სატანა მუდამ ცდილობს, ცრუდ 
წარმოსახოს უფლის ხასიათი, 
ცოდვის არსი და დიადი ბრძოლის 
ჭეშმარიტი მიზეზები და შედეგები. 
თავისი მზაკვრული მოქმედებებით 
იგი ცდილობს ადამიანთა 
პასუხისმგებლობის შემცირებას 
უფლის წინაშე, რითაც მათ 
ცოდვისაკენ უხსნის გზას. ამავე 
დროს იგი ისეთ მცდარ 
წარმოდგენას ქმნის ღმერთზე, რომ 
სიყვარულის ნაცვლად ადამიანებს 
მის მიმართ შიშისა და 
სიძულვილის გრძნობა ებადებათ. 
მზაკვარი თავის სისასტიკეს უფალს 
მიაწერს, ამიტომ გამოსჭვივის იგი 
ეკლესიების მრავალ სწავლებაში და 



მსახურების ფორმებში. ამგვარად 
ადამიანები უკვე ვეღარ არჩევენ, 
სად არის ჭეშმარიტება და სად - 
სიცრუე, სატანა კი მათ თავის 
მეკავშირეებად ხდის უფლის 
წინააღმდეგ ბრძოლაში. უფლის 
ხასიათის დამახინჯებულმა გაგებამ 
მიიყვანა წარმართები იმ 
რწმენამდე, რომ უფლის გულის 
მოსაგებად ადამიანის მსხვერპლია 
საჭირო და ამის გამო 
კერპთაყვანისმცემლობის 
საფარველქვეშ სასტიკი, საშინელი 
საქმეები ხდებოდა.  
 რომის კათოლიკური ეკლესია, 
რომელიც წარმართობისა და 
ქრისტიანობის ნაერთია, 
წარმართთა მსგავსად ამახინჯებს 
უფლის ხასიათს და ისეთივე 
შეურიგებლობასა და სისასტიკეს 
იჩენს. პაპის ბატონობის დროს მისი 
ეკლესია თავის სწავლებას წამების 
იარაღებით თავს ახვევდა ხალხს. 
კოცონზე დაწვა ელოდა მას, ვინც 
უარს იტყოდა მის მორჩილებაზე. 
მხოლოდ სამსჯავროს დღეს 
გახდება ნათელი, თუ რამდენი 
ადამიანი დაიღუპა 
ჭეშმარიტებისათვის. ეკლესიის 
მსახურნი სატანის დახმარებით 



წამების ისეთ იარაღს იგონებდნენ, 
რომელიც საშინელ ტანჯვას 
აყენებდა მსხვერპლს, მაგრამ 
სიცოცხლეს არ ხელყოფდა. 
ჯოჯოხეთური წამება 
გრძელდებოდა მანამ, სანამ 
ადამიანს გაძლება შეეძლო, შემდეგ 
კი ორგანიზმი ნებდებოდა, ხოლო 
მოწამე ეგებებოდა სიკვდილს, 
როგორც ნანატრ ხსნას.  
 ასეთი ბედი ელოდა რომის 
ყველა მოწინააღმდეგეს. ამ 
ეკლესიის ერთგულთა თავზე 
სასტიკი დისციპლინის მათრახი 
ტრიალებდა სულისამომხდელი 
მარხვებითა და ყოველგვარი 
თვითგვემის სახით. ზეცის 
წყალობის მოპოვებისათვის 
მონანიე ცოდვილნი უფლის კანონს 
ბუნების კანონის 
უგულვებელყოფით არღვევდნენ. 
ადამიანებს ასწავლიდნენ 
ყოველივე იმის უარყოფას, რაც 
უფალმა სიხარულისა და 
ბედნიერებისათვის შექმნა. 
ეკლესიის სასაფლაოებზე 
დაკრძალული იყო მილიონობით 
ადამიანი, რომელიც ამაოდ 
ებრძოდა თავის ბუნებრივ 
მიდრეკილებას, რათა რომელიმე 



მიწიერი გრძნობებით არ გამოეწვია 
ღვთის რისხვა.  
 საკმარისია მხოლოდ ერთი 
თვალის გადავლება 
კათოლიციზმის ისტორიაზე, რათა 
ჩავწვდეთ სატანის ბოროტებისა და 
გულგრილობის საშინელ 
სისასტიკეს, რომელიც მთელი 
საუკუნეების მანძილზე 
ვლინდებოდა არა იქ, სადაც 
არასოდეს არაფერი გაეგონათ 
ღმერთზე, არამედ შუაგულ 
საქრისტიანოში და მის 
საზღვრებში. სიცრუეთა 
სასწაულებრივი სისტემის 
საშუალებით ბნელეთის მეფე 
აღწევს თავის მიზანს: 
შეურაცხყოფს უფალს და 
კაცობრიობას უბედურებისა და 
ტანჯვისაკენ უბიძგებს. და თუკი 
შევამჩნევთ, თუ რამდენად 
წარმატებით მოქმედებს იგი 
ნიღაბაფარებულ ეკლესიის 
ხელმძღვანელთა მეშვეობით, მაშინ 
უკეთესად გავიგებთ მისი 
ბიბლიისადმი ასეთი დიდი 
სიძულვილის მიზეზს. ამ წიგნის 
შესწავლისას თვალი გვეხილება 
უფლის სიყვარულსა და მის 
წყალობაზე; ნათელი ხდება, რომ 



უფალი არავის აკისრებს ისეთ 
ტვირთს, რომლის ტარებაც მას არ 
შეუძლია. იგი ადამიანს მხოლოდ 
ერთ რამეს სთხოვს: მორჩილ, 
სინანულით აღსავსე გულსა და 
თავმდაბალ, მშვიდ სულს.  
 ქრისტეს ცხოვრებაში არ 
მოიძებნება არც ერთი შემთხვევა, 
რომ მას ქალის ან მამაკაცისათვის 
ერჩიოს მონასტერში აღკვეცა 
მარადიული სიცოცხლისათვის 
მოსამზადებლად. იგი არასოდეს 
ასწავლიდა, რომ ადამიანმა 
საკუთარ თავში უნდა ჩაიხშოს 
მოწყალებისა და სიყვარულის 
გრძნობა. მაცხოვრის გული მუდამ 
სიყვარულით იყო აღსავსე. რაც 
უფრო უახლოვდება ადამიანი 
ზნეობრივ სრულყოფას, მით უფრო 
ფაქიზია მისი გრძნობები, მძაფრია 
მის მიერ ცოდვის აღქმა და მით 
უფრო სრულად ვლინდება მისი 
თანაგრძნობა ცოდვით 
დამძიმებულთა მიმართ. პაპი 
აცხადებს, რომ იგი არის ქრისტეს 
ნაცვალი დედამიწაზე, მაგრამ 
გაუძლებს კი იგი ამ შედარებას 
ჩვენს მაცხოვართან? განა ქრისტე 
ხალხს საპყრობილეებში ყრიდა ან 
საწამებლად იმეტებდა ვინმეს 



იმისთვის, რომ პატივი არ მიაგეს 
მას, როგორც ზეციურ ხელმწიფეს? 
განა სიკვდილი მიუსაჯა მათ, ვინც 
არ მიიღეს იგი? ერთხელ, როდესაც 
სამარიის ერთერთი სოფლის 
მცხოვრებლებმა უარი თქვეს მის 
მოსმენაზე, აღშფოთებულმა იოანემ 
წამოიძახა:“უფალო! თუ გნებავს, 
ვიტყვით, რომ ცეცხლი ჩამოვიდეს 
ციდან და მოსპოს ისინი, როგორც 
ელიამ გააკეთა” (ლუკ. 9:54). მაგრამ 
იესომ თანაგრძნობითა და 
საყვედურით ამხილა მათი 
სისასტიკე და წყრომით უთხრა:“ძე 
კაცისა მოვიდა არა ადამიანთა 
სულების დასაღუპავად, არამედ 
სახსნელად!” (ლუკ. 9:56). როგორ 
არა hგავს ქრისტე ე.წ. 
თავის”შემცვლელს” დედამიწაზე!  
 დღეს რომის ეკლესია ფართო 
კეთილგანწყობის ღიმილით 
ცდილობს აიძულოს მსოფლიო, 
დაივიწყოს კათოლიკეთა მიერ 
წარსულში ჩადენილი 
საშინელებები. მაგრამ მიუხედავად 
იმისა, რომ იგი ქრისტიანულ 
სამოსელში გაეხვია, მისი არსი 
იგივე რჩება. პაპის მმართველობის 
ადრე არსებული ყოველი პრინციპი 
დღესაც ძალაშია. შუა საუკუნეების 



ბნელ პერიოდში ჩამოყალიბებული 
ყოველი სწავლება დღესაც 
არსებობს. ნურავინ ცდუნდება. 
პაპის მმართველობა, რომლისკენაც 
ხელს იწვდიან დღევანდელი 
პროტესტანტები, იგივე დარჩა, 
როგორიც იყო რეფორმაციამდე, 
როცა უფლის რჩეულებმა 
საკუთარი სიცოცხლის ხიფათში 
ჩაგდების გზით ამხილეს მისი 
ურჯულოება. მან შეინარჩუნა 
ადრინდელი სიამაყე და თავისი 
ქედმაღლური პრეტენზიები, 
რომლის გამოც აიმაღლა თავი 
ყველა სამეფო და სახელმწიფო 
ძალაუფლებაზე და მიითვისა 
უფლის ძალაუფლება. სული, 
რომელიც პაპის მმართველობაში 
დღესაა გაბატონებული, არაფრით 
განსხვავდება იმ სისასტიკისა და 
დესპოტიზმისაგან, რომლითაც 
თრგუნავდა ადამიანის 
თავისუფლებას და ანადგურებდა 
ღვთის მართალ შვილებს.  
 პაპის მმართველობა არის 
სწორედ ის, რასაც 
წინასწარმეტყველებაში ბოლო 
ჟამის განდგომილება ეწოდება. 
მისი პოლიტიკა მეტად მოქნილია, 
იგი ისეთ სახეს ღებულობს, 



რომელიც საუკეთესო 
შესაძლებლობას მისცემს თავისი 
მიზნების განხორციელებისათვის. 
მაგრამ ქამელეონის ნებისმიერი 
ნიღბის ქვეშ უცვლელადაა 
დამალული გველის სასიკვდილო 
შხამი. პაპისტები 
აცხადებენ:“რწმენის პრინციპები არ 
უნდა იყოს დაცული ერეტიკოსთა 
და იმ პირთა მიმართ, რომელნიც 
ერესში არიან ეჭვმიტანილნი”. ის 
ძალაუფლება, რომლის ისტორია 
საუკუნეების მანძილზე წმიდანთა 
სისხლით იწერებოდა, უნდა 
ჩაითვალოს თუ არა ქრისტეს 
ეკლესიის ნაწილად?  
 საფუძველსმოკლებული არაა 
პროტესტანტული ქვეყნების 
მტკიცება იმის შესახებ, რომ ჩვენს 
დღეებში კათოლიციზმი ისე 
მკვეთრად აღარ განსხვავდება 
პროტესტანტიზმისაგან, როგორც 
წარსულში. დიახ, ცვლილება 
მართლაც მოხდა, მაგრამ არა პაპის 
მმართველობაში. კათოლიციზმს 
და თანამედროვე 
პროტესტანტიზმს შეხების ბევრი 
წერტილი აქვთ, მაგრამ ეს იმის 
გამო ხდება, რომ პროტესტანტიზმი 



ძლიერ დაეცა რეფორმაციის 
პერიოდთან შედარებით.  
 რადგან პროტესტანტული 
ეკლესიები ცდილობდნენ 
კაცობრიობის კეთილგანწყობის 
მოპოვებას, ამიტომ საკუთარმა 
სათნოებამ დააბრმავა ისინი. 
პროტესტანტები ვერ გარკვეულან, 
თუ რატომ არ შეიძლება იყო 
დამთმობი ბოროტების მიმართ და 
დაუფიქრებლად ღებულობენ 
ბოროტებას სიკეთედ. იმის 
ნაცვლად, რომ დღეს დაიცვან და 
დაიბრუნონ”რწმენა, რომელიც 
თავიდან მიიღეს წმიდებმა”, ისინი 
პატიებას სთხოვენ რომს თავიანთი 
პროტესტის გამო და მიტევებას - 
თავისი ფანატიზმისათვის.  
 მათაც კი, ვინც მტრულად 
უყურებს კათოლიციზმს, ძალზე 
მცირე წარმოდგენა აქვთ იმ დიდ 
საშიშროებაზე, რომელიც მის 
ძალასა და გავლენაშია ჩამალული. 
ბევრი დღესაც ამტკიცებს, რომ შუა 
საუკუნეებში გამეფებული 
ინტელექტუალური და სულიერი 
სიბნელე ხელს უწყობდა 
კათოლიციზმის დოგმების, 
ცრურწმენის გავრცელებას და მისი 
სისასტიკის გამოვლენას. მაგრამ 



დღეს, ამბობენ ისინი, რელიგიურ 
საკითხებში განათლების, 
კულტურისა და ლიბერალიზმის 
ზრდა ბარიერია ტირანიისა და 
გაუტანლობის წინაშე. და თვით ის 
აზრი, რომ ჩვენს განათლებულ 
საუკუნეში შეიძლება მოხდეს 
ასეთი რამ, სასაცილოდ ეჩვენებათ. 
ვერ უარყოფენ იმას, რომ ჩვენი 
თაობისათვის მეცნიერება, 
რელიგია და მორალი კაშკაშა 
სინათლით არის მოსილი. წმიდა 
წერილის ფურცლებიდან 
კაცობრიობას ღვთის ზეციური 
ნათელი მოეფინა, მაგრამ 
ნურასდროს დაგვავიწყდება, რომ 
რაც უფრო დიდია ნათელი, მით 
უფრო დიდია წყვდიადი მათთვის, 
ვინც მისგან შორს დგას და თავს 
არიდებს მის სხივებს.  
 პროტესტანტები ლოცვით რომ 
ჩაღრმავებოდნენ ბიბლიის 
შესწავლას, მიხვდებოდნენ პაპის 
მმართველობის ჭეშმარიტ ხასიათს 
და ეცოდინებოდათ, როგორ 
მოიქცნენ. მაგრამ ძალიან ბევრი 
ისეა დარწმუნებული თავის 
სიბრძნეში, რომ უფლისა და მისი 
ჭეშმარიტების მორჩილებით ძებნის 
არავითარი სურვილი არა აქვს. 



თუმცა ისინი ამაყობენ თავიანთი 
განათლებით, მაგრამ არ იციან 
წმიდა წერილი და არც უფლის 
ძალას ცნობენ. ისინი მხოლოდ 
იმისკენ ისწრაფვიან, რაც სინდისს 
დაუმშვიდებს; მოსწონთ 
ყველაფერი ის, რაც ნაკლებ 
მორჩილებასა და სულიერებას 
მოითხოვს; თავად ღმერთის 
დავიწყება სურთ, მაგრამ ხალხს 
აჩვენებენ, თითქოს ახსოვთ იგი. 
პაპის სარწმუნოება სწორედ 
ზედგამოჭრილია მათთვის. იგი 
პასუხობს ორი კატეგორიის 
ადამიანთა გულისთქმას: მათ, 
ვისაც საკუთარი საქმეებით 
გადარჩენის იმედი აქვთ და მათ, 
ვისაც სწამს, რომ ცოდვაში მყოფნიც 
გადარჩებიან. სწორედ ამაშია პაპის 
რელიგიის პოპულარობის მთელი 
საიდუმლო.  
 როგორც ვთქვით, ღრმა 
უმეცრების პერიოდმა ხელი 
შეუწყო პაპის მმართველობის 
წარმატებით განვითარებას. მაგრამ 
სულ მალე დავინახავთ, რომ 
უდიდესი სინათლის პერიოდიც 
ზუსტად ასევე შეუწყობს ხელს მას. 
გასულ საუკუნეებში ადამიანები 
ღვთის სიტყვისა და მისი 



ჭეშმარიტების ცოდნის გარეშე 
ცხოვრობდნენ და სულიერად 
გაყინული იყვნენ. ისინი ბრმად 
იყვნენ გახვეული ცდუნების 
ბადეში. დღესაც ბევრია 
ადამიანური თეორიების, ე.წ.”ცრუ 
მეცნიერების” ბრწყინვალებით 
დაბრმავებული. ისინი ვერ ხედავენ 
მათ წინ დაგებულ მახეს და 
ადვილად ებმებიან მასში. უფლის 
ჩანაფიქრით, ადამიანმა უნდა 
იცოდეს, რომ მისი გონიერების 
ძალა ღვთის ბოძებული ნიჭია და 
იგი სიმართლისა და ჭეშმარიტების 
სამსახურს უნდა მიეძღვნას, მაგრამ 
როდესაც ადამიანი თავისი 
სიამაყისა და ამპარტავნობის გამო 
საკუთარ თეორიებს ღვთის 
სიტყვაზე მაღლა აყენებს, მაშინ 
განათლებამ, შეიძლება, უფრო მეტი 
ვნება მიაყენოს, ვიდრე უვიცობამ. 
ამგვარად, თანამედროვე”ცრუ 
მეცნიერება”, რომელიც ბიბლიურ 
რწმენას უკარგავს ადამიანებს, 
დიდი წარმატებით უკვალავს გზას 
პაპის რელიგიას მთელი თავისი 
ბრწყინვალე ცერემონიებით, ისევე, 
როგორც შუა საუკუნეებში 
უცოდინრობა და სიბნელე ხელს 



უწყობდა მის ზრდასა და 
განვითარებას.  
 ცდილობენ რა სახელმწიფო 
ხელისუფლების მხარდაჭერით 
უზრუნველყონ საეკლესიო 
დაწესებულებები ამერიკის 
შეერთებულ შტატებში, 
პროტესტანტები კათოლიკეთა 
ნაკვალევს მიhყვებიან. უფრო 
მეტიც; ისინი გზას უხსნიან პაპის 
მმართველობას პროტესტანტულ 
ამერიკაში გაბატონებისათვის, 
რომელიც ადრე მას დაკარგული 
hქონდა. ამ მოძრაობას უფრო დიდ 
მნიშვნელობას ანიჭებს მისი 
მთავარი დაფარული მიზანი, 
სახელდობრ: კვირა დღის 
აუცილებელი დაცვა, რომლის 
სათავეც რომიდან მოდის და 
რომელსაც კათოლიკური ეკლესია 
თავისი ძალაუფლების სიმბოლოდ 
თვლის. პაპიზმის სული, - ეს 
ამქვეყნიურ ადათწესებთან 
თანხმობის სულია, რომელიც 
ადამიანურ გადმოცემებს უფრო 
მაღლა აყენებს, ვიდრე უფლის 
კანონს. ამ სულმა პროტესტანტულ 
ეკლესიებშიც შეაღწია, სადაც იგი 
ისევე ნერგავს კვირა დღის 
განდიდებასა და პატივისცემას, 



როგორც ამას თავის დროზე პაპის 
რელიგია აკეთებდა.  
 თუკი მკითხველს სურს 
იცოდეს, რა ძალები იქნება 
ჩართული მომავალ ბრძოლაში, 
მაშინ ყურადღება უნდა მიაქციოს 
იმას, თუ რა მეთოდებით 
სარგებლობდა რომი ამგვარი 
მიზნების მისაღწევად გასულ 
საუკუნეებში. და თუკი შენ, 
ძვირფასო მკითხველო, გექნება 
სურვილი გაიგო, თუ როგორ 
გამოვლენ კათოლოკეებთან 
გაერთიანებული პროტესტანტები 
მათი დოგმების უარმყოფელთა 
წინააღმდეგ, შეხედე, რა 
დამოკიდებულებაშია რომი 
შაბათისა და მისი დამცველების 
მიმართ.  
 სამეფო ბრძანებულებები, 
მსოფლიო საეკლესიო კრებები და 
საეკლესიო დადგენილებები, 
რომელთაც მხარს უჭერდა საერო 
ხელისუფლება, - აი, ეს 
საფეხურები, რომელთა გავლითაც 
ამ წარმართულმა დღესასწაულმა 
დიდების მწვერვალს მიაღწია 
ქრისტიანულ სამყაროში. პირველი 
სახალხო აქტი, რომლითაც კვირა 
დღე აუცილებელ საზეიმო დღედ 



გამოცხადდა, იყო კონსტანტინეს 
მიერ 321 წელს მიღებული კანონი. 
ეს ბრძანებულება მოითხოვდა, რომ 
ქალაქის მცხოვრებთ 
დაესვენათ”მზის ღირსეულ დღეს”, 
თუმცა მიწათმოქმედთ ამ დღეს 
მიწის სამუშაოების შესრულების 
უფლება ეძლეოდათ. თუმცა ეს 
წარმართული დღესასწაულია, 
მაგრამ იგი დაამტკიცა 
იმპერატორმა, რომელმაც 
ფორმალურად მიიღო 
ქრისტიანობა.  
 მაგრამ იმპერატორის ბრძანება 
არ აღმოჩნდა საკმარისი ღმერთის 
მცნების გაუქმებისათვის და სულ 
მალე რომის ეპისკოპოსმა ევსეიმ, 
კონსტანტინეს უახლოესმა 
მეგობარმა და ფავორიტმა, 
მთავართა უფრო მეტი 
მხარდაჭერისთვის დაიწყო იმის 
მტკიცება, რომ თავად ქრისტემ 
შეცვალა შაბათი კვირა დღით, 
თუმცა წმიდა წერილში ამის 
დამამტკიცებელი არც ერთი 
ტექსტი არ არსებობდა. თვით 
ევსეიმ შემდგომ 
თავისდაუნებურად აღიარა თავისი 
მტკიცების სიცრუე და მიუთითა 
მის ჭეშმარიტ 



ავტორებზე:“ყველაფერი, - თქვა 
მან, - რისი გაკეთებაც შაბათს არის 
საჭირო, ჩვენ უფლის დღეზე 
გადაგვაქვს “. მაგრამ, რამდენადაც 
უსაფუძვლოა კვირა დღის ზეიმი, 
იმდენად აბუჩად იქნა აგდებული 
უფლის შაბათი. ყველამ, ვისაც 
სურდა წუთისოფლის 
პატივისცემის დამსახურება, მიიღო 
ეს დადგენილება.  
 რაც უფრო ფესვს იდგამდა და 
მტკიცდებოდა პაპის 
ხელისუფლება, მით უფრო 
იზრდებოდა კვირა დღის 
მნიშვნელობა. თავიდან მინდვრის 
სამუშაოებით დაკავებული 
ადამიანები არ დადიოდნენ 
ეკლესიაში და მათთვის მეშვიდე 
დღედ კვლავინდებურად შაბათი 
რჩებოდა. მაგრამ თანდათანობით, 
ძირეული გარდაქმნების 
საფუძველზე წმიდა კანცელარიის 
მსახურთ აეკრძალათ რაიმე 
განაჩენის გამოტანა სამოქალაქო 
საქმეებში კვირა დღეს; მალე 
გამოვიდა კანონი, რომელიც ამ 
დღეს ყოველგვარ საქმიანობას 
კრძალავდა. დარღვევის 
შემთხვევაში თავისუფალ 
მოქალაქეს ფულადი ჯარიმა უნდა 



გადაეხადა, მონებს კი გაროზგვა 
ელოდათ. მოგვიანებით გამოვიდა 
ბრძანება, რომლის თანახმადაც 
კვირა დღეს მუშაობისათვის 
მდიდრები დაკარგავდნენ 
თავიანთი ქონების ნახევარს და 
თუკი მაინც განაგრძობდნენ 
ჯიუტობას, მონობა ელოდათ. 
დაბალი ფენებისათვის კი 
სამუდამო პატიმრობა იყო 
დაკანონებული.  
 თავისი დადგენილებების 
გასაძლიერებლად ხელისუფლება 
სასწაულებსაც კი იყენებდა. სხვა 
სასწაულთა შორის ყვებოდნენ ერთ 
მხვნელზე, რომელიც კვირა დილას 
ემზადებოდა ყანის მოსახნავად და 
გუთანს მიწისაგან რკინის 
ფირფიტით წმენდდა. ეს ფირფიტა 
მას ხელში შეერჭო და ორი წლის 
განმავლობაში ვერაფრით ვერ 
შეძლეს მისი ხელიდან ამოღება, 
რაც საშინელი ტკივილებისა და 
მისი შერცხვენის მიზეზი გახდა.  
 მოგვიანებით პაპმა გამოსცა 
დადგენილება, რომლის 
თანახმადაც მღვდლებს კვირა 
დღის სიმშვიდის დამრღვევნი 
უნდა დაერიგებინათ და 
დაევალდებულებინათ 



მოსულიყვნენ ეკლესიაში და 
ელოცათ, წინააღმდეგ შემთხვევაში 
ისინი თითქოს დიდ უბედურებას 
მოუტანდნენ საკუთარ თავსაც და 
ახლობლებსაც. საეკლესიო საბჭომ 
წამოაყენა არგუმენტი კვირა დღის 
სასარგებლოდ, რომელიც 
შემდგომში პროტესტანტთა 
შორისაც კი დიდად პოპულარული 
გახდა. იგი მდგომარეობდა 
შემდეგში: რადგანაც ადამიანებს, 
რომელნიც კვირა დღეს 
მუშაობდნენ, აქვთ მეხის დაცემის 
შემთხვევები, ეს დღე შაბათ დღედ 
უნდა ჩაითვალოს.”სრულიად 
ნათელია, - ამბობდნენ პრელატები, 
- რომ უფლის რისხვაა მათზე, ვინც 
უგულვებელყოფს მის დღეს”. 
შემდეგ ყველა მღვდელს, მსახურთ, 
მონარქებს, მთავართ და 
მორწმუნეთ მოუწოდეს -“ყველა 
ღონე ეხმარათ იმისათვის, რომ 
სათანადო პატივი ეცათ ამ 
დღისათვის და ქრისტიანული 
რწმენის გულისთვის უფრო მეტი 
ერთგულებით დაეცვათ იგი, რათა 
დიდი კურთხევა hქონოდათ 
მომავალში”.  
 მაგრამ, ვინაიდან საბჭოების 
დადგენილება საკმარისი არ 



აღმოჩნდა, ეკლესიამ 
დახმარებისათვის სამოქალაქო 
ხელისუფლებას მიმართა, რის 
შედეგადაც გამოიცა დადგენილება, 
რომელიც, სასჯელის მუქარით 
აიძულებდა ხალხს, შეეწყვიტათ 
ყოველგვარი მუშაობა კვირა დღეს. 
რომის სინოდის 
გადაწყვეტილებით საზეიმოდ 
დამტკიცდა ყველა გამოტანილი 
დადგენილება, რაც საეკლესიო 
კანონთა ნაწილი გახდა, 
განმტკიცდა სამოქალაქო 
ხელისუფლების მხარდაჭერით და 
მთელ ქრისტიანულ სამყაროს 
მოახვიეს თავს.  
 მაგრამ ის ფაქტი, რომ კვირა 
დღის სასარგებლოდ არ არსებობს 
არავითარი ბიბლიური მტკიცება, 
ძალიან ბევრ სიძნელეებს იწვევდა. 
ხალხს ეჭვი ეპარებოდა თავიანთ 
მასწავლებელთა 
უფლებამოსილებაში, რომელთაც 
უგულვებელყვეს ღმერთის 
ნათლად ჩამოყალიბებული 
მოთხოვნები:“მეშვიდე დღე კი 
უფლის, შენი ღვთის შაბათია” და 
მზის დღის საზეიმო აღნიშვნა 
მოისურვეს. საჭიროება 
მოითხოვდა, როგორმე შეევსოთ 



ბიბლიური მტკიცებების 
არარსებობა. და ამ მიზნით, 
მეთორმეტე საუკუნის დასასრულს 
ანგლიკანური ეკლესიები 
მოინახულა კვირა დღის ერთმა 
მეტად ერთგულმა დამცველმა. 
მაგრამ, როდესაც მას ჭეშმარიტების 
უდავო მტკიცებებით შეხვდნენ და 
აქ წარმატებას ვერ მიაღწია, 
დროებით დატოვა ეს ქვეყანა. მალე 
იგი კვლავ დაბრუნდა ინგლისში 
წარმატების იმედით და თან 
ჩამოიტანა თითქოსდა თვით 
უფლის ხელით ნაწერი 
პერგამენტის გრაგნილი, რომელიც 
შეიცავდა ბრძანებას კვირა დღის 
წმიდად შენახვაზე, აგრეთვე 
საშინელ მუქარას მათი 
მისამართით, ვინც უარს იტყოდა 
ამის შესრულებაზე. ამ”ძვირფასი 
დოკუმენტის” შესახებ, რომელიც 
საზიზღარი სიყალბე იყო და სხვა 
არაფერი, ნათქვამი იყო, რომ იგი 
ჩამოვარდა ციდან და ნაპოვნი იქნა 
იერუსალიმში, წმიდა სიმეონის 
საკურთხეველზე, გოლგოთაზე, 
მაგრამ სინამდვილეში, ეს სიცრუე 
პაპის სასახლეში, რომში დაიბადა. 
პაპის იერარქია საუკუნეთა 
განმავლობაში ხშირად მიმართავდა 



ყოველგვარ მზაკვრობასა და 
სიყალბეს, რითაც თავის ეკლესიის 
აყვავებასა და განმტკიცებას 
ცდილობდა და ეს სირცხვილად არ 
მიაჩნდა. გრაგნილში მოცემული 
იყო სამუშაოს დამთავრების 
მოთხოვნა ცხრა საათიდან, ე.ი. 
შაბათი დღის დასასრულიდან 
ორშაბათს მზის ამოსვლამდე. 
ასეთი მოთხოვნების შესრულების 
აუცილებლობას თან სდევდა 
მრავალი სასწაულებრივი მოვლენა. 
მაგალითად, ამბობდნენ, რომ 
ადამიანებს, რომელნიც აკრძალულ 
დროს მუშაობდნენ, დამბლა 
დაეცათ. ვიღაც მეწისქვილემ 
წისქვილში მუშაობის დროს 
შენიშნა, რომ ფქვილის მაგივრად 
სისხლი წამოვიდა, შემდეგ, 
მიუხედავად წყლის დიდი 
ნაკადისა, წისქვილის დოლაბები 
გაჩერდა. ქალმა, რომელიც კვირა 
დღეს პურს აცხობდა, გახურებული 
ღუმელიდან იგი ისევ ცომად 
ამოიღო. მეორემ კი პირიქით, 
მოამზადა ცომი, მაგრამ როცა 
დაინახა, რომ კვირა დღე დგებოდა, 
პურის გამოცხობა ორშაბათამდე 
გადადო. მეორე დღეს კი პური 
გამომცხვარი დახვდა, რაც, 



რასაკვირველია, უფლის ძალას 
მიაწერეს. ვიღაცამ შაბათს ცხრა 
საათის შემდეგ პური გამოაცხო და 
როდესაც გატეხა, მისგან სისხლი 
წამოვიდა. კვირა დღის 
დამცველები ასეთი აბსურდული 
და არაპატიოსანი გზით 
ცდილობდნენ მისი სიწმიდის 
დაფუძნებას.  
 შოტლანდიაში, ისევე როგორც 
ინგლისში, კვირა დღისადმი 
პატივისცემა უფრო მეტად 
დამკვიდრდა, ვინაიდან მას ძველი 
შაბათი დღის ნაწილიც შეუერთეს. 
მაგრამ დრო, რომელიც წმიდად 
ითვლებოდა, იცვლებოდა. 
შოტლანდიის მეფემ გამოსცა 
დეკრეტი:“წმიდა დღე იწყება 
შაბათს, შუადღის 12 საათიდან და 
ამ დროიდან ორშაბათ დილამდე 
არავის აქვს ამქვეყნიური საქმეების 
კეთების უფლება”.  
 მაგრამ, მიუხედავად კვირა 
დღის სიწმიდის 
დამტკიცებისათვის დიდი 
ძალისხმევისა, თვით პაპის 
მიმდევრები სახალხოდ 
აღიარებდნენ შაბათის ღვთიურ 
ავტორიტეტს და კვირა დღის, 
როგორც”წმიდა დღის”, ადამიანურ 



წარმოშობას. მე-16 საუკუნეში პაპის 
საბჭომ განაცხადა:“ყოველ 
ქრისტიანს უნდა ახსოვდეს, რომ 
მეშვიდე დღე წმიდაhყო უფალმა და 
ამ დღეს პატივს სცემდნენ და 
ინახავდნენ არა მარტო 
იუდეველები, არამედ ყველა, ვინც 
მას ემსახურება. თუმცა ჩვენ, 
ქრისტიანებმა შევცვალეთ შაბათი 
უფლის დღით”... მათ, ვინც აბუჩად 
აიგდო უფლის კანონი, ეს არ 
მოსვლიათ თავიანთი ჩადენილი 
საქმეების მიმართ უვიცობის გამო. 
ისინი საკუთარ თავს სრულიად 
შეგნებულად აყენებდნენ ღმერთზე 
მაღლა.  
 სხვაგვარად მოაზროვნე 
ადამიანთა მიმართ რომის 
დამოკიდებულების საოცარ 
სურათს წარმოადგენს ვალდენსთა 
ხანგრძლივი და სისხლისმღვრელი 
დევნა, რომლებიც იცავდნენ ღვთის 
წმიდა შაბათს. იყვნენ სხვა 
ადამიანებიც, რომელთაც 
სიცოცხლე დაკარგეს მეოთხე 
მცნების ერთგულების გამო. ამ 
მხრივ განსაკუთრებულ ინტერესს 
იწვევს ეთიოპიის ეკლესიების 
ისტორია. შუა საუკუნეების 
შავბნელ პერიოდში ცენტრალური 



აფრიკის ქრისტიანები დაიკარგნენ 
თვალთახედვის არედან და 
კაცობრიობამ დიდხანს არაფერი 
იცოდა მათ შესახებ. მრავალი 
საუკუნის განმავლობაში ისინი 
რელიგიის თავისუფლებას 
ინარჩუნებდნენ, მაგრამ ბოლოს და 
ბოლოს, რომისთვის ცნობილი 
გახდა მათი არსებობა და სულ 
მალე, აბისინიის იმპერატორი 
იძულებული გახდა, პაპი”ქრისტეს 
ნაცვალად” ეღიარებინა. ამ პირველ 
დათმობას სხვა მრავალიც მოhყვა. 
გამოიცა დადგენილება, რომელიც 
შაბათის დაცვას უსასტიკესი 
სასჯელის მუქარით კრძალავდა. 
მაგრამ სულ მალე პაპის 
დესპოტიზმის მძიმე უღელი ისეთი 
აუტანელი გახდა 
აფრიკელებისათვის, რომ მისი 
ჩამოგდება გადაწყვიტეს. საშინელი 
ბრძოლის შემდეგ მათ პაპისტები 
განდევნეს თავიანთი 
სამფლობელოებიდან და კვლავ 
განაახლეს ძველი სარწმუნოება. 
მორწმუნეებმა კვლავ დაიბრუნეს 
თავისუფლება და არასოდეს 
დავიწყებიათ ის მწარე გაკვეთილი, 
რომელიც დესპოტური რომის 
ძალაუფლების მიერ იგემეს. მათ 



hქონდათ სიხარულის საფუძველი 
იმის გამო, რომ დანარჩენი 
ქრისტიანული სამყაროსგან შორს 
ცხოვრობდნენ.  
 აფრიკის ეკლესიები ისევე 
იცავდნენ შაბათს, როგორც ამას 
პაპის ეკლესია თავის სრულ 
განდგომამდე აკეთებდა. იცავდნენ 
რა მეშვიდე დღეს უფლის 
მცნებების თანახმად, ისინი 
კვირასაც არ მუშაობდნენ და ამით 
ეკლესიის დადგენილებასაც 
ემორჩილებოდნენ. მაგრამ, 
როდესაც რომმა უდიდესი 
ძალაუფლება ჩაიგდო ხელთ, 
უფლის შაბათი გააუქმა და მის 
ნაცვლად თავს მოახვია თავისი 
დღე, აფრიკის ეკლესიები, 
რომელთაც შეძლეს ათი საუკუნის 
განმავლობაში შეუმჩნეველნი 
დარჩენილიყვნენ, არ დაადგნენ 
განდგომილების გზას. მოხვდნენ 
რა რომის გავლენის ქვეშ, ისინი 
იძულებული იყვნენ, ჭეშმარიტი 
შაბათი ყალბით შეეცვალათ, მაგრამ 
შემდგომში დაიბრუნეს 
დაკარგული დამოუკიდებლობა და 
კვლავ დაიწყეს მეოთხე მცნების 
შესრულება. ეს ისტორიული 
ფაქტები პირდაპირი დასტურია 



რომის სიძულვილისა ჭეშმარიტი 
შაბათის დამცველებისა და იმ 
საშუალებების მიმართ, რითაც ამ 
დღეს ადიდებენ. ღვთის სიტყვა 
გვასწავლის, რომ წარსული 
განმეორდება მაშინ, როდესაც 
კათოლიკენი და პროტესტანტები 
გაერთიანდებიან იმისათვის, რომ 
სათანადო სიმაღლეზე აიყვანონ 
კვირა დღე.  
 წინასწარმეტყველება ამბობს 
(გამოცხ. 13), რომ ძალაუფლება, 
რომელიც წარმოდგენილია 
კრავისრქებიანი მხეცის სახით, 
აიძულებს”მთელ დედამიწას და 
მის მკვიდრთ” პაპისადმი 
თაყვანისცემას, რომელიც 
გამოხატულია”მხეცის სახით, 
რომელიც hგავდა ავაზას”. მხეცი 
კრავის რქებით 
აგრეთვე”ეუბნებოდა დედამიწის 
მკვიდრთ, რომ გაეკეთებინათ 
მხეცის ხატება”, შემდეგ კი”აიძულა 
ყველა, დიდები და პატარები, 
მდიდრები და ღარიბები, 
თავისუფლები და მონები - მიეღოთ 
მხეცის ნიშანი” (გამოცხ. 13:11-16). 
როგორც ჩანს, ამერიკის 
შეერთებული შტატები 
წარმოადგენს მხეცის 



ძალაუფლებას, რომელსაც კრავის 
რქები აქვს და ეს 
წინასწარმეტყველება აღსრულდება 
მაშინ, როცა ეს ქვეყანა გამოსცემს 
კანონს კვირა დღის აუცილებელი 
დაცვის შესახებ, რაც რომის 
ავტორიტეტის განსაკუთრებული 
აღიარების ნიშანი იქნება. მაგრამ 
პაპს არა მარტო ამერიკის 
შეერთებული შტატები მიაგებს 
პატივს. რომის გავლენა იმ 
ქვეყნებში, რომელნიც ოდესღაც 
აღიარებდნენ მის ძალაუფლებას, 
ძველებურად მტკიცეა. 
წინასწარმეტყველებაც გვეუბნება 
მისი ძალაუფლების 
აღდგენაზე:“ვიხილე, ერთი მის 
თავთაგან თითქოს სასიკვდილოდ 
იყო განგმირული, მაგრამ ეს 
სასიკვდილო ჭრილობა განიკურნა, 
და განცვიფრდა მთელი დედამიწა 
და უკან გაედევნა მხეცს” (გამოცხ. 
13:3). 1798 წელს პაპის 
მმართველობა”სასიკვდილოდ 
დაიჭრა”, მაგრამ, როგორც 
წინასწარმეტყველი 
გვეუბნება,“სასიკვდილო ჭრილობა 
განიკურნა” და მთელი დედამიწა 
განცვიფრებული იყო მხეცით. 
პავლე მოციქული გასაგებად 



ამბობს, რომ”ურჯულოების კაცი” 
იმოქმედებს უფლის მეორედ 
მოსვლამდე (2თეს. 2:3-8). 
დედამიწის ისტორიის ბოლო 
მომენტამდე არ შეწყვეტს იგი 
ადამიანთა ცდუნებას. ამასვე 
ამბობს იოანე წინასწარმეტყველი 
პაპის ძალაუფლების 
შესახებ:“თაყვანი სცა მას 
დედამიწის ყველა მცხოვრებმა, 
რომელთა სახელებიც ჩაწერილი არ 
არის სიცოცხლის წიგნში, რომელიც 
აქვს წუთისოფლის დასაბამიდან 
დაკლულ კრავს” (გამოცხ. 13:8). 
როგორც ძველ, ისევე ახალ, 
ქრისტიანულ სამყაროში, რომის 
ეკლესიის ავტორიტეტით 
დაწესებული კვირა დღის დაცვა 
პაპის წინაშე მორჩილებისა და 
პატივისცემის ნიშანი გახდება.  
 მე-19 საუკუნის შუა წლებიდან 
ბიბლიის ამერიკელი მკვლევარნი 
ამ ამბავს მთელ მსოფლიოს 
ამცნობენ. ყველაფერი ის, რაც დღეს 
მსოფლიოში ხდება, ნათელი 
დადასტურებაა იმისა, რომ 
წინასწარმეტყველების აღსრულება 
მოახლოვდა. პროტესტანტი 
მასწავლებლები ამტკიცებენ, რომ 
კვირა დღე ღვთიური 



ავტორიტეტითაა დამტკიცებული, 
თუმცა არ გააჩნიათ ამის 
ბიბლიური დასაბუთება ისევე, 
როგორც პაპისტებს, რომლებმაც 
უფლის მცნების შესაცვლელად 
სხვადასხვა სასწაულები 
გამოიგონეს. ჩვენ კვლავაც 
მოვისმენთ მუქარას იმის შესახებ, 
რომ ღვთის სამსჯავრო დაატყდება 
თავს კვირა დღის დამრღვევთ. უკვე 
გაისმის კიდეც მსგავსი სიტყვები. 
მოძრაობა კვირა დღის 
აუცილებელი დაცვისათვის სულ 
უფრო ფართო ხასიათს ღებულობს.  
 რომის ეკლესიის გამჭრიახობა 
და ეშმაკობა სწორედ რომ 
გასაკვირია. მან კარგად იცის, რა 
მოხდება და მოთმინებით ელის 
თავის დროს. იგი კარგად ხედავს, 
რომ პროტესტანტული ეკლესიები, 
იცავენ რა ცრუ შაბათს, უკვე 
შემობრუნდნენ მისკენ: რომ ისინი 
თანდათანობით სხვებსაც 
აიძულებენ მის მიღებას იმავე 
საშუალებებით, რომელთაც 
კათოლიკური ეკლესია შუა 
საუკუნეებში იყენებდა. 
ჭეშმარიტების უარმყოფელნი 
მომავალში კიდევ ერთხელ 
მიმართავენ დახმარებისათვის მას, 



ვინც თავის თავს უცოდველს 
უწოდებს, რათა განამტკიცონ 
მისივე პოზიციები. ძნელი არ არის 
იმის მიხვედრა, თუ როგორი 
მზადყოფნით გაეშურება რომის 
ეკლესია პროტესტანტების 
დასახმარებლად. პაპის 
ძალაუფალთა უკეთ ვინ იცის, თუ 
როგორ უნდა მოეპყრონ იმათ, ვინც 
ეკლესიას არ ემორჩილება?  
 რომის კათოლიკური ეკლესია, 
თავისი უამრავი განშტოებებით, 
მთელ მსოფლიოში ქმნის უდიდეს 
ორგანიზაციას, რომელიც პაპის 
ტახტის კონტროლს ექვემდებარება 
და მის ინტერესებს ემსახურება. 
მილიონობით მის მიმდევარს 
მთელი დედამიწის ზურგზე 
ასწავლიან, რომ პაპი არის 
ეკლესიის თავი, რომელსაც ყველა 
უნდა დაემორჩილოს. ეროვნებისა 
და მოქალაქეობის მიუხედავად, 
ყველამ უმაღლესი პატივი უნდა 
მიაგოს ამ ეკლესიას. მართალია, 
მათ უფლება ეძლევათ, 
ერთგულების ფიცი დადონ იმ 
ქვეყნის წინაშე, სადაც ცხოვრობენ, 
მაგრამ რომისადმი მორჩილება 
მათთვის უპირველესია და ისიც 
ათავისუფლებს მათ ყოველგვარი 



მოვალეობისაგან, რომელიც მის 
ინტერესს არ შეესაბამება.  
 ისტორია მოწმობს, რომ რომის 
ეკლესიას ყოველთვის დიდი 
ხელოვნებითა და შეუპოვრად 
შეეძლო სახელმწიფოთა შინაურ 
საქმეებში ჩარევა, და თავისი 
პოზიციების განმტკიცების 
შემდგომ, იწყებდა თავისი გეგმების 
განხორციელებას უბრალო ხალხისა 
და ცნობილ დიდებულთა 
სიცოცხლის ფასადაც კი. 1204 წელს 
პაპმა ინოკენტი III ასეთი უჩვეულო 
ფიცი ჩამოართვა მეფეს, პეტრე II-
ს:“მე პეტრე, არაგონიის მეფე, 
პირობას ვდებ, რომ ყოველთვის 
ვიყო ჩემი ბატონის - პაპი 
ინოკენტის, მის კათოლიკე 
მემკვიდრეთა და რომის ეკლესიის 
მორჩილი და ერთგული. და 
ვფიცავ, რომ ჩემს სამეფოს 
შევუნარჩუნებ პაპის ერთგულებას, 
დავიცავ კათოლიკურ რწმენას და 
განვდევნი ერეტიკოსებს”. ასეთი 
ფიცი კარგად ეხმარება რომის პაპის 
მოთხოვნებს, რომელიც თვლის, 
რომ”იგი უფლებამოსილია, 
ჩამოაგდოს იმპერატორები” 
და”გაათავისუფლოს თავისი 
ქვეშევრდომნი თავიანთ წარმართ 



ხელისუფალთა წინაშე დადებული 
ერთგულების ფიცისაგან”.  
 ისიც უნდა გვახსოვდეს: რომი 
ამაყობს იმით, რომ იგი არასოდეს 
იცვლება. პრინციპები, 
რომლებითაც გრიგორი VII და 
ინოკენტი II ხელმძღვანელობდნენ, 
კვლავინდებურად რომის 
კათოლიკური ეკლესიის 
პრინციპებად რჩება. და მას რომ 
უფლება მიეცეს, ადრინდელი 
ენთუზიაზმით გაატარებდა 
ცხოვრებაში მათ ისევე, როგორც ეს 
იყო წარსულში. პროტესტანტები, 
ალბათ, კარგად ვერ ხვდებიან, რას 
აკეთებენ, როდესაც იზიარებენ 
რომის აზრს კვირა დღის დაწესების 
შესახებ. იმ დროს, როცა 
პროტესტანტები ამ მიზნის 
განხორციელებას შეუდგებიან, 
რომი შეეცდება თავისი 
დაკარგული ძალაუფლებისა და 
ადრინდელი ბატონობის აღდგენას. 
როგორც კი ამერიკის შეერთებულ 
შტატებში ეკლესიები გამოიყენებენ 
ან კონტროლს გაუწევენ 
სახელმწიფო ძალაუფლებას იმაში, 
რომ კანონის ძალით დააწესონ 
რელიგიური წესები და 
ჩვეულებები, ერთი სიტყვით, 



როდესაც ეკლესია და სახელმწიფო 
ერთად გაბატონდებიან სინდისზე, 
მაშინ დადგება რომის ზეიმის 
მომენტი ამ ქვეყანაში.  
 ღვთის სიტყვა გვაფრთხილებს 
მომავალი საშიშროების შესახებ და 
თუ პროტესტანტული სამყარო 
ყურად არ იღებს ამ გაფრთხილებას, 
მალე გაიგებს რომის ეკლესიის 
ჭეშმარიტ ზრახვებს, მაგრამ უკვე 
გვიან იქნება. კათოლიციზმის 
ძალაუფლება ნელნელა, 
შეუმჩნევლად ფართოვდება და 
იზრდება. მისი ძალა იგრძნობა 
საკანონმდებლო კრებებზე, 
ეკლესიებში და ადამიანთა 
გულებში. შენდება დიდებული და 
გრანდიოზული ნაგებობანი, 
რომელთა საიდუმლო 
ლაბირინთებში კვლავ გამეორდება 
გასულ საუკუნეთა სისხლიანი 
ისტორია. თანდათანობით, 
შეუმჩნევლად, ეჭვმიუტანლად 
ამაგრებს თავის პოზიციებს 
კათოლიკური ეკლესია, რათა 
მოწინააღმდეგეთ საბოლოო 
დარტყმა მიაყენოს, როცა ბრძოლის 
გადამწყვეტი მომენტი დადგება. 
ყველაფერი, რაც მას სჭირდება, - ეს 
არის მომგებიანი პოზიცია და უნდა 



ითქვას, რომ მას იგი უკვე უკავია. 
ჩვენ მალე დავინახავთ და 
გავიგებთ, თუ რა არის რომის 
კათოლიკური იერარქიის მიზნები 
და ზრახვანი. ღვთის სიტყვის 
მორწმუნეთ და მის მორჩილთ კი 
მხოლოდ გმობა და დევნა ელით. 
  
 
 


